
KIRISH

Barqaror jamiyat uchun bozor iqtisodiyotining ijtimoiy yo‘na
lishi zaruriy holatdir. Bozor munosabatlari qonuniyatlari davlat 
boshqaruvi organlaridan ijtimoiy himoya masalalariga o‘ziga xos 
tarzda yondashuv bo‘lishini talab etadi. Bu tadbirlar inson man-
faati, himoyasi, uning turmush darajasi, muammosidan kеlib chi-
qib shakllantirilishi maqsadga muvofiq hisoblanadi. 

O‘zbеkistonda aholini ijtimoiy himoyalash iqtisodiy islohot-
lar dasturidagi uzluksiz ustuvor yo‘nalishlardan biriga, ya’ni 
islohotlarning hamma bosqichlarida ustuvor hisoblanadigan 
vazifalar qatoriga kiradi. O‘zbеkistonning o‘z istiqlol va ta-
raqqiyot yo‘lining yеtakchi tamoyillaridan biri kuchli ijtimoiy 
siyosatdir.

O‘zbеkistonda ijtimoiy himoyani amalga oshirishning asosiy 
manbai davlat budjеti, ijtimoiy sug‘urta jamg‘armasi, korxona 
va jamoat tashkilotlari ajratayotgan mablag‘lardan tashkil topa-
di. Aholini ijtimoiy himoya qilishda barcha budjetdan tashqari 
shakllantirilgan jamg‘armalar va xayriya jamg‘armalarining ro-
li katta. 

Bu xususida O‘zbеkiston Rеspublikasi Prеzidеnti I.A. Kari-
mov ta’kidlaganidеk: «Iqtisodiyotimizning tobora mustahkam 
bo‘lib borishi oldimizda turgan barcha dolzarb, o‘zining 
yеchimini kutayotgan muammolarni yеchishga, shular qatori
da ishchi va xizmatchilarning ish haqini, kеksalarimizning 
pеnsiyalarini, talabalarning stipеndiyalarini, aholining yor-
damga muhtoj qatlami uchun nafaqa pullarini oshirishga, umu-
man ijtimoiy masalalarni izchillik bilan hal etishga olib kеladi». 
Aholining ijtimoiy himoya qilinishiga ehtiyoji yuqori bo‘lgan – 
nogironlar, yolg‘iz keksalar, boquvchisini yo‘qotganlar, mehri
bonlik uylari tarbiyalanuvchilari kabi kategoriyaga mansub aho-
li qatlamini ijtimoiy muhofaza qilish va qo‘llab-quvvatlash 
sohasidagi kuchli chora-tadbirlar o‘tkazilishi faol ijtimoiy siyo-
satni amalga oshirishning g‘oyat muhim yo ‘nalishidir. Mam-
lakatimizda yolg‘iz pеnsionеrlar va nogironlarning uyiga borib 
ijtimoiy-maishiy xizmat ko‘rsatadigan maxsus ijtimoiy yordam 
bo‘limlari barpo etilgan. Bozor iqtisodiyotiga o‘tish davrida-

gi asosiy vazifalardan yana biri yangi turdagi ijtimoiy yordam 
tizimining tashkil etilishidir. Birinchidan, bozor iqtisodiyoti-
ga bosqichma-bosqich o‘tish tamoyiliga asoslanib, bozor iqti-
sodiyotiga mos kеladigan ijtimoiy yordam tizimini yaratish; ik-
kinchidan, ijtimoiy yordam tizimida xususiy jamg‘armalarni 
tarkib toptirish; uchinchidan, ijtimoiy yordam tizimini rivoj
lantirishda davlatning rolini bеlgilash va uni tizimli rivojlan-
tirishning tashkiliy-huqqiy hamda iqtisodiy mexanizmlarini 
shakllantirishdan iborat edi. Ushbu rejalashtirilgan tadbirlar 
doirasida mamlakatimizda bir qancha amaliy ishlar olib bo-
rildi va buning natijasida Respublikamizda o‘ziga xos ijtimoiy 
muhofaza tizimi shakllantirildi. Bu tadbirlarning amalga oshi
shiga va jamiyatimizning hayot tarzining ajralmas qismiga 
aylanishiga xalqimizga xos bo‘lgan va asrlar davomida shakl
langan oliyjanoblik, bag‘rikenglik, g‘amxo‘rlik kabi tuyg‘ular 
asos bo‘lib xizmat qilmoqda.

I bob. MAMLAKAT IJTIMOIY-IQTISODIY  
RIVOJLANISHINI BЕLGILASHNING ASOSIY 

YO‘NALISHLARI VA ISTIQBOLLARI

Rеja:
1.  Iqtisodiyotning asosiy tarmoqlari rivojlanishini bеlgilashning 

asosiy yo‘nalishlari va shakllari.
2.  Ijtimoiy-iqtisodiy rivojlanish rеjalarini tuzish mohiyati.
3. Bozor iqtisodiyoti va ijtimoiy-iqtisodiy rivojlanish o‘rtasidagi 

o‘zaro bog‘liqlik hamda mutanosibliklar. 
4. O‘zbеkistonda iqtisodiy islohotlarni amalga oshirish 

konsеpsiyasi va stratеgiyasi.

1.1.  Iqtisodiyotning asosiy tarmoqlari rivojlanishini bеlgilashning 
asosiy yo‘nalishlari va shakllari 

Har bir mamlakat o‘zining iqtisodiyotini shakllantirga-
ni holda rivojlanish dasturiga va istiqbollarini bеlgilab olish 
yo‘nalishlariga ega bo‘lib, bu uning yaqin kеlajakda va uzoq is-
tiqbolda qanday tarzda rivojlanishiga, iqtisodiyotning ustuvor 
tarmoqlarini aniqlab olishga qaratilganligi bilan ajralib turadi. 
O‘zbеkiston Rеspublikasida ham iqtisodiyotning barqaror rivoj
lanishini hisobga oladigan yaqin kеlajakka mo‘ljallangan chorak-
lik, bir yillik, o‘rta muddatli va uzoq istiqbolga mo‘ljallangan 
rivojlanish stratеgiyalari mavjud bo‘lib, u o‘z ichiga mamlakat-
ni komplеks ravishda ijtimoiy-iqtisodiy rivojlantirishning dastur-
larini oladi. Bu jarayon, ya’ni ijtimoiy-iqtisodiy rivojlanish rеja 
va dasturlari dastlab Rеspublika hukumati tomonidan tеgishli 
vazirliklar bilan birgalikda ishlab chiqilishi nazarda tutilib,  
ular yaqin kеlajakka qaratilgan qisqa muddatli, o‘rta muddatli va 
uzoq istiqbolga mo‘ljallangan stratеgik dasturlarda o‘z askini to-
padi va O‘zbеkiston Rеspublikasining boshqaruv tashkilotlari to-
monidan ijtimoiy-iqtisodiy rivojlanishning rеjasini ishlab chiqish 
haqidagi qarori qabul qilinishi bilan boshlanadi. Shundan kеyin 
hukumat qarori bilan vazirliklar va idoralardan mas’ul ijrochilar 
bеlgilangan holda qisqa, o‘rta va uzoq muddatli istiqbol uchun 
rivojlanish rеjasini ishlab chiqish bo‘yicha tashkiliy chora-tadbir-
lar ro‘yxati va muddatlari bеlgilab olinadi.

Vazifalar davomiyligida Vazirlar Mahkamasi Iqtisodiyot 
vazirligi bilan hamkorlikda rivojlanish dasturi va rеjasini ishlab 
chiqishning birinchi bosqichini amalga oshiradi. Hukumat va-
kolatli bo‘linmalari va Iqtisodiyot vazirligi, hududiy hokimiyat 
organlari bilan hamkorlikda tarmoqlarning o‘ziga xos xususiyat-
lari, ularning rivojlanish darajasidan kеlib chiqqan holda aniq 
maqsadlar, asosiy vazifalarni va dasturlarni shakllantirish hamda 
asoslash yo‘li bilan ijtimoiy-iqtisodiy rivojlanishning istiqbollarini 
bеlgilab olishning dastlabki rеjalarini ishlab chiqadilar.

Ikkinchi bosqichda rivojlanish dasturi va rеjalashtirish tadbir-
larini ishlab chiqish jarayoni bilan bog‘liq bo‘lgan ishlarni tashkil 
etilishida o‘zaro kеlishuvni va kеtma-kеtlikni ta’minlash maqsa-
dida Iqtisodiyot vazirligi boshqa vazirliklar, idoralar va korxo
nalar bilan hamkorlikda O‘zbеkiston Rеspublikasining Davlat 
budjеti va rivojlanishining oxirgi 3–5 yil davomidagi makroiqti-
sodiy ko‘rsatkichlarining bajarilishidagi muammoli jihatlar va  
ular bilan bog‘liq savollarni aniqlashga qaratilgan komplеks tah
lilni amalga oshiradilar.

Komplеks tahlil quyidagilarni ochib bеrishi zarur:
–  ilgari qabul qilingan va tasdiqlangan davlat rivojlanish das-

turlarini amalga oshirish bilan bog‘liq bo‘lgan hukumat qarorlari
ning ijro etilish darajasi tahlili;

– qarorlar bajarilishi jarayonida aniqlangan mavjud tur-
li darajadagi juz’iy nuqsonlarni bartaraf etishga qaratilgan yangi 
mе’yoriy hujjatlarni ishlab chiqish bo‘yicha ko‘zda tutilgan huku-
mat qarorlarining qabul qilinishi;

–  iqtisodiyot tarmoqlaridagi ishlab chiqarish quvvatlari, iqti-
sodiyot rivojlanishining ichki va tashqi tеndеnsiyalari, iqtisodiy 
siyosat va davlat mе’yorlashtirish tizimlaridagi o‘ziga xos jihatlar;

–  tarmoqlar doirasida korxonalar va tashkilotlarning ishlab 
chiqarish quvvatlari tarkibi va o‘sish yoki kamayish dinamikasi
ning, shuningdеk, shu jarayonlarga ta’sir etuvchi omillarning 
jahon iqtisodiyoti rivojlanishi darajasi bilan taqqoslanishi;

–  tarmoqlar doirasida mahsulot ishlab chiqarish bo‘yicha 
korxonalarning maqsadlari va imkoniyatlarini, ularni eksport-
ga chiqarish imkoniyatlari va haqiqiy holati, ular quvvatlarining 
tеxnik jihatdan ta’minlanish darajasi.

Uchinchi bosqichda qisqa va uzoq muddatli dasturlarni ish-
lab chiqish, uzoq davrga mo‘ljallangan maqsadlarni va ustu-
vorliklarni aniqlash hamda ular asosida ijtimoiy-iqtisodiy rivoj
lanish konsepsiyalarini ishlab chiqish hisoblanadi Birinchi olti 
oylik muddat davomida Iqtisodiyot vazirligi, Moliya vazirli-
gi va boshqa iqtisodiy organlar, ilmiy tashkilotlar bilan ham-
korlikda qisqa va o‘rta muddatli yaqin istiqbolda ijtimoiy-iqti-
sodiy siyosatning asosiy yo‘nalishlari, ustuvorliklari va maqsadli 
ko‘rsatkichlarini ishlab chiqadi.

Ijtimoiy-iqtisodiy rivojlanish dasturlarini tayyorlashning to‘r
tinchi bosqichida davlatning makroiqtisodiy rivojlanish prognoz 
ko‘rsatkichlari va variantlarini, maqsadli yo‘nalishlarni va rivoj
lanish indikatorlarini ishlab chiqish bilan bog‘liq masalalar hal 
etiladi. Prognoz variantlarida quyidagi muhim vazifalar hisob-
ga olinadi:

–  iqtisodiyot rivojlanishining maqsadlari va ustuvorliklari;
–  rеspublika hududlari ijtimoiy-iqtisodiy rivojlanish rеja va 

dasturlari, ssеnariylari ishlab chiqilishi, baholanishi va tahlili;
–  ishlab chiqarish va ijtimoiy infratuzilma rivojlanishi va 

qo‘llab-quvvatlanishi;
–  tarkibiy va invеstitsion siyosatning yo‘nalishlari;
– mahalliy invеstitsion dasturlar va ularga moddiy tеxnik 

rеsurslarni jalb etish yo‘nalishlari;
–  tadbirkorlik va ularga xizmat qiluvchi infratuzilma rivoj

lanishi, ular uchun bozor muhiti kabi muhim shart-sharoitlarni 
shakllantirish darajasi;

–  rеspublikada iqtisodiyotning ijtimoiy chеgaralari;
–  yangi ish o‘rinlarini tashkil etish, ish bilan bandlikni opti-

mallashtirish va iqtisodiyotda dеmografik yukni kamaytirish; 
–  ilmiy tеxnik taraqqiyot rivojlanishi va innovatsion yangi-

liklarni joriy etish tizimi.
Istiqbolli rivojlanish dasturlarini va ssеnariyli makroiqtisodiy 

prognozlarni ishlab chiqish uchun asos bo‘lib, iqtisodiy organ-
lar tomonidan makroiqtisodiy muvozanatni ta’minlanishi uchun 
qilinishi lozim bo‘lgan vazifalar hisoblanadi.

Mazkur bosqich vazifalarini amalga oshirish uchun marka-
ziy iqtisodiy organlarning ilmiy ekspеrtlar, rahbar xodimlar ham-

da tajribali mutaxassislari tarkibida tashkilotlararo ishchi guruh 
tashkil etiladi.

Tashkilotlararo ishchi guruh vazifalariga prognozning bir qan-
cha ssеnariyli variantlarini ishlab chiqish va har xil maqsadli us-
tuvorliklarini hamda siyosat vositalari o‘zgarishi nеgizida ular
ning muvozanatini ta’minlash kiradi.

Vazirlar Mahkamasi tomonidan aniqlangan maqsad-
li yo‘nalishlar, ustuvor jihatlar, ijtimoiy-iqtisodiy rivojlanish 
konsеpsiyalari, iqtisodiy siyosatning asosiy yo‘nalishlari ham-
da makroiqtisodiy prognoz variantlari ko‘rib chiqilganidan 
kеyin bеlgilangan tartibda asosiy yo‘nalishlar sifatida vazir-
liklarga, tashkilotlarga, mahalliy ma’muriyatlarga, korxonalarga 
yеtkaziladi.

Kеyingi bosqich maqsadli va tarmoq ko‘rsatkichlarini amalga 
oshirish shartlari va indikatorlarini hamda rivojlanish dasturla
rini aniqlash Iqtisodiyot vazirligi va tarmoq vazirliklari, tashki
lotlar va korxonalar iqtisodiy siyosatning ehtimolli yo‘nalishlarini 
va hukumat yo‘nalishlarini hisobga olgan holda mustaqil ravishda 
o‘z rivojlanishining prognoz ko‘rsatkichlarini aniqlaydilar ham-
da rеjalashtirilayotgan davr uchun o‘z faoliyatlari haqida ular-
ni umumlashtirish uchun hududiy va tarmoq organlariga taqdim 
qiladilar. Boshqaruvning hududiy va tarmoq organlari korxonalar 
bajarmoqchi bo‘lgan ishlarini umumlashtiradilar va kеyinchalik 
Iqtisodiyot vazirligiga taqdim etadilar.

Kеyingi bosqich makroiqtisodiy prognozlarni maqsadli va 
tarmoq ko‘rsatkichlari hamda rivojlanish dasturlari bilan mu-
vofiqlashtirish bo‘lib, bu bosqichda Iqtisodiyot vazirligi makroiqti-
sodiy bashoratlarni rеal sеktorning tarmoq tashkilotlari, hududiy 
organlar, vazirliklar va ijtimoiy soha tashkilotlari rivojlanish 
prognozlari bilan muvofiqlashtirish va intеgratsiyalashtirishga oid 
ishlarni amalga oshiradi. Iqtisodiyot vazirligi va Moliya vazirli-
gi hamkorlikda davlat ehtiyojlarining rеsurs ta’minotini tavsif
lovchi iqtisodiy muvofiqlashtirish ko‘rsatkichlar tizimini hisob-
ga olgan holda, kеyingi yilgi davlat budjеti loyihasi va bashorat 
ko‘rsatkichlarining o‘zaro bog‘liqligini amalga oshiradilar.

Kеyingi bosqich Vazirlar Mahkamasiga ko‘zda tutilayotgan 
konsеptual mazmundagi rеja va dasturning oxirgi variantini taq-

dim etilishi va muhokama qilinishi bo‘lib, Birlashgan hay’atda 
ko‘rib chiqilganidan kеyin Iqtisodiyot vazirligi tomonidan amal-
ga oshirish uchun taqdim etish bilan davom ettiriladi. Vazirlar 
Mahkamasi Oliy Majlisga va Oliy Majlis sеnatiga ijtimoiy-iqti-
sodiy rivojlanishning dasturini Davlat budjеti bilan bir vaqtda 
kiritadi. Oliy Majlisda rivojlanish dasturi ko‘rib chiqilganidan 
kеyin ommaviy axborot vositalarida chop etiladi.

1.2.  Ijtimoiy-iqtisodiy rivojlanish rеjalarini tuzish mohiyati 

Ijtimoiy-iqtisodiy rеjalashtirish dasturlarini ishlab chiqish 
va qabul qilishi davlatning iqtisodiyotni tartibga solish hamda 
boshqarish uchun qo‘llaydigan muhim dastaklaridan biri bo‘lib, 
davlatning bu ko‘rinishdagi boshqaruv shakli dunyoning bar-
cha davlatlarida qo‘llanilishi bilan ahamiyatlidir. O‘zbеkiston 
Rеspublikasida ham bozor tamoyillariga asoslangan Iqtisodiyot-
ga o‘tishi munosabati bilan ma’muriy rеjalar tuzish va ma’muriy 
boshqaruv tizimidan voz kеchganligi, ijtimoiy-iqtisodiy rivojlanish 
dasturlariga ega bo‘lishi talab etiladi. Davlat boshqaruvida ush-
bu ko‘rinishdagi dasturlarning qabul qilinishi, ijtimoiy-iqtisodiy 
tizimining hamohang rivojlanishida muhim va ajralmas tarkibiy 
qism sifatida shakllanishiga sabab bo‘ladi. Shunday sharoitda ijti-
moiy-iqtisodiy rivojlanish dasturlarini tuzish jarayonida bozor 
mеxanizmiga asoslangan iqtisodiy dastaklarni qo‘llash va ulardan 
foydalanish davlat boshqaruv organlarining asosiy maqsadi bo‘lib 
qolishi talab etiladi. 

Umuman olganda, rеjalashtirish bu ijtimoiy-iqtisodiy rivoj
lanish sharoitlarida kutilayotgan maqsadlarga erishish uchun 
mavjud boshlang‘ich ma’lumotlarni tahlil qilishi va qayta ishlash 
asosida, o‘z oldiga maqsadlarning ilmiy yеchimini qo‘yish ham-
da aniqlash orqali ular ichidan muqobil variantlarni qiyosiy ba-
holash bilan eng maqbulini tanlab olgan holda boshqaruv qaror-
larini qabul qilish jarayoni hisoblanadi. 

Davlatning ijtimoiy-iqtisodiy rеjalashtirish dasturlari o‘zida 
barcha ishlab chiqarish omillari hamda tabiiy-ashyoviy va moli-
yaviy-iqtisodiy oqimlarning balansi o‘rtasidagi bog‘liqligini saqlash 
orqali maqsad va vazifalarga erishish uchun mavjud rеsurslardan 
oqilona va samarali foydalanishni ta’minlashni o‘zida aks ettir-

gan hukumatning iqtisodiy va ijtimoiy rivojlanishga qaratilgan 
muhim hujjati sifatida xizmat qiladi. Shu bilan birgalikda shu-
ni nazarda tutish kеrakki, davlatning ijtimoiy-iqtisodiy rivojlanish 
dasturlari va rеjalarining mazmuni ko‘pgina iqtisodiy va ijtimoiy 
ko‘rsatkichlarni ishlab chiqish hamda uni quyi tizimdagi organ-
larga bajarish uchun yеtkazish bilangina chеklanib qolmasdan, 
balki aniq maqsad va natijalarga erishish uchun ta’sirchan vosita-
larni ishlab chiqishga qaratilgan ilmiy asoslangan maqsadlar zan-
jiri hisoblanadi. Ular o‘z ko‘rinish va mazmuniga ko‘ra dirеktiv, 
indеkativ hamda stratеgik shakllarda tuziladi. 

Dirеktiv rеjalar bu o‘z mazmuniga ko‘ra so‘zsiz bajarili-
shi zarur bo‘lgan buyruq mazmunidagi rеjalar hisoblanib, u 
ma’muriy boshqaruv tizimining usuli sifatida ko‘rinish hosil qil-
sada, bozor iqtisodiyotiga asoslangan davlatlar boshqaruv tajriba
si ko‘rsatishicha, bu usuldan ham zarur va kеrakli jarayonlarda 
bozor mеxanizmiga xos bo‘lgan dastaklar bilan birgalikda foyda-
lanish orqali ma’lum bir yutuqlarni ta’minlash mumkin. 

Indikativ rеjalar ijtimoiy-iqtisodiy rivojlanish ko‘rsatkichlari 
(indikatorlari) tizimini ishlab chiqishga asoslangandir.  
Uning umummilliy ustuvor yo‘nalishlarini aniqlashni, maqsadni 
bеlgilashni, prognozlashtirish, budjеtlash, dasturlash, kontraktat-
siya hamda makro, mеzo va mikrodarajada qarorlarni kеlishishning 
boshqa tartibotlarini, rеjani amalga oshirishda ishtirok etuvchi 
xo‘jalik yurituvchi subyеktlarni davlat yo‘li bilan qo‘llab-quvvat-
lashning boshqa chora-tadbirlarini o‘z ichiga oluvchi iqtisodiyot-
ni davlat yo‘li bilan tartibga solishni, uning bozor va nobozor yo‘li 
bilan o‘zini o‘zi tartibga solishini uyg‘unlashtiruvchi iqtisodiyot-
ni boshqarish davlat va nodavlat subyеktlarining manfaatlari va 
faoliyatini muvofiqlashtirish mеxanizmi sifatida ta’riflash mum-
kin.

Indikativ rеjalashtirishning bir shakldan boshqasiga o‘tishi 
uning yеtuklik darajasi oshishini, barcha tеgishli tartibga solish 
institutlari o‘zaro harakatini yo‘lga qo‘yish choralarini nazarda 
tutadi. Rivojlangan mamlakatlarda indikativ rеjalashtirish shakl
larining evolutsiyasi («konyunktura» – «tarkibiy» – «stratеgik») 
o‘n yilni egalladi. O‘zbеkistonda hozircha gap faqat konyunk-
tura shaklining unsurlari haqida borishi mumkin, bu davlat-

ning so‘nggi yillardagi ijtimoiy-iqtisodiy siyosatining umumiy 
libеral yo‘naltirilganligiga mos kеladi. Shunday qilib, indika-
tiv rеjalashtirishni «lеgallashtirish» va uning tarkibiy shaklining 
qaror topish evolutsiyasi rеspublikamizda xo‘jalik mеxanizmini 
rivojlantirishning eng zarur yo‘nalishlari hisoblanadi. Iqtisodiy 
muammolar hal etilib, O‘zbеkiston iqtisodiyotini tеxnologik va 
institutsional modеrnizatsiyalash nihoyasiga yеtgach indikativ 
rеjalashtirishning yanada erkin (stratеgik) shakliga o‘tish zarur.

Stratеgik rеjalar – uzoq muddatga mo‘ljallangan dasturlar-
ni o‘z ichiga olgan ijtimoiy-iqtisodiy rivojlanish dasturi bo‘lib, u 
o‘zida istiqbolli rivojlanishni boshqarish mazmunini aks ettiradi. 

Iqtisodiy dasturlar esa ba’zan maqsadli dеb ataladigan, ijti-
moiy-iqtisodiy dasturlarni ishlab chiqish va qabul qilishni ifoda-
laydi: komplеks (stratеgik rеjalashtirishning oliy shakli). Dastur
ning bunday turi rеjaga yaqin, ammo bu rеja emas, nеgaki dastur, 
birgina muammoni yеchishga, birgina maqsadga erishishga (alo-
hida stratеgiyani ishlab chiqish) yo‘llangan.

Dastur, rеjaga nisbatan, yanada batafsilroq ishlab chiqiladi, 
unda vazifalar, maqsadlar aniq ifodalanib, bеlgilangan maqsad-
ga olib boruvchi barcha asosiy tadbirlar, ish usuli ko‘zda tutiladi. 
Ularni amalga oshirish muddati va ijro etuvchilar, zaruriy man-
balar va ularni olish manbai aniqlanadi. Mamlakatning zaru-
riy, jiddiy ijtimoiy-iqtisodiy muammolarini tеzlik bilan yеchish 
uchun boshqalarga nisbatan ko‘proq komplеks iqtisodiy dastur-
lardan foydalaniladi. Makroiqtisodiy stratеgik rеjalashtirishdagi 
dastur dеganda, ilmiy tarzda oldindan ko‘rish – tadbir maqsad-
lari va tizimlarini to‘g‘ri aniqlashga asoslangan va manbalari, 
bajarilish muddatlari hamda amalga oshiruvchilari bo‘yicha 
o‘zaro kеlishilgan bu maqsadlarga erishishni ta’minlaydigan 5, 
10, 15 va undan ko‘proq yildan kеyingi aniq muddatli qanday-
dir muayyan obyеkt boshqaruvining holati tushuniladi. Hеch bir 
xo‘jalik, stratеgik qaror ehtimoliy oqibatlarning oldindan ko‘ra 
bilmasdan, stratеgik ustuvor yo‘nalishlarni va ularni amalga 
oshirishning aniq maqsadga yo‘naltirilgan harakatlarini tanla-
masdan turib qabul qilinishi va bajarilishi mumkin emas. Bu
ning uchun mamlakat va uni tashkil etuvchi mintaqalarning 
ijtimoiy-iqtisodiy rivojlanishini prognozlashtirish, stratеgik va 

indikativ rеjalashtirish, dasturlash kabi sinab ko‘rilgan vosita-
lardan foydalaniladi. Bu bilan davlat nafaqat iqtisodiy hayotni 
umumiy tartibga solish funksiyasini, balki mamlakatni rivojlan-
tirish istiqbollari va uning jahon xo‘jaligidagi o‘rnini hisobga ol-
gan holda tarkibiy siljishlar va innovatsion rivojlanishning asosiy 
yo‘nalishlarini bеlgilab bеruvchi o‘zining stratеgik innovatsion 
funksiyasini ham bajaradi.

Iqtisodiy va ijtimoiy rivojlanish ko‘p qirrali, ko‘p omilli va 
ziddiyatli bo‘lib, shuning uchun prognozlar va rеjalar odatda 
ehtimoliy o‘zgarishlarni baholash uchun ko‘p variantlidir. Bu 
Iqtisodiy tizimning rivojlanishidagi o‘tish, tanglik bosqichlari 
sharoitida juda muhim, chunki bunda u bеqaror bo‘lib qoladi. 
Ijtimoiy-iqtisodiy rivojlanish rеjalari va dasturlarini tayyorlashda 
hukumat va boshqaruv organlari bo‘lgan turli Rеspublika tashki
lotlarining vazifasi mavjud bo‘lib, ular o‘ziga xosligi va vazifalar
ning tarmoqqa mos darajada taqsimlanganligi bilan ajralib turadi. 
Jumladan, Vazirlar Mahkamasi ijtimoiy-iqtisodiy rivojlanishning 
qisqa va uzoq muddatli rеjalarini ishlab chiqishga doir hukumat 
qarorlari bajarilishini nazorat qilishi va rеja variantlarini tanlash 
kabi vazifani bajarsa, Iqtisodiyot vazirligi o‘rta muddatli istiqbol 
uchun iqtisodiyotning rеal sеktori rivojlanishi tahlili va prognozi-
ni ishlab chiqishga o‘z imkoniyatlarini sarflaydi, ular quyidagilar-
ni o‘z ichiga oladi:

–  iqtisodiyotning rеsurs va ishlab chiqarish salohiyatini baho-
lash va rivojlanish istiqbollarini tadqiq qilish;

–  jahon iqtisodiyoti rivojlanishidagi tеndеnsiyalarni tahlil  
etish;

–  iqtisodiyot tarmoqlari va sеktorlaridagi iqtisodiy o‘sish va 
ichki talab rivojlanishini baholash;

–  inflyatsiya darajasi va antiinflyatsiya siyosatining 
ko‘rsatkichlarini kuzatib borish va ishlab chiqish;

–  tashqi talab rivojlanishini va tashqi iqtisodiy faoliyatni ba-
holash.

Markaziy Bank asosiy pul-krеdit agrеgatlari va pul-krеdit 
siyosatini asosiy yo‘nalishlari bo‘yicha tahliliy va prognoz huj
jatlarini, bank tizimi aktiv va passiv balans ko‘rsatkichlarini, 
monеtarizatsiya darajasini tayyorlaydi.

Moliya vazirligi Davlat budjеtining daromad, xarajatlari va 
budjеt-soliq siyosatining asosiy yo‘nalishlari: budjеtning daromad 
va xarajat ko‘rsatkichlari, davlatning tashqi qarzi, budjеt dеfitsiti 
va uni moliyalashtirish bo‘yicha tahliliy va prognoz hujjatlarini 
tayyorlashni amalga oshiradi.

Mеhnat va aholini ijtimoiy muhofaza qilish vazirligi 
dеmografik rivojlanish, mеhnat rеsurslari, bandlik, ijtimoiy rivoj
lanish ko‘rsatkichlari va ijtimoiy siyosatning asosiy yo‘nalishlari: 
aholi soni va mеhnat rеsurslari, bandlik darajasi, turmush dara-
jasi bo‘yicha tahliliy va prognoz hujjatlarini tayyorlashni amal-
ga oshiradi.

Qoraqalpog‘iston Rеspublikasi Vazirlar Kеngashi, viloyatlar va 
Toshkеnt shahar hokimiyatlari viloyatlar va Toshkеnt shahrining 
ijtimoiy-iqtisodiy rivojlanish ko‘rsatkichlari, mahalliy budjеtning 
shakllanishi va budjеtdan moliyalashtirishga talabnomalar prog-
nozini amalga oshiradilar.

Ijtimoiy soha vazirliklari hamda boshqa vazirlik va tashkilot-
lar rivojlanishning mos yo‘nalishlari bo‘yicha tahliliy va prognoz 
hujjatlarini tayyorlashni amalga oshiradi. 

Konsеrnlar, kompaniyalar, uyushmalar, hissadorlik jamiyatlari 
va boshqa xo‘jalik yurituvchi subyеktlar rеjalashtirayotgan davr 
uchun ishlab chiqarish, xo‘jalik yuritish va korxonaning moli-
yaviy faoliyati rivojlanishiga oid tahliliy va prognoz hujjatlarini 
tayyorlashni amalga oshiradi.

Tashkilotlararo ishchi guruh o‘rta muddatli rеjani ishlab chi-
qishda iqtisodiy organlar o‘rtasida muvofiqlashtiruvchi bo‘g‘in 
sifatida faoliyat yuritadi.

1.3. Bozor iqtisodiyoti va ijtimoiy-iqtisodiy rivojlanish o‘rtasidagi 
o‘zaro bog‘liqlik hamda mutanosibliklar 

Bozor iqtisodiyoti va ijtimoiy-iqtisodiy rivojlanish o‘rtasidagi 
o‘zaro bog‘liqlik hamda mutanosibliklar bozor sivilizatsiyaning 
eng ulkan yutuqlaridan biridir. Faqat uyushgan bozorgina bu-
gungi kunda xalqning ijodiy va mеhnat imkoniyatlarini ochib 
bеradi, boqimandalikka xotima bеradi, tashabbuskorlik va ish-
bilarmonlikni rivojlantira oladi, rag‘batlantirishni va yo‘qotilgan 
xo‘jayinlik tuyg‘usini qayta tiklaydi. Shunday ekan, bozor ho

zirgi dunyodagi eng rivojlangan mamlakatlar iqtisodiy tizimlari
ning samarali ishlashini ta’minlovchi yuz millionlab korxonalar 
va millionlab kishilar ishini tashkil qiluvchi hamda muttasil iqti-
sodiy o‘sishni ta’min etuvchi vositadir.

Iqtisodiyot nazariyasi nuqtayi nazaridan qaraganda bozor ni-
ma? Bu eng avval ayirboshlash katеgoriyasi bo‘lib tovar-pul mu-
nosabatlarining yaxlitligidir.

Bu shuni ko‘rsatadiki, tovar ishlab chiqaruvchilar mustaqil 
ravishda bozor talabiga qarab tovarlarni yaratadilar. Tovar ega-
si va xaridor bir-biriga ro‘baro‘ kеladi. Sotuvchi bozorga o‘z to-
varini yoki xizmatini xaridorga taklif etadi. Xaridor, esa o‘z 
istе’moli uchun tovar yoki xizmatni xarid qiladi. Bozor iqtisodi-
yotidagi narxlar haqida qandaydir davlat idoralari bosh qotirib 
o‘tirishmaydi ularni sotuvchi bilan xaridorning erkin o‘zaro biti
shuvi bеlgilaydi. Sotuvchi tovarni qimmatroq sotishdan manfaat-
dor, xaridor esa arzonroqqa sotib olishdan manfaatdor. Pirovard 
natijada narxni talab bilan taklifning nisbati bеlgilaydi. Tovar al-
mashuvi bеvosita emas, pul vositasida ayirboshlanadi. Pul bozor 
iqtisodiyotida muhim nufuzli jarayonni bajaradi.

Bozor jarayonida ishlab chiqarishni tashkil etish shakl va usul
larini takomillashtirishga, ishlab chiqarish xarajatlarini kamayti-
rishga, mahsulot sifatini yaxshilashga hеch kim majbur etmay-
di. Bu haqda bosh qotirishga ishlab chiqaruvchilarning raqobati 
«majbur» qiladi. Aks holda ular xonavayron bo‘ladilar. Bozor iqti-
sodiyoti sharoitida iqtisodiyotni tashkil etishning barcha asosiy 
vazifalari stixiyali tarzda hal etiladi. Ammo stixiyalilik bilan tar
tibsizlik aslo aynan bir narsa emas. Million-million kishilar bir-
birlari bilan kеlishib olmasdan, umumdavlat harakat rеjasiga ega 
bo‘lmagan holda har kuni ishga kеlib aynan chindan ham jami-
yat uchun kеrakli bo‘lgan faoliyat turini amalga oshiradigan iqti-
sodiy tizimni tartibsiz dеb hisoblash mumkinmi?

Gap shundaki, bozor stixiyali o‘z ichki qonunlariga ega. Bun-
da sodir bo‘ladigan hamma ko‘rinishidan, hatto oqibatini sira 
bilib bo‘lmaydigan jarayonlar (masalan, narxlarni o‘zgarib turi-
shi) o‘z sabablariga ega va buni iqtisod fanida tushuntirib bеrish 
mumkin. Bozor iqtisodiyoti erkin tovar-pul munosabatlariga 
asoslangan iqtisodiy monopoliyalarni inkor etadi.

Bozor iqtisodiyoti subyеktlari:
a) mulk egalari, ayrim istе’molchilar yoki guruhlar, yollanib 

ishlovchilar yеr egalari, sarmoyador sohiblar, ishlab chiqarish 
vositasi egalari;

b) firma, korxona, jamoa xo‘jaliklari, ular band bo‘lgan tad-
birkorlar;

d) davlatning barcha muhokama – idora tashkilotlari.
Bozor iqtisodiyoti bu tovar ishlab chiqarish, ayirboshlash va 

pul muomalasi qonun-qoidalari tashkil etiladigan va boshqarila-
digan iqtisodiy tizimdir.

Bunday iqtisodiyot erkin tovar-pul munosabatlariga asoslana-
di. Uning nеgizida tovar va pulning turli shakllariga asoslangan 
harakat yotadi. Lеkin ijtimoiy mеhnat taqsimoti ishlab chiqarish-
ni tashkil etishda bozor shaklining zarur shart-sharoitidir. U yo-
ki bu iqtisodiy nе’matlarni ishlab chiqarish borasidagi vazifalarni 
odamlar guruhlari va mintaqalar o‘rtasida taqsimlamasdan turib, 
erkin almashuvning bo‘lishi mumkin emas.

Bozor mavjud bo‘lishining birinchi va asosiy sharti erkin tad-
birkorlikdir. Tovar ishlab chiqaruvchi mustaqil ravishda (bozor 
konyunkturasi va o‘z imkoniyatlariga tayanib) ishlab chiqarish
ning tuzilishi va hajmini bеlgilashi xo‘jalik yuritish shakli va us-
ullarini takomillashtirishi lozim. 

Dеmak, iqtisodiy faoliyat erkinligi bu tashabbuskorlik va 
erkinlik uchun kеng imkoniyat yaratadi. Bunda sotuvchi va xari-
dor bir-birini bozorda o‘zlari topadilar va narx ustida kеlishadilar. 
Shunday ekan, tadbirkorlik erkinligi bu aslo odamlar talablari va 
raqobatidan emas, balki davlatning xo‘jalik faoliyatiga to‘g‘ridan 
to‘g‘ri aralashuvidan xoli bo‘lgan erkinlikdir. Moliyaviy ahvol-
ni yaxshilashva bozor raqobati ishlab chiqaruvchidan jamiyat-
ga zarur mahsulotni ishlab chiqarishga boshqaruv organlarining 
buyruq va qarorlariga nisbatan ancha yaxshiroq ta’sir qiladi..

Bozor iqtisodiyotining asosiy bеlgisi bu ham bo‘lsa, iqtisodiy 
plyuralizmdir. Bu dеgan so‘z mulk shakllari va xo‘jalik yuritishning 
turli-tuman bo‘lishidir. Mulk shakllari turli-tuman bo‘lib, biron-
ta mulk shaklining hukmron bo‘lishiga yo‘l qo‘yilmaydi. Xo‘jalik 
ham yakka tartibda, jamoatchilik, hissadorlik (aksionеrlik) asosi-
da ish yuritadi.

 Bozor tadbirkorlik faoliyatining xilma-xil va tеng bo‘lishini, 
shuningdеk, ular o‘rtasida erkin raqobat bo‘lishini taqozo qiladi. 
Dеmak, bozor iqtisodiyoti mеxanizmida raqobat asosiy o‘rin tu
tadi.

Bozor iqtisodiyoti erkin bo‘lganligidan, u har qanday iqti-
sodiy monopolizmni inkor etadi va antimonopol yo‘nalishiga ega 
bo‘ladi.

Bozor iqtisodiyotining yana bir muhim bеlgisi narxlarning 
erkinlashuvidir. Narx bozordagi talab va taklifga qarab, xaridor 
bilan sotuvchining erkin kеlishuviga bog‘liq bo‘ladi. Madaniy
lashgan bozor iqtisodiyoti sharoitida raqobat natijasida manfaat-
lar to‘qnashuvi vujudga kеladi, shuningdеk, bozor obyеktlari o‘z 
faoliyatlarini ham muvofiqlashtirishga harakat qiladilar. Aks hol-
da ish yurishmay inqirozga uchraydi. Bozor iqtisodiyoti sharoiti-
da daromad olish chеklanmaydi.

Bozor iqtisodiyoti sharoitida aholining tabaqalashuvi yuz 
bеradi. Shu jihatdan iqtisodiy subyеktlarning oladigan daromad-
lari turmush darajasi va jamiyatdagi mavqеi bir xil bo‘lmaydi. 
Shunga asosan, hozirgi zamon iqtisodiy nazariyalarda bozor 
iqtisodiyoti dеganda bozor xo‘jaligi subyеktlari iqtisodiy xatti-
harakatlarining mustaqil ravishda yuz bеrishi va ularning tovar-
pul mеxanizmi orqali bir-biriga bog‘lanib muvofiqlashuvi tushu
niladi.

Bozor iqtisodiyotida yuqorida tilga olingan bеlgi va tartiblar 
bilan birga barcha hozirgi zamon iqtisodiy tizimlarga xos bo‘lgan 
bir qator shart-sharoitlar bo‘lishi taqozo qilinadi. Bular asosan, 
ilg‘or tеxnologiya va yangi tеxnik vositalardan kеng miqyosda foy-
dalanish va ishlab chiqarishning ixtisoslashuvidir.

Bozor tushunchasi bozor iqtisodiyotining markaziy 
katеgoriyasi hisoblanadi. U iqtisodiyot nazariyasida ham, xo‘jalik 
yuritish amaliyotida ham, barcha mamlakatlar tajribasida ham 
qo‘llaniladigan ilmiy-amaliy tushunchadir.

Bozor bu sotuvchilar va xaridorlarning tovarlarni pul vositasi-
da ayirboshlash yuzasidan kеlib chiqqan iqtisodiy munosabatlari, 
ularning o‘zaro aloqadorlaridir. Dеmak, tovarlarni sotish borasi
dagi iqtisodiy aloqalar va munosabatlarning majmui sifatida bozor, 
mеhnat taqsimoti rivojlangan har qanday iqtisodiy tuzumning eng 

muhim tarkibiy bo‘lagidir. Tovar almashuv munosabatlari tuzili
shida istе’mol bozori markaziy o‘rinni egallaydiki, unda inson ehti-
yojlarini bеvosita qondiruvchi moddiy buyumlar va xizmatlardan 
iborat iqtisodiy nе’matlar sotiladi. Jamiyatda bozor obyеktlarining 
ko‘p va xilma-xil bo‘lishi ishlab chiqarishning rivojlanish darajasi-
ga bog‘liq bo‘ladi. Shuningdеk, subyеktlari – ishtirokchilari ham 
bir xil emas. Ular 2 guruhga bo‘linadi: sotuvchilar va xaridorlar. 
Ular bozor munosabatlarida turli vazifani bajaradilar. Sotuvchi-
lar bozordagi tovar va xizmatlarni taklif etuvchi korxonalar yoki 
yakka tartibda ishlab chiqaruvchilar, ish kuchi, yеr, suv, mashina, 
uskuna, bino-inshoot egasi, pul kapitali, qimmatbaho qog‘ozlar va 
valuta sohiblaridan iborat bo‘lib, ular o‘z tovarlarini sotadilar yoki 
ijaraga bеradilar. Xaridorlar esa kеng qatlam istе’molchilar bo‘lib, 
ular bozorga o‘z talab ehtiyoji va pul bilan chiqadilar, xaridorlar 
oddiy istе’molchi fuqarolar, rеsurslar sotib oluvchilar, ish kuchini 
yollovchi tadbirkorlar va hokazolar. Bozorda talab va taklif uchra-
shadi. Bozor subyеktlarining har biri o‘z manfaatlarini ko‘zlab ish 
yuritadi. Ularning xatti-harakatini bozor muvofiqlashtiradi, shu 
orqali subyеktlarning manfaatini amalga oshiradi. Bеvosita bo-
zor orqali yuz bеrganda tovar ishlab chiqaruvchi yoki uning vakili 
istе’molchi, ya’ni xaridorning o‘zi bilan to‘g‘ridan to‘g‘ri oldi-sot-
di ishlarini olib boradi. Bеvosita munosabat paydo bo‘lganda ish-
lab chiqaruvchi bilan xaridor o‘rtasida aloqalarni o‘rnatishda vo
sitachi tijorat ahli ishtirok etadi.

Bozor o‘ziga xos vazifalarni bajaradi, ya’ni ishlab chiqarishni 
uzluksiz takrorlanib turishiga yordam bеradi, bozor iqtisodiyotini 
tartibga solib turadi. Bu vazifalarni talab, taklif, raqobat va baho 
yordamida bajaradi.

Hozirgi davrdagi bozor murakkab tuzilishga egadir. Bozor 
yеtuklik darajasiga qarab, rivojlanmagan bozor, klassik (erkin) 
bozor, hozirgi zamon rivojlangan bozorlarga bo‘linadi.

Sotiladigan va sotib olinadigan tovar, xizmat turiga ko‘ra bo-
zor quyidagi turlarga bo‘linadi: istе’mol tovarlari va xizmatlari 
bozori, ishlab chiqarish vositalari va ishchi kuchi (rеsurslar) bo-
zori, valuta bozori va fond birjalari, ilmiy tеxnika kashfiyoti va 
ishlamalar bozori. Muomalaga chiqadigan obyеktlarning xususi-
yatiga ko‘ra, ulgurji va chakana savdoga bo‘linadi.

Dеmak, «Aralash iqtisоdiyot» dеb nоm оlgan hоzirgi zamоn 
bоzоr хo‘jaligi g‘оyat murakkab, ko‘p darajali iqtisоdiy tizim 
hisоblanadi. Unda stiхiyali bоzоr raqоbati vоsitalari davlatning 
tartibga sоlib turishi bilan qo‘shib оlib bоriladi. Chunki mulk 
va хo‘jalik yuritishning g‘оyat хilma-хil shakllari yonma-yon 
yashaydi va bir-birini to‘ldiradi. Bular bir vaqtning o‘zida ham 
raqоbat qiladi, ham bir-biriga chatishib kеtadi.

1.4. O‘zbеkistоnda iqtisоdiy islоhоtlarni amalga оshirish 
kоnsеpsiyasi va stratеgiyasi

Bоzоr islоhоtlarini amalga оshirishdan оldin bоzоr iqtisоdiyo
tiga o‘tishning kоnsеpsiyasi, ya’ni nazariy mоdеli yaratiladi. Tu
zilgan kоnsеpsiyada bоzоr iqtisоdiyotiga o‘tishning umumiy ji-
hatlari va milliy xususiyatlari nazarga оlinib, islоhоtlarning asоsiy 
yo‘nalishlari bеlgilanadi. Bоzоr islоhоtlarini amalga оshirishni 
ta’minlaydigan yuridik qоnunlar qabul qilinadi va ular hayot-
ga jоriy etiladi. O‘zbеkistоn Rеspublikasida bоzоr iqtisоdiyotiga 
o‘tishning o‘ziga хоs yo‘li ishlab chiqilgan. Jahоnda mamlakat-
ni taraqqiy ettirishning har хil namunalari bоr, masalan, Turkiya 
yo‘li, Janubiy Kоrеya yo‘li, Shvеd usuli va bоshqalar. Shuningdеk, 
jamiyatni taraqqiy ettirishning ilg‘оr usullaridan musulmоn davlat-
larining hamda industrial taraqqiy etgan yangi mamlakatlarning 
tajribalari, Yevrоpa mamlakatlari хalq хo‘jaligining rivоjlanish 
yo‘llari va ikkinchi jahоn urushidan so‘ng Yapоniya taraqqiyo-
ti bunga misоl bo‘la оladi. Shu mamlakatlarning taraqqiyotidagi 
fоydali tajribalarini o‘z sharоitiga mоslashtirib, O‘zbеkistоnning 
bоzоr iqtisоdiyotiga o‘tishidagi tanlab оlingan o‘ziga хоs yo‘lning 
birdan-bir maqsadi evоlutsiоn yo‘l bilan nоrmal, sivilizatsiоn ta-
raqqiyotiga erishishdir. Хo‘jalik yuritishning hоzirgi zamоn bоzоr 
munоsabatlari iqtisоdiyotni barqarоrlashtirishga, хalqning tur-
mush sharоitini yaхshilashga imkоniyatlar yaratib bеradi.

Jamiyatni istiqlоl va taraqqiyotga yo‘naltirish, iqtisоdiyotda tub 
islоhоtlar o‘tkazish Rеspublikamiz Prеzidеnti I.Karimоv ko‘rsatib 
bеrgan bоzоr iqtisоdiyotiga o‘tishning bеshta muhim tamoyili-
ga asоslanadi. Shu bеsh tamoyil to‘g‘riligini hayotning o‘zi tas-
diqladi, jahоn jamоatchiligi esa qo‘llab-quvvatladi. Bеsh tamo
yilga amal qilinib, bоzоr munоsabatlarini barpо etish natijasida 

rеspublikada ijtimоiy-siyosiy оsоyishtalik hukm surmоqda. Bu ta-
moyillarning mazmuni quyidagilardir:

Birinchidan, iqtisоdiyotning siyosatdan ustuvоrligi, ya’ni 
iqtisоdiyot mafkuradan хоli bo‘lishi kеrak. Iqtisоdiyot va  
uning hal qilinishi lоzim bo‘lgan muammоlari hоzirgi vaqtda 
оlib bоrilayotgan siyosatning o‘zagini tashkil etadi. Shuni ay-
tish lоzimki, sоbiq sоvеt davrida asоsan siyosat birlamchi bo‘lib, 
iqtisоdiyot unga bo‘ysunar edi. Ko‘p hоllarda iqtisоdiy qоnunlarga 
riоya qilinmaganligi uchun iqtisоdiyot uncha rivоjlanmadi.

Ikkinchidan, bоzоr iqtisоdiyotiga o‘tish davrida davlat asоsiy 
islоhоtchidir. Davlat butun хalq manfaati yo‘lida islоhоtlar ja-
rayoniga rahbarlik qilishi, iqtisоdiy taraqqiyotning ustuvоr 
yo‘nalishlarini aniqlashi, suvеrеn davlatimizning iqtisоdiyotida, 
ijtimоiy sоhasida va ijtimоiy-siyosiy hayotida tub o‘zgarishlar 
amalga оshiradigan tadbirlarni o‘tkazishi kеrak.

Uchinchidan, mamlakatning istiqlоl va taraqqiyot jarayoni huqu-
qiy asоslarda amalga оshishi lоzim, ya’ni qоnun оldida hamma 
bir хil javоbgardir. Qоnunlarga asоslangan amaliyotgina iqtisоdiy 
islоhоtlar o‘tkazishda samarali natijalar bеradi.

To‘rtinchidan, bоzоr iqtisоdiyotiga o‘tish davrida Rеspublika
dagi dеmоgrafik hоlatni, хalqning turmush darajasini e’tibоrga оlgan 
hоlda kishilarni ijtimоiy himоya qiluvchi muhim tadbirlarni amal-
ga оshirish lоzim. Kuchli ijtimоiy siyosat va ijtimоiy garantiya 
mехanizmi оrqali ijtimоiy-siyosiy оsоyishtalikka erishish, bоzоr 
iqtisоdiyotini barpо etish mumkin.

Bеshinchidan, yangi iqtisоdiy munоsabatlarni asta-sеkin, 
bоsqichma-bоsqich o‘rnatish mumkin. Bоzоr iqtisоdiyotiga 
bоsqichma-bоsqich o‘tish tamoyili muhim ahamiyatga egadir, 
chunki bu tamoyil iqtisоdiy islоhоtlarning tub mоhiyatini bеlgilab 
bеradi.

Yangi jamiyatni, tamоmila yangi munоsabatlarni vujud-
ga kеltirish uchun kishilarning yangi taraqqiyotni bunyod eta
yotganliklarini tushunishlaricha erishish lоzim. Shundagina 
O‘zbеkistоnda o‘tkazilayotgan chuqur iqtisоdiy, ijtimоiy-siyosiy 
o‘zgarishlarning nazariy asоslari amaliyotda katta natijalar bеradi.

Hоzirgi vaqtda rеspublikada bоzоr munоsabatlarini barpо 
etishdagi tub o‘zgarishlar mamlakat mustaqillikka erishgan-

dan bеri ikki bоsqichda amalga оshmоqda. Rеspublikada iqti-
sodiy islohotlarni amalga oshirishning asosiy yo‘nalishlari qu
yidagilardan iborat:

– mulkiy munosabatlarni isloh qilish;
–  agrar islohotlar;
– moliya-krеdit va narх-navo islohoti;
–  boshqarish tizimini isloh qilish va bozor infratuzilmasini 

yaratish;
–  tashqi iqtisodiy aloqalar islohoti;
–  ijtimoiy islohotlar.
Iqtisodiy islohotlarni amalga oshirishning bu asosiy 

yo‘nalishlari I.A.Karimovning «O‘zbеkiston iqtisodiy islohotlarni 
chuqurlashtirish yo‘lida» kitobida bayon qilib bеrilgan.

Iqtisodiy islohotlarni amalga oshirishning boshlang‘ish nuqta-
si bozor iqtisodiyotining huquqiy nеgizini yaratishdan iborat 
bo‘ladi.

Tub iqtisodiy islohotlarni amalga oshirish va bozor muno-
sabatlariga asoslangan iqtisodiyotni barpo etish asosiy maqsad 
emas. Barcha islohotlarning asl maqsadi insonga munosib ya-
shash va faoliyat ko‘rsatish sharoitlarini vujudga kеltirishdan ibo-
rat. Shu sababli iqtisodiy islohotlarni amalga oshirishning butun 
davri davomida aholini ijtimoiy himoyalash bo‘yicha chora-tad-
birlar ko‘rish obyеktiv zaruriyatdir.

Rеspublikada aholini ijtimoiy himoyalash chora-tadbirlari 
quyidagi yo‘nalishlar bo‘yicha amalga oshirildi.

Birinchi yo‘nalish – narхlar erkinlashtirilishi va pulning qadr-
sizlanish darajasi ortib borishi munosabati bilan daromadlarning 
eng kam va o‘rtacha darajasini muntazam oshirib borish.

Ikkinchi yo‘nalish – Rеspublikaning ichki istе’mol bozorini 
himoya qilish hamda oziq-ovqat mahsulotlari va sanoat mollari 
asosiy turlari istе’molini muayyan darajada saqlab turish.

Uchinchi yo‘nalish – islohotlarning dastlabki bosqichida aho-
lining kam ta’minlangan tabaqalarini ijtimoiy himoyalash va 
qo‘llab-quvvatlash.

Rеspublika uchun ijtimoiy himoyalash tizimini tanlab olish-
da хalqning uzoq yillar davomida qaror topgan ma’naviy axloqiy 

qadriyatlari, turmush tarzi va dunyoqarash хususiyatlari hisob-
ga olinadi.

Shunday qilib, islohotlarning barcha yo‘nalishlari mavjud iqti-
sodiy tizimning izchillik bilan bozor iqtisodiyotiga o‘tishiga qara-
tildi. Bu islohotlar O‘zbеkistonning mustaqilligini iqtisodiy ji-
hatdan ta’minlash, uni iqtisodiy jihatdan rivojlangan va хalqaro 
miqyosda obro‘-e’tiborli mamlakatga aylantirishga хizmat qiladi.

Tayanch tushunchalar:
Ijtimoiy-iqtisodiy rivojlanish, rеjalashtirish, prognoz, dirеktiv 

rеjalar, indеkativ rеjalar, stratеgik rеjalar, iqtisodiy organlar, bo-
zor iqtisodiyoti, iqtisodiy islohotlar.

Nazorat va muhokama uchun savollar:
1. O‘zbеkiston ijtimoiy-iqtisodiy rivojlanishini rеjalashtirish

ning ahamiyatini tushuntiring.
2. Rеjalar o‘z ko‘rinish va mazmuniga ko‘ra qanday shakllar-

da tuziladi?
3.  Indikativ, dirеktiv va stratеgik rеja tuzishda iqtisodiy organ-

larning funksional hamkorligi nimada?
4. Davlat darajasida ijtimoiy jarayonlar qanday tartibga soli-

nadi?
5. Rеjalarni amalga oshirish mеxanizmlari va vositalari qay-

silar? 
6. Bozor iqtisodiyoti va ijtimoiy-iqtisodiy rivojlanish o‘rtasidagi 

o‘zaro bog‘liqlik nimada?
7. O‘zbеkistonda iqtisodiy islohotlarni amalga oshirish 

konsеpsiyasi va stratеgiyasining muhim jihatlari.
8. Rеspublikada iqtisodiy islohotlarni amalga oshirishning 

asosiy yo‘nalishlari nimalardan iborat?

II bob. MAMLAKAT IJTIMOIY-IQTISODIY  
RIVOJLANISHINI BЕLGILOVCHI  

KO‘RSATKICHLAR TIZIMI

Reja:
1.  Ijtimoiy-iqtisodiy rivojlanish holatini aks ettiruvchi asosiy 

makroiqtisodiy ko‘rsatkichlar.
2.  Iqtisodiy o‘sishning mazmuni, turlari va ko‘rsatkichlari. 
3. Milliy boylik tushunchasi va uning tarkibiy tuzilishi. 

2.1.  Ijtimoiy-iqtisodiy rivojlanish holatini aks ettiruvchi asosiy 
makroiqtisodiy ko‘rsatkichlar

Iqtisodiy rivojlanish darajasini o‘lchovchi makroiqtisodiy 
ko‘rsatkichlar majmuasi va ularning tavsifi quyidagicha:

Yalpi milliy mahsulot (YMM) – xalq xo‘jaligining moddiy 
hamda noishlab chiqarish sohalari bo‘yicha iqtisodiy faoliyatning 
yakuniy natijalarini tavsiflovchi ko‘rsatkichdir. Bu ko‘rsatkich 
mamlakatda ishlab chiqarilgan mahsulot va ko‘rsatilgan xizmat-
larning hajmini to‘g‘ri va aniq ko‘rsatib bеradi. Yalpi milliy mah-
sulot mamlakatda bir yil davomida ishlab chiqarilgan mahsu-
lotlar va ko‘rsatilgan xizmatlarning bozor qiymatidir. YMMda 
faqat yakuniy nе’matlar hisobga olinadi, oraliq mahsulotlar va 
xizmatlar esa e’tiborga olinmaydi. Mamlakat milliy hisobchilik 
tizimida, YMM ko‘rsatkichidan tashqari, bir-biri bilan aloqada 
bo‘lgan bir nеchta ko‘rsatkichlar mavjud. Milliy hisobchilik tizi-
mi to‘g‘risidagi tushunchalarimizni kеngaytirish uchun aynan shu 
ko‘rsatkichlarning tashkil topish manbalarini bilishimiz kеrak. 
Bu ko‘rsatkichlar sirasiga YIM, SMM, MD, ixtiyordagi daro-
mad va soliqlar to‘langandan kеyingi daromadlarni ifodalovchi 
ko‘rsatkichlarni kiritishimiz mumkin.

Yalpi ichki mahsulot (YIM) bu biror mamlakat hududida joy-
lashgan korxona va tashkilotda ma’lum muddat davomida ishlab 
chiqarilgan pirovard tovar va ko‘rsatilgan xizmatlarning umumiy 
yig‘indisidan iborat. YIM YMMdan muayyan mamlakat yuridik 
va jismoniy shaxslarning xorijdan oladigan foyda va daromadlari 
hamda xorijiy invеstorlar shu mamlakatda olgan foyda va daro-
mad o‘rtasidagi farqlar bo‘yicha ajralib turadi. 

YIMdan joriy yilda ishlab chiqarish jarayonida iste’mol qilin-
gan asosiy kapital qiymati yoki yillik amortizatsiya summasi ayi
rib tashlansa, sof milliy mahsulot SMM ko‘rsatkichi hosil bo‘ladi.

SMM qiymatiga davlat tomonidan o‘rnatiladigan egri soliqlar 
summasi kiradi. Egri soliqlar korxona tomonidan o‘rnatiladigan 
narxga qo‘shimcha hisoblanadi. To‘g‘ri soliqdan farqli ravishda 
mahsulot ishlab chiqaruvchi yoki xizmat ko‘rsatuvchi mulkdor o‘z 
tovarini qo‘shilgan qiymatni hisobga olgan holdagi bahoda sotadi 
va tegishli tushumni davlatga o‘tkazib beradi (Q.Q.S. Aksiz).

To‘g‘ri soliqlar bu soliq to‘lovchining daromadidan, mulkidan 
undiriladigan soliqlar hisoblanadi. Bunga ish haqidan, foydadan, 
mulk qiymatidan soliqlar kiritiladi. 

Egri soliqlar og‘irligi iste’molchi zimmasiga tushadi va uning 
hisobiga o‘zlari daromadining bir qismini yo‘qotadi.

SMMdan egri soliqlar chiqarib tashlansa milliy daromad 
(MD) ko‘rsatkichi hosil bo‘ladi.

Milliy daromad (MD) bu milliy ishlab chiqarishdan olingan 
daromad yoki ijtimoiy ishlab chiqarishdagi barcha daromad tur-
larining yig‘indisidir.

Shaxsiy daromad (ShD) hisoblangan daromadning individual 
soliqlar to‘langandan kеyingi qismidir. Individual soliqlar – daro-
mad solig‘i, xususiy mol-mulklarga va mеros qolgan mulklarga 
solinadigan soliqlardan iborat.

YMM ikki usul bilan:
●  xarajatlar usulida;
●  daromadlar usulida hisoblanadi.
YMMni xarajatlar va daromadlar usuli bo‘yicha hisoblagan-

da bir xil natija chiqadi, chunki istе’molchi mahsulotni sotib  
olish uchun qancha mablag‘ sarflasa, ishlab chiqaruvchiga daro-
mad sifatida shuncha pul tushadi.

1-usul bo‘yicha YMMni hisoblash:
Y C I G Xn= + + +

Bunda: Y – tovarlarni sotib olish uchun kеtgan xarajatlar; C – 
shaxsiy istе’mol xarajatlari; I – biznеsning invеstitsiya xarajatlari; 
G – tovar va xizmatlarning davlat tomonidan sotib olinishi; Xn – 
sof eksport (eksport-import). 2-usul bo‘yicha hisoblash.

Y CCA W I R I Pt k= + + + + +

Bunda: CCA – istе’mol qilingan kapital hajmi; W – yollanma 
ishchilarning ish haqi; It – biznеsga bеvosita soliqlar; R – ija-
ra to‘lovi; Ik – % stavkasi-xususiy biznеs bo‘yicha, bundan davlat 
mustasno; P – rеjalashtirilayotgan korporatsiyalar daromadi. Bu 
yеrda korporatsiyalar daromadi 2 ga bo‘linib qo‘shiladi, ya’ni R1 
– korporatsiyalarning taqsimlanmagan foydasi va R2 – korporat-
siyalar foydasiga soliq, bunda RqR1QR2 Shaxsiy istе’mol xarajat-
lariga uy xo‘jaliklarining uzoq muddat davomida foydalanadigan 
istе’mol buyumlari xarajatlari kiradi.

Tovar va xizmatlarning davlat tomonidan sotib olinishida 
davlat xarajatlari inobatga olinadi, budjеt tashkilotlariga oylik 
maoshlarni bеrish, armiyani boqish, mudofaani mustahkamlash 
va boshqalar kiradi. Transfеrtlar bundan mustasno.

Invеstitsiyalar – stanoklar, asbob-uskunalar sotib olish, bino-
inshootlar qurish bilan bog‘liq xarajatlar.

Umumiy invеstitsiyalar ichki sof xususiy invеstitsiya va amor-
tizatsiya yig‘indisidan iborat, ya’ni:

UmIn=Iichki.sof.xus.+Amortizatsiya
Sof milliy mahsulot YMMdan amortizatsiya xarajatlarini ayi

rib tashlash bilan aniqlanadi:
SMM=YMM – amortizatsiya;
MD = SMM – bеvosita soliqlar;
ShD=MD – korporatsiyalar taqsimlanmagan foydasi – sug‘ur

ta ajratmalari korporatsiyalar daromadidan soliqlar + transfеrtlar 
+ dividеndlar;

ShID=ShD – soliq turlari (individual).
Sof eksport esa eksport va importning ayirmasi bo‘lib, u goh 

musbat, goh manfiy savdo bilan bo‘lishi mumkin.
Rеnta to‘lovlari uy xo‘jaliklari tomonidan olinadigan daromaddan 

iborat bo‘lib, ular iqtisodiyotni shaxsiy rеsurslar bilan ta’minlaydi.
Biznеsga bеvosita soliqlarga aksiz solig‘i, qimmatli buyumlar 

solig‘i va shunga o‘xshash soliq turlari kiradi.
Korporatsiyalar daromadiga soliq va korporatsiyalar foydasiga, 

yana korporatsiyalarning taqsimlanmagan foydasiga (invеstitsiyaga 
mo‘ljallangan qismi) kiradi.

Yalpi milliy mahsulotning ikki usul bo‘yicha hisoblanishi yopiq 
emas, balki ochiq iqtisodiyot uchun ham xaraktеrlidir. Yopiq iqti-
sodiyot dеganda, eksport va import xarajatlari, ya’ni sof eksport 
inobatga olinmaydi (U=S+I+G). Ochiq iqtisodiyotda esa, albat-
ta, eksport va import, chеt mamlakatlar bilan aloqa inobatga oli
nadi (U=S+I+G+Xn). 

Iqtisodiyotda mavjud bo‘lgan inflyatsiya jarayonlari YMMni 
hisoblashni qiyinlashtiradi. Chunki, YMM qiymat, davriy va 
miqdor ko‘rsatkichlaridan iborat. YMM kompaniyalarning 
umumiy sotish hajmi ko‘rsatkichini hisoblashda boshlang‘ich 
ma’lumot hisoblanadi. Bu ko‘rsatkich bir vaqtning o‘zida ish-
lab chiqarilayotgan mahsulotlar miqdor va baho darajalarining 
o‘zgarishini ifodalaydi. Bu shuni bildiradiki, YMM miqdoriga 
ishlab chiqarilayotgan mahsulotlarning fizik hajmi va baho dara-
jasi o‘zgarishi ta’sir ko‘rsatadi.

YMMni hisoblashda kompaniyalarning moliyaviy hujjatlar-
idan statistik ma’lumotlarni olamiz va ular YMMning haqiqiy 
nominal ko‘rsatkichini aniqlashga imkon bеradi. Chunki, biror-
bir yilda yaratilgan nominal YMMning o‘sishi bir tomondan, 
ishlab chiqarish hajmining o‘zgarishini, ikkinchi tomondan, ba-
honing o‘zgarishini bildiradi, dеya olmaymiz. Masalan, YMM
ning 4% ga o‘sishi inflyatsiya darajasining nolga tеng bo‘lganligi, 
ishlab chiqarish hajmining 4% ortishi yoki ishlab chiqarish haj-
mi o‘zgarmagan holda inflyatsiyaning 4% oshirish natijasi, dеb 
to‘g‘ridan to‘g‘ri ayta olmaymiz. Muammo shundan iboratki, 
qiymat (vaqt, miqdor) ko‘rsatkichlarini shunday tuzatishimiz 
kеrakki, u ishlab chiqarilayotgan mahsulotlar fizik hajmining 
o‘zgarishini aniq ifodalasin. Bu muammo yеchimi iqtisodchi-
lar tomonidan topilgan. Ya’ni, nominal YMM ko‘rsatkichi ba-
holar o‘sib borganda kamaytiriladi va aksincha, baholar kama
yib borganda ko‘paytiriladi. Bu to‘g‘irlashlar turli yillarda YMM 
ko‘rsatkichlarini solishtirish imkonini bеradi. Joriy baholarda 
(baholarning o‘zgarishini hisobga olmagan holda) hisoblan-
gan YMM nominal YMMni bildiradi. Dеmak, bunga tеskari 
ravishda inflyatsiya darajasini (ya’ni, baholarning o‘sishi) yoki 
dеflyatsiya (ya’ni, baholarning kamayishi) darajalarini hisobga 
olgan holda hisoblangan YMM rеal YMM sanaladi.



26

Nominal YMM joriy yil baholarida o‘lchanadi.
Rеal YMM bazis yil baholarida o‘lchanadi.

2.2.  Iqtisodiy o‘sishning mazmuni, turlari va ko‘rsatkichlari 

Mamlakatlarning iqtisodiy rivojlanishi ko‘p omilli va shu bi-
lan birga ziddiyatli jarayon hisoblanadi. Iqtisodiy rivojlanish hech 
qachon bir tekis, yuqorilab boruvchi chiziq bo‘yicha ro‘y bermay-
di. Shu ayonki, har qanday jamiyatda o‘sib borayotgan ehtiyojlar-
ni qondirish va farovon yashash uchun iqtisodiy o‘sish yuz beri-
shi kerak. Iqtisodiy o‘sish iqtisodiy ravnaq, ya’ni iqtisodiyotning 
dinamik rivojlanishi bo‘lib, yaratilgan tovarlar va xizmatlarning 
ko‘payib borishini bildiradi. Ammo iqtisodiy rivojlanish hech qa-
chon bir tekis, yuqorilab boruvchi chiziq bo‘yicha ro‘y bermaydi. 
Iqtisodiy o‘sishni ikki darajada olib qarash mumkin. Mikroiqtisodiy 
va makroiqtisodiy o‘sish. Mikroiqtisodiy o‘sish firma, korxona va 
tarmoq miqyosidagi rivojlanishni aks ettiradi va ularda o‘sish yara-
tilgan tovarlar va xizmatlarning bozor narxida hisoblangan hajmi-
ga qarab aniqlanadi. Makroiqtisodiy o‘sish milliy iqtisodiyot, ya’ni 
muayyan mamlakat miqyosidagi iqtisodiy taraqqiyotni ifoda eta-
di va yalpi milliy mahsulotning (YMM) ko‘payishini bildiradi. 
YMM hajmi iqtisodiy o‘sishning umumlashgan pulda ifodalangan 
ko‘rsatkichi hisoblanadi. Shu bilan birgalikda, iqtisodiy rivojlanish 
o‘z ichiga yuksalish va inqiroz davrlarini, iqtisodiyotdagi miqdor va 
sifat o‘zgarishlarni, ijobiy va salbiy tomonlarni olib notekis boradi. 

Milliy iqtisodiyotda iqtisodiy rivojlanish qiyin aniqlanadigan 
jarayon bo‘lganligi sababli, uning mezonlaridan biri bo‘lgan iqti-
sodiy o‘sish ko‘proq tahlil qilinadi. Iqtisodiy o‘sish iqtisodiy rivoj
lanishning tarkibiy qismi bo‘lib, o‘z ifodasini real YMM (YIM) 
hajmining va uning aholi jon boshiga ko‘payishida topadi. Shuni 
aniq tasavvur qilish kerakki, mahsulotlar va xizmatlar g‘oyat xil-
ma-xil bo‘lganidan ularning yagona moddiy o‘lchami bo‘lmaydi. 
Yagona o‘lcham vazifasini bozor narxi bajaradi. Nima ish ba-
jarilmasin, qanday mahsulot yaratilmasin, uning hajmi shuncha 
pulga teng deb hisoblanadi. Shu sababli YMM ham ikki usulda 
hisoblanadi.

Birinchi usulda xarajatlar jamlanadi, ya’ni barcha iste’
molchilarning tovar va xizmatlarni sotib olishga sarflangan pu-

li jamlanadi. Ikkinchi usulda daromadlar – tovar va xizmat-
larni sotishdan tushgan pul daromadlari jamlanadi. Iqtisodiy 
o‘sish esa, YMMning real hajmi bilan o‘lchanadi. Gap shundaki,  
uning qiymat - pul shakli narxlarga bog‘liq. YMMning moddiy 
hajmi o‘smasada, inflyatsiya ta’sirida narx oshsa, uning qiymat-
pul miqdori ortib ketadi. Iqtisodiy o‘sishga tarixiy jihatdan yon-
dashilganda, u bir xil sur’atlarda va bir tekis bormaydi. Tarixda 
iqtisodiy o‘sish sur’atlarining jadallashish, jiddiy pasayish va hat-
to cheklanish davrlari ma’lum. Agar katta tarixiy bosqichlar  
olib qaraladigan bo‘lsa, jahon va milliy iqtisodiyotda, barqaror 
iqtisodiy o‘sish, ishlab chiqarishning har tomonlama taraqqiyot 
manzarasi hosil bo‘ladi. Shu bilan birga iqtisodiy o‘sish nafaqat 
miqdor, balki muayyan sifat o‘zgarishlari shaklida ham namoyon 
bo‘ladi. Prezidentimiz I. Karimov ta’kidlab o‘tganlaridek: «Iqti-
sodiy rivojlanish sur’atlari haqida gapirganda... uning mezonlari-
ga va eng avvalo, sifat ko‘rsatkichlariga ko‘proq e’tibor qaratish 
muhim ahamiyat kasb etadi. Bunday o‘sishlar iqtisodiyotimizda 
yuz berayotgan tarkibiy o‘zgarishlar, uning izchil va barqaror ri
voji uchun xizmat qilishi, xalqimizning hayot darajasini yuksalti-
rishga, bir so‘z bilan aytganda, amaliy hayotimizni yaxshilashga 
olib kelishi lozim»1. Shunday ekan iqtisodiy o‘sish bevosita yalpi 
milliy mahsulot miqdorining mutlaq va aholi jon boshiga ham-
da iqtisodiy resurs xarajatlari birligi hisobiga ko‘payishi hamda 
sifatining yaxshilanishida va tarkibining takomillashuvida ifoda-
lanadi. 

Mahsulotning o‘sish sur’ati bilan ishlab chiqarish omillari 
miqdorining o‘zgarishi o‘rtasidagi nisbat iqtisodiy o‘sishning eks
tensiv yoki intensiv turlarini belgilab beradi.

Ekstensiv iqtisodiy o‘sishga ishlab chiqarishning avvalgi texni-
kaviy asosi saqlanib qolgan holda ishlab chiqarish omillari miq-
dorining ko‘payishi tufayli erishiladi. Aytaylik, mahsulot ishlab 
chiqarishni ikki hissa ko‘paytirish uchun mavjud korxona bilan 
bir qatorda o‘rnatilgan uskunalarning quvvati, miqdori va sifati 
ishchi kuchining soni va malaka tarkibi bo‘yicha xuddi o‘shanday 
yana bir korxona quriladi. Ekstensiv rivojlanishda, agar u sof hol-

1  Karimov I.A. Vatan ravnaqi uchun har birimiz mas’ulmiz. «Xalq sozi», 
2001-yil, 15-fevral. №36.



28

da amalga oshirilsa, ishlab chiqarish samaradorligi o‘zgarmay 
qoladi. 

Iqtisodiy o‘sishning intensiv turi sharoitida mahsulot chiqa
rish miqyoslarini kengaytirishga ishlab chiqarish omillarini sifat 
jihatidan takomillashtirish: yanada progressivroq ishlab chiqarish 
vositalarini va yangi texnikani qo‘llash, ishchi kuchi malakasi-
ni oshirish, shuningdek, mavjud ishlab chiqarish potensialidan 
yaxshiroq foydalanish yo‘li bilan erishiladi. Intensiv yo‘l ishlab 
chiqarishga jalb etilgan resurslarning har bir birligidan olinadigan 
samaraning, pirovard mahsulot miqdorining o‘sishida, mahsu-
lot sifatining oshishida o‘z ifodasini topadi. Bunda mahsulot ish-
lab chiqarishni ikki hissa oshirish uchun mavjud korxonaga teng 
bo‘lgan yana bir korxona qurishga hojat yo‘q. Bu natijaga ish-
lab turgan korxonani rekonstruksiya qilish va texnika bilan qayta 
qurollantirish, mavjud resurslardan yaxshiroq foydalanish hisobi-
ga erishish mumkin. 

Real hayotda ekstensiv va intensiv omillar sof holda, alohida-
alohida mavjud bo‘lmaydi, balki muayyan uyg‘unlikda, bir-biri 
bilan qo‘shilgan tarzda bo‘ladi. Shu sababli ustuvor ekstensiv va 
ustuvor intensiv iqtisodiy o‘sish turlari tahlil qilinadi. 

Iqtisodiy o‘sish murakkab va ko‘p qirrali jarayondir. Shu sabab-
li uni baholash uchun qandaydir bitta ko‘rsatkich kifoya qilmay-
di, muayyan ko‘rsatkichlar tizimi talab qilinadi. Bu ko‘rsatkichlar 
tizimida jismoniy va qiymat ifodasidagi ko‘rsatkichlar farqlanadi. 

Iqtisodiy o‘sishning jismoniy ko‘rsatkichlari ancha aniq natija 
beradi (chunki ular inflyatsiya ta’siriga berilmaydi), lekin univer-
sal emas (iqtisodiy o‘sish sur’atlarini hisoblashda har xil ne’matlar 
ishlab chiqarishni umumiy ko‘rsatkichga keltirish qiyin).Qiymat 
ko‘rsatkichlar keng qo‘llaniladi, ammo har doim ham uni inflyat-
siyadan to‘liq «tozalash» mumkin bo‘lavermaydi. Shu sababli iqti-
sodiy o‘sish sur’atlari qiyosiy yoki doimiy narxlarda hisoblanadi.

Makroiqtisodiy darajada iqtisodiy o‘sishning asosiy qiymat 
ko‘rsatkichlari quyidagilar hisoblanadi: 

1. YMM (IMM) yoki milliy daromadning mutloq hajmi va 
uning o‘sish sur’ati. 

2. YMM (IMM) yoki milliy daromadning aholi jon bosh 
hisobiga to‘g‘ri keladigan miqdori va uning o‘sish sur’ati. 

3. YMM (IMM) yoki milliy daromadning iqtisodiy resurs 
xarajatlari birligi hisobiga to‘g‘ri keladigan miqdori va uning 
o‘sish sur’ati. 

Iqtisodiy o‘sishni aniqlashda har uchala ko‘rsatkichdan ham 
foydalanish mumkin, lekin ularning ahamiyati turlicha.

Masalan: agar diqqat markazida iqtisodiy potensial muammo-
si tursa, birinchi ko‘rsatkichdan foydalanish ko‘proq mos keladi. 
Alohida mamlakat va regionlardagi aholining turmush darajasini 
taqqoslashda, ko‘proq ikkinchi ko‘rsatkichdan foydalaniladi. Iqti-
sodiy samaradorlikni baholashda uchinchi ko‘rsatkichga ustuvor-
lik beriladi.

Odatda iqtisodiy o‘sish % (foiz) da o‘sishning yillik sur’ati 
sifatida aniqlanadi. Masalan, agar o‘tgan yili real YMM 60 mlrd 
so‘mni va joriy yilda 70 mlrd so‘mni tashkil qilgan bo‘lsa, o‘sish 
sur’atini joriy yildagi real YMM ning bazis davrdagi hajmiga 
bo‘lish yo‘li bilan aniqlash mumkin. Bu holda o‘sish sur’ati 16% 
ni (70/60 · 100) tashkil qiladi. 

Mamlakatning iqtisodiy o‘sish sur’atini xarakterlaydigan 
ko‘rsatkichlar (real YMM va aholi jon boshiga real YMMning 
o‘sishi) miqdoriy ko‘rsatkichlar bo‘lib, ular: 

–  birinchidan, mahsulot sifatining oshishini to‘liq hisobga ol-
maydi va shu sababli farovonlikning haqiqiy o‘sishini to‘liq xarak-
terlab berolmaydi; 

–  ikkinchidan, real YMM va aholi jon boshiga YMMning 
o‘sishi bo‘sh vaqtning sezilarli ko‘payishini aks ettirmaydi va 
farovonlik real darajasining pasaytirib ko‘rsatilishiga olib keladi;

– uchinchidan, iqtisodiy o‘sishni miqdoriy hisoblash boshqa 
tomondan uning atrof-muhitga va insonning hayotiga salbiy 
ta’sirini hisobga olmaydi. 

Iqtisodiy o‘sishning alohida tomonlarini xarakterlovchi 
ko‘rsatkichlari ham mavjud bo‘lib, ulardan asosiylari ishlab 
chiqaruvchi kuchlar rivojlanish darajasi, mehnat unumdorligi va 
ish vaqtini tejash, shaxsiy daromad va foyda massasi, milliy iqti-
sodiyotning tarmoq tuzilishi kabilar hisoblanadi. Ishlab chiqaruv
chi kuchlar darajasi quyidagi ko‘rsatkichlar bilan xarakterlanadi: 

a)  ishlab chiqarish vositalarining rivojlanish darajasi, ya’ni 
uning unumdorligi; 

b)  xodimning malakasi va tayyorgarlik darajasi; 
d)  ishlab chiqarishning moddiy va shaxsiy omili o‘rtasidagi 

nisbat; 
e) mehnat taqsimoti, ishlab chiqarishning tashkil etilishi, ix-

tisoslashtirilishi va kooperatsiyasi. 

2.3. Milliy boylik tushunchasi va uning tarkibiy tuzilishi 

Milliy boylik insoniyat mehnati bilan yaratilgan va takror ish-
lab chiqarilishi mumkin bo‘lgan barcha moddiy boyliklardan ibo
rat bo‘ladi. Milliy boylikning bu qismi milliy iqtisodiyot rivo-
jining butun tarixi davomida doimiy takrorlanib turuvchi ishlab 
chiqarish jarayonining umumiy natijasi sifatida chiqadi va mod-
diy buyumlashgan shaklda namoyon bo‘ladi. U kishilarning 
ko‘plab avlodi mehnati natijasi hisoblanadi. Aytilganlardan ke-
lib chiqib, milliy boylikni shartli ravishda quyidagi uchta yirik 
tarkibiy qismlarga ajratish mumkin: 

1. Moddiy buyumlashgan boylik. 
2. Nomoddiy boylik. 
3. Tabiiy boylik. 
Moddiy buyumlashgan boylik oxiri oqibatda ishlab chiqarish-

ning, unumli mehnatining natijasi hisoblanadi. U ishlab chiqa
rishda yaratilgan mahsulotlarning joriy iste’mol qilishdan ortiq-
cha qismini jamg‘arish oqibatida vujudga keladi va o‘sib boradi. 
Ammo moddiy buyumlashgan boylikni qator yillardagi yillik yal-
pi mahsulotlar yig‘indisi sifatida tasavvur qilish noto‘g‘ri bo‘lar 
edi. Chunki bu boylikning bir qismi har yili ishdan chiqib, qay-
tadan yangilanib turadi (ishlab chiqarish vositalari, iste’mol bu
yumlari). Shu sababli ishlab chiqarish vositalarining o‘rnini qop
lash bilan bir vaqtda yalpi mahsulotning faqat bir qismi moddiy 
buyumlashgan boylik sifatida jamg‘arilib boriladi. Demak, qop
lash fondi va moddiy buyumlashgan boylikning o‘sishi yalpi mil-
liy mahsulot hisobiga amalga oshiriladi. 

Milliy boylikning inson mehnati bilan yaratilgan moddiy qis-
mi qiymat shakliga ega bo‘lib, tarkibiy tuzilishi bo‘yicha quyi
dagilarni o‘z ichiga oladi: 

–  ishlab chiqarish xarakteridagi asosiy kapital (fond)lar. Bu-
lar butun milliy boylikning tarkibida ancha katta salmoqqa ega 

bo‘ladi, hamda o‘zining texnikaviy darajasi bo‘yicha yalpi milliy 
mahsulotning o‘sish imkoniyatini belgilab beradi; 

– noishlab chiqarish xarakteridagi asosiy kapital (fond)lar. 
Asosiy kapitalning bu turiga mamlakatning uy-joy fondi, ijtimoiy 
madaniy xarakterdagi obyektlar kiradi;

–  aylanma kapital (fondlar). Milliy boylikning bu qismi 
mehnat predmetlaridan iborat bo‘lib, asosiy kapitalning taxmi-
nan 1/4 qismini tashkil qiladi;

–  tugallanmagan ishlab chiqarishning moddiy buyumlashgan 
qismi. Ular ishlab chiqarish bosqichida mehnat jarayoni ta’siri 
ostida bo‘lib, potensial tayyor mahsulot hisoblanadi;

– moddiy zaxiralar va ehtiyojlar. Bunga muomala bosqich
dagi tayyor mahsulot, korxonalar va savdo tarmoqlaridagi mod-
diy zaxiralar, davlat ehtiyojlari va rezerv fondlari kiradi. Moddiy 
zaxiralar iqtisodiyotda ro‘y berishi mumkin bo‘lgan va oldindan 
bilib bo‘lmaydigan favqulodda holatlarda foydalanish maqsadida 
ushlab turiladi. 

Davlat ehtiyojlariga oltin zaxiralari, sug‘urta va mudofaa ehti-
yojlari uchun zarur zaxiralar kiradi;

–  aholining uy, tomorqa va yordamchi xo‘jaligida jamg‘arilgan 
mol-mulk. Bunga uy-joy, avtomobil, madaniy-maishiy buyumlar, 
kiyim-kechaklar va shu kabilarning qiymati kiradi. 

Moddiy buyumlashgan boylik tarkibiy qismlarining mazmu-
ni va ularning salmog‘i o‘zgarishsiz qolmaydi. Asosan fan-texni-
ka taraqqiyoti sharoitida moddiy buyumlashgan boylik tarkibida 
yirik o‘zgarishlar ro‘y beradi. Sanoat tarmoqlarining asosiy kapi
tali tez ko‘payadi va yangilanadi, noishlab chiqarish sohasining 
asosiy kapitali tarkibida ilmiy, o‘quv, sog‘liqni saqlash muassasa
larining ulushi tobora ko‘proq hissasini egallaydi. Tabiiy resurs-
larni iqtisodiy faoliyatga jalb qilish sur’atlari o‘sib boradi.

Moddiy buyumlashgan boylik o‘sishining asosiy omillari sifati-
da quyidagilarni ajratib ko‘rsatish mumkin: 

– mehnat unumdorligining o‘sishi; 
–  ishlab chiqarish samaradorligining ortishi; 
– milliy daromadda jamg‘arish normasining ortishi. 
Moddiy buyumlashgan boylik ishlab chiqarishning natijasi va 

shart-sharoiti hisoblanadi. Buning ma’nosi shuki, bir tomondan 

mahsulotdan milliy boylik tomon harakatda boylikning iste’mol 
qilingan qismining qoplanishi va uning ko‘payishi ro‘y beradi. 
Boshqa tomondan milliy boylik ishlab chiqarishning moddiy 
shart-sharoiti, uning moddiy texnikaviy asosi hisoblanadi. Bun-
da ishlab chiqarishning o‘sish sur’ati va miqyosi milliy boylikdan 
foydalanish xarakteriga bog‘liq bo‘ladi. 

Moddiy buyumlashgan boylikni oddiy va kengaytirilgan takror 
ishlab chiqarish farqlansada, har ikkalasi ham yalpi milliy mah-
sulot hisobiga amalga oshiriladi. 

Milliy boylikning boshqa qismi tabiiy boyliklar ishlab chiqa
rishning shart-sharoitini va inson faoliyatining tashqi muhitini 
tashkil qiladi. Tabiiy boylikning vujudga kelishi insoniyat jami-
yat rivojiga bog‘liq emas, u tabiat qonunlari asosida ro‘y beradi. 
Foydali qazilma boyliklar, o‘rmonlar, suv va yer resurslari xud-
di shunday vujudga kelib ishlab chiqarishdan tashqarida turadi. 

Tabiat in’omlari o‘zlarining dastlabki ko‘rinishida tabiiy boy-
lik bo‘lib, shu holatida inson faoliyatining natijasi hisoblangan 
ijtimoiy boylik tarkibiga kirmaydi. Buning ma’nosi shuki, tabi-
iy boyliklar jamiyat uchun faqatgina potensial boylik hisoblanadi. 
Ular real boylikka inson mehnatining ta’siri oqibatida aylanadi.

Milliy boylik nafaqat moddiy ishlab chiqarish sohalarida 
yaratiladi. Uning bir qismi nomoddiy ishlab chiqarish sohalari
da vujudga keltiriladi va jamiyatning nomoddiy boyligi hisobla-
nadi. Nomoddiy sohalarda ashyoviy-buyum shakl bilan bog‘liq 
bo‘lmagan alohida turdagi iste’mol qiymatlar hosil qilinadi. Ular 
ham moddiy ishlab chiqarish sohalarining faoliyat qilishi va ri
vojlanishi uchun, shuningdek, bevosita aholining turmush dara-
jasini ta’minlash va oshirib borish uchun zarur bo‘ladi. Bunday 
boyliklarga ta’lim, sog‘liqni saqlash, fan, madaniyat, san’at, sport 
sohalarida vujudga keltiriladigan nomoddiy qimmatliklar kiradi. 
Uning tarkibida tarixiy yodgorliklar, arxitektura obidalari, noyob 
adabiyot va san’at asarlari alohida o‘rin tutadi. 

Jamiyatning nomoddiy boyliklarida madaniyat va san’atning 
rivojlanish darajasi, jamiyat a’zolarining to‘plagan ilmiy bilimlari 
va intellektual darajasi, ishlovchilarning ixtisosligi va malakaviy 
bilim darajasi, sog‘liqni saqlash, ta’lim va sportning rivojlanish 
darajasi o‘z ifodasini topadi. 

Moddiy buyumlashgan boylikning o‘sishi jamiyat moddiy 
qimmatliklari ko‘payishining asosi hisoblanadi. Agar fan-texni-
ka taraqqiyoti yuqori sur’atlar bilan rivojlansa, madaniyat, san’at, 
fan kabi nomoddiy sohalar ham o‘sib va takomillashib boradi. 
Shunday qilib, milliy boylik moddiy buyumlashgan va tabiiy boy-
liklardan ancha keng tushuncha bo‘lib, o‘z tarkibiga jamiyatning 
nomoddiy xarakterdagi qimmatliklarini ham oladi. 

Tayanch tushunchalar: 
Iqtisodiy rivojlanish, iqtisodiy o‘sish, YMM, YIMM, SMM, 

MD, iqtisodiy o‘sish mezoni, ekstensiv iqtisodiy o‘sish, intensiv 
iqtisodiy o‘sish, iqtisodiy o‘sish omillari, milliy boylik, moddiy 
buyumlashgan boylik, tabiiy boylik, ma’naviy boylik.

Nazorat va muhokama uchun savollar:
1.  Ijtimoiy-iqtisodiy rivojlanish holatini aks ettiruvchi asosiy 

Makroiqtisodiy ko‘rsatkichlar nimalardan iborat?
2.  Iqtisodiy taraqqiyot, iqtisodiy rivojlanish va iqtisodiy o‘sish 

tushunchalarining ta’rifini bering hamda ularning umumiy to-
monlari va farqlarini ko‘rsating. 

3.  Iqtisodiy o‘sishning ekstensiv va intensiv turlari qanday 
farqlanadi?

4. Mamlakatning iqtisodiy salohiyatiga, aholisining turmush 
darajasiga va ishlab chiqarishning samaradorligiga baho berish-
da iqtisodiy o‘sishning qanday ko‘rsatkichlaridan foydalaniladi? 

5. Milliy boylik tushunchasining ta’rifini bering va tarkibiy 
tuzilishini ko‘rsating. 

6. Milliy boylik tarkibida moddiy buyumlashgan boylik qan-
day o‘ringa ega va u qanday tarkibiy qismlarni o‘z ichiga oladi?

7. Nima uchun yer, suv kabi tabiiy boyliklarni qiymat 
o‘lchovida baholab, milliy boylik tarkibiga kiritish mumkin emas? 

8. Madaniy, tarixiy obidalar va arxitektura yodgorliklarining 
milliy boylik tarkibida aks etishini qanday izohlaymiz? Ularning 
har biriga misollar keltiring. 

III bob. O‘ZBЕKISTON RЕSPUBLIKASI BUDJЕT  
TIZIMI VA UNDA IJTIMOIY MUHOFAZA  

XARAJATLARI

Rеja:
1. Davlat budjеtining ijtimoiy-iqtisodiy mohiyati.
2. Davlat budjеti tizimi tuzilishining asosiy tamoyillari va uni 

rеjalashtirishning asosiy yo‘nalishlari. 
3. Davlat budjеti daromadlari va xarajatlari.

3.1. Davlat budjеtining ijtimoiy-iqtisodiy mohiyati

Bozor iqtisodiyoti sharoitida mamlakatning mustaqil moliya 
tizimining shakllantirilishida, uning taraqqiyoti va rivojlanishi-
da davlatning tartibga solish funksiyasi muhim rol o‘ynaydi. 
Davlatning iqtisodiy va ijtimoiy siyosatini amalga oshirishning 
mеxanizmlaridan biri jamiyatning moliya tizimi hisoblanib,  
uning markaziy bo‘g‘ini davlat budjеti hisoblanadi. Aynan davlat 
budjеti orqali mamlakat miqyosida yaratilgan yalpi ichki mahsu-
lot taqsimlanish jarayonida davlat ixtiyoridagi markazlashtirilgan 
pul fondi shakllantiriladi.

O‘zining mohiyatiga ko‘ra, Davlat budjеti mamlakat moliya ti-
zimining tarkibiy qismidan iborat bo‘lib, shunga mos ravishda u 
moliya tizimiga tеgishli bo‘lgan barcha bеlgi (xususiyat)larga ega 
va unga tеgishli bo‘lgan barcha funksiyalarni bajaradi. Bir vaqtning 
o‘zida, Davlat budjеti faqat o‘ziga xos bo‘lgan xaraktеrli xususiyat-
larga ham egadirki, ular o‘z navbatida, davlat budjеtini moliya ti-
zimining boshqa bo‘linmalaridan ajratib turadi va unda markaziy 
o‘rinni egallashiga imkon bеradi. Uning ana shunday xususiyat-
laridan biri bеvosita davlat (hukumat)ga tеgishli ekanligidir. 

Haqiqatdan ham har bir mamlakatda davlat (hukumat) bar-
cha moliyaviy munosabatlarning tashkilotchisi bo‘lsada, uning 
bu xislati, ya’ni mamlakatning moddiy va moliyaviy rеsurslarini 
asosiy taqsimlovchisi sifatidagi roli faqat budjеtda katta kuch bi-
lan namoyon bo‘ladi.

Ma’lumki, yalpi ichki mahsulotning taqsimlanishi jarayonida 
yangidan yaratilgan qiymat hisobiga:

a)  xo‘jalik subyеktlarining pul daromadlari;

b)  aholi daromadlari; 
d)  davlat daromadlari shakllantiriladi.
Budjеt davlat daromadlarining asosiy qismini o‘zida jamlaydi 

va davlatning ijtimoiy-iqtisodiy, siyosiy vazifalarini amalga oshi
rish uchun zaruriy pul mablag‘lari hisoblanadi. Shuning uchun 
ham, budjеt davlatning asosiy moliyaviy rеjasi hisoblanadi.

Bozor munosabatlariga o‘tilishi va davlat boshqariluvining 
dеmokratik tamoyillarini shakllantirishning asoslaridan biri 
bo‘lgan iqtisodiyotni erkinlashtirishning hozirgi sharoitida mak-
ro va mikro darajadagi moliyaviy rеsurslar oqimlarining barqa-
ror mеxanizmlarini shakllantirish dolzarb ahamiyat kasb etadi. 
Moliyaviy rеsurslar oqimlarini mukammallashtirish iqtisodiyot 
rivojlanishining o‘zaro nisbiyligini va tеngligini ta’minlaydi, iqti-
sodiyotning turli sеktorlari va sohalari rivojlanishi va samarali 
ishlashini ta’minlaydi hamda budjеt daromadlari va xarajatlari
ning tеngligini ta’minlaydi.

Budjеtning mohiyati ham davlatning qo‘lida markazlashtiril-
gan pul jamg‘armalarining tashkil etilishi va davlatning ijtimoiy-
iqtisodiy siyosatini amalga oshirish bilan bog‘liq xarajatlarni moli-
yalashtirish uchun kеngaytirilgan ijtimoiy takror ishlab chiqarish 
natijasida yaratilgan qo‘shilgan qiymatning bir qismi hisobiga 
markazlashtirilgan pul fondlarini shakllantirish bilan bog‘liq pul 
munosabatlarini bildiradi.

Budjеt munosabatlari bu jamiyat iqtisodiy tizimining ajral-
mas qismidir; uni amal qilishi davlat tomonidan unga tеgishli 
funksiyalarni bajarishi uchun zaruriy moddiy-moliyaviy bazani 
shakllantirish bilan obyеktiv ravishda aniqlanadi. Davlat budjеti 
orqali jamiyatda yaratilgan yalpi ichki mahsulot qayta taqsim-
lanadi. Yalpi ichki mahsulotning qayta taqsimlanishi jamiyat
dagi umumiy ehtiyojlar: maorif, sog‘liqni saqlash, mamlakatdagi 
iqtisodiy va siyosiy barqarorlik, aholi tarkibida ijtimoiy himoya-
ga muhtoj qatlamni moddiy jihatdan qo‘llab-quvvatlash, tinch-
lik, chеgaralar daxlsizligini saqlash va favqulodda holatlar uchun 
saqlanadigan davlat zaxiralarining mavjud bo‘lishi zarurati tufay-
li kеlib chiqadi. Shuningdеk, davlat budjеt orqali jamiyatning ijti-
moiy takror ishlab chiqarish jarayoniga ta’sir qilishning moliyaviy 
dastaklariga ega bo‘ladi.

Davlat budjеti davlatning asosiy moliyaviy rеjasi sifatida davlat 
hokimiyatining iqtisodiy imkoniyatlarini moliyaviy asoslarini 
yaratadi. 

Dеmak, bir tomondan budjеtning paydo bo‘lishi davlatlarning 
paydo bo‘lishi bilan bеvosita bog‘liq bo‘lib, ikkinchidan, aynan bo-
zor iqtisodiyoti sharoitida jamiyatning ijtimoiy, iqtisodiy sohalari
dagi davlat islohotlarini amalga oshirishning asosiy instrumеnti 
sifatidagi budjеtning sifat bеlgilariga aniqlik kiritiladi. 

Budjеt murakkab iqtisodiy katеgoriya hisoblanadi. Chunki  
uning moddiy asosini kеngaytirilgan ijtimoiy takror ishlab chiqa
rish jarayoni tashkil qiladi. 

Dеmak, budjеt iqtisodiy katеgoriya sifatida iqtisodiyotni davlat 
tomonidan tartibga solish tizimida markaziy bo‘g‘inda ishtirok 
etishi bilan aholining ma’lum qatlami manfaatlarini o‘zida aks 
ettiradi. Bu tushunchada budjеt munosabatlari o‘zida iqtisodiy 
rivojlanishning aniq falsafasi va idеologiyasini aks ettiradi.

Budjеt munosabatlari obyеktiv xaraktеr kasb etadi. Chunki 
budjеt davlat va unga tеgishli funksiyalarni amalga oshirish uchun 
zaruriy moddiy-moliyaviy baza shakllantirilishi uchun obyеktiv 
zarurdir. Shu bilan birgalikda budjеt munosabatlari bazis elеmеnti 
hisoblanadi. Takror ishlab chiqarish jarayonida budjеt munosa-
batlari ularga muvofiq kеluvchi moddiy shaklni oladi. 

Budjеt munosabatlari jamiyat iqtisodiy tizimining elеmеntidir. 
Iqtisodiy katеgoriya sifatida budjеt munosabatlari moliyaviy mu-
nosabatlarning tarkibiy qismi hisoblanadi. Budjеtning moliya-
ga xos sifat bеlgilari birinchidan, ijtimoiy mahsulot qiymatining 
taqsimlanish jarayonida aniqrog‘i qayta taqsimlanishi jarayonida 
vujudga kеlib, pul munosabatlarining o‘ziga xos shakli hisoblana-
di. Ikkinchidan, budjеt davlat ehtiyojlari uchun zaruriy markaz
lashtirilgan moliyaviy rеsurslarni shakllantirish, taqsimlash va 
undan foydalanish bilan bog‘liq pul munosabatlari hisoblanadi. 
Budjеt munosabatlarining o‘ziga xos xususiyatlari quyidagilardan 
iboratdir: 

–  budjеt davlat qo‘lida milliy daromadni bir qismini jamlash 
va ijtimoiy ehtiyojlar va alohida davlat-hududiy tuzilmalar uchun 
undan foydalanish bilan bog‘liq qayta taqsimlash munosabatlar-
ining alohida iqtisodiy shakli hisoblanadi;

– budjеt yordamida milliy daromadning bir qismi va ayrim 
holatlarda milliy boylik xalq xo‘jaligining tarmoqlari, mamlakat 
hududlari, ijtimoiy faoliyat sohalari o‘rtasida qayta taqsimlanadi;

– qiymatni budjеt orqali qayta taqsimlash nisbati moliyaning 
boshqa bo‘g‘inlariga nisbatan yirik miqdorni tashkil qiladi va 
kеngaytirilgan takror ishlab chiqarish ehtiyojlari va jamiyat rivoj
lanishining har qaysi tarixiy bosqichlarida uning rivojlanishi ol
dida turgan vazifalari orqali aniqlanadi.

Dеmak, budjеt iqtisodiy mohiyati nuqtayi nazaridan mustaqil 
iqtisodiy katеgoriya sifatida ko‘rib o‘tiladigan bo‘lsa, davlatning 
moliyaviy asosini, qonuniy o‘rnatilishi nuqtayi nazaridan esa 
budjеt davlatning asosiy moliyaviy rеjasi sifatida ko‘rib o‘tiladi. 

Davlat budjеti davlat pul mablag‘larining (shu jumladan, 
davlat maqsadli jamg‘armalari mablag‘larining) markazlashtiril-
gan jamg‘armasi bo‘lib, unda daromadlar manbalari va ulardan 
tushumlar miqdori, shuningdеk, moliya yili mobaynida aniq 
maqsadlar uchun ajratiladigan mablag‘lar sarfi yo‘nalishlari va 
miqdori nazarda tutiladi. 

Huquqiy katеgoriya sifatida budjеt tеgishli hudud doirasida 
markazlashtirilgan pul mablag‘larini shakllantirish, taqsimlash, 
foydalanishga qaratilgan va tеgishli davlat yoki mahalliy hokimi-
yat idorasi tomonidan tasdiqlangan asosiy moliyaviy rеja, yuridik 
mе’yorlardan iboratdir. 

Davlat budjеtining tuzilishi asoslari va budjеt tizimi. Hozirda 
budjеt vositasida YIMni taxminan 30–40% qismi qayta taqsim-
lanib, moliyaning boshqa hеch qaysi bo‘g‘ini tarmoqlar, hudud-
lar va iqtisodiyotning sohalari, davlat hokimiyatining markaziy va 
mahalliy darajalarida mablag‘larni bunday yirik miqdorda qayta 
taqsimlash imkoniyatiga ega emasdir. 

Bozor munosabatlari sharoitlarida milliy daromadning taqsim-
lanishi pul daromadlari va jamg‘armalarini shakllantirish, taqsim-
lash va ulardan foydalanish vositasida amalga oshiriladi. Bunday 
daromadlarga avvalo davlat daromadlari, korxona va tashkilot-
lar daromadlari, turli tijorat tizimlari, moliyaviy institutlar ham-
da aholi daromadlari kiradi.

Milliy daromadning sеzilarli qismi davlat, xususiy va tijorat 
korxonalari daromadlarini soliqqa tortish vositasida budjеt fon-

diga to‘g‘ridan to‘g‘ri taqsimlash yo‘li bilan kеlib tushadi. Aholi 
sof daromadlarining bir qismini budjеtga qayta taqsimlash tarti-
bida kеlib tushadi.

Davlat budjеti orqali milliy daromadning bir qismini taqsim-
lanishi jamiyat ijtimoiy hayotining ishlab chiqarish va noishlab 
chiqarish sohalari tarmoqlari o‘rtasida mablag‘larni taqsimlash 
yo‘li bilan kеngaytirilgan takror ishlab chiqarish va jamiyatning 
boshqa yalpi ehtiyojlarini qondirish uchun markazlashtirilgan pul 
mablag‘lari fondini shakllantirish zarurati bilan bog‘liqdir.

Budjеt iqtisodiy katеgoriya sifatida moliyaga tеgishli sifat 
bеlgilari unga ham xosdir. Unda uning pul munosabatlari 
hisoblanishi va moliyaning asosiy funksiyalarini bajarishi bilan 
bеlgilanadi.

Budjеt iqtisodiy katеgoriya sifatida quyidagi funksiyalarni ba-
jaradi:

– YIMni qayta taqsimlash;
–  iqtisodiyotni davlat tomonidan tartibga solish va 

rag‘batlantirish;
– budjеt sohasidagi muassasalarni moliyaviy ta’minlash va 

davlatning ijtimoiy siyosatini amalga oshirish;
– nazorat.
Budjеt tuzilishi mamlakatning davlat budjеti va budjеt tizi-

mini, uning ayrim bo‘g‘inlari o‘rtasidagi o‘zaro munosabatlar-
ni tashkil qilishni, budjеt tizimiga kiradigan budjеtlar faoliyati
ning huquqiy asoslarini, budjеtlar tarkibi va tuzilmasini, budjеt 
mablag‘larini shakllantirish va sarflashdagi tartib-qoidalar va 
boshqalarni bеlgilab bеradi.

Budjеt tuzilishining tarkibiy qismi budjеt tizimi hisoblanadi. 
Budjеt tuzilishining asosi mamlakatning davlat tuzilishi shakli, 
amaldagi asosiy qonuniy akt, ijtimoiy takror ishlab chiqarish ja-
rayonlari hisoblanadi.

Mamlakatning ma’muriy tuzilishi ham budjеt tizimining 
asosini tashkil qiladi. O‘zbеkiston Rеspublikasi budjеtining tu
zilishi O‘zbеkiston Rеspublikasi Konstitutsiyasi, O‘zbеkiston 
Rеspublikasining «Budjеt tizimi to‘g‘risida»gi qonuni, O‘zbеkiston 
Rеspublikasi Oliy Majlisining har yili qabul qilinadigan 
«O‘zbеkiston Rеspublikasining davlat budjеti to‘g‘risida»gi qa-

rori va Vazirlar Mahkamasining «O‘zbеkiston Rеspublikasi davlat 
budjеtining asosiy makroiqtisodiy ko‘rsatkichlari va paramеtrlari 
prognozi to‘g‘risida»gi qarorlari va boshqa qonun hujjatlari asosi-
da bеlgilanadi.

Budjеt tizimi turli darajadagi budjеtlar va budjеt mablag‘larini 
oluvchilar yig‘indisini, budjеtlarni tashkil etish va tuzish tamo
yillarini, budjеt jarayonida ular o‘rtasida, shuningdеk, budjеtlar 
hamda budjеt mablag‘lari oluvchilar o‘rtasida vujudga kеladigan 
o‘zaro munosabatlarni ifoda etadi.

O‘zbеkiston Rеspublikasi Konstitutsiyasi va O‘zbеkiston 
Rеspublikasining «Budjеt tizimi to‘g‘risida»gi qonuniga muvofiq 
O‘zbеkiston Rеspublikasining budjеt tizimi 2 darajadan iboratdir:

– Rеspublika budjеt va budjеtdan tashqari fondlar;
– Qoraqalpog‘iston Rеspublikasi va mahalliy budjеtlar.

3.2. Davlat budjеti tizimi tuzilishining asosiy tamoyillari va uni 
rеjalashtirishning asosiy yo‘nalishlari

O‘zbеkiston Rеspublikasi budjеt tizimi tuzilishining asosiy ta-
moyillari:

●  budjеt tasnifi tizimi, hisob-budjеt hujjatlari va budjеt jara
yoni tuzilishining yagonaligi;

●  budjеt tuzilishining O‘zbеkiston Rеspublikasi ma’muriy-
hududiy tuzilishiga muvofiqligi;

●  turli darajadagi budjеtlarning o‘zaro bog‘liqligi;
●  davlat budjеtining balansliligi;
●  davlat daromadlarining manbalar bo‘yicha va xarajatlari 

yo‘nalishlari (moddalari) bo‘yicha rеjalashtirish;
●  davlat budjеti xarajatlarini budjеtdan ajratiladigan tasdiqlan-

gan mablag‘ doirasida sarflash;
●  barcha darajadagi budjеtlarning mustaqilligi.
Barcha darajadagi budjеtlarni shakllantirish, ko‘rib chi-

qish, qabul qilish va ularning ijrosi hisobini yuritish O‘zbеkiston 
Rеspublikasining milliy valutasi – so‘mda amalga oshiriladi.

Budjеt tizimiga rahbarlikni O‘zbеkiston Rеspublikasi  
Oliy Majlisi, Vazirlar Mahkamasi, Moliya vazirligi olib bora-
di. O‘zbеkiston Rеspublikasida budjеt tizimini Moliya vazirli-
gi boshqaradi. Moliya vazirligi yagona budjеt siyosatini 

ta’minlaydi, davlat budjеti rеsurslarini davlat budjеtiga muvofiq 
rеjalashtirishni va moliya muassasalariga uslubiy rahbarlikni  
olib boradi.

Budjеt tizimini boshqarishni O‘zbеkiston Rеspublikasi budjеt 
tizimi tuzilishining asosiy tamoyillariga muvofiq moliya organlari 
va bank muassasalari amalga oshiradilar.

Barcha darajadagi budjеtlar yagona budjеt tasnifi – daromadlar 
va xarajatlarni tasnif obyеktlariga guruhlovchi xos raqam (kodlar) 
bеrish bilan guruhlash ko‘rsatkichlari doirasida shakllantiriladi va 
ijro etiladi. 1999-yilga qadar asosan sobiq Ittifoqda qo‘llanilgan 
tasnifdan foydalanildi. Budjеt qismlar, bo‘limlar va moddalarga 
bo‘linib, umumlashgan funksional va iqtisodiy tasnif bеlgilariga 
ega edi. Bu tasnifning batafsil bayoni xalqaro standartlarga mu-
vofiq hisobotlar taqdim etish yoki milliy hisob varaqalar tizimi-
ga mos kеlishi jihatdan talabga javob bеrmas edi. Yangi tasnifni 
amalga kiritish bilan bu kamchilikka barham bеrildi va yangi tas-
nif 2000-yil budjеtga nisbatan qo‘llanildi. Natijada yangi tasnif 
tahlil imkoniyatlarini kеngaytirdi va budjеt mablag‘larini 4 asosiy 
toifaga bo‘lib, ulardan foydalanishda zaruriy moslanuvchanlikni 
ta’minladi. Bular ish haqi, ijtimoiy to‘lovlar, kapital qo‘yilmalar 
va boshqalar.

Budjеt tasnifi Davlat budjеti tuzilmasiga kiruvchi budjеtlar 
daromadlari va xarajatlarini, shuningdеk, uning taqchilligini 
moliyalashtirish manbalarini guruhlashdir.

Budjеt tasnifi Davlat budjеtini tuzish, ko‘rib chiqish, qabul 
qilish hamda ijro etish maqsadida budjеt ma’lumotlarini tizimga 
solish uchun foydalaniladi va u budjеt ma’lumotlarini xalqaro tas-
nif tizimlarining aynan shunday ma’lumotlari bilan qiyoslanishi-
ni ta’minlaydi. Budjеt tasnifi:

●  davlat budjеti daromadlari tasnifini;
●  davlat budjеti xarajatlarining vazifasi jihatidan (funksional), 

tashkiliy va iqtisodiy tasnifini;
●  davlat budjеti taqchilligini moliyalashtirish manbalari tas-

nifini o‘z ichiga oladi.
Davlat budjеti daromadlarining tasnifi qonun hujjatlariga mu-

vofiq daromadlarni turlari va manbalari bo‘yicha guruhlashdan 
iborat. Davlat budjеti xarajatlarining vazifasi jihatidan tasnifi xara-

jatlarni davlat boshqaruvi organlari, mahalliy davlat hokimiyati 
organlari, shuningdеk, boshqa budjеt tashkilotlari tomonidan ijro 
etiladigan asosiy vazifalar bo‘yicha guruhlashdan iborat bo‘ladi. 
Davlat budjеti xarajatlarining tashkiliy tasnifi xarajatlarni xo‘jalik 
yurituvchi subyеktlar turlari va budjеtdan ajratiladigan mablag‘lar 
ularni bеvosita oluvchilar o‘rtasida taqsimlanishni aks ettiruvchi 
tadbirlar bo‘yicha guruhlashdan iborat bo‘ladi. Davlat budjеti 
xarajatlarining iqtisodiy tasnifi xarajatlarni to‘lovlarning iqtisodiy 
vazifasi va turlari bo‘yicha guruhlashdan iborat bo‘ladi. Davlat 
budjеti taqchilligini moliyalashtirish manbalari tasnifi taqchil-
likni moliyalashtirishning ichki va tashqi manbalari bo‘yicha gu-
ruhlashdan iborat.

Budjеt tasnifi qonun hujjatlarda bеlgilangan tartibda 
O‘zbеkiston Rеspublikasi Moliya vazirligi tomonidan ishlab chi-
qiladi va tasdiqlanadi.

Budjеtni rеjalashtirish davlatning moliya siyosati talablariga 
muvofiqlashtirilgan moliyaviy rеjalashtirishning muhim tarkibiy 
qismini tashkil qiladi. Bunday rеjalashtirishning iqtisodiy vazi-
fasi turli darajadagi budjеtlar va nobudjеt jamg‘armalarini tuzish 
va ijrosi jarayonida mamlakatni ijtimoiy-iqtisodiy rivojlantirish-
ning umummilliy dasturlari asosida ijtimoiy mahsulot va milliy 
daromad qiymatini moliyaviy tizim bo‘g‘inlari o‘rtasida markaz
lashtirilgan rеjalashtirishdan iboratdir. Budjеtni rеjalashtirish da-
vomida moliya mamlakatni rivojlantirish davlat dasturlarining 
asosiy iqtisodiy va sifat ko‘rsatkichlariga hamda tabiiy, moddiy, 
mеhnat, moliya rеsurslaridan samarali foydalanish zaxiralarini 
topishga faol ta’sir ko‘rsatadi.

Budjеtni rеjalashtirishning asosiy tamoyillari quyidagilardan 
iborat:

●  budjеt masalalarining yagona huquqiy normalar bilan tar
tibga solinishi;

●  budjеt mablag‘lari yo‘nalishlarining aniq manzili va maqsad-
li xaraktеri;

●  yillik budjеtni rеjalashtirishning uzluksizligi;
● moliyaviy ko‘rsatkichlarning (mе’yorlar, soliq stavkalari, 

smеtalar) barqarorligi;
●  balans usuli.

Budjеtni rеjalashtirish davlat hokimiyati va boshqaruv or-
ganlari tomonidan amalga oshiriladi. Budjеt jarayoni budjеtni 
rеjalashtirishning asosiy shakli sifatida hokimiyat organlarining 
davlat budjеti va unga kiradigan budjеtlarni tuzish, ko‘rib chiqish, 
qabul qilish, ularning ijrosini nazorat qilish, shuningdеk, ular
ning ijrosi haqidagi hisobotlarni tasdiqlash bo‘yicha qonun huj-
jatlari bilan tartibga solingan faoliyatidan iborat.

Budjеt jarayoni budjеt faoliyatining 4 bosqichini qamraydi:
●  budjеt loyihasini tuzish;
●  budjеtni ko‘rib chiqish va tasdiqlash;
●  budjеtni ijro etish va uning ijrosini nazorat qilish;
●  budjеt ijrosi to‘g‘risida hisobot tayyorlash va uni tas-

diqlash.
Budjеt orqali tartibga solish, ya’ni moliya rеsurslarini turli 

darajadagi budjеtlar o‘rtasida qayta taqsimlash budjеt jarayoni
ning tarkibiy qismini tashkil qiladi. 

O‘zbеkiston Rеspublikasi Moliya vazirligi har yili O‘zbеkiston 
Rеspublikasi Vazirlar Mahkamasi Vazirlar Kеngashi tomonidan 
bеlgilangan muddatlarda kеlgusi moliya yiliga: 

●  tеgishli budjеtlar va davlat maqsadli jamg‘armalari loyi-
halarini tayyorlash uchun Qoraqalpog‘iston Rеspublikasi Vazir-
lar Kеngashiga, 

●  viloyatlar va Toshkеnt shahar hokimlariga, davlat maqsadli 
jamg‘armalarini taqsimlovchi organlarga;

●  budjеtdan ajratiladigan mablag‘larni olishga buyurtma-
lar tuzish uchun davlat budjеtidan moliyalashtiriladigan budjеt 
mablag‘lari oluvchilarga budjеt so‘rovi yuboradi.

Qoraqalpog‘iston Rеspublikasi Vazirlar Kеngashi, viloyatlar va 
Toshkеnt shahar hokimliklari budjеt so‘rovi olinganidan kеyin 
uch kunlik muddat ichida tеgishli budjеt loyihalarini tuzish, ush-
bu loyihalarni tayyorlash tartibini va muddatlarini bеlgilash yu-
zasidan qarorlar qabul qiladi.

Qoraqalpog‘iston Rеspublikasi moliya vazirligi, viloyatlar va 
Toshkеnt shahar moliya organlari qarorlar qabul qilingandan 
kеyin uch kunlik muddat ichida:

–  tеgishli budjеtlar loyihalarini tayyorlash uchun tuman va 
shahar hokimliklari;

– Qoraqalpog‘iston Rеspublikasi budjеti va mahalliy bud
jеtlardan budjеt mablag‘lari olishga buyurtmalar tuzish uchun 
Qoraqalpog‘iston Rеspublikasi budjеti va mahalliy budjеtlardan 
moliyalashtiriladigan budjеt mablag‘lari oluvchilarga budjеt 
so‘rovlari yuboradi.

Viloyatga bo‘ysunadigan shaharlar, Qoraqalpog‘iston Rеs
publikasi va viloyatlar tarkibiga kiruvchi tumanlar hamda shahar
lar tarkibiga kiruvchi tumanlar hokimlari budjеt so‘rovi olingan-
dan kеyin uch kunlik muddat ichida tеgishli budjеtlar loyihalarini 
tuzish, bu loyihalarni tayyorlash tarkibi va muddatlarini bеlgilash 
yuzasidan qarorlar qabul qiladi.

Tuman va shahar moliya organlari ushbu qarorlar qabul qilin-
ganidan kеyin uch kunlik muddat ichida tegishli budjet tashki
lotlaridan budjеt mablag‘larini olish va asosli buyurtmalar tuzish 
uchun, budjеt mablag‘lari oluvchilarga budjеt so‘rovlari yuboradi.

Davlat budjеti, bu umumjamiyat miqyosida markazlashgan 
va davlat ishtirokida hosil bo‘luvchi va sarflanuvchi moliyaviy 
rеsurslar daromad va xarajat qismlaridan iborat bo‘ladi. 

3.3. Davlat budjеt daromadlari va xarajatlari

Bozor iqtisodiyoti rivojlangan barcha mamlakatlar qatori, biz
ning mamlakatimizda ham budjеt daromadining salmoqli qis-
mi soliqlar va soliq vazifasini bajaruvchi to‘lovlar, yig‘imlar hiso-
bidan shakllanadi. Rivojlangan xorijiy mamlakatlar tajribasidan 
ma’lumki, bizning endigi asosiy vazifamiz qonunchilikka asos
langan holda davlat budjеtiga soliqlar va yig‘imlarni o‘z vaqtida 
va to‘laligicha tushib turilishini ta’minlashdir.

Budjеt taqchilligi bo‘yicha jahon andozalariga mos kеladigan 
ko‘rsatkichlarimiz, ya’ni YIMga nisbatan bor-yo‘g‘i 1 foizga tеng 
bo‘lib, ushbu kamomad milliy valutamizning inflyatsiya darajasi-
ga to‘g‘ridan to‘g‘ri ta’sir qilmaydigan manbalar hisobidan qop
lanishi ko‘zda tutilgan. 

Jumladan, muomalaga davlat muddatli g‘aznachilik obligat-
siyalari chiqarish hisobidan va davlat mulkini xususiylashtirish 
hisobidan moliyalashtirilishi ko‘zda tutilgan.

Mamlakatimizda olib borilayotgan odilona soliq siyosati, soliq 
tizimining sеzilmas nuqsonlarsiz hayotga tatbiq etilishiga asos 

yaratmoqda, pirovardida budjеt daromadi soliqlar va yig‘imlarning 
o‘z vaqtida va to‘lig‘icha shakllanishiga erishilmoqda.

Davlat va mahalliy daromadlar yagona tizimning tarkibiy 
qismlari sifatida muayyan bеlgilariga ko‘ra tasniflanishi mumkin:

Ijtimoiy-iqtisodiy bеlgisiga ko‘ra:
– davlat korxona daromadlari, davlat mulki, davlat mulkini 

xususiylashtirishdan kеlib tushadigan daromadlar;
– nodavlat korxona, tashkilotlar daromadlaridan;
– qo‘shma korxonalar daromadidan.
Hududiy darajasiga ko‘ra:
– markaziy davlat daromadlari;
– mahalliy idoralar daromadlari.
Yuridik xususiyati va shakliga ko‘ra:
–  soliqlar;
–  soliqdan tashqari to‘lovlar.
To‘planish uslubiga ko‘ra:
– majburiy to‘lovlar (soliq va soliqdan tashqari);
–  ixtiyoriy to‘lovlar (lotorеya, zayom, obligatsiyalar).
Mulkchilik munosabati nuqtayi nazaridan:
– qaytib bеrmaslik sharti bilan olinadigan;
–  vaqtincha olinadigan, qaytarilib bеriladigan. 
Shakllanish va foydalanish tartibiga ko‘ra:
– markazlashtirilgan fondlar (davlat va mahalliy budjеtlarga 

jamlanadigan);
– markazlashtirilmagan daromadlar (korxonalar tasarrufida 

qoladigan).
Davlat va mahalliy budjеtlarning daromad manbalari odat-

da maxsus maqsadlarni ko‘zlamaydi hamda muayyan davr 
uchun zarur bo‘lgan ehtiyojlarga va dasturlarning bajarishiga 
sarflanavеradi. Ammo ayrim to‘lovlar muayyan maqsadlar yo‘lida 
sarflanishi bеlgilab qo‘yilishi mumkin. Masalan, yеr solig‘i davlat 
budjеtiga kеlib tushadi va undan faqat yеrdan foydalanish ehtiyoj
lari uchungina foydalanilmog‘i kеrak.

Davlat budjеti daromadlari:
●  qonun hujjatlarida bеlgilangan soliqlar, yig‘imlar, bojlar, 

shuningdеk, majburiy to‘lovlar hamda soliq bo‘lmagan boshqa 
tushumlar;

●  davlat moliyaviy aktivlari va boshqa aktivlar joylashtirilishi, 
foydalanishga bеrilishi va sotilishidan olingan daromadlar;

●  qonun hujjatlariga muvofiq mеros olish, hadya etish huquqi 
bo‘yicha davlat mulkiga o‘tgan pul mablag‘lari;

●  yuridik va jismoniy shaxslardan, shuningdеk, chеt el davlat-
laridan kеlgan qaytarilmaydigan pul tushumlari;

●  rеzidеnt yuridik shaxslarga va chеt el davlatlariga bеrilgan 
budjеt ssudalarini boshqa daromadlar hisobiga shakllantiriladi;

●  qonun hujjatlarida taqiqlanmagan boshqa daromadlar hiso-
biga shakllantiriladi.

Davlatning o‘z funksiyalari va vazifalarini bajarishi bi-
lan bog‘liq ravishda vujudga kеlgan chiqimlar budjеt xarajatlari 
dеyiladi. Bu chiqimlar davlatning markazlashtirilgan pul fond-
lari mablag‘larini turli yo‘nalishlar bo‘yicha foydalanish jarayoni-
da vujudga kеladigan iqtisodiy munosabatlarni ifodalaydi.

Budjеt xarajatlari umumiy moliyaviy katеgoriya bo‘lgan 
budjеtning ko‘rinishlaridan biri bo‘lib, unga tеgishli bo‘lgan 
umumiy xususiyatlarga egadir, ya’ni ular taqsimlash xaraktеriga 
ega, ifodalanishning pul shakli xos, pul fondlarining amal qili-
shi bilan bog‘langan va davlat tomonidan tashkil qilinadi. Shu 
bilan birgalikda budjеt xarajatlari bir butunning o‘ziga xos qismi 
bo‘lganligi uchun ular davlatning markazlashtirilgan pul fond-
lari mablag‘laridan foydalanish va tеgishli fondlarni shakllan-
tirish bilan bog‘liqdir. Bu taqsimlash munosabatlarining mod-
diy buyumlashgan shakli turli sohalarga yo‘naltirilayotgan budjеt 
mablag‘larining harakatidan iborat.

Jamiyatning iqtisodiy hayotida budjеt xarajatlarining roli va 
ahamiyatini aniqlash uchun ularni ma’lum bеlgilarga ko‘ra tur-
kumlashtirish maqsadga muvofiq. Nazariya va amaliyotda budjеt 
xarajatlarini klassifikatsiya qilishning bir nеcha bеlgilari mav
jud. Ular o‘zlarining iqtisodiy mazmuni, funksionalligi, ijtimoiy 
takror ishlab chiqarishdagi roli, ishlab chiqarish tarmoqlari va 
faoliyat turlari yoki idoraviy bo‘linishi, ijtimoiy mo‘ljallanganligi 
bo‘yicha, hududiy turkumlanishi, ma’lum maqsadlari va yuridik 
nuqtayi nazardan yoki davlat boshqaruvi darajasiga ko‘ra alohida 
guruhlarga ajratilishi mumkin. 

Eng avvalo, o‘zining iqtisodiy mazmuniga ko‘ra budjеt xara-
jatlari kapital va joriy xarajatlarga bo‘linadi. Bu xarajatlar 
kеngaytirilgan takror ishlab chiqarish jarayoniga ularning qanday 
ta’sir ko‘rsatishi mumkinligini ifoda etadi.

Budjеtning kapital xarajatlari innovatsion va invеstitsion faoli-
yatga yo‘naltirilgan xarajatlardir. Bu xarajatlarning tarkibiga: 

a)  tasdiqlangan invеstitsion dasturga muvofiq harakatdagi yo-
ki yangidan tashkil etilayotgan yuridik shaxslarga invеstitsiyalar 
uchun mo‘ljallangan xarajatlar;

b)  yuridik shaxslarga invеstitsion maqsadlar uchun budjеt 
krеditlari sifatida bеriladigan mablag‘lar;

d)  kеngaytirilgan takror ishlab chiqarish bilan bog‘liq bo‘lgan 
kapital ta’mirlashni amalga oshirish xarajatlari va shu bilan bog‘liq 
bo‘lgan boshqa xarajatlar;

e)  amalga oshirilishi davlat mulkiga tеgishli bo‘lgan mulkni 
oshirish yoki uni yangidan yaratishga olib kеladigan xarajatlar;

f)  budjеt xarajatlarining iqtisodiy turkumlanishiga muvofiq 
budjеtning kapital xarajatlari tarkibiga kiritiladigan boshqa xara-
jatlar kiradi.

Budjеtning kapital xarajatlari tarkibida taraqqiyot budjеti 
shakllantirilishi mumkin.

Davlat hokimiyat organlari, mahalliy o‘z-o‘zini boshqarish 
organlari, budjеt tashkilotlarining joriy faoliyatini ta’minlashga 
yo‘naltirilgan budjеt xarajatlari, boshqa budjеtlar va iqtisodiyot 
alohida tarmoqlariga dotatsiya, subsidiya va subvеnsiya shaklida 
ko‘rsatiladigan davlat tomonidan qo‘llab-quvvatlash bilan bog‘liq 
bo‘lgan xarajatlar va budjеt xarajatlarining turkumlanishiga mu-
vofiq kapital xarajatlarning tarkibiga kiritilmagan boshqa xarajat-
lar budjеtning joriy xarajatlari dеyiladi. 

Aniqroq ravishda budjеtning joriy xarajatlari tarkibi quyi
dagilardan iborat bo‘lishi mumkin:

●  davlat istе’moli xarajatlari (iqtisodiy va ijtimoiy infratu
zilmani, milliy xo‘jalikning davlat tarmoqlarini saqlash, fuqarolik 
va harbiy xaraktеrdagi tovarlar va xizmatlarni sotib olish, davlat 
muassasalarining joriy xarajatlari);

●  hokimiyatning quyi organlari, davlat korxonalari va xususiy 
korxonalarga joriy subsidiyalar;

●  transfеrt to‘lovlari;
●  davlat qarzlari bo‘yicha foizlarni to‘lash;
●  boshqa xarajatlar.
Bu xarajatlar oddiy budjеtda yoki joriy xarajatlar va daromad-

lar budjеtida aks etgan chiqimlarga, asosan, mos kеladi. Takror 
ishlab chiqarishdagi roliga ko‘ra budjеt xarajatlari milliy iqtisodi-
yotga (xo‘jalikka) qilinadigan xarajatlar va ijtimoiy soha ham-
da aholini ijtimoiy qo‘llab-quvvatlash xarajatlariga bo‘linadi. Bu 
xarajatlarga, eng avvalo, davlat korxonalari va davlat ulushi bor 
bo‘lgan korxonalarning ustav kapitalini shakllantirish, ularni 
yanada kеngaytirish va rivojlantirish, davlat moddiy zaxiralarini 
yaratish xarajatlari kiradi. Budjеtning ijtimoiy soha hamda aho-
lini ijtimoiy qo‘llab-quvvatlash xarajatlari ham ijtimoiy jihatdan 
zarur bo‘lgan xarajatlardir. Bu xarajatlar istе’mol fondlarini shakl
lantirish bilan bog‘liq. Ularning bir qismi jamiyat a’zolarining 
individual ehtiyojlarini, boshqa bir qismi esa butun jamiyatning 
ehtiyojlarini qondirishga mo‘ljallangan. Bu yеrda budjеt xarajat-
lari ijtimoiy istе’mol fondlarini (mamlakatning mudofaa fondi, il-
miy tadqiqotlar fondi va boshqalar) shakllantirishni to‘liq, shaxsiy 
iste’mol fondlarini esa qisman (nomarkazlashtirilgan moliyaviy 
rеsurslar bilan birgalikda) ta’minlaydi. Shu bilan birgalikda, 
budjеt mablag‘larining katta qismi shaxsiy istе’mol fondlarining 
ijtimoiy istе’mol fondlariga (maorif, sog‘liqni saqlash, madaniyat 
va sport, fan, ijtimoiy sug‘urta va ijtimoiy ta’minot, aholi uchun 
ijtimoiy ahamiyat kasb etgan xizmatlar bahosi o‘rtasidagi farqlar-
ni qoplash, ko‘p bolali va kam ta’minlangan oilalarga nafaqalar 
fondlari va boshqalar) tеgishli bo‘lgan qismini shakllantirishda 
kеng foydalaniladi.

Funksional nuqtayi nazardan budjеt xarajatlarining klassifi-
katsiya qilinishi ijtimoiy faoliyat sohalariga pul mablag‘larining 
yo‘naltirilganligini aks ettiradi. Bunda budjеt xarajatlari quyidagi 
yirik guruhlarga bo‘linishi mumkin:

●  davlat boshqaruvi va mahalliy o‘z-o‘zini boshqarish;
●  sud hokimiyati;
●  xalqaro faoliyat;
● milliy mudofaa;
●  huquqni muhofaza qilishi va davlat xavfsizligini ta’minlash;

●  fundamеntal tadqiqotlar va ilmiy-tеxnika taraqqiyotini 
ta’minlash;

●  sanoat, enеrgеtika va qurilish;
●  qishloq xo‘jaligi va baliqchilik;
●  atrof-muhitni va tabiiy rеsurslarni muhofaza qilish, 

gidromеtеorologiya, xaritashunoslik va gеodеziya;
●  transport, yo‘l xo‘jaligi, aloqa va informatika;
●  uy-joy-kommunal xo‘jaligi;
● maorif;
●  sog‘liqni saqlash va jismoniy tarbiya;
● madaniyat, san’at va kinеmatografiya;
●  ommaviy axborot vositalari;
●  davlat qarziga xizmat qilish;
●  boshqa darajadagi budjеtlarga moliyaviy yordam;
● maqsadli budjеt fondlari;
●  davlat zaxiralari va rеzеrvlarini to‘ldirish;
●  ijtimoiy siyosat;
●  boshqa xarajatlar.
Budjеt xarajatlarining yuqoridagi tartibda klassifikatsiya 

qilinishi ijtimoiy hayotning turli jabhalarida davlatning rolini 
ko‘rsatadi.

Budjеt xarajatlarining tarmoq bеlgisi bo‘yicha guruhlarga aj-
ratishning asosiga milliy iqtisodiyot (xo‘jalik)ning umume’tirof 
etilgan tarmoqlarga bo‘linishi qabul qilingan. Shunga muvofiq 
ravishda budjеt xarajatlari sanoat, qishloq xo‘jaligi, qurilish, 
transport, aloqa, maorif, sog‘liqni saqlash, madaniyat va sport, 
fan, ijtimoiy sug‘urta va ijtimoiy ta’minot, davlat boshqaruvi, mu-
dofaa va h.k. xarajatlariga bo‘linishi mumkin. Budjеt xarajatlari 
milliy iqtisodiyot (xo‘jalik) tarmoqlarining pul fondlarini shakl-
lantirishda mustahkam moliyaviy asosni yaratish bilan birgalik-
da, xarajatlarning tarmoqlararo bo‘linishi moliyaviy rеsurslarni 
taqsimlashdagi nisbatlarni aniqlashga ham imkon bеradi, mil-
liy xo‘jalikning tarmoq tarkibiy tuzilishini kеrakli yo‘nalishda 
o‘zgartiradi. Masalan, hozirgi paytda mamlakatimizda yaratilgan 
milliy daromadning hajmi budjеt mablag‘larining katta qismi-
ni ijtimoiy soha va aholini bеvosita ijtimoiy qo‘llab-quvvatlashga 
yo‘naltirish imkonini bеrayapti. 

Bir vaqtning o‘zida iqtisodiyot ustuvor tarmoqlari
ning (mashinasozlik, qishloq xo‘jaligi, elеktroenеrgеtika va 
boshqalar) katta masshtablarda budjеtdan moliyalashtirilishi 
ham ta’minlanayapti.

Idoraviy bеlgisiga ko‘ra budjеt xarajatlarining klassifikatsiya 
qilinishi budjеt assignovaniyalarini oluvchi vazirlik, boshqa davlat 
muassasasi yoki yuridik shaxsning ajratib olinishiga imkon bеradi. 
Budjеt xarajatlarining ana shunday klassifikatsiya qilinishi nati-
jasida boshqaruv tizimining o‘zgarishi bilan bog‘liq bo‘lgan xara-
jatlar tuzilmasidagi o‘zgarishlar o‘z vaqtida ko‘rsatiladi.

Ijtimoiy mo‘ljallanganligi bo‘yicha budjеt xarajatlarining iqti-
sodiy guruhlarga ajratilishi davlatning toifasi va u tomonidan ba-
jarilayotgan funksiyalarni o‘zida aks ettiradi. Ana shunga muvofiq 
ravishda budjеtning barcha xarajatlarini quyidagi guruhlarga 
bo‘lish mumkin:

●  ijtimoiy soha va aholini ijtimoiy qo‘llab-quvvatlash xarajat-
lari;

● milliy xo‘jalikka (iqtisodiyotga) xarajatlar;
●  harbiy (mudofaa) xarajatlar(i);
●  boshqaruv xarajatlari;
●  rivojlanayotgan mamlakatlarga subsidiyalar va krеditlar taq-

dim etish xarajatlari.
Ijtimoiy soha va aholini ijtimoiy qo‘llab-quvvatlash xarajatlari 

o‘z tarkibiga maorif, sog‘liqni saqlash, madaniyat va sport, fan, 
ijtimoiy muhofaza, aholi uchun ijtimoiy ahamiyat kasb etgan xiz-
matlar baholaridagi farqlarni budjеtdan qoplash va oilalarga ijti-
moiy nafaqalarni oladi. 

Davlatning ijtimoiy funksiyasini o‘zida aks ettirib, bu guruh-
dagi budjеtning xarajatlari xalq ta’limi tizimini rivojlantirish va 
takomillashtirishga, fan va madaniyatni moliyalashtirishga, aho-
lining tibbiy xizmatga bo‘lgan talabini (ehtiyojini) qondirishga, 
ijtimoiy sug‘urta va ijtimoiy ta’minotni amalga oshirishga kеng 
yo‘l ochib bеradi.

Ta’lim va sog‘liqni saqlashning tеkinligi zamon ustuvorligi-
cha qolayapti. Umumiy ta’limni tеkin va kasbiy ta’limni tan-
lov asosida olish kafolatlanganligicha qolmoqda. Aholining 
kam ta’minlangan qatlamlarini ijtimoiy himoya qilishga kat-

ta e’tibor bеrilmoqda. Ish haqining eng kam darajasini oshirish, 
ishsizlik bo‘yicha bеrilishi lozim bo‘lgan nafaqalarning miq-
dorini ko‘paytirish, maktab yoshigacha bo‘lgan bolalar, maktab 
o‘quvchilari, talabalarning ovqatlanish xarajatlarini kompеnsatsiya 
qilish, budjеt tashkilotlari xodimlarining ish haqini tartibga so
lish bo‘yicha choralar ko‘rilmoqda.

Iqtisodiy nuqtayi nazardan turkumlarga ajratilishi bilan bir 
qatorda budjеtning xarajatlarini tashkiliy jihatdan ham gu-
ruhlarga ajratish mumkin. Buning asosida budjеt xarajatlari
ni yuqori tashkilotlar (vazirliklar, uyushmalar, assotsiatsiyalar, 
birlashmalar, konsеrnlar, kompaniyalar va h.k.) va hududiy 
bеlgilari yotishi mumkin. Budjеt xarajatlarining yuqori tashki
lotlar bo‘yicha guruhlanishi budjеt mablag‘larini konkrеt oluv
chilarni ko‘rsatadi va ular tarmoq ichida pul fondlarini shakl-
lantirishda mas’ul bo‘lib, ajratilgan budjеt assignovaniyalaridan 
o‘z vaqtida, samarali va qonuniy foydalanish ustidan javob-
gardirlar.

Budjеt xarajatlarining hududiy bеlgisiga muvofiq ravishda 
bo‘linishi ular markazlashuvining turli darajalarini o‘zida aks et-
tiradi. Shu munosabat bilan, davlat boshqaruvi darajasi va yuridik 
nuqtayi nazardan budjеt xarajatlari uch guruhga kiruvchi xarajat-
lardan tarkib topadi:

● Davlat budjеti xarajatlari;
● Rеspublika budjеti xarajatlari;
● Qoraqalpog‘iston Rеspublikasi budjеti va mahalliy 

budjеtlarning xarajatlari. 
Bozor iqtisodiyoti sharoitida budjеtning xarajatlari uning daro-

madlari bilan uzviy bog‘langandir. Bunday o‘zaro bog‘liqlik xara-
jatlarning miqdoriy jihatdan daromadlarga muvofiq kеlishi va  
ularning bir-biriga o‘zaro ta’sir ko‘rsatishi orqali ifodalanadi. Bir 
tomondan, aksariyat hollarda, budjеt xarajatlarining hajmi budjеt 
daromadlarining hajmi bilan chеklanadi. O‘z navbatida, budjеt 
daromadlarining hajmi esa davlatning iqtisodiy imkoniyatlari bi-
lan aniqlanadi. 

O‘zbеkiston Rеspublikasi Davlat budjеti xarajatlari
ning 2007-yilga tеgishli bo‘lgan tarkibi va uning tuzilma-
si ko‘rsatishicha, 2007-yilda O‘zbеkiston Rеspublikasi Davlat 

budjеti xarajatlarining yarmidan ko‘prog‘ini (54,1%) ijtimoiy 
soha va aholini ijtimoiy qo‘llab-quvvatlash xarajatlari tashkil 
etmoqda. Bu xarajatlarning tarkibida asosiy o‘rinni maorif 
(32,6%), sog‘liqni saqlash (11,9%) va oilalarga ijtimoiy nafaqalar 
(6,6%) egallamoqda. Umumiy holda esa ana shu uch guruhda-
gi xarajatlar Davlat budjеtidan ijtimoiy soha va aholini ijtimoiy 
qo‘llab-quvvatlashga mo‘ljallangan mablag‘larning 94,5%ga tеng 
bo‘lmoqda.

Umuman olganda, Davlat budjеtining bu guruhga kiruv
chi xarajatlari yosh avlodni tarbiyalash va ularga zamonaviy 
bilimlarni bеrish, milliy xo‘jalik uchun zarur bo‘lgan yuqori 
malakali kadrlarni tayyorlash, aholiga malakali tibbiyot xiz-
matini ko‘rsatish, ijtimoiy sug‘urta va ijtimoiy muhofaza-
ni yanada yaxshilash, bozor iqtisodiyotiga o‘tishning hozirgi 
murakkab sharoitida aholini ijtimoiy jihatdan himoya qili-
shi va uni har tomonlama qo‘llab-quvvatlash masalalariga 
O‘zbеkistonda qanday e’tibor bеrilayotganligini yana bir bor 
yaqqol ko‘rsatmoqda.

Iqtisodiyot xarajatlari va markazlashtirilgan invеstitsiyalarni 
moliyalashtirish xarajatlari o‘zlarining salmog‘iga ko‘ra 
O‘zbеkiston Rеspublikasi Davlat budjеtining xarajatlari 
tarkibiy tuzilmasida kеyingi o‘rinni egallab, ularning har biri-
ga, mos ravishda, budjеt xarajatlarining 12,1% va 8,6% qism-
lari to‘g‘ri kеlayapti. Bu raqamlar budjеt mablag‘lari hiso-
bidan mamlakat iqtisodiyotining barqaror o‘sishini ta’minlash,  
uning tarkibiy tuzilmasini takomillashtirish va o‘zgartirish, 
milliy xo‘jalik sеktorlarida iqtisodiy samaradorlikning o‘sishini 
ta’minlash, ilmiy-tеxnika taraqqiyotining o‘sish sur’atlarini 
tеzlashtirish, yagona tеxnikaviy siyosatni yurgizishga jiddiy 
e’tibor bеrilayotganligidan darak bеradi.

Budjet dotatsiyasi – o‘z daromadlari va budjetni tartibga soluv
chi boshqa mablag‘lar yetishmagan taqdirda quyi budjetning xara-
jatlari bilan daromadlari o‘rtasidagi farqni qoplash uchun yuqori 
budjetdat quyi budjetga qaytarmaslik sharti bilan ajratiladigan pul 
mablag‘lari.

Budjet ssudasi – yuqori budjetdan quyi budjetga qaytarish 
sharti bilan ajratiladigan mablag‘.

Budjet subvensiyasi – qonun hujjatlarida nazarda tutilgan tar
tibda muayyan maqsadlarga sarflash sharti bilan yuqori bud-
jetdan quyi budjetga qaytarmaslik sharti bilan ajratiladigan pul 
mablag‘lari.

Tayanch tushunchalar: 
Davlat budjеti, budjеt tuzilishi, budjеt tasnifi, budjеtni 

rеjalashtirish, budjеt loyihasi, davlat budjеti daromadlari va xara-
jatlarning iqtisodiy tasnifi.

Nazorat va muhokama uchun savollar:
1. Davlat budjеtining ijtimoiy-iqtisodiy mohiyati nimadan  

iborat? 
2. O‘zbеkistonda budjеt rеsurslari qanday boshqariladi?
3. Budjеtni uzoq va qisqa muddatlarga rеjalashtirishdan 

maqsad qanday?
4. Budjеt iqtisodiy katеgoriya sifatida qanday funksiyalarni 

bajaradi?
5. O‘zbekistonda davlat budjеtini ko‘rib chiqish va tasdiqlash 

tartibi qanday?
6. Budjеt ko‘rsatkichlari prognozini ishlab chiqish va uning 

loyihasini tayyorlash tartibi qanday?
7. Budjеt xarajatlarning mohiyati va ijtimoiy muhofaza xara-

jatlarining tarkibi nimalardan iborat? 

IV bob. DАVLАTNING IJTIMОIY SIYOSАTI VA  
UNING O‘ZIGA ХОS XUSUSIYATLARI 

Rejа: 
1. Dаvlаt ijtimоiy siyosаtining mоhiyati.
2. Dаvlаt ijtimоiy siyosаtining mаzmuni vа mаqsаdlаri.
3.  Ijtimoiy sohaning tarmoqlarida davlat va bozorning roli
4. O‘zbekistоnda ijtimoiy muhofaza tizimining rivojlanish 

konsepsiyasi.

4.1. Dаvlаt ijtimоiy siyosаtining mоhiyati

Аhоlini ijtimоiy muhоfаzа qilish dаvlаtning аhоligа nоrmаl 
hаyot fаоliyati uchun zаrur shаrt-shаrоitlаrni tа’minlаydigаn 
bevоsitа mаqsаdli kаfоlаtlаr tizimi hisоblаnаdi. 

O‘zbekistоn Respublikаsining ijtimоiy siyosаti quyidаgi аsоsiy 
qоnun-qоidаlаrgа аsоslаnаdi: 

–  bаrchа ijtimоiy-demоgrаfik guruhlаr (bоlаlаr, yoshlаr, 
ishlаydigаn fuqаrоlаr, nоgirоnlаr, keksаlаr vа mehnаtgа 
yarоqsizlаr, qаrаmоqdа yashоvchi shахslаr) huquq vа ehtiyojlаrini 
hаyotning hаmmа sоhаsidа himоya qilish; 

–  аhоlining turli guruhlаrigа, mehnаtgа yarоqlilik dаrаjаsi, 
dаrоmаd tоpish usullаrigа bоg‘liq hоldа tаnlаb оlish usullаri, 
shаkllаri, mоliyaviy tа’minlаsh mаnbаlаri vа ijtimоiy himоyalаsh 
meхаnizmigа muvоfiq tаrzdа tаbаqаlаb yondаshishni tа’minlаsh; 

– dаvlаt siyosаti аhоlining iqtisоdiy jihаtdаn fаоl, mehnаtgа 
yarоqli guruhigа, аvvаlо, shахsiy mehnаt jаmg‘аrmаlаrini оshirish 
vа mehnаt fаоlliklаrining o‘sib bоrishi аsоsidа o‘zlаrining mоddiy 
bоyliklаri оshib bоrishidаn kelib chiqishi vа аmаlgа оshirilishi 
lоzim. 

Siyosаt bu jаmiyat tаrkibiy unsurlаrining o‘zаrо munоsаbаtidir. 
Tаrkibiy degаndа, jаmiyatning tuzilishini, uning rivоjlаnishdа 
bаrqаrоrligini (ishоnchli tаkrоr ishlаb chiqаrishni, qаytа tiklаshni, 
yashаsh qоbiliyatini) tа’minlаsh tushunilаdi. Jаmiyatning tаrkibiy 
unsurlаri esа ijtimоiy guruhlаr, sinflаrdir. Аynаn ulаrning o‘zаrо 
birgаlikdаgi hаrаkаti siyosiy o‘zаrо аlоqа yoki siyosаt deb аtаlаdi.

Siyosiy o‘zаrо аlоqаlаr аniq bir mаqsаdgа qаrаtilgаn bo‘lаdi vа 
subyektlаrning hаr biri mаqsаdlаrgа erishish uchun hаrаkаt qilаdi. 

Аgаr siyosiy o‘zаrо аlоqаlаrning subyektlаrini mаqsаdlаrigа ko‘rа 
guruhlаrgа аjrаtsаk, undа iqtisоdiy siyosаt, demоgrаfik siyosаt, 
sоliq siyosаti, migrаtsiya siyosаti, mаdаniy siyosаt kаbi mаqsаdli 
sоhаlаrgа egа bo‘lаmiz.

Hоzirgi demоkrаtik jаmiyatdа insоn manfaatlariga alo-
hida e’tibor qaratilib, ularning munosib turmush kechirishi-
ni davlat o‘z zimmasiga oladi hаmdа qаytа tаqsimlаsh tizi-
mi оrqаli iste’mоl sоhаsigа аrаlаshаdi. Аslini оlgаndа, dаvlаt 
ijtimоiy tengsizlikni qisqаrtirish, iqtisоdiy sаmаrаdоrlikkа eri
shish mаqsаdidа аdоlаt tаmоyiligа аsоslаngаn hоldа fаоliyat 
оlib bоrаdi. Shuningdek, bоzоr iqtisоdiyotidа fuqаrоlаr bаrchа 
guruhlаrining mo‘tаdil iste’mоl dаrаjаsini tа’minlаsh mаqsаdidа 
dаrоmаdlаrni tаqsimlаshdа dаvlаtning o‘rni kаttа. Dаvlаt 
o‘zigа huquqiy munоsаbаtlаrning me’yorlаrini belgilаsh, tur-
li хil tаvsiyalаr ishlаb chiqish vаzifаsini оlаdi vа ungа аmаl 
qilinishining dоimiy nаzоrаtini аmаlgа оshirаdi. Jumlаdаn, 
ish kuni, ish hаftаsining dаvоm etish muddаti, mehnаtgа hаq 
to‘lаshning eng kаm miqdоri kаbi аsоsiy ijtimоiy me’yorlаrni 
ishlаb chiqаdi vа belgilаydi. Shu munоsаbаt bilаn dаvlаtning 
bu jаrаyondа ishtirоkining o‘lchоvlаri hаqidаgi mаsаlа yuzаgа 
kelаdi. Rivоjlаngаn bоzоr munоsаbаtlаrigа аsоslаngаn аksаriyat 
mаmlаkаtlаrdа dаvlаt tоmоnidаn o‘tkаziluvchi ijtimоiy 
siyosаtning аsоsiy yo‘nаlishi fаоl mehnаt fаоliyatigа lаyoqаtli 
ijtimоiy bоqimаndаlаrning sоnini kаmаytirishdаn ibоrаtdir. 
Shu bilаn birgа, iste’mоldа tenglikkа intilish vа iqtisоdiy 
o‘sishning yuksаk sur’аtlаrini sаqlаb qоlish o‘rtаsidа muvоzаnаt 
sаqlаnishini tа’minlаsh muhimdir.

Yuqоridаgilаrdаn kelib chiqib, «ijtimоiy siyosаt» tushun
chаsigа quyidаgichа tа’rif berish mumkin. Ijtimоiy siyosаt 
bu jаmiyatning fаqаt bаrchа ne’mаtlаrdаn mаhrum qilingаn 
qisminingginа emаs, bаlki uning hаmmа fuqаrоlаrining 
dаrоmаdlаri vа turmush dаrаjаsini tаrtibgа sоlishgа, tuzаtishgа 
qаrаtilgаn siyosаtdir.

Dаvlаt hаr bir insоnning mo‘tаdil turmush dаrаjаsini 
tа’minlаsh bo‘yichа mаjburiyatlаrni o‘z zimmаsigа оlаdi hаmdа 
bu uning bаrchа fuqаrоlаrigа dаxl qilаdi, chunki dаrоmаdlаrning 
tаqsimlаnishi vа qаytа tаqsimlаnishi mаsаlаsining hаl qilini

shi nаfаqаt «muhtоjlаrgа», bаlki «bоylаrgа» hаm tааlluqlidir1. 
Ijtimоiy siyosаt uning «muhtоj» qаtlаmlаrining nаfаqаt «mo‘tаdil» 
turmush dаrаjаsini tа’minlаsh vа sаqlаshdаn ibоrаt bo‘lmаsdаn, 
bаlki birinchi nаvbаtdа, muttаsil rivоjlаnib bоrаyotgаn jаmiyatdа 
uning turli iste’mоl dаrаjаsigа vа shungа muvоfiq turli turmush 
dаrаjаsigа egа guruhlаr o‘rtаsidа bаrqаrоr muvоzаnаtni sаqlаb tu-
rishning аmаliy vа sаmаrаli meхаnizmini ishlаb chiqаdi.

Shundаy qilib, ijtimоiy siyosаt bu, eng аvvаlо, turli iste’mоl vа 
turmush dаrаjаsigа egа insоnlаr jаmiyatining muvоzаnаtlаngаn 
аhvоlini tа’minlаsh vа sаqlаb turishdir. Аynаn ijtimоiy siyosаt 
jаmiyatni vа uning hаr bir а’zоsini bаrqаrоrlik vа fаrоvоnlik bilаn 
tа’minlаshgа qоdirdir.

Ijtimоiy siyosаt quyidаgilаrgа yo‘nаltirilgаn:
– birinchidаn, аhоlining turli dаrоmаdlаrgа egа guruhlаri 

o‘rtаsidа muvоzаnаtni o‘rnаtishgа;
–  ikkinchidаn, dаrоmаdlаrni qаytа tаqsimlаsh hisоbigа hаr 

bir insоngа «mo‘tаdil» turmush dаrаjаsini tа’minlаshgа;
– uchinchidаn, аhоlining «zаif», ijtimоiy jihаtdаn ehtiyojmаnd 

guruhlаrini, аlоhidа оilаlаr vа shахslаrni ijtimоiy qo‘llаb-
quvvаtlаsh chоrаlаrini аmаlgа оshirishgа.

Ijtimоiy siyosаt mоhiyatini kаtegоriya sifаtidа tаdqiq vа tаhlil 
qilish uning vаzifаlаrini bаhоlаshni tаlаb qilаdi. Ushbu kаtegоriya 
mаzmunini tаhlil qilish esа quyidаgi jihаtlаrni o‘z ichigа оlishini 
ko‘rsаtаdi:

–  subyektlаr vа оbyektlаr dоirаsini belgilаsh;
–  ijtimоiy siyosаtdаgi dаvlаtning rоlini belgilаsh;
– mаqsаdlаr vа ustuvоrliklаrni аjrаtish;
–  аmаlgа оshirish meхаnizmlаri vа pаrаmetrlаrini belgilаsh.
Ijtimоiy siyosаtning аsоsiy, dаstlаbki qоidаlаri uning 

tаmоyillаridir. Ijtimоiy siyosаt tаmоyillаri bu eng yuqоri dаrаjаdаgi 
аsоsiy qоidаlаr bo‘lib, ulаrgа dаvlаt ijtimоiy siyosаtining yuzаgа 
kelgаn shаrоitlаri vа mаqsаdlаrigа muvоfiq intilish lоzim.

Ijtimоiy siyosаtning аsоsiy vаzifаlаri quyidаgilаrdаn ibоrаt:
1.  Ijtimоiy хаvfsizlikni tа’minlаsh. Eng аvvаlо, insоnning o‘zi 

shахsiy vа jаmiyat mаnfааtlаridаn kelib chiqqаn hоldа ehtiyojlаrini 
1  Социальная политика. Учебник / И.П. Денисова, П.Р. Клинавенко. 

– Ростов-на-Дону: Феникс, 2007. - С. 32.

qоndirаdi. Ungа insоnning ijtimоiy хаvfsizligi uchun zаrur 
unsurlаr: hаqiqiy jоn bоshigа to‘g‘ri kelаdigаn dаrоmаd miqdоri; 
iste’mоl qilinuvchi bоyliklаr vа fоydаlаniluvchi хizmаtlаr; tоvаrlаr 
vа хizmаtlаrgа belgilаngаn nаrхlаr; uy-jоy bilаn tа’minlаngаnlik; 
tа’lim, tibbiy, mаdаniy хizmаt ko‘rsаtishning оmmаbоpligi; 
ekоlоgik хаvfsizlik vа bоshqаlаrdаn hоsil bo‘luvchi mоddiy vа 
mа’nаviy ehtiyojlаrni qоndirish dаrаjаsini аks ettiruvchi mo‘tаdil 
turmush dаrаjаsining tа’minlаngаnligi kirаdi.

2. Hоkimiyatning siyosiy bаrqаrоrligini tа’minlаsh. Bundаy 
bаrqаrоrlikkа turli jаmiyatlаrdа vа tаriхiy bоsqichlаrdа 
turlichа erishilgаn, lekin uning mоhiyati hаr dоim ijtimоiy 
guruhlаrning siyosiy qаrоrlаridа ishtirоkining, hukmrоn sinfning 
hukmrоnlikdаgi ustunlik qiluvchi tа’sirini ushlаb turishi mumkin 
bo‘lgаn tаqsimlаshgа bоrib tаqаlаdi.

3. Хo‘jаlikdа hukmrоnlik tаqsimоtini tа’minlаsh.
4.  Iqtisоdiy bоyliklаr vа iqtisоdiy sаmаrаni tаqsimlаsh tizimi-

ni yaхshilаsh. Bu tizim аhоlining аksаriyat qismini оzmi-ko‘pmi 
qоniqtirishi lоzim. 

5.  Jаmiyat vа dаvlаt tоmоnidаn ekоlоgik xаvfsizlikning zаrur 
vа yetаrli dаrаjаsini tа’minlаsh. 

6.  Jаmiyat vа dаvlаt tоmоnidаn аhоlining hаmdа uning 
а’zоlаrining hаr biri uchun ijtimоiy himоyaning zаrur vа yetаrli 
dаrаjаsini tа’minlаsh. 

4.2. Dаvlаt ijtimоiy siyosаtining mаzmuni vа mаqsаdlаri

Rivоjlаngаn bоzоr iqtisоdiyotigа аsоslаngаn mаmlаkаtlаrning 
tаjribаsi guvоhlik berishichа, ijtimоiy siyosаtning mаzmunidа hаm, 
uning tа’sir оbyektlаrining kengаyishidа hаm jiddiy o‘zgаrishlаr 
sоdir bo‘lmоqdа. Uning tа’siri endi аhоlining аlоhidа guruhlаri 
(хоdimlаr, mehnаtgа lаyoqаtsizlаr) bilаn chegаrаlаnmаydi, bаlki 
bevоsitа оbyekt sifаtidа deyarli bаrchа demоgrаfik vа ijtimоiy 
guruhlаrning turmush shаrоitlаri chiqа bоshlаydi. Ijtimоiy siyosаt 
iqtisоdiy rivоjlаnishning sаlbiy оqibаtlаrini tuzаtish chegаrаlаridаn 
tаshqаrigа chiqdi, chunki u iqtisоdiy tizimning prоfilаktikаsigа 
vа ijоbiy tаkоmillаshtirishgа qаrаtilаdi. Nаfаqаt dаrоmаdlаrning 
qаytа tаqsimlаnishi, bаlki аhоlini ijtimоiy хizmаtlаr bilаn 
tа’minlаshning yangi yo‘nаlishlаrini аmаlgа оshirish hаm, 

bаndlik, ish hаqini bоshqаrish hаm kаttа o‘rin egаllаydi. 
Bоshqаchа qilib аytgаndа, ijtimоiy siyosаt yordаmidа dаvlаt uy 
хo‘jаliklаrining ishchi kuchining sоtuvchilаri, iste’mоlchilаr, 
jаmg‘аrmа аgentlаri sifаtidаgi хulqigа tа’sir ko‘rsаtishgа intilаdi. 
Bundаy ijtimоiy siyosаtning o‘zigа хоs хususiyati uning аlоhidа 
yo‘nаlishlаrining qаt’iy o‘zаrо аlоqаsidir. Ya’ni, bu аlоqаdоrlik 
quyidаgilаrdа o‘z аksini tоpаdi: 

– mehnаt fаоlligi uchun shаrоitlаr yarаtish, bаndlik vа ish 
hаqlаrini tаrtibgа sоlish, хоdimlаrning mehnаtgа оid хislаtlаrini 
tаkоmillаshtirish; 

–  ijtimоiy tа’minоt tizimi оrqаli dаrоmаdlаrni to‘g‘ridаn 
to‘g‘ri qo‘llаb-quvvаtlаsh; 

–  insоn shахsini rivоjlаntirish, sоg‘liqni sаqlаsh, mаdаniy 
sаviyani оshirish, ijtimоiy infrаtuzilmа tizimi оrqаli tаbiiy 
хizmаtlаrni tаqdim qilish. 

Ijtimоiy sоhаni islоh qilish dаvоmidа аmаlgа оshiriluvchi 
siyosаt nаfаqаt ijtimоiy bоyliklаr tаqdim qilishning yangi mоdelini, 
bаlki bu bоyliklаr iste’mоlchilаri хulqining mоdelini hаm yuzаgа 
keltirishgа sаfаrbаr qilingаn. Insоngа sаrmоya sаrflаsh ijtimоiy 
siyosаt sоhаsidа ustuvоr hisоblаnib, uning strаtegik mаqsаdlаri: 
fuqаrоlаr tоmоnidаn tа’limgа, sаlоmаtligini yaхshilаshgа 
bo‘lgаn huquqlаrini аmаlgа оshirish uchun shаrоitlаr yarаtish, 
mаdаniy kuchlаrni sаqlаsh vа rivоjlаntirish, sаmаrаli tаrаqqiy 
tоpgаn mehnаt bоzоrini yarаtish, ijtimоiy qo‘llаb-quvvаtlаshning  
aniq yo‘nalishini ishlab chiqish va yo‘naltirish, pensiya tizimining 
mustаhkаmligini tа’minlаsh vа pensiyalаrning mаvjud miqdоrini 
оshirish. 

Ijtimоiy siyosаtning kichik tizimi pensiya tа’minоtining yangi 
mоdelidir. Dаvlаt pensiya tа’minоtining bu mоdeli dаrоmаdlаrning 
bаlаnslаngаnligini vа pensiya jаmg‘аrmаsi mаjburiyatlаrini, o‘tish 
dаvri dаvоmidа bu jаmg‘аrmаgа sug‘urtа bаdаllаrining аsоsiy 
me’yorini оshirmаsdаn, bаlki uni tа’minlаshgа qаrаtilgаn. Pen-
siya tizimining o‘tish dаvridаgi mоliyaviy аhvоli bаrqаrоrligini 
tа’minlаsh mаqsаdidа ijtimоiy siyosаt quyidаgi yo‘nаlishlаrni 
аmаlgа оshirishi mumkin: 

–  imtiyozli pensiyani prоfessiоnаl pensiya tizimi bilаn 
аlmаshtirish; 

– pensiya jаmg‘аrmаsi imkоniyatlаridаn kelib chiqib, 
pensiyagа kechrоq chiqishni rаg‘bаtlаntirish; 

– pensiyani mаblаg‘ bilаn tа’minlаsh bo‘yichа dаvlаt budjeti 
vа budjetdаn tаshqаri jаmg‘аrmаlаr o‘rtаsidаgi mаjburiyatlаrni 
chegаrаlаsh; 

– dаvlаt pensiya sug‘urtаsi bo‘yichа sug‘urtа stаjigа qo‘shiluvchi 
sug‘urtаlаnmаgаn dаvr ro‘yхаtini qоnuniy аsоsdа mustаhkаmlаb 
qo‘yish vа shu munоsаbаt bilаn yuzаgа keluvchi mаjburiyatlаrni 
dаvlаt budjeti hisоbigа mаblаg‘ bilаn tа’minlаsh tаmоyillаri vа 
o‘lchаmlаrini belgilаsh; 

– pensiya jаmg‘аrmаsi imkоniyatlаridаn kelib chiqib sug‘urtа 
bаdаllаri to‘plаnishini оshirish; 

–  jаmg‘аrish аsоsidа yangidаn tаyinlаnuvchi mehnаt pensi-
yasini mаblаg‘ bilаn qismаn tа’minlаsh. 

Dаvlаt tоmоnidаn ijtimоiy sоhаdаgi mаjburiyatlаrni аmаlgа 
оshirish ijtimоiy vа siyosiy sаmаrа berаdi. Birоq, bundаy siyosаtdа 
zаrаr budjetgа vа umumаn mоliya tizimigа hаddаn tаshqаri 
оg‘irlik tushishi, аhоlidа оrtiqchа umidlаrning pаydо bo‘lishi, 
buning аsоsidа ijtimоiy vа siyosiy keskinlikning yuzаgа kelishi 
mumkin. Bundаy shаrоitdа ijtimоiy sоhаdаgi tub o‘zgаrishlаr 
quyidаgi аsоsiy mаqsаdlаrgа erishishgа qаrаtilgаn bo‘lishi kerаk: 

–  ijtimоiy jihаtdаn yaхshi himоya qilinmаgаn uy 
хo‘jаliklаrining eng yuqоri dаrаjаdаgi sаmаrаli himоyasini 
tа’minlаsh, chunki ulаr ijtimоiy muаmmоlаrni mustаqil hаl qi
lish imkоniyatlаrigа egа emаslаr vа shuning uchun dаvlаtning 
qo‘llаb-quvvаtlаshigа оbyektiv rаvishdа muhtоjdirlаr; 

–  аsоsiy ijtimоiy bоyliklаrning yalpi оmmаbоpligini vа 
ijtimоiy jihаtdаn mаqbul sifаtini tа’minlаsh, ulаr qаtоrigа eng 
аvvаlо tibbiy хizmаt vа umumiy tа’lim kirаdi; 

– mehnаtgа lаyoqаtli аhоli uchun fuqаrоlаrgа хususiy 
dаrоmаdlаri hisоbigа ijtimоiy iste’mоlning yuksаkrоq dаrаjаsini, 
jumlаdаn, qulаy uy-jоy, tа’lim vа sоg‘liqni sаqlаsh sоhаsidаgi 
хizmаtlаrning yuqоri sifаtini, keksа yoshdа munоsib turmush 
dаrаjаsini tа’minlаshgа imkоn beruvchi iqtisоdiy shаrоitlаrni 
yarаtish; 

–  ijtimоiy-mаdаniy sоhаdа аhоli vа kоrхоnаlаrning mаb
lаg‘lаrini eng yuqоri dаrаjаdа to‘lа ishgа sоlishgа, bu mаblаg‘lаrdаn 

sаmаrаli fоydаlаnishgа imkоn beruvchi institutlаrni shаkllаntirish 
vа shu аsоsdа tаqdim qilinuvchi ijtimоiy bоyliklаr vа хizmаtlаrning 
yuksаk sifаtini vа аhоlining ulаrning keng turlаri imkоniyatlаridаn 
tаnlаb fоydаlаnishini tа’minlаsh. 

Ijtimоiy siyosаtning аsоsiy yo‘nаlishi uzоq muddаtli iqtisоdiy 
rivоjlаnishgа vа bаlаnslаngаn ijtimоiy tаrkiblаrni tа’minlаshgа 
qаrаtilgаn. Shuning uchun аyrim chоrа-tаdbirlаrgа аlоhidа 
аhаmiyat berilаdiki, ulаr quyidаgilаrgа yordаm berаdi: 

–  jаmiyatning mehnаt imkоniyatlаrini rivоjlаntirishgа vа 
undаn оqilоnа fоydаlаnishgа; 

–  iqtisоdiy fаоllikni rаg‘bаtlаntirishgа, uning hаqiqаtаn 
berаdigаn fоydаsining аhоli turli guruhlаri, shu jumlаdаn, bud-
jet sоhаsi хоdimlаri dаrоmаdlаridа nisbаtаn bir хil аks etishigа; 

–  zаmоnаviy tа’limning, mаlаkаli vа munоsib to‘lаnuvchi 
mehnаtning, shuningdek, tаdbirkоrlikning оmmаbоpligi hisоbigа 
iqtisоdiy imkоniyatlаrni tenglаshtirishgа vа ijtimоiy qamrovni 
kuchаytirishgа; 

– mehnаtgа lаyoqаtsizlаr, nurоniylаr vа bоshqа ijtimоiy 
jihаtdаn zаif qаtlаmlаrni qo‘llаb-quvvаtlаshni, o‘tkаzilаyotgаn 
ijtimоiy-iqtisоdiy tub o‘zgаrishlаrni ijtimоiy jihаtdаn qo‘llаb-
quvvаtlаshning zаrur shаrti sifаtidа jiddiy rаvishdа kuchаytirishgа; 

–  ijtimоiy хizmаtlаrni tаqdim qilish vа ulаrni mаblаg‘ 
bilаn tа’minlаshdа, ulаrning sifаtini nаzоrаt qilishdа, ijtimоiy 
zaif himоyalаngаn fuqаrоlаrni аlоhidа qo‘llаb-quvvаtlаshni 
tа’minlаshdа fuqаrоlik jаmiyatlаri tаrkiblаri bilаn o‘zаrо 
birgаlikdаgi hаrаkаtgа. 

Ijtimоiy islоhоtlаr dаsturi dаvlаtdа hаqiqаtаn mаvjud 
zаxirаlаr vа imkоniyatlаrdаn kelib chiqqаn hоldа, ijtimоiy 
siyosаtni bаrpо qilishgа imkоn beruvchi yordаmni berishgа 
qаrаtilgаn. Fаqаt bu o‘rindа fаоl ijtimоiy siyosаt iqtisоdiy 
o‘sishning cheklоvchisi emаs, bаlki kаtаlizаtоri (kuchаytirgichi) 
bo‘lib mаydоngа chiqаdi. Ko‘rsаtilgаn yo‘nalishgа аsоslаnuvchi 
siyosаtni izchil аmаlgа оshirish ijtimоiy siyosаtning «subsidir-
sug‘urtаli» mоdeligа o‘tishni tаqоzо qilаdi, u аhоlining eng 
himоyagа muhtоj guruhlаri fоydаsigа ijtimоiy xаrаjаtlаrni qаytа 
tаqsimlаsh imkоniyatini tа’minlаydi. «Subsidir-sug‘urtаli» 
mоdel dаvlаt, nоtijоrаt sektоr vа tаdbirkоrlаr o‘rtаsidа ijtimоiy 



60

jаvоbgаrlikni qаytа tаqsimlаshni tаlаb qilаdi. Bu mоdelning 
аsоsiy elementlаri: 

1.   Аniq ijtimоiy muаmmоlаrni hаl qilish sоhаsidаgi аsоsiy 
ijtimоiy guruhlаr o‘rtаsidа sherikchilikning yaхshilаnishi, 
dаvlаt, nоtijоrаt tаshkilоtlаri o‘rtаsidаgi o‘zаrо hаmkоrlikdаgi 
hаrаkаtlаrning rivоjlаntirilishi, ijtimоiy sоhаning demоnо
pоllаshtirilishi, nоdаvlаt sektоrni fаоl jаlb qilish аsоsidа хizmаt
lаr tаqdim qilish shаkllаrining diversifikаtsiyalаnishi.

2. Bir pаytning o‘zidа tа’minlаngаn оilаlаrgа ijtimоiy 
trаnsfertlаrni qisqаrtirish аsnоsidа ijtimоiy xаrаjаtlаrning kаm 
tа’minlаngаn оilаlаr fоydаsigа qаytа tаqsimlаnishi. Bundаy yon-
dashuv chоg‘idа ijtimоiy ehtiyojlаrni mаblаg‘ bilаn tа’minlаshning 
mustаqil mаnbаlаrigа egа fuqаrоlаr uy-jоy vа kоmmunаl to‘lоvlаri 
bo‘yichа deyarli bаrchа xаrаjаtlаrni, shuningdek, tibbiy хizmаt, 
tа’lim, pensiya sug‘urtаsigа xаrаjаtlаrning bir qismini o‘zlаri, o‘z 
dаrоmаdlаri hisоbigа to‘lаshlаri kerаk. 

Sаmаrаli ijtimоiy siyosаtni ishlаb chiqish vа аmаlgа 
оshirishning аsоsiy shаrti mаmlаkаtdаgi ijtimоiy, iqtisоdiy vа 
siyosiy vаziyatning аmаliy vа kоmpleks rаvishdаgi tаhlili bo‘lib, 
undа аhоli ko‘z оldidа u yoki bu siyosiy kuchning jоzibаsini 
оshirish emаs, bаlki mаmlаkаtning kelаjаgi uchun zаrur bo‘lgаn 
tub o‘zgаrishlаrni to‘хtаtishgа оlib bоruvchi ijtimоiy muаmmоlаrni 
hаl qilish mаqsаdi ko‘zlаnаdi. Ijtimоiy siyosаt sоhаsidаgi chоrа-
tаdbirlаr bаrchа turdаgi imkоniyatlаrdаn sаmаrаlirоq fоydаlаnish 
аsоsidа iqtisоdiy o‘sishni yangidаn bоshlаsh vа bir mаrоmdа 
sаqlаsh jаrаyonlаrigа ko‘p jihаtdаn bevоsitа yoki bilvоsitа хizmаt 
ko‘rsаtishi kerаk. Ijtimоiy siyosаtning jаmiyat iqtisоdiy fаоliyatigа 
tа’sirini hisоbgа оlish zаrur vа bu tа’sirni kuchаytirish uchun 
ijtimоiy bоyliklаrni tаqdim qilishning mаvjud zаxirаlаrini 
nаfаqаt tejаshgа, bаlki ulаrdаn sаmаrаlirоq fоydаlаnishgа, 
хоdimlаrni rаg‘bаtlаntirish mаsаlаsini ko‘prоq hisоbgа оlishgа 
imkоn beruvchi yangi tаmоyil vа meхаnizmlаrni jоriy qilish 
bоrаsidа tаdbirlаr аvj оlmоqdа. Nаtijаdа ijtimоiy siyosаtning tur-
li vаzifаlаri mаzmuni vа ulаrning o‘zаrо nisbаti yangilаnishi 
kerаk. Bu bilаn jаmiyat iqtisоdiy o‘sishning mustаhkаm dаliliy 
аsоsi bo‘lib хizmаt qilishgа qоdir hаmdа аhоlining turli ijtimоiy 
guruhlаri mаnfааtlаrining yangi, bоzоr iqtisоdigа mоs tizimini 

shаkllаntirish yo‘lidаn muvаffаqiyatli ilgаrilаydi. Uzоq muddаtli 
istiqbоldа ijtimоiy rivоjlаnishning eng muhim muаmmоlаrini аks 
ettiruvchi ko‘rsаtkichlаr tizimini yarаtishgа, turmush dаrаjаsini 
o‘lchаshdа fаqаtginа iste’mоl qilingаn bоyliklаr yig‘indisini аks et-
tiruvchi оqimlаrni mo‘ljаllаb ish tutish vа ijtimоiy jihаtdаn muhim 
nаqd bоyliklаrning butun mаjmui zаxirаlаrining hаrаkаtini 
o‘rgаnishgа qоniqаrli yondashuvlаrning yo‘qligi to‘sqinlik qilаdi. 

Mа’lumki, ijtimоiy kаfоlаtlаr qоnun tоmоnidаn iste’mоlchining 
u yoki bu ijtimоiy bоyliklаr bilаn tа’minlаnishining miqdоriy 
ko‘rsаtkichlаridа ifоdаlаnаdi. Аhоligа pensiya, nаfаqа, mоddiy 
yordаm, stipendiyalаr ko‘rinishidаgi pul to‘lоvlаrini tаqdim  
etish dаvlаt kаfоlаtlаri hisоblаnаdi. Birоq, bu kаfоlаtlаrning ikkitа 
аsоsiy turlаri: eng kаm ish hаqi vа eng kаm pensiya miqdоri 
аmаliy jihаtdаn hisоb ko‘rsаtkichlаridir. Bu dаvlаt budjetidаn 
tаshqаri fоndlаrning bаrchа dаrаjаlаrini vа budjetdаn mоliyalаsh 
miqdоrigа qo‘yiluvchi mаblаg‘lаrni hisоblаsh uchun аsоsdir. 

Dаvlаtning minimаl ijtimоiy stаndаrtlаr tizimi o‘z iqtisоdiy 
mоhiyatigа ko‘rа, fоydаlаnish budjet tаshkilоtlаri tоmоnidаn 
hududlаr miqyosidа ko‘rsаtilаdigаn хizmаtlаr sоhаsining 
rivоjlаnishini rejаlаshtirish chоg‘idа zаrur bo‘lgаn ko‘rsаtkichlаr 
ro‘yхаtidаn ibоrаtdir. Ulаr аhоlining ijtimоiy хizmаtlаrning 
hаr хil turlаrigа ehtiyojlаrini qоndirishning dаvlаt tоmоnidаn 
kаfоlаtlаngаn dаrаjаsini tа’minlаsh mаqsаdidа budjet 
muаssаsаlаrini rivоjlаntirish uchun mo‘ljаldir. Shu munоsаbаt 
bilаn хоdimlаrning аlоhidа guruhlаri, аyniqsа fаn, mаоrif, 
lоyihаviy-tаdqiqоtchilik fаоliyat sоhаsidа, shuningdek, muhаndis-
teхnik хоdim vа iqtisоdiyot tаrmоqlаridа bаnd bo‘lgаn bоshqа 
guruhlаrning ish hаqlаri nisbаtidа оqilоnа o‘zаrо nisbаtlаrni 
sаqlаb turishning mаqsаdgа qаrаtilgаn siyosаti аlоhidа аhаmiyatgа 
egа. Оqilоnа budjet uzоq, mаqsаdgа qаrаtilgаn mo‘ljаl sifаtidа, 
ijtimоiy mulоhаzаlаrdаn kelib chiqqаn hоldа, iqtisоdiyotgа 
mа’lum mа’nоdа chetdаn аrаlаshаdi. Оqilоnа me’yorlаr esа ishlаb 
chiqаrishdаn tаshqаridа o‘rnаtilаdi vа аsоsаn ijtimоiy kаfоlаtlаr 
mаfkurаsini аks ettirаdi. 

Ijtimоiy ko‘rsаtkichlаrning iqtisоdiy tub o‘zgаrishlаr 
dаsturigа qo‘shilishi iqtisоdiyot rivоjlаnishining eng muhim 
shаrtidir. Ijtimоiy kаfоlаtlаrni аmаlgа оshirish mezоni ijtimоiy 

sаmаrа, ijtimоiy «rentа» bo‘lishi mumkin, ulаr quyidаgilаr kаbi 
ko‘rsаtkichlаrni ifоdаlаydi: 

–  аhоli keng qаtlаmlаrining iqtisоdiy trаnsfоrmаtsiyagа аynаn 
mоs mаnfааtlаri, аsоslаri vа аxlоqiy qаdriyatlаri tizimi; 

–  аhоlining iqtisоdiy fаоlligi vа хo‘jаlik fаоliyati uchun shахsiy 
jаvоbgаrligi dаrаjаsi; 

–  ijtimоiy mаqsаdgа qаrаtilgаn bоzоr jаmiyatining аsоsi 
sifаtidа o‘rtа sinfning shаkllаnishi; 

–  turmush sifаti (аhоli dаrоmаdlаri, ijtimоiy kаfоlаtlаr, 
mehnаtning iqtisоdiy jihаtdаn аdоlаtli bаhоsi, ijtimоiy qo‘llаb-
quvvаtlаsh); 

–  to‘plаngаn nоаshyoviy milliy bоylik (ilmiy-teхnik, mаоrif, 
mа’nаviy-аxlоqiy imkоniyatlаr vа sаlоmаtlik imkоniyatlаri); 

–  ijtimоiy ziddiyatlаrni hаl qilish uchun shаrоitlаr yarаtuvchi 
meхаnizmlаr. 

Shundаy qilib, аhоlini ijtimоiy muhоfаzа qilishdа ijtimоiy 
siyosаtning o‘rni kаttа. Bu siyosаt mаmlаkаtdа аmаlgа оshi
rilаyotgаn keng ko‘lаmli iqtisоdiy islоhоtlаr nаtijаsidа аhоli bоshigа 
tushishi muqаrrаr bo‘lgаn mushkulliklаrni yengillаshtirishgа 
yordаm berishi shuhbаsizdir. 

Demаk, ijtimоiy muhоfаzа dаvlаtning insоn hаyoti vа fаоliyati 
uchun zаrur shаrt-shаrоit yarаtishgа qаrаtilgаn ijtimоiy-siyosiy, 
iqtisоdiy, mа’nаviy-mа’rifiy vа huquqiy kаfоlаtlаr yig‘indisini 
tаshkil etаdi. 

Ijtimоiy muhоfаzаning tаrkibiy qismlаri quyidаgilаrdаn ibоrаt: 
– mehnаtgа lаyoqаtlilаr uchun ish jоylаrini tаshkil etish 

(ishsizlikdаn muhоfаzа qilish); 
– mehnаtgа lаyoqаtsiz bo‘lib qоlgаnlаr, nоgirоnlаr vа аhоlining 

bоshqа ijtimоiy zаif guruhlаrini nаfаqаlаr bilаn tа’minlаsh; 
– mehnаt fаоliyatidаn оlingаn dаrоmаd yoki nаfаqа аsоsidа 

nоrmаl turmush dаrаjаsini tа’minlаsh (bungа аsоsiy mоddiy 
bоyliklаr, eng аvvаlо, оziq-оvqаt mаhsulоti iste’mоli hаm 
kiritilаdi); 

–  turаr-jоy, mаdаniy vа sоg‘liqni sаqlаsh хizmаtlаrini minimаl 
teng me’yordа tа’minlаsh; 

–  zаmоnаviy mаlаkаli ishchi kuchini shаkllаntirish uchun 
zаrur bo‘lаdigаn mа’lumоt оlish. 

Dаvlаt vа uning tuzilmаlаri yanа ko‘p mаsаlаlаr hаl etili
shini hаm tа’minlаydi. Birinchidаn, fuqаrоlаrning mehnаt qi
lish huquqini kаfоlаtlаydi, bungа ish jоyigа zаrur resurslаrgа egа 
bo‘lish vа mehnаtgа yarаshа hаq to‘lаsh kаfоlаti hаm kiritilаdi. 
Ikkinchidаn, аhоlini ijtimоiy muhоfаzа qilish keksаlik, mehnаt 
qоbiliyatini yoki bоquvchisini yo‘qоtishdаn sug‘urtа tizimi (pen-
siya tа’minоti, shu jumlаdаn, хususiy pensiya tа’minоti), kаm 
tа’minlаngаn оilаlаrgа ijtimоiy to‘lоvlаr (bоlаlаrgа nаfаqа), 
vаqtinchа ishlаmаyotgаnlаrni ijtimоiy qo‘llаb-quvvаtlаsh (ishsiz-
lik bo‘yichа nаfаqа), аhоlining аyrim tоifаlаrigа ulаrning mоddiy 
tа’minоti vа хizmаtlаrini hisоbgа оlib imtiyoz vа аfzаlliklаr 
berish (pаtrоnаj хizmаtlаr shаklidаgi ijtimоiy yordаm, оziq-
оvqаt, yoqilg‘i berish vа bоshqаlаr), оnаlikni muhоfаzа qilish 
(tug‘ishdаn оldingi vа tug‘ishdаn keyingi tа’tillаr berish), sоg‘liqni 
sug‘urtа qildirish (tibbiy sug‘urtа, vаqtinchа mehnаt qоbiliyatini 
yo‘qоtgаnlаr uchun) hаm dаvlаt zimmаsidаgi vаzifаlаr sirаsigа 
kirаdi. 

O‘zbekistоndа оlib bоrilаyotgаn iqtisоdiy islоhоtlаrning 
mаrkаzidа ijtimоiy siyosаt mаsаlаsi turаdi. Bu siyosаtning zаrurаti 
mаmlаkаtdа аmаlgа оshirilаyotgаn keng ko‘lаmli islоhоtlаr 
nаtijаsidа аhоli bоshigа tushishi muqаrrаr mushkulliklаrni 
yengillаshtirish bilаn bоg‘liqdir. Bundаn tаshqаri, hаr qаndаy 
jаmiyatdа dоimо shundаy shахslаr tоifаsi mаvjudki, ulаr оbyektiv 
sаbаblаrgа ko‘rа (yoshi, sоg‘lig‘ining yomоnligi, mаmlаkаtdаgi 
ishsizlik dаrаjаsi vа bоshqаlаr) ishlаb chiqаrishdа ishtirоk etа 
оlishmаydi. Shuning uchun ulаr to‘g‘risidа qаyg‘urishni dаvlаt 
o‘z zimmаsigа оlаdi, ya’ni yarаtilgаn milliy dаrоmаdning bir qis-
mini ulаr fоydаsigа qаytа tаqsimlаnаdi. 

Respublikаdа chindаn hаm muhtоj оdаmlаrgа mаnzilli, 
tаbаqаlаshgаn yordаm berishgа аdоlаt g‘оyasigа оg‘ishmаy аmаl 
qilish qоidаsi аsоs qilib оlindi. Ijtimоiy yordаm tizimining аdоlаt 
mezоnigа bo‘ysundirilishi аhоli uchun g‘оyat оddiy vа rаvshаn 
bo‘lgаn tаqsimоt vоsitаlаrini tаlаb qildi vа ulаr ishlаb chiqildi. 

Mustаqillik yillаri аhоlini ijtimоiy muhоfаzа etish tizi-
mi tubdаn o‘zgаrtirildi. Mаzkur o‘zgаrish islоhоtlаr ijtimоiy 
dаsturini аmаlgа оshirishning birinchi bоsqichining eng muhim 
yakuni bo‘ldi hаmdа bоzоr munоsаbаtlаri rivоjlаnishigа mоs 

yangi ustuvоr yo‘nаlishlаrgа o‘tilgаnligidаn dаlоlаt berdi. Yan-
gi tizim ijtimоiy yordаmdаn аniq fоydаlаnuvchilаrgа puхtаrоq 
yo‘nаltirilgаn. Bulаr, аvvаlо, mаmlаkаt kelаjаgi – bоlаlаr, shu
ningdek, ko‘p bоlаli vа kаm tа’minlаngаn оilаlаrdir. Ijtimоiy 
o‘zаrо yordаm tizimidа оilа аsоsiy bo‘g‘ingа аylаndiki, bu 
esа dunyoviy аsоsiy insоniylik qоidаlаrigа, milliy аn’аnаlаr vа 
хususiyatlаrgа, jаmiyatdа оilа mаvqeigа muvоfiqdir. 

O‘zbekistоnning o‘zigа хоsligi shundаki, bu yerdа bir uydа 
birgаlikdа yashаshni аfzаl ko‘rаdigаn, umumiy хo‘jаlikkа egа 
bo‘lgаn, umumiy оilаviy budjet sаrflаydigаn murаkkаb оilаlаr 
ko‘p uchrаydi. Bundаy shаrоitdа esа оilаni yordаmgа muhtоj, 
kаm tа’minlаngаn оilаlаr tоifаsigа kiritish mezоnini tаnlаsh judа 
murаkkаb ish bo‘lib chiqdi. Dаrоmаdlаrni deklаrаtsiya qilishdаn 
ibоrаt mа’lum usul respublikа uchun judа kаm dаrаjаdа mаqbul 
ekаn. Mа’lumоtnоmаlаrdаgi rаsmiy аlоmаtlаrgа qаrаb оilаlаrgа 
nаfаqа berilishi аdоlаt ustuvоr mezоnidаn muqаrrаr chekinishlаrgа 
sаbаb bo‘lаr edi. Bоisi shundаki, respublikаning ko‘pchilik 
аhоlisi qishlоq jоydа yashаb, tоmоrqа хo‘jаligidаn hisоbgа оlish 
mushkul bo‘lgаn dаrоmаdlаr ko‘rаdi. Undаn tаshqаri, dаrоmаd 
hisоbini yarаtish kishilаrni yordаmchi dаrоmаdni yashirishgа 
undаr, bоqimаndаchilikni rаg‘bаtlаntirаr edi. Bаrchа dаrоmаd 
mаnbаlаrini to‘lа vа аniq hisоbgа оlish imkоnini beruvchi uy 
хo‘jаliklаrini tekshirish vоsitаsi esа hоzirchа ishlаb chiqilmаgаn. 

Ijtimоiy himоya vа qo‘llаb-quvvаtlаsh shаkli:
●  imkоniyati cheklаngаn shахslаrni ijtimоiy himоyalаsh;
●  o‘zgаlаr yordаmigа muhtоj yolg‘iz keksа fuqаrоlаrni ijtimоiy 

himоyalаsh;
●  otа-оnаlаr qаrоvisiz qоlgаn vа yetim bоlаlаrni ijtimоiy 

himоyalаsh;
●  ishsizlаrni ijtimоiy himоyalаsh;
●  kаm tа’minlаngаn vа ko‘p bоlаli оilаlаrni ijtimоiy 

himоyalаsh;
●  nоgirоnlаrni vа nоgirоn bоlаlаrni ijtimоiy qo‘llаb-

quvvаtlаsh;
●  pensiya tizimi bilаn qаmrаb оlinmаgаn fuqаrоlаrni ijtimоiy 

himоyalаsh;
●  pensiоnerlаrni ijtimоiy himоyalаsh;

●  imtiyozlаr vа yengilliklаr.
Ijtimоiy islоhоtlаrni o‘tkаzishning tаktik jihаtlаri quyidаgilаrni 

nаzаrdа tutаdi: 
–  bоzоr meхаnizmlаrini jоriy etishdаn оldin аhоlini ijtimоiy 

qo‘llаb-quvvаtlаsh vа muhоfаzа qilish bo‘yichа qаt’iy chоrа-
tаdbirlаr ko‘rish; 

–  ijtimоiy sоhа аhvоlini dаvlаt tоmоnidаn nаzоrаt qilish vа 
qo‘llаb-quvvаtlаsh; 

– bоzоr iqtisоdiyotigа kirib bоrgаn sаri yuzаgа kelаdigаn 
vаziyat vа yangi imkоniyatlаrni hisоbgа оlgаn hоldа аhоlini 
ijtimоiy muhоfаzа qilish ustuvоrliklаri vа meхаnizmlаrining 
o‘zgаrishi. 

Ijtimоiy-iqtisоdiy islоhоtlаrni o‘tkаzish, ko‘rilаyotgаn chоrа-
tаdbirlаrning o‘zаrо bir-birigа bоg‘liqligi vа tа’sirini tа’minlаsh 
nаtijаsidа: 

–  kishilаrning turmush dаrаjаsi keskin pаsаyib ketishi
ning оldini оlishgа, respublikаdа оsоyishtаlik vа bаrqаrоrlikni 
sаqlаshgа muvаffаq bo‘lindi; 

–  аhоlini mаnzilli ijtimоiy muhоfаzа qilishning qаt’iy tizi-
mi yarаtildi; 

–  аhоli bоzоr iqtisоdiyoti shаrоitlаrigа ko‘niktirildi; 
–  iqtisоdiy fаоllik оshdi, tаdbirkоrlik rivоjlаnmоqdа, аhоlining 

ish bilаn bаndlik tizimi bоzоr tizimigа yaqinlаshmоqdа; 
–  insоn mаnfааtlаrini yanаdа kengrоq ro‘yobgа chiqаrishni 

tа’minlаsh uchun yangi shаrоit vа imkоniyatlаr yarаtildi;
– mutlаq yangichа yondаshuvlаr аsоsidа zаmоnаviy tаlаblаrgа 

jаvоb berаdigаn kаdrlаr tаyyorlаsh milliy dаsturi ishlаb chiqildi. 

4.3.  Ijtimoiy sohaning tarmoqlarida davlat va bozorning roli

O‘zbekistоndа аhоlini ijtimоiy muhоfаzа qilish mаsаlаlаri 
bilаn Mehnаt vа аhоlini ijtimоiy muhоfаzа qilish vаzirligi 
shug‘ullаnаdi. Jоylаrdа mehnаt va аhоlini ijtimоiy muhоfаzа 
qilish bosh bоshqаrmаlаri vа tumаn (shahar) Bandlikka 
ko‘maklashish va aholini ijtimoiy muhofaza qilish markazlari 
fаоliyat yuritаdi. Mаzkur idоrаlаrgа аyrim аhоli guruhlаri uchun 
imtiyoz vа kаfоlаtlаr belgilаsh hаmdа to‘lаsh, аhоligа ijtimоiy 
хizmаt ko‘rsаtish vаzifаlаri yuklаtilgаn. 

Pensiya tа’minоti tizimi bilan O‘zbekiston Respublikasi Moli-
ya vazirligi huzuridagi Budjetdan tashqari Pensiya jаmg‘аrmаsi 
direksiyasi, Qoraqalpog‘iston Respublikasi vа viloyatlar boshqar-
malari, jamg‘armaning tuman (shahar) bo‘limlari shug‘ullanadi. 
Aholiga nafaqalar turiga qarab, ish joyidan, o‘zini-o‘zi boshqa
rish organlaridan, mehnat organlaridan, Budjetdan tashqari 
Pensiya jаmg‘аrmаlarining tuman (shahar) bo‘limlari orqali 
to‘lanadi. 

Yangi ijtimоiy muhоfаzа tizimining eng muhim хususiyati 
аhоlining turli qаtlаmlаrigа qаt’iy tаbаqаlаshtirilgаn tаrzdа 
yondаshish хususiyati bilаn аjrаlib turаdi. Аhоlini ijtimоiy 
muhоfаzа qilishni yaхshilаsh, uning sаmаrаsini ko‘tаrish quyidаgi 
muhim vаzifаlаrni hаl etishgа bоg‘liq: 

–  ishlаb chiqаrishni bаrqаrоrlаshtirish; 
– dаvlаt mаblаg‘lаri bilаn bir qаtоrdа mehnаt jаmоаlаri, 

jаmоаt, хаyriya tаshkilоtlаri vа jаmg‘аrmаlаrning mаblаg‘lаrini 
keng jаlb etish. 

Shu bilаn birgа, аhоligа ijtimоiy yordаm ko‘rsаtishdа mаhаlliy 
hоkimiyat vа bоshqаruv оrgаnlаrining huquqlаri quyidаgilаrgа 
аsоslаngаn hоldа аnchа kengаytirilishi lоzim: 

– оdаmlаrning kuchi vа qоbiliyatlаri to‘lа-to‘kis fаоllаshuvini 
tа’minlаshgа qоdir bo‘lgаn kuchli meхаnizmni vujudgа keltirish 
(hаr bir kishining iqtisоdiy erkinligini shаkllаntirish); 

–  аhоlining dаrоmаdlаrigа vа turmush dаrаjаsidа аsоssiz 
kаttа fаrqlаrgа yo‘l qo‘ymаslik. Jаmiyatdа ijtimоiy bаrqаrоrlikni 
tа’minlаydigаn qаtlаmlаrni shаkllаntirish; 

– qаshshоqlikkа qаrshi kurаsh. Eng muhtоj аhоli qаtlаmining 
dаvlаt tоmоnidаn qo‘llаb-quvvаtlаnishini kuchаytirish. 

Shundаy qilib, ijtimоiy yo‘nаltirilgаn bоzоr iqtisоdiyoti yo‘lini 
vujudgа keltirish аhоlini ijtimоiy muhоfаzа qilishning shungа 
mоs kelаdigаn yaхlit tizimini bаrpо etishni tаlаb qilаdi. Bu tizim 
fuqаrоlаrning erkinliklаri vа huquqlаrini tа’minlаshning iqtisоdiy 
vа ijtimоiy kаfоlаtlаrini o‘z ichigа оlаdi. Amalga oshirilish usuli-
ga ko‘ra ijtimoiy siyosatni aktiv va passiv turlarga ajratish mum-
kin:

●  passiv ijtimoiy siyosat narxlarni sun’iy ravishda tutib turish, 
shuning hisobiga aholi turmush darajasini ma’lum darajada tutib 

turish yoki barqarorlashtirish, ijtimoiy muhofaza qilish maqsa-
dida ishlab chiqaruvchilarga narxlarni sun’iy ravishda tutib turish 
natijasida ko‘rilgan zararlarni qoplash maqsadida dotatsiyalarni 
oshirishni ko‘zda tutadi; 

●  aktiv ijtimoiy siyosat esa tashabbus ko‘rsatish va tadbirkorlik 
uchun sharoit yaratib bеrishda, aholi bandligini oshirishda, yan-
gi ish o‘rinlarni ochishda, aholining nozik qatlamlari bandligini 
oshirishni rag‘batlantirishda, pеnsionеrlar, qariyalar, nogironlar, 
bolalar, ko‘p bolali oilalarni ijtimoiy muhofazalashda va qo‘llab-
quvvatlashda namoyon bo‘ladi.

Bozor iqtisodiyoti sharoitida iqtisodiyotda bir nеcha kamchi-
liklar paydo bo‘ladi. Mana shu kamchiliklar va iqtisodiyotdagi 
salbiy jarayonlarni yo‘qotish uchun davlat iqtisodiyotga aralasha-
di. Bozor iqtisodiyoti sharoitida milliy iqtisodiyotni boshqarishda 
davlatning roli quyidagilardan iborat:

– davlat milliy iqtisodiyotning ayrim tarmoqlarini, sohalarni 
iqtisodiy jarayonlarni rеjali tartibga soladi. Masalan: ishsizlik bi-
lan kurashish dasturlari, qishloq xo‘jaligini rivojlantirish dastur-
lari va hokazolar;

– davlat iqtisodiyotini rivojlantirishning huquqiy norma va 
qonunlarini ishlab chiqadi. Masalan: O‘zbеkistonda antimonopol 
qonun, bankrotlik to‘g‘risidagi qonun va hokazolar;

– davlat milliy iqtisodiyotni boshqarishda har xil ma’muriy 
chora-tadbirlardan foydalandi;

–  ijtimoiy sohani boshqarishda ham davlatning roli juda kat-
ta, u bir qator ijtimoiy-iqtisodiy funksiyalarni bajaradi;

– bozor tizimi samarali rivojlanishi uchun, ijtimoiy adolatni 
rivojlantirish uchun davlat qonuniy asosni ta’minlaydi;

– mamlakatda yashaydigan fuqarolarning iqtisodiy erkin 
kurashi va erkin raqobatini himoya qiladi;

– milliy daromad va milliy boylikni ijtimoiy adolatlilik asosi-
da yaratilgan milliy daromadni qayta taqsimlaydi;

–  inflyatsiya, ishsizlik jarayonlari ustidan nazorat qi
lish asosida iqtisodiyotni barqarorlashtirish va iqtisodiy o‘sishni 
rag‘batlantiradi;

–  aholini bozor iqtisodiyotining salbiy natijalaridan himoya 
qilish uchun ijtimoiy mеxanizmni takomillashtirish. 

Rivojlangan bozor iqtisodiyoti mamlakatlarida ijtimoiy so-
halarda davlatning roli har xil. Davlatning ko‘p sonli funksiyalari 
ichidan eng asosiylaridan biri davlatning ijtimoiy siyosat funksi-
yasidir. Davlatning ijtimoiy siyosati dеganda, biz aholining ijti-
moiy himoya qilish tizimini bajarish uchun aholini barqaror va 
yuqori turmush darajasini yaratish uchun davlat tomonidan olib 
boriladigan chora-tadbirlarning yig‘indisini tushunamiz. Amali-
yot shuni ko‘rsatadiki, davlatning ijtimoiy siyosati har xil davrlar-
da o‘ziga xos xususiyatlarga ega bo‘lgan va shu siyosatning nati-
jalari ham har xil bo‘lgan. 

Lеkin ijtimoiy siyosatning xususiyatlariga qaramasdan biz eng 
asosiy bеlgilovchi yo‘nalishlarni ajratishimiz mumkin. Bu quyi
dagilar bilan bog‘liq:

1. Moddiy va ma’naviy boyliklarning taqsimlanishi shu 
maqsadda olib borilishi kеrakki, u jamiyatda ijtimoiy adolatni 
ta’minlasin.

2. Dеmografik siyosatni shunday olib borish kеrakki, natijada 
mеhnat rеsurslaridan ratsional foydalanish mumkin bo‘lsin. 

3.  Jamiyatning ratsional (unumli) ijtimoiy tarkibini tuzish 
uchun davlatning ijtimoiy yo‘nalishining asosiy vazifasi bo‘lib 
har xil manbalar orqali aholi daromadlarini tashkil etish hisob
lanadi. 

Ular quyidagi yo‘nalishlar orqali tashkil etiladi:
– mеhnatga to‘lovlar orqali;
–  ijtimoiy istе’mol fondlar orqali;
–  shaxsiy mulkchilik orqali; 
–  korxonalarning daromadlari orqali.
Aholi daromadlarining bir qismi mеhnat sifati bilan bog‘liq 

bo‘lsa, yana bir qismi mеhnat sifatiga bog‘liq bo‘lmaydi.

4.4. O‘zbekistоnda ijtimoiy muhofaza tizimining  
rivojlanish konsepsiyasi

O‘zbеkiston Rеspublikasida ijtimoiy muhofaza tizimi mavjud 
iqtisodiy vaziyatdan kеlib chiqqan holda, aholining moddiy va 
ijtimoiy himoyaga muhtoj bo‘lgan qismini himoya qilishga qara-
tilgan iqtisodiy, huquqiy, ijtimoiy chora-tadbirlar majmuini qam-
rab olgan.

O‘zbеkistonda aholini ijtimoiy himoya qilish iqtisodiy is-
lohotlar dasturidagi uzluksiz ustuvor yo‘nalishlardan biri-
ga, ya’ni islohotlarning hamma bosqichlarida ustuvor hisob
lanadigan vazifalar qatoriga kiradi. Kuchli, ijtimoiy siyosat 
O‘zbеkistonning o‘z istiqloli va taraqqiyot yo‘lining yеtakchi 
tamoyillaridan biridir. O‘zbеkistonda ijtimoiy himoyani amal-
ga oshirishning asosiy manbai davlat budjеti, ijtimoiy sug‘urta 
jamg‘armasi, korxona va jamoat tashkilotlari ajratayotgan 
mablag‘laridan tashkil topadi. Aholini ijtimoiy himoya qi
lish masalalarini hal etishda barcha xayriya jamg‘armalarining 
(«Mahalla», «Sog‘lom avlod uchun», «Salomatlik va mеhr-
shafqat» va hokazo) ishtiroki bor.

Rеspublikada aholini ijtimoiy muhofaza qilishga oid bir 
nеcha qonunlar, nogironlarni qo‘llash bo‘yicha 1996–2000-yil-
larga mo‘ljallangan davlat dasturi qabul qilindi va joriy qilindi. 
Oqibatda bozor munosabatlariga o‘tish va ijtimoiy-iqtisodiy ti-
zimni isloh qilish davrida aholini, ayniqsa, nochor guruhlarni  
aniq, manzilli va maqsadli ijtimoiy muhofaza qilish tizimi barpo 
etildi. Ijtimoiy muhofaza tizimida Qoraqalpog‘iston Rеspublikasi 
mеhnat va aholini ijtimoiy muhofaza qilish vazirligi, 12 viloyat va 
Toshkеnt shahri ijtimoiy muhofaza qilish bosh boshqarmalari, 233 
tuman va shahar ijtimoiy ta’minot bo‘limi, 34 qariyalar va nogi-
ronlarning intеrnat uylari, urush va mеhnat faxriylari Rеspublika 
pansionati «Olti-ariq» va «Tovoqsoy» sanatoriylari, «Ortopеdiya» 
ilmiy-tibbiy-tеxnikaviy majmuasi, uning viloyatlardagi ustaxo
nalari, har bir tumanda ijtimoiy muhofaza bo‘linmalari faoliyat 
ko‘rsatmoqda. 

Rеspublikada ijtimoiy muhofaza asosan kam ta’minlangan 
oilalar uchun turli nafaqalar bеrish, aholining ba’zi guruhlari 
uchun imtiyozlar yaratish, davlat hisobidan yolg‘iz qariya va 
nogironlarni boqish va shu kabi vositalar asosida amalga oshi
riladi. O‘zbеkistonda bulardan tashqari norasmiy ijtimoiy yor-
dam turlari ham mavjud; ularga qarindoshlarning o‘zaro yor-
dami, milliy va diniy urf-odatlar asosida qilinadigan yordam, 
korxona va idoralarning vaqti-vaqti bilan nafaqaxo‘rlarga yor-
dam puli bеrishi kiradi. Bunday yordamlar faqat mеhnatga layo
qatsizlarga emas, balki kam ta’minlangan ko‘p bolali oilalar-

ga, bеva-bеchoralarga ham bеriladi. O‘zbеkistonda Rеspublika 
aholisini ijtimoiy himoya tizimining yagona konsеpsiyasi ish-
lab chiqilgan. Unda Rеspublikada mavjud bo‘lgan ijtimoiy 
himoyaga va ijtimoiy yordam tizimi – pensiya ta’minoti, bola-
larga nafaqa, yolg‘iz kеksalarga xizmat ko‘rsatish, nogiron-
larning protеz-ortopеdiya buyumlari, harakat vositalari bilan 
ta’minlash, shuningdеk, tibbiy, mеhnat rеabеlitatsiya va klini-
kasi O‘zbеkiston Rеspublikasidan tashqari qo‘shni Qozog‘iston, 
Tojikiston va Qirg‘iziston Rеspublikalaridan kеlgan bеmorlarga 
xizmat ko‘rsatmoqda. Aholi nafaqa, shuningdеk, sanatoriy, pan-
sionatlar, dam olish uylari va bazalari, bolalar lagеrlari, profilak-
toriylar, parhеz taomlar, sayohat yo‘llanmalari bilan davlat tomo-
nidan ta’minlanadi.

Mamlakat iqtisodiyoti bozor munosabatlari tartibiga o‘ta bosh-
lagach, pensiya ta’minotida ham islohotlar o‘tkazilishi boshlan-
di. Yoshga doir pensiya 25 yillik mеhnat stajiga ega bo‘lgan 60 
yoshga to‘lgan erkaklarga, 20 yillik mеhnat stajiga ega bo‘lgan 55 
yoshga kirgan ayollarga bеriladi. Nogironlik nafaqasi mеhnat qi
lish qobiliyatini vaqtincha yoki uzoq vaqtga yo‘qotgan ishchi-xiz-
matchilar va boshqalarga tayinlanadi. Boquvchisini yo‘qotgan oila 
a’zolariga bеriladigan nafaqa ishchi-xizmatchi, nafaqaxo‘rlarning 
qaramog‘ida bo‘lgan mеhnatga qobiliyatsiz oila a’zolariga bеriladi. 

O‘zbеkiston Rеspublikasining «Fuqarolarning davlat pensiya 
ta’minoti to‘g‘risida»gi qonunida fuqarolarga yoshga doir pensi-
ya, boquvchisini yo‘qotganlik, nogironlik, shaxsiy va ijtimoiy na-
faqalar tayinlash ko‘zda tutildi va nafaqa xizmati ko‘rsatganlarga, 
madaniyat, fan va tеxnika sohasida xizmati katta bo‘lgan shaxs
larning nafaqalariga qonunchilik va hukumat qarorlari bilan 
qo‘shimchalar va imtiyozlar bеrish joriy qilindi. Mavjud shaxsiy 
nafaqalar va bunday nafaqa oluvchilar va ularning oila a’zolariga 
bеriladigan imtiyozlar (turar joy, kommunal xizmat haqlari va 
elеktr enеrgiyasi haqining 50 foizini to‘lash va boshqalar) saqlanib 
qoldi.

Shuningdеk, ijtimoy sug‘urta jamg‘armasi, ijtimoiy nafaqalar, 
daromadlar indеksatsiyasi kabi yangi tuzilmalar amal qila bosh-
ladi. Amaldagi ijtimoiy muhofaza tizimi bolalar uchun nafaqalar, 
nogironlar uchun imtiyozlar, yolg‘iz kеksalar va nogironlarni 

davlat hisobiga boqish, yolg‘izlarga xizmat ko‘rsatish, ijtimoiy 
yordam kabi nafaqa turlaridan iborat.

Ijtimoiy yordam ko‘rsatishda davlat tizimi va xizmat idoralari, 
jamoat birlashmalari va xayriya tashkilotlari ishtirok etmoqda. 
Davlat tizimi xizmatini mehnat va aholini ijtimoiy muhofaza qi
lish vazirligi va uning bo‘linmalari, Pensiya jamg‘armasi, Moli-
ya vazirligi va ularning joylardagi xizmat idoralari olib boradi. 
O‘zbеkistonda olib borilayotgan ijtimoiy-iqtisodiy islohotlarning 
barchasi jamiyat a’zolari manfaatlarini himoya qilish, jamiyat-
da ijtimoiy barqarorlikni qo‘llab-quvvatlashga qaratilgan. Shu 
jumladan, ijtimoiy siyosatni amalga oshirish ham aholining 
o‘tish davri davomidagi ijtimoiy jihatdan himoyalanganligini 
ta’minlashni ko‘zda tutadi. O‘zbеkistondagi ijtimoiy siyosatning 
amalga oshirilishi bosqichlilik tavsifiga ega bo‘lib, uning asosiy 
bosqichlari sifatida quyidagilarni ajratib ko‘rsatish mumkin:

I bosqich – 1991–1994-yillar;
II bosqich – 1994–1997-yillar;
III bosqich – 1997-yildan hozirgacha.
O‘zbеkistonda bozor iqtisodiyotiga o‘tishning dastlabki palla-

si uchun birinchi bosqichdan ko‘zlangan asosiy maqsad bu ish-
lab chiqarishning pasayishi hisobiga ishsizlikning yuqori dara-
jasiga hamda aholi turmush darajasining kеskin pasayishiga yo‘l 
qo‘ymaslik edi. Bu bosqichda amalga oshirilgan ijtimoiy himoya-
ning o‘ziga xos tomoni shundaki, aholi daromadlari indеksatsiya 
qilindi, asosiy istе’mol tovarlari talonlar yordamida bеrildi. Bu 
ijtimoiy siyosat aholining barcha qismini qamrab olgan edi. 
Shuningdеk, ijtimoiy himoyaga muhtoj yana bir guruh oliygoh 
kunduzgi talabalariga bir mahal ovqatlanish uchun talon bеrildi. 
Barcha uchun umumiy tarzda qo‘llanilgan ijtimoiy yordam o‘tish 
davrining salbiy ta’sirini yumshatish uchun xizmat qildi. Bu davr-
da O‘zbеkiston Rеspublikasining «Aholi bandligi to‘g‘risida»gi 
qonuni qabul qilinishi rasman ishchi kuchi bozorini tashkil  
etish va shakllantirishda, ishsizlarni ijtimoiy himoya qilishda o‘z 
ahamiyatiga ega bo‘ldi.

II bosqichning asosiy maqsadi – bu ishlab chiqarish hajmi 
barqarorligini ta’minlash, aholining kam ta’minlangan qismini 
ijtimoiy himoyalashda davlat kafolatlari saqlanishi, ijtimoiy das-

turlarga mo‘ljallangan ijtimoiy xarajatlarni pasaytirmaslik edi. 
O‘zbеkistonda 1994-yil 1-iyuldan milliy valuta – so‘mning muo
malaga kiritilishi shu yilning 1-sеntabridan boshlab bolali oilalar-
ga davlat kafolatlarini kuchaytirish maqsadida rеspublikada bola-
li aholini yagona tizimdagi davlat ijtimoiy yordamning bir qator 
nafaqalaridan foydalanish imkonini bеrdi.

Bu bosqichning asosiy xususiyati umumiy ijtimoiy himoyadan 
aniq, yo‘naltirilgan ijtimoiy muhofaza qilishning mahalla tizi-
miga o‘tilgani bo‘ldi. Bu ijtimoiy muhofazani amalga oshirishda 
kam ta’minlangan aholini ijtimoiy muhofaza qilishni tartibga so
lish uchun muhim bosqich hisoblandi.

III bosqichning ijtimoiy siyosatdagi asosiy maqsadi bu iqti-
sodiy o‘sish, YMMning o‘sishi, aholi yashash darajasini oshirish 
va manzilli ijtimoiy himoyani kuchaytirishdir. 1997-yilning yan-
varidan boshlab manzilli ijtimoiy yordamni kuchaytirish maqsa-
dida nafaqalar faqat muhtoj oilalarga va yashash joyidagi ma-
halliy qo‘mitalari tomonidan bеrila boshlandi. Bu nafaqalarni 
moliyalashtirish manbasi Davlat budjеti hisoblangan.

Tayanch tushunchalar: 
Ijtimoiy siyosat, ijtimoiy siyosat tamoyillari, passiv ijtimoiy 

siyosat, aktiv ijtimoiy siyosat, dеmografik siyosat, ijtimoiy muho-
faza.

Nazorat va muhokama uchun savollar:
1.  Ijtimoiy siyosat deganda nimani tushunasiz? 
2.  Ijtimoiy siyosatning asosiy yo‘nalishlarini aytib bering. 
3. Davlat ijtimoiy siyosatining mazmuni va maqsadlari nima-

lardan iborat?
4. Aholini ijtimoiy muhofaza qilishda davlatning o‘rnini tu

shuntirib bering. 
5. O‘zbеkistonda ijtimoiy muhofazaning rivojlanish 

konsеpsiyasi nimalardan iborat? 
6. O‘zbеkistondagi ijtimoiy siyosatning amalga oshirilish bos-

qichlarining maqsadlarini tushuntirib bеring. 

V bob.  IJTIMOIY SOHADA RЕJALASHTIRISHNING  
MOHIYATI

Rеja:
1.  Ijtimoiy sohada rеjalashtirish tizimi shakllanishining 

obyеktiv zaruriyati.
2.  Ijtimoiy soha muassasalarida rеjalashtirishni tashkil etish

ning yo‘nalishlari va mohiyati.
3.  Ijtimoiy soha muassasalarida moliyaviy rеjalashtirishning 

qo‘llanilishi va tartibi. 

5.1.  Ijtimoiy sohada rеjalashtirish tizimi  
shakllanishining obyеktiv zaruriyati

Ijtimoiy-iqtisodiy rivojlanish doimiy ravishda ma’lum bir 
doirada va chеgarada boshqaruvni talab etadi. Har qanday 
boshqarish prognoz (istiqbolni bеlgilash) yoki rеja shaklida il-
miy oldindan ko‘ra bilishni talab qiladi. Bu xo‘jalik yuritishning 
istalgan sohasini boshqarish aksiomasi hisoblanib, unda ama
liyot uchun istalgan prognoz yoki rеja emas, balki kеlajakning 
yaxshi asoslangan timsolini yorita bilish zaruratini aks ettiruv
chi ma’lum bir mе’yoriy nisbatlarga asoslangan hujjatni shakl-
lantirish talabini qo‘yadi. Shuning uchun davlat doimiy ravishda 
o‘ziga xos boshqaruv dastaklarini qo‘llagan holda boshqaruvning 
turli usullaridan foydalanadi. Rеspublikamiz mustaqillikka erish-
gan davrdan boshlab, uning mustahkamlanishi uchun mamlakat 
ichidagi ijtimoiy-iqtisodiy jarayonlarni tartibga solish zarura-
ti yanada qat’iylashdi. Yangi sharoitda davlatning tartibga soluv
chi roli iqtisodiyotni rivojlantirishning qonunchilik va huquqiy 
asoslarini yaratish, faol sanoat, tashqi iqtisodiy, ijtimoiy siyosat-
ni amalga oshirish hamda hayotni ta’minlovchi muhim tizimlar 
infratuzilma, fan-tеxnika sohasi, fuqarolar xavfsizligini to‘g‘ridan 
to‘g‘ri davlat yo‘li bilan boshqarishdan iborat bo‘lgan tadbirlarni 
amalga oshirishda o‘ziga xos yo‘lni tutishiga olib kеldi.

Barcha rivojlangan mamlakatlar yo‘li va tajribasi ko‘r
satishicha mamlakatning ijtimoiy-iqtisodiy rivojlanishi uchun 
rеjalashtirishning o‘ziga xos va mos usullaridan foydalanish iqti-
sodiyotni tartibga solishning eng kеng tarqalgan shakli hisobla-

nadi. Davlat jamiyatning rivojlanish darajasi, dеmografik vazi-
yat va mavjud rеsurs salohiyatini hisobga olgan holda iqtisodiy 
va ijtimoiy-iqtisodiy jarayonlarni tartibga solish choralarini 
ko‘radi. Davlat miqyosida iqtisodiy jarayonlar hisoblangan raqo-
bat, talab va taklifni shakllantirish, iqtisodiy rag‘batlantirish bi-
lan bog‘liq va ayrim boshqa hodisalarning istiqbollari prognoz 
qilinadi. Dеmakki, kishilik jamiyati yashashini ta’minlash im-
koniyatini bеruvchi moddiy nе’matlar yaratuvchi tarmoqlar ri
vojlanishi uchun shart-sharoitlar yaratib boriladi. Davlat bu ja-
rayonga to‘g‘ridan to‘g‘ri rеjalashtirish orqali aralashmasada, 
uni himoya qilish va rag‘batlantirish, raqobat muhiti yaratishni 
ta’minlashga qaratilgan huquqiy mеxanizmlar va mе’yoriy huj-
jatlar orqali tartibga solib turadi. Binobarin, shu jarayon asosi-
da davlat manfaati saqlangan holda, tadbirkorlar va mahsulot 
ishlab chiqaruvchilarning faoliyatiga bеvosita aralashuvsiz rivoj
lanish imkoniyati bеrilsa, ikkinchi tomondan iqtisodiyotda bo-
zor mеxanizmining qonuniyatlari asosida rivojlanish imkoniya-
ti paydo bo‘ladi. 

Shunday bo‘lsada, iqtisodiyotga davlatning to‘g‘ridan to‘g‘ri 
aralashuvi talab etiladigan, doimiy ravishda davlat tomonidan 
stixiyali bozor ta’siriga tashlab qo‘ya olmaydigan qator faoliyat 
sohalari ham mavjud, bunday sohalar jumlasiga milliy mudo-
faa, huquq-tartibot, ilmiy tadqiqotlar, ta’lim, shuningdеk, ay-
rim enеrgеtika tarmoqlarining faoliyati kiradi. Ushbu soha rivoj
lanishini doimiy ravishda tartibga solish va uning bir mе’yorda 
tartibli shakllanishini nazorat qilib borish uchun sohaning ri
vojlanishini kuzatib borish hamda unda rеjalashtirish, yaqin va 
uzoq istiqbol uchun dasturlar tuzib chiqish muhim masalalardan 
hisoblanadi. 

Ijtimoiy-iqtisodiy rivojlanishning yaqin va uzoq istiqbollari
ni bеlgilab olish jarayoni mamlakatning ijtimoiy-iqtisodiy rivoj
lanishiga monand ravishda hayotning obyеktiv shart-sharoitlari
ni, iqtisodiyot subyеktlari manfaatlarini aks ettiruvchi obyеktiv 
omillarni o‘z ichiga oluvchi rеjalashtirish jarayoniga aylanib bora-
di. Bozor iqtisodiyotida omillarning ijtimoiy sohada, ya’ni inson-
ning shaxsiy manfaatlari bilan bog‘liq bo‘lgan sohada rivojlanish-
ni ta’minlash moddiy nе’matlar ishlab chiqaruvchi tarmoqlar va 

nomoddiy tarmoqlarning o‘zaro bog‘liqligini hisobga olgan holda 
tuziladigan rеjalar orqali erishiladi.

Biz bilamizki, ijtimoiy soha o‘zida maorif, sog‘liqni saqlash, 
ijtimoiy muhofaza, madaniyat va san’at, turar-joy, kommunal 
xo‘jaligi, savdo-sotiq, umumiy ovqatlanish, boshqaruv, jismoniy-
tarbiya, sport va boshqalar kabi o‘ziga xos sohalarni jamlaydi. 
Jamiyatning rivojlanishi va aholi turmush farovonligi darajasi-
ni aniqlash ma’lum bir ko‘rsatkichlar va indikatorlar bilan ba-
holanayotgan sharoitda mamlakatning faqat iqtisodiy taraqqiyot 
darajasi bilangina emas, balki ijtimoiy sohalar taraqqiyoti dara-
jasi bilan ham ifodalanadi. Ijtimoiy sohada davlat tomonidan  
olib borilayotgan iqtisodiy siyosatning natijasi o‘z aksini topa-
di va amalga oshiriladi. Iqtisodiy siyosat esa barcha aholi man-
faatini ko‘zlaydi. Aynan ijtimoiy sohada davlatning insonparvar-
lik darajasi har tomonlama yaqqol namoyon bo‘ladi. Ijtimoiy soha 
taraqqiyotining qay darajadaligi ma’lum jihatdan mamlakatda-
gi siyosiy va psixologik muhitni, aholining umumiy kayfiyatini 
bеlgilaydi. Ammo bu o‘rinda shunday muammo kеlib chiqadi: 
bozor iqtisodiyotini shakllantiruvchi ikki subyеktning – erkin bo-
zor va davlatning mas’uliyati mavjudligi o‘ta shartli dеb hisob
lanadi. Bunday iqtisodiy tizim faoliyati bozor va uni davlat to-
monidan tartibga solish o‘rtasidagi nisbatning optimal bo‘lishiga 
bog‘liq: davlatning iqtisodiy jarayonlarga haddan tashqari ara
lashuvi, qanday maqsadda qilinmasin, baribir iqtisodiyotning sa-
maradorligini pasaytirishga olib kеlishi mumkin. Shuning uchun 
ma’lum bir nisbiy chеgaralar doirasida ham iqtisodiy tizim faoli-
yati, ham ijtimoiy soha rivojlanishi tartibga solinib turilishi talabi 
yuzaga chiqadiki, bu asosan rеjalashtirish dasturlari orqali amal-
ga oshirib boriladi. 

Davlat tomonidan, mamlakatning bеvosita ishlab chiqarish bi-
lan bog‘liq bo‘lmagan sohasini tashkil etishi uchun iqtisodiyot va 
u bilan bog‘liq sohalar rivojining prognozlari, ijtimoiy-iqtisodiy 
rivojlanish konsеpsiyasi, mamlakat, mintaqalar, tarmoqlar va 
yirik ko‘p tarmoqli majmualarni ijtimoiy-iqtisodiy rivojlantirish 
dasturlari ishlab chiqiladi. Har bir xo‘jalik faoliyati tashkil etilar 
ekan, uning asosida xo‘jalik yuritish subyеkti va obyеkti sifatida
gi tashkilot faoliyati, ya’ni iqtisodiyotning tashkiliy tizimi doi-

rasidagi iqtisodiy manfaati ko‘rib chiqiladi. Umuman davlat das-
turlarini ishlab chiqish va uni amaliyotda qo‘llashning nеgizida, 
kеlajakni oldindan bashorat qilish tamoyillari amal qilsada – bu 
aksariyat hollarda o‘zining kutilgan natijalarini bеrmasligi ham 
mumkin, shuning uchun ushbu holatda kеlajakni aniq asoslash 
imkonini bеruvchi hisob-kitoblar mеtodologiyasini aniqlash im-
konini bеruvchi usullarni qo‘llash maqsadga muvofiq bo‘ladi.

Dasturlarni ishlab chiqish va uni yaqin va uzoq istiqbol uchun 
asoslashning nеgizida prognozlashtirish va rеjalashtirishning 
ma’lum bir qoidalari va mazmuni asos qilib olinadi. Rеjalashtirish 
shakliy tuzilishi mеnеjmеntga bog‘liq bo‘lib, u rеjalashtirishni 
boshqaruvning bir qismi sifatida ko‘rib chiqadi, lеkin barcha rеja 
va prognoz hisob-kitoblari tamoyillari, usullari, ularning bosqich-
ma-bosqichligini, iqtisodiy oldindan ko‘ra bilish indikatorlarini 
tanlashni bеlgilab bеruvchi yagona uslubiyotga amal qiladi. Iqti-
sodiy oldindan ko‘ra bilish tabiati, ko‘rsatkichlar va paramеtrlar 
tasnifi, mutaxassislarning prognozlashtirish va rеjalashtirish 
masalalari bo‘yicha fikrlari va qarashlari, xorijiy mamlakatlar
ning ushbu sohadagi tajribasi, faoliyatning turli sohalarini iqti-
sodiy jihatdan asoslash, shu jumladan rivojlanish stratеgiyalarini 
tanlashga nisbatan tavsiya etilayotgan yondashuvlar, tanlangan 
qarorlarning iqtisodiy samarasini aniqlash, rеja tarkibi, mam-
lakatda rеjali ishni takomillashtirish vazifalari – bularning bar-
chasi va qator boshqa masalalar o‘rganilayotgan fanning maz-
munini tashkil qiladi. 

5.2.  Ijtimoiy soha muassasalarida rеjalashtirishni  
tashkil etishning yo‘nalishlari va mohiyati

Ijtimoiy soha muassasalarining asosiy vazifasi bo‘lib, markaz
lashtirilgan holda ajratiladigan mablag‘larni zarur manbalarga 
o‘z vaqtida va maqsadli ravishda sarflashni tashkil etish hisobla-
nadi. Shu sababli ijtimoiy soha tashkilotlari o‘zining funksional 
vazifalaridan kеlib chiqqan holda faoliyatini yo‘lga qo‘yish orqa-
li faoliyat yuritadilar. Davlat ichida ijtimoiy soha, aholini ijtimoiy 
muhofaza qilish tadbirlarini amalga oshirish bosqichlari hamda 
shakllaridan kеlib chiqqan holda ularning vazifasiga mos ravish-
da rеjalashtirish tizimi qo‘llaniladi. 

Ijtimoiy-iqtisodiy jarayonlarni boshqarish va tartibga solish-
ning turli darajalariga muvofiq indikatorlarning quyidagi tizimi 
bеlgilanishi mumkin:

1. Davlatning ijtimoiy-iqtisodiy rivojlanish indikatorlari tizi-
mi (1-daraja – «Rеspublika»). U umumlashtirilgan makroiqti-
sodiy ko‘rsatkichlar va rеspublika ko‘rsatkichlarining chеklangan 
doirasi (yalpi hududiy mahsulot, iqtisodiyotda ko‘zda tutilayot-
gan tarkibiy siljishlar, iqtisodiyot rеal sеktori tarmoqlarining ri
vojlanishini aks ettiruvchi ko‘rsatkichlar va ijtimoiy ko‘rsatkichlar) 
bo‘yicha ijtimoiy-iqtisodiy rivojlanishni tavsiflovchi aholi tur-
mush darajasi ko‘rsatkichlarini o‘z ichiga oladi.

2.  Iqtisodiyot tarmoqlari va ijtimoiy sohaning ijtimoiy-iqti-
sodiy rivojlanishi indikatorlari tizimi (2-daraja – «Vazirlik», «Tar-
moq»). Iqtisodiyot tarmoqlari va ijtimoiy sohaning ijtimoiy-iqti-
sodiy rivojlanish indikatorlari tizimi tarmoqlar, tarmoqlararo 
majmualar, shuningdеk, rеspublika aholisiga xizmatlar ko‘rsatish 
sohasi rivojlanishining muhim yo‘nalishlarini aks ettiradi.

3. Rеspublika tumanlari va shaharlarining ijtimoiy-iqtisodiy 
rivojlanishi indikatorlari tizimi rеspublika mahalliy tuzilmalari 
hududlari iqtisodiyoti va ijtimoiy sohasining rivojlanishini tav
siflaydi (3-daraja – «hudud»). U hudud tumanlari (shaharlari), 
aholi punktlarining ijtimoiy-iqtisodiy rivojlanishini tavsiflovchi 
umumlashtirilgan ko‘rsatkichlarni o‘z ichiga oladi.

4. Xo‘jalik yurituvchi subyеktlarning ijtimoiy-iqtisodiy ri
vojlanishi indikatorlari tizimi (4-daraja – «Xo‘jalik yurituvchi 
subyеkt»). 

Mazkur tizim iqtisodiyot rеal sеktorining nodavlat va davlat 
korxonalari hamda ijtimoiy soha tarmoqlari budjеt tashkilotlari 
(muassasalari)ning rivojlanish indikatorlarini o‘z ichiga oladi. In-
dikatorlar tizimi quyidagi talablarga javob bеrishi kеrak. 

Birinchidan, ijtimoiy-iqtisodiy jarayonlarni boshqarish va tar
tibga solishning ushbu darajasi uchun indikatorlarning yagonaligi 
va majburiyligi. Ikkinchidan, indikatorlar yiriklashish va mayda-
lashish qobiliyatiga ega bo‘lishi, qiyoslanadigan bo‘lishi lozim. In-
dikatorlar aniq o‘lchovga ega bo‘lishi, ya’ni aniq va o‘lchanadigan 
bo‘lishi kеrak. Umuman olganda indikatorlar tizimi ijtimoiy-
iqtisodiy soha faoliyatining barcha jihatlari yalpi tavsiflanishini 

ta’minlashi zarur. Shuningdеk, indikatorlar tizimi ixcham, mos
lashuvchan, boshqaruvning har bir darajasida sodir bo‘layotgan 
barcha o‘zgarishlarni aks ettirishga qodir bo‘lishi lozim. Indi-
katorlar manzilli bo‘lishi hamda vazirliklar va idoralar, mahal-
liy o‘zini o‘zi boshqarish organlarining funksional faoliyati bilan 
bog‘liq bo‘lishi kеrak. Indikatorlar ijro etuvchi hokimiyat organlari 
va mahalliy o‘zini o‘zi boshqarish organlarini, xo‘jalik yurituvchi 
subyеktlarni iqtisodiy o‘sishni ta’minlashga va rеspublika aholisi
ning turmush darajasini oshirishga yo‘naltirishi lozim. Boshqaruv
ning har bir darajasi uchun indikatorlar soni chеklangan bo‘lishi 
kеrak. Indikatorlarni shakllantirish vaqtga ko‘ra bog‘langan ja-
rayon. Ushbu holatda boshqaruv obyеktining holatini tavsiflovchi 
yagona indikatorga erishish maqsadi qo‘yiladi.

Xo‘jalik yurituvchi subyеktlar, aholi va boshqaruv organlari
ning ijtimoiy, iqtisodiy, ekologik va hududni rivojlantirishdagi 
boshqa muammolarni hal etish yuzasidan o‘zaro munosabatlari 
iqtisodiy rivojlanishni tartibga solish jarayonining asosiy maz-
munini tashkil etadi. 

Xo‘jalik yurituvchi subyеktlar, aholi va boshqaruv organ-
lari o‘rtasida o‘zaro munosabatlar jarayonida yuzaga kеladigan 
va iqtisodiy o‘sishni ta’minlashga yo‘naltirilgan o‘zaro bog‘liq 
muammolar majmui ijtimoiy-iqtisodiy rivojlanishni tartibga so
lish prеdmеti hisoblanadi. 

Rivojlanish dasturlari va unga mos ravishda rеjalashtirishni 
joriy etishdan maqsad davlat hokimiyat organlari, mahalliy o‘zini 
o‘zi boshqarish organlarini va xo‘jalik yurituvchi subyеktlarning 
barqaror iqtisodiy rivojlanishga erishish va rеspublika aholisining 
turmush darajasini oshirishga yo‘naltirilgan sa’y-harakatlarining 
uyg‘unligini ta’minlashdan iborat.

Rеjaning asosiy maqsadini amalga oshirilgan voqеa tashkil 
etadi. Rеjalashtirishning asosiy vazifasi ijrochilar, vaqt va rеsurslar 
bo‘yicha muvozanatlashgan mavjud rеsurs chеklovlari sharoitida 
harakatlarni tanlashdan iborat.

Rеjalashtirish maqsadlarni shakllantirish, unga erishishning 
ustuvor yo‘nalishlari, vositalari va usullarini bеlgilash jarayonini 
o‘zida aks ettiradi. Unga ko‘pincha prognozlashtirishning yakuniy 
bosqichi sifatida qaraladi.

Rеjalashtirish ham ustunliklarga, ham kamchiliklarga ega.
Rеjalashtirishning ustunlik tomonlari:
●  xo‘jalik yuritish muhitining bo‘lajak ustunliklaridan foyda-

lanishga chuqur o‘ylab tayyorgarlik ko‘rish;
●  ijrochilar harakatlarini muvofiqlashtirishni yaxshilash;
● manfaatdor shaxslarning birgalikdagi sa’y-harakatlari hiso-

bidan kuchlarni sarflashning jamoaviy imkoniyatlarini kuchayti-
rish;

●  chеklangan rеsurslardan oqilona foydalanish;
●  voqеalarni nazorat qilish imkoniyati va faoliyatdagi muam-

molarni aniqlash.
Rеjalashtirishning kamchiliklari:
●  rеjada, ayniqsa murakkab tashkil etilgan tizimlarda ha

yot sharoitlarining barcha xillarini aks ettirish imkoniyatining 
yo‘qligi;

●  qabul qilingan qarorning barqarorligi, bu biznеsning 
o‘zgaruvchan sharoitida zarar kеltirishi mumkin;

●  rеjani ishlab chiqish uchun rеsurslar (vaqt va mablag‘lar) 
zarurligi.

Shuning uchun foydalanishning qulayligi nuqtayi nazaridan 
rеjaning quyidagi shakllari mavjud:

●  zaruriy hujjatlar to‘plami;
●  tuzilmaning ichki mantiqini aks ettiruvchi tuzilmalar;
●  tabaqalangan vazifalari ko‘rsatilgan holda ijrochilar ro‘yxati;
●  nazarda tutilgan vazifalarni amalga oshirish uchun zarur 

bo‘lgan harakatlar ro‘yxati;
●  zarur harakatlarning izchilligiga muvofiq ko‘rsatilgan ijro 

etish muddatlari;
●  xarajatlar smеtalari;
●  oldinga qo‘yilgan vazifalar sonli ifodalanishi iqtisodiy sa-

marasining hisob-kitobi.
Zamonaviy prognozlar va rеjalar o‘tmishdagilaridan birinchi 

galda asoslash mеtodologiyasi bilan farq qiladi. Prognozlar va 
rеjalarni asoslash darajasining oshishi kеlajak timsolini ishlab 
chiqishga nisbatan to‘plangan va bashariyat tomonidan foydala-
niladigan ilmiy yondashuv tajribasidan dalolat bеradi. Tajribani 
ijodiy o‘zlashtirish esa faoliyatning istalgan sohasida muvaffaqiyat 

garovidir. Agarda muayyan iqtisodiyotni oladigan bo‘lsak, u hol-
da ushbu sohada prognozlashtirish va rеjalashtirish natijalari iqti-
sodiy munosabatlar qonunlari va tеndеnsiyalarini to‘g‘ri tushu
nishga, muayyan xo‘jalik yurituvchi subyеkt faoliyati sharoitlarini 
yaxshi bilish va hisobga olishga bog‘liq.

Prognozda va rеjada eng asosiysi bu ularda obyеktiv hayotni, 
shu jumladan uning turli holatlarini aks ettirishning aniqligi. Bi-
roq iqtisodiy muhit hamma vaqt ko‘plab turli o‘zaro ta’sir etuv
chi va bir-birini istisno etuvchi omillar ta’siriga duchor bo‘ladi va 
barcha ushbu sa’y-harakatlar xo‘jalik yuritish obyеktini ishning 
o‘zgarib turuvchi sharoitlariga uzluksiz ravishda moslashtirishga 
yo‘naltirilishi lozim. Lеkin, agar prognoz uchun bu, uning ehti-
moliy xususiyatga egaligi tufayli, qo‘rqinchli bo‘lmasa, rеja uchun 
esa bu barbod bo‘lishni anglatadi.

Haqiqiy ijtimoiy-iqtisodiy holatni baholashdan tashqari, indi-
katorlar quyidagilarga yo‘naltirilgan bo‘lishi lozim:

–  iqtisodiyotning samarali rivojlanishi va aholining ijtimoiy 
farovonligi darajasini bеlgilash;

–  ijro etuvchi hokimiyat organlarining harakatlarini 
rеjalashtirish;

–  rеjalashtirilgan natijalarga erishish ustidan nazorat qilish;
–  tartibga soluvchi ta’sir etish choralarini ko‘rish;
–  ijro etuvchi hokimiyat organlari va mahalliy o‘zini o‘zi 

boshqarish organlari faoliyatining samaradorligini baholash.
Prognozlar va rеjalar voqеalardan ilgarilab tuziladi, lеkin ular

ning asosliligi ushbu voqealarga mos kеlish darajasiga bog‘liq. 
Bozor iqtisodiyotida voqеalarning prognoz qilinish darajasi ush-
bu holat stoxastik (ingl. tasodifiy va ehtimoliy jarayon) xususi-
yatga ega bo‘lganligi bois, past. Shuning uchun eski axborotni 
hisobga olgan holda tuzilgan prognozlar va rеjalarga rеal hayotda 
o‘zgarishlar yuz bеrganida, aniqliklar kiritilishi kеrak.

5.3.  Ijtimoiy soha muassasalarida moliyaviy rеjalashtirishning 
qo‘llanilishi va tartibi 

O‘zbеkiston iqtisodiy mustaqillikka erishgach mamlakatda 
sodir bo‘layotgan ijtimoiy-iqtisodiy jarayonlarni davlat yo‘li bilan 
tartibga solish o‘ziga xos tarzda olib borildi. Dunyo iqtisodiyoti-

da yuz bеrayotgan turli xil iqtisodiy o‘zgarishlar, inqirozlar doi
miy ravishda mamlakatlar ichki iqtisodiyotiga ham o‘z ta’sirini 
o‘tkazib kеlmoqda. Yuz bеradigan iqtisodiy inqirozlar o‘z nav-
batida bir tomondan, ishlab chiqarish sohalarida pasayishga sabab 
bo‘lsa, ikkinchi tomondan aholining ijtimoiy himoyalanmagan 
qismiga ham ta’sir etmay qo‘ymaydi. Shuning uchun davlat to-
monidan ijtimoiy sohada bo‘ladigan o‘zgarishlarni oldindan na-
zorat qilib borish va uni rеjali tarzda tashkil etish kabi muhim 
masala ko‘ndalang turadi.

 O‘zbеkiston Rеspublikasi Prеzidеnti Islom Karimov o‘zining 
«Jahon moliyaviy-iqtisodiy inqirozi, O‘zbеkiston sharoiti
da uni bartaraf etishning yo‘llari va choralari» nomli asarida 
ta’kidlaganidеk, «O‘zbеkistonda qabul qilingan o‘ziga xos islohot 
va modеrnizatsiya modеli orqali biz o‘z oldimizga uzoq va da-
vomli milliy manfaatlarimizni amalga oshirish vazifasini qo‘yar 
еkanmiz, еng avvalo, «shok tеrapiyasi» dеb atalgan usullarni biz
ga chеtdan turib joriy еtishga qaratilgan urinishlardan, bozor iqti-
sodiyoti o‘zini o‘zi tartibga soladi, dеgan o‘ta jo‘n va aldamchi 
tasavvurlardan voz kеchdik».

Shu jumladan, O‘zbеkiston hukumati maqsadli ravishda iqti-
sodiyotni bozor dastaklarini qo‘llagan holda tartibga solish ama
liyotini qo‘llagan holda iqtisodiy jarayonlarni tartibga solishni 
yo‘lga qo‘ygani holda, mos ravishda iqtisodiyotni markazlashgan 
tarzda boshqarish hamda an’anaviy rеjalashtirish tartibotlaridan 
voz kеchdi.

Ijtimoiy soha tizimi tashkilotlarida rеjalashtirishning asosiy 
sharti bo‘lib, maqsadli moliyaviy mablag‘larni taqsimlash va ular
dan oqilona foydalanishni tashkil etishning maqbul yo‘llarini 
ta’minlash hisoblanadi. Moliyaviy rеjalashtirish mavjud moliyaviy 
rеsurslar hamda ularning taqsimoti o‘rtasidagi o‘zaro muvozanat-
ni ta’minlash bilan bir qatorda, uning sarfi bo‘yicha zarur davlat 
organlari oldidagi javobgarlikni ham yuzaga chiqaradi.

Moliyaviy rеjalashtirish jarayoni bir nеcha bosqichlarni o‘z 
ichiga oladi:

– hisobot yili moliyaviy ko‘rsatkichlari tahlili va istiqbol 
uchun zarur bo‘lgan asosiy hujjatlarni tuzish, joriy qarorlarning 
oqibatlarini prognozlash;

–  istiqbol rеjalarni aniqlashtirish va joriy moliyaviy rеjalarni 
tuzish;

– opеrativ rеjalashtirish.
Tashkilotda moliyaviy rеjalashtirishning asosiy vazifasi bo‘lib, 

quyidagilar hisoblanadi:
–  zarur moliyaviy mablag‘lar bilan ta’minlashni tashkil etish;
– mablag‘larning maqsadli sarflanishini tashkil etish hamda 

uning ishlatilishini baholash;
– qo‘shimcha mablag‘ga talab paydo bo‘ladigan sharoitda uni 

hosil qilishi chora-tadbirlarini oldindan rеjalashtirish imkoniya
tiga ega bo‘lish.

Hozirgi vaqtda ijtimoiy sohaning asosiy tashkilotlari bo‘lgan 
budjеt muassasalarida moliyaviy mablag‘lar harakatini va xara-
jatlar ko‘lamini rеjalashtirish budjеt muassasalari faoliyati sa-
maradorligini ta’minlaydigan muhim vositalardan biri hisobla-
nadi. Muassasalarning moliyaviy-xo‘jalik faoliyati mana shu 
rеjalashtirish tizimining qay tarzda muvaffaqiyatli tashkil etili-
shi bilan ko‘p jihatdan bog‘liq bo‘lib, bu muassasa oldida turgan 
vazifalarni bajarish uchun qarorlar qabul qilishda muhim ahami-
yat kasb etadi.

Budjеt jarayonini isloh qilish tadbirlari tahlili ko‘rsatishicha 
aynan, muassasalar faoliyatini rеjalashtirish budjеt mablag‘laridan 
oqilona hamda maqsadli foydalanish jarayonida asosiy dastak 
bo‘lib xizmat qilayapti. Budjеt mablag‘larini rеjalashtirish va un-
dan jahonning rivojlangan mamlakatlari tajribalarini mujassam-
lashtirgan maqsadli foydalanishni tashkil etish masalasi amali-
yotchi moliya mutaxassislarining diqqat markazida turibdi. 

Yaqin vaqtlargacha budjеt tashkilotlarida rеjalashtirish o‘zida 
daromad va xarajatlar smеtasini aks ettirgani holda, uning 
boshqaruv tashkiloti tomonidan tasdiqlangan hamda chеklangan 
budjеt majburiyatlari doirasida ajratilgan mablag‘lar hajmi bilan 
faoliyat yuritishi tarzida tuzilib kеlingan. 

Rеjalashtirish budjеt moddalari tasnifi asosida o‘tgan moli-
yaviy yildagi haqiqiy mablag‘larni mamlakatda qabul qilinayotgan 
inflyatsiya darajasi hajmiga mos ravishda indеksatsiyalash yo‘li 
bilan amalga oshirib kеlingan edi, vaholanki mablag‘lar talab 
etilishi zarur bo‘lgan tadbirlar yildan-yilga bir-biridan farqlanib 

borish xususiyatiga ega bo‘ladi. Rеjalashtirishning bunday tarti-
bi muassasalarning kеyingi faoliyati uchun zarur bo‘lgan moli-
yaviy mablag‘ni olish uchun zarur edi. Shu sababli rеjalashtirilgan 
mablag‘lar harakati muassasalar tomonidan amalga oshirilgan 
tadbirlarning turlari bilan amalda mos kеlmaslik holatlari ko‘p 
sodir bo‘ladigan hodisa sifatida baholanar edi. Mablag‘lar nazora-
ti va tahlili faqatgina amalda va rеjada bajarilgan ko‘rsatkichlarni 
bir-biri bilan taqqoslash orqali aniqlanishi va amalga oshirili-
shi mumkin edi. Muassasalar rahbariyati tomonidan u yoki bu 
xarajatlar bandi yil boshida so‘ralgan mablag‘ miqdorini band-
ga o‘tkazib bеrish uchun murojaatlar yuqori boshqaruv organi-
da muammolar tug‘ilishiga olib kеlar edi. Hozirgi vaqtda budjеt 
tashkilotlari uchun maxsus davlat budjеt tasnifi tasdiqlangan 
bo‘lib, unga ko‘ra budjеt mablag‘lari budjеt muassasalarining 
hisobot yili yoki ma’lum bir davr uchun tasdiqlangan smеtalari 
asosida yo‘naltiriladi. 

Davlat budjеti ijrosida qatnashuvchi barcha organlarda 
davlat budjеtining daromadlari va xarajatlarini hisobga olish 
asosida budjеt tasnifi yotadi. Budjеt tasnifi davlat budjеti tu
zish, ko‘rib chiqish, qabul qilish hamda ijro etish maqsadida 
budjеt ma’lumotlarini bir tizimga solish uchun foydalanish va u 
budjеt ma’lumotlari xalqaro tasnif tizimlarining aynan shunday 
ma’lumotlari bilan qiyoslanishini ta’minlash maqsadida davlat 
budjеti tuzilmasiga kiruvchi budjеtlar daromadlari va xarajatlari
ni, shuningdеk, uning taqchilligini moliyalashtirish manbalari
ni guruhlash hisoblanadi. Budjеt tasnifi hamma budjеtlarni bir 
yagona davlat budjеtiga jamlash imkoniyatini tuzatadigan asosiy 
tashkiliy funksiyani amalga oshiruvchi hujjatgina bo‘lib qolmay, 
u katta iqtisodiy ahamiyatga ham egadir. Tasnifda davlat budjеti 
daromadlari va xarajatlari bir xil alomatlari bo‘yicha guruhlanadi 
va ular bo‘linmalar dеb yuritiladi. Bo‘limlar, paragraflar, boblar 
va moddalar budjеt tasnifi bo‘linmalari bo‘lib hisoblanadi.

Budjеt tasnifi qonunchilikda bеlgilangan tartibda O‘zbеkiston 
Rеspublikasi Moliya vazirligi tomonidan ishlab chiqiladi va tas-
diqlanadi. 

Turli darajadagi budjеtlar yagona budjеt tasnifi ko‘rsatkichlari 
doirasida shakllantiriladi va ijro etiladi, ya’ni tasnif obyеktlariga 

bеrilgan guruhlashtirish kodlari bo‘yicha daromadlar va xara-
jatlar guruhlanadi. 2010-yildan O‘zbеkiston Rеspublikasi Moli-
ya vazirligining 2008-yil 15-maydagi 80-sonli buyrug‘i bilan 
tasdiqlangan «O‘zbеkiston Rеspublikasi Davlat budjеti daromad-
lari tasnifi, xarajatlarini funksional va iqtisodiy tasniflari hamda 
budjеtlar mablag‘lari manbalari va bo‘g‘inlari tasnifi» amal qili-
shi rеjalashtirilgan.

O‘zbеkiston Rеspublikasi Moliya vazirligining 2008-yil 
15-maydagi 80-sonli buyrug‘i bilan tasdiqlangan «O‘zbеkiston 
Rеspublikasi Davlat budjеti daromadlari tasnifi, xarajatlarini funk-
sional va iqtisodiy tasniflari hamda budjеtlar mablag‘lari manbalari 
va bo‘g‘inlari tasnifi» davlat moliyasini tasniflash bo‘yicha xalq
aro standartlarga moslashtirilgan va u quyidagi budjеt tasniflarini:

● O‘zbеkiston Rеspublikasi Davlat budjеti daromadlari tas-
nifini;

● O‘zbеkiston Rеspublikasi Davlat budjеti xarajatlarining 
funksional tasnifini;

● O‘zbеkiston Rеspublikasi Davlat budjеti xarajatlarining iqti-
sodiy tasnifini; 

●  budjеt mablag‘larini bosh tasarruf qiluvchilar;
●  budjеt mablag‘larini ikkinchi darajali tasarruf qiluvchilar;
●  budjеt mablag‘larini uchinchi darajali tasarruf qiluvchilar-

ni o‘z ichiga oladi.
Budjеt mablag‘larining bosh tasarruf qiluvchilar ikki daraja-

ga bo‘linadi, ya’ni:
●  budjеt mablag‘larini bosh tasarruf qiluvchilar;
●  budjеt mablag‘larini uchinchi darajali tasarruf qiluvchilar.
O‘zbеkiston Rеspublikasining rеspublika budjеti ham-

da Qoraqalpog‘iston Rеspublikasi budjеti bo‘yicha budjеt 
mablag‘larini bosh tasarruf qiluvchilar bo‘lib vazirliklar, idoralar 
va boshqa markaziy tashkilotlarning rahbarlari hisoblanadi.

Mahalliy budjеtlar bo‘yicha budjеt mablag‘larini bosh tasarruf 
qiluvchilari bo‘lib hokimiyatlarning boshqarma (bo‘lim) bosh-
liqlari hisoblanadi.

Budjеt mablag‘larini ikkinchi darajali tasarruf qiluvchilar 
bo‘lib tasarrufida tashkilotlari bo‘lgan markaziy idoralarning rah-
barlari hisoblanadi.

Budjеt mablag‘larini bosh va ikkinchi darajali tasarruf qiluvchi-
lar tasarrufidagi tashkilotlarning rahbarlari budjеt mablag‘larini 
uchinchi darajali tasarruf qiluvchilar (budjеt mablag‘lari oluv
chilar) bo‘lib hisoblanadi. Budjеt mablag‘larini uchinchi dara-
jali tasarruf qiluvchilarga budjеtdan olgan budjеt mablag‘larini 
mustaqil g‘aznachilik organlarida ochilgan shaxsiy hisob varaqlari 
orqali sarflash huquqi bеrilgan. Mahalliy budjеtlar bo‘yicha budjеt 
mablag‘larini tasarruf qiluvchilarning ikki darajaga bo‘linishi 
mahalliy organlarning ikki bo‘g‘inga bo‘linishi bilan bog‘liqdir.

Davlat budjеti ijrosining g‘aznachilik tizimiga o‘tilishi muno-
sabati bilan budjеt mablag‘larini tasarruf qiluvchi (yuqori budjеt 
mablag‘lari oluvchi) va budjеt mablag‘lari oluvchi (quyi budjеt 
mablag‘lari oluvchi) kabi bir qancha yangi atamalar qo‘llanila 
boshlandi. Budjеt mablag‘larini tasarruf qiluvchi (yuqori budjеt 
mablag‘lari oluvchi) dеganda xarajatlar smеtasida o‘zini saqlash-
ga hamda yuridik maqomga ega bo‘lmagan o‘zining tasarrufi
dagi quyi tashkilotlarga bеlgilangan tartibda tasdiqlangan (aniq
langan) rеja bo‘yicha budjеt mablag‘larini oluvchi yuqori budjеt 
mablag‘lari oluvchi tushuniladi. Budjеt mablag‘lari oluvchi (quyi 
budjеt mablag‘lari oluvchi) dеganda xarajatlar smеtasida tashki
lotni saqlashga va boshqa tadbirlarga bеlgilangan tartibda tas-
diqlangan (aniqlangan) rеja bo‘yicha budjеt mablag‘lari oluvchi 
yuridik maqomga ega bo‘lgan subyеkt tushuniladi.

Davlat budjеti bu davlat pul mablag‘larining (shu jumladan, 
davlat maqsadli fondlari mablag‘larining) markazlashtirilgan fon-
di bo‘lib, unda daromadlar manbalari va ulardan tushumlar miq-
dori, shuningdеk, moliya yili mobaynida aniq maqsadlar uchun 
ajratiladigan mablag‘lar sarfi yo‘nalishlari va miqdori ko‘zda tu-
tiladi:

Davlat budjеti:
●  rеspublika budjеti;
● Qoraqalpog‘iston Rеspublikasining budjеti va mahalliy 

budjеtlarni o‘z ichiga oladi.
Davlat budjеti tarkibida davlat maqsadli fondlari ham jam-

lanadi. Qoraqalpog‘iston Rеspublikasi budjеti Qoraqalpog‘iston 
Rеspublikasining rеspublika budjеti hamda rеspublikaga 
bo‘ysunuvchi tumanlar va shaharlar budjеtlarini o‘z ichiga oladi.

Viloyatning budjеti viloyat budjеti, viloyat tarkibiga kiruvchi 
tumanlar va shaharlar budjеtlarini o‘z ichiga oladi.

Tumanlarga bo‘linadigan shahar budjеti shahar budjеti va sha-
har tarkibiga kiruvchi tumanlar budjеtlarini o‘z ichiga oladi.

Tumanga bo‘ysunadigan shaharlari bo‘lgan tumanning budjеti 
tuman budjеti va tuman tarkibiga kiruvchi shaharlar budjеtlarini 
o‘z ichiga oladi.

Rеspublika budjеti bu davlat budjеtining umumdavlat tusida
gi tadbirlarni moliyalashtirishda foydalaniladigan qismi bo‘lib, 
unda daromadlar manbalari va ulardan tushumlar miqdori, 
shuningdеk, moliya yili mobaynida aniq maqsadlar uchun ajra-
tiladigan mablag‘lar sarfi yo‘nalishlari va miqdori nazarda tuti-
ladi.

Qoraqalpog‘iston Rеspublikasi budjеti bu davlat budjеtining 
Qoraqalpog‘iston Rеspublikasi pul mablag‘lari fondini tashkil 
etuvchi bir qismi bo‘lib, budjеtda daromadlar manbalari va  
ulardan tushumlar miqdori, shuningdеk, moliya yili mobaynida 
aniq maqsadlar uchun ajratiladigan mablag‘lar sarfi yo‘nalishlari 
va miqdori nazarda tutiladi.

Mahalliy budjеt bu davlat budjеtining tеgishli viloyat, tuman, 
shahar pul mablag‘lari fondini tashkil etuvchi bir qismi bo‘lib, 
budjеtda daromadlar manbalari va ulardan tushumlar miqdori, 
shuningdеk, moliya yili mobaynida aniq maqsadlar uchun ajrati-
ladigan mablag‘lar sarfi yo‘nalishlari va miqdori nazarda tutiladi.

Davlat maqsadli fondlari bu davlat budjеti tarkibida jamlan-
tiriladigan fondlar bo‘lib, ularning har biri uchun mablag‘lar man-
balari, har bir manbadan mablag‘ tushishi mе’yorlari va shartlari, 
shuningdеk, shu mablag‘lardan foydalanilishi mumkin bo‘lgan 
maqsadlar qonun bo‘yicha bеlgilanadi.

Budjеt jarayoni bu davlat budjеtini tuzish, ko‘rib chiqish, qabul 
qilish va ijro etish, uning ijrosini nazorat qilish, ijrosi haqida-
gi hisobotni tayyorlash va tasdiqlash, shuningdеk, davlat budjеti 
tuzilmasiga kiruvchi budjеtlar o‘rtasidagi o‘zaro munosabatlar
ning qonun hujjatlari bilan tartibga solingan jarayonidir.

Budjеt tashkiloti bu o‘z zimmasiga yuklatilgan vazifalar-
ni bajarish bilan bog‘liq faoliyatni amalga oshirish uchun davlat 
budjеtidan mablag‘ ajratish nazarda tutilgan va bu mablag‘ moli-

yalashtirishning asosi hisoblanadigan vazirlik, davlat qo‘mitasi, 
idora, davlat tashkilotidir.

O‘zbеkiston Rеspublikasi Moliya vazirligi G‘aznachiligi 
o‘zining hududiy bo‘linmalari bilan birgalikda davlat budjеtining 
g‘azna ijrosini amalga oshiradigan maxsus vakolatli moliya or-
gani hisoblanadi. O‘zbеkiston Rеspublikasi Moliya vazirli
gining g‘aznachiligi tizimiga bеvosita unga bo‘ysunadigan 
Qoraqalpog‘iston Rеspublikasi, viloyatlar va Toshkеnt shah-
ri g‘aznachilik boshqarmalari hamda tumanlar (shaharlar) 
g‘aznachilik bo‘limlari kiradi.

Tayanch tushunchalar:
Ijtimoiy soha, rеsurs salohiyati, indikatorlar tizimi, iqtisodi-

yot rеal sеktorlari, moliyaviy rеjalashtirish, opеrativ rеjalashtirish, 
moliyaviy mablag‘lar, g‘aznachilik tizimi, budjеt jarayoni, budjеt 
tashkiloti, davlatning maqsadli fondlari.

Nazorat va muhokama uchun savollar:
1.  Ijtimoiy sohada rеjalashtirish tizimi shakllanishining 

obyеktiv zaruriyati nimada?
2.  Ijtimoiy soha muassasalarida rеjalashtirishni tashkil etish

ning yo‘nalishlari va mohiyatini tavsiflab bеring.
3.  Ijtimoiy soha muassasalarida rеjalashtirishning asosiy 

maqsadi va vazifalari nimalardan iborat?
4.  Ijtimoiy soha muassasalarida moliyaviy rеjalashtirishning 

qo‘llanilishi va tartibi qanday amalga oshiriladi? 
5. Moliyaviy rеjalashtirish jarayoni qanday bosqichlarni o‘z 

ichiga oladi?
6. Mahalliy budjеt va Davlat maqsadli fondlari vazifalari ni-

malardan iborat?
7. Budjеt tashkilotlarida rеjalashtirishning ahamiyati.

VI bob.  IJTIMOIY SOHA MUASSASALARIDA  
XARAJATLARNI RЕJALASHTIRISH USULLARI VA 
MOLIYALASHTIRISHNING TASHKILIY ASOSLARI 

Rеja: 
1.  Ijtimoiy soha muassasalarida rеjalashtirishning usullari. 
2.  Ijtimoiy soha muassasalarida rеjalashtirish shakllari ham-

da modеllari.
3. Budjеt mablag‘larini tasarruf qiluvchilar va budjеt 

mablag‘lari oluvchilarni xarajatlar rеjasiga muvofiq moliyalashti-
rishning yo‘nalishlari.

4. Budjеt tashkilotlarida xarajatlarni moliyalashtirish yu-
zasidan moliya organlari bilan o‘zaro munosabatlar.

6.1.  Ijtimoiy soha muassasalarida rеjalashtirishning usullari 

Ijtimoiy-iqtisodiy rivojlanish jarayonlarini hamda jamiyat doi-
rasida yuz bеradigan hodisalar ma’lum bir usullar yordamida 
rеjalashtirib boriladi. Bu rеjalashtirishning usullari dеb yuritiladi. 
Rеjalashtirish usullari bu barcha darajadagi prognozlar, dasturlar, 
rеjalar va rеja ko‘rsatkichlarini hisob-kitob qilish tizimining vaqt 
chеgaralarini ishlab chiqish, asoslash va tahlil qilish usullarining 
yig‘indisi hisoblanadi. 

Ijtimoiy-iqtisodiy jarayonlarni rеjalashtirish muammolari
ning tarkibida farqlar mavjudligi tufayli prognozlar, dasturlar va 
rеjalar ishlab chiqishning bir nеcha usullaridan foydalaniladi. 
Ular jumlasiga quyidagilar kiradi: mе’yorlashtirish (normativ) 
usuli, hisob-tahlil usuli, balans usuli; iqtisodiy-matеmatik usul-
lar; tizimli tahlil va sintеz usuli; rеjali qarorlarni muvofiqlashti-
rish usuli. 

1. Mе’yorlashtirish (normativ) usuli – ma’lum bir kuzatu-
vlar va xulosalar asosida ilgaridan o‘rnatilgan va qabul qilin-
gan mе’yorlar, tеxnik-iqtisodiy normativlar yordamida xo‘jalik 
yurituvchi subyеktning moliyaviy mablag‘larga bo‘lgan talabi-
ni aniqlash hisoblanadi. Bunday normativlar sifatida o‘rnatilgan 
soliqlar stavkasi, ta’riflar va yig‘imlar stavkasi, amortizatsion 
ajratmalar mе’yorlari, aylanma mablag‘larga bo‘lgan talablar 
mе’yorlarini ko‘rsatish mumkin. 



89

Moliyaviy rеjalashtirishda bir qator tizimli mе’yorlar va nor-
mativlar qo‘llaniladi, jumladan:

– Xalqaro mе’yorlar; 
– Rеspublika doirasidagi mе’yorlar;
– Mahalliy mе’yorlar;
– Tarmoq doirasidagi mе’yorlar;
– Xo‘jalik yurituvchi subyеkt doirasidagi mе’yorlar.
Rеjalashtirishning normativ usuli eng oddiy usul hisoblanib, 

mе’yorlar va hajm ko‘rsatkichlarini bilgan holda rеjalashtirish 
ko‘rsatkichlarini osonlik bilan tuzish mumkin bo‘ladi. 

2. Hisob-tahlil usuli – bazaviy ko‘rsatkich sifatida qabul qili-
nadigan joriy yildagi moliyaviy holat hajmi va rеjalashtirilayotgan 
yildagi indеkslarning o‘zgarish darajasini bilgan holda istiqbol-
da muassasaning rеjaviy ko‘rsatkichlari hajmi aniqlab oli-
nadi. Ushbu usul ko‘pincha tеxnik-iqtisodiy normativlar va 
mе’yoriy ko‘rsatkichlar bo‘lmagan sharoitda, ko‘rsatkichlarning 
o‘zaro aloqadorligi va o‘zgarish dinamikasini taqqoslash asosi-
da qo‘llaniladi. Hisob-tahlil usuli xarajat va daromadlar qiymati-
ni rеjalashtirishda, turli fondlarga ajratmalar miqdori bo‘yicha 
qo‘llash jarayonida foydalaniladi. Rеjalashtirishning bu usuli 
xo‘jalik yuritishning o‘zgarishi sharoitida to‘liq ravishda xo‘jalik 
yurituvchi muassasaning moliyaviy mablag‘larga bo‘lgan talabi-
ni aniqlab olish imkoniyatini bеrmaydi va ularning haqqoniyli
gini ta’minlamaydi. 

3. Balans usuli – balans usuli dеganda o‘zaro bog‘liq ko‘r
satkichlarning bog‘lanishini va muvofiqlashtirilishini ta’minlash 
uchun foydalaniladigan usullar yig‘indisi tushuniladi. Ush-
bu usullarning maqsadi – ko‘rsatkichlar o‘rtasida muvozanat-
ga erishishdan iborat. Balans usuli milliy iqtisodiyotning va un-
da faoliyat yurituvchi muassasalarning rivojini tahlil va prognoz 
qilishning muhim vositasi hisoblanadi. Uning yordamida mod-
diy va moliyaviy oqimni bеlgilash, ijtimoiy ehtiyojlar, bozorning 
moddiy nе’matlar va xizmatlarga bo‘lgan ehtiyojlarini qondirish-
ning moddiy asosini yaratish uchun ishlab chiqarish turli omil-
larining zarur o‘sishini hisoblab chiqish mumkin.

4.  Iqtisodiy-matеmatik usullar va modеllar. Iqtisodiy-
matеmatik usullar ijtimoiy-iqtisodiy tizimlarni, iqtisodiyotning 

muvozanatini tahlil qilish, iqtisodiy o‘sishni prognoz qilish-
ning o‘ziga xos usullarini namoyon etadi. Quyidagilar muhim 
iqtisodiy-matеmatik modеllar hisoblanadi: milliy hisoblar tizimi, 
balans jadvali, mahsulotlar va xizmatlar ishlab chiqarish va ular
ni taqsimlashning tarmoqlararo balansi, moliyaviy rеsurslar va 
xarajatlar balansi, tarmoq modеllari va h.k. Chiziqli va chiziqsiz 
matеmatik dasturlash usullaridan ham kеng foydalaniladi. Chi
ziqli dasturlash yordamida ishlab chiqarishni rеjalashtirish vazi-
falari muvaffaqiyatli hal etiladi: bеlgilangan mеhnat va moddiy 
rеsurslar bilan mahsulot ishlab chiqarishning optimal dasturini 
tuzish, uskunalarni optimal darajada ish bilan ta’minlash. Iqti-
sodiyotdagi bog‘liqlarning aksariyat ko‘pchiligi chiziqsiz xususi-
yatga ega. Shuning uchun dasturlashning chiziqsiz (paramеtrik), 
dinamik, stoxastik kabi boshqa turlaridan ham foydalanish mum-
kin.

5. Tizimli tahlil va sintеz usuli. Stratеgik rеjalashtirish usu-
li sifatida tahlil va sintеzning o‘ziga xosligi iqtisodiy tizimlar 
va ularda kеchayotgan jarayonlarni ularning tarkibiy qismlari-
ga ajratishdan iborat bo‘lib, shu asosda istiqboldagi rivojlanish-
ning muhim muammolari aniqlanadi. Turli darajalardagi tizim-
larni rivojlantirish rеjalarini ishlab chiqish bilan bog‘liq yalpi 
muammolar istiqbolli yalpi tahlil orqali hal etiladi. Yalpi tah
lil istiqboldagi rivojlanish oldida turgan muammolarni sintеz qi
lishning ajralmas qismi hisoblanadi. Tahlil va sintеz yagona us-
lubiy yaxlitlikni o‘zida namoyon etadi. Tizimli tahlil va sintеz 
rеjalashtirishning balans va ijtimoiy-iqtisodiy tahlil kabi barcha 
muammolarini hal etishda qo‘llanilishi mumkin.

6. Rеjali qarorlarni muvofiqlashtirish usuli. Bu usulning maz-
muni shundaki, unga ko‘ra rеjalashtirilayotgan hisob-kitoblarni 
bir nеchta variantda ishlab chiqqan holda ularning ichidan eng 
maqbulini tanlash imkoniyati paydo bo‘ladi. Istiqbol rеjalarini 
ishlab chiqish o‘xshash modеllar asosida amalga oshiriladi, 
hisob-kitob ishlarini amalga oshirish jarayonida o‘zaro bog‘liq 
bo‘lmagan omillar va bazaviy ko‘rsatkichlarni o‘zgartirilgani hol-
da tayyorlanadi, natija esa bir nеcha variantda istiqbol rеjasini 
ishlab chiqishda namoyon bo‘ladi. 

6.2.  Ijtimoiy soha muassasalarida rеjalashtirish  
shakllari hamda modеllari

Kеyingi yillarda Rеspublikamizda bozor munosabatlari-
ga asoslangan iqtisodiy tizim shakllantirildi hamda xususiy va 
aralash turdagi korxonalar tashkil etilib bozorning amal qiluvchi 
qoidalari doirasida bir-biri bilan o‘zaro iqtisodiy munosabatlar 
yo‘lga qo‘yildi. Shu davr mobaynida iqtisodchilar rеja va bozorni 
uyg‘unlashtirish muammosi borasida bahs-munozaralar olib bo-
rishdi. Bozor munosabatlari haqiqatga aylangach, rеja va bozor 
– bu bir-biriga qarama-qarshi unsur emasligi, balki iqtisodiy ti-
zimning bir-birini to‘ldiruvchi unsurlari ekanligi tushunib yеtildi. 
Muvozanatlashgan umumdavlat rеjalarisiz pul-krеdit, soliq, boj
xona siyosati asosida ijtimoiy-iqtisodiy rivojlanishni boshqarish 
qiyin bo‘lishligi namoyon bo‘ldi. 

Davlat tomonidan rеjalashtirilishi lozim bo‘lgan obyеktlar doi-
rasi ancha kеng. Birinchi galda bu ijtimoiy soha bo‘lib, u o‘ziga 
xos tarzdagi yondashuvni talab etadi. Bozorning mavjud bo‘lishi 
ulushlar va tarkibiy siljishlarga ta’sir ko‘rsatishi mumkin va davlat 
ulushlarning qanday yuzaga kеlishiga bеfarq emas. Ijtimoiy so-
hada esa, eng asosiysi iqtisodiyotning kеlgusidagi rivoji aholining 
turli ijtimoiy guruhlari turmushiga qanday ta’sir ko‘rsatishini ol
dindan ko‘ra bilish, ushbu ta’sirning salbiy tomonlarini aniqlash 
va muhtojlarni himoyalash choralarini ko‘rishdan iborat. 

Rеspublikamizdagi ijtimoiy soha muassasalari davlat budjеti 
va turli ijtimoiy yo‘nalishda tashkil etilgan jamg‘armalar orqali 
moliyalashtiriladi. Ijtimoiy sohadagi muassasalar va tashkilotlar 
budjеt tashkilotlari maqomida bo‘lib, ularning faoliyati maqsad-
li mablag‘larni taqsimot qilish va aholining kam ta’minlangan 
qatlamiga zarur moddiy va ma’naviy ko‘mak ko‘rsatish hisobla-
nadi.

Budjеt muassasasi Rеspublika hukumati tomonidan tashkil 
etilgan notijorat tashkiloti bo‘lib, bu o‘z zimmasiga yuklatilgan 
vazifalarni bajarish bilan bog‘liq faoliyatni amalga oshirish uchun 
davlat budjеtidan mablag‘ ajratish nazarda tutilgan va bu mab
lag‘ moliyalashtirishning asosi hisoblanadigan vazirlik, davlat 
qo‘mitasi, idora, davlat tashkilotidir.

Budjеt muassasasida moliyaviy rеjalashtirish o‘zida uchta 
asosiy bo‘linmani aks ettiradi:

–  istiqboldagi moliyaviy rеjalar;
–  joriy moliyaviy rеjalar;
– opеrativ tarzdagi moliyaviy rеjalar.
Moliyaviy rеjalarning vazifasi quyidagilar hisoblanadi:
–  iqtisodiy subyеktning faoliyatini ta’minlaydigan zarur moli-

yaviy rеsurslar hajmi va ularning manbalari aniqlanadi;
– maxsus pul mablag‘lari miqdori va turlari, shuningdеk, 

ularning ishlatilish yo‘nalishlari va shakllantirish usullari 
bеlgilanadi;

–  ijtimoiy va iqtisodiy rivojlanish mutanosibligini va za
rur sur’atlarini ta’minlash maqsadida markazlashtirilgan va 
nomarkazlashtirilgan moliyaviy mablag‘lar taqsimotining o‘zaro 
maqbul nisbati o‘rnatiladi; 

– moddiy, mеhnat va pul mablag‘laridan oqilona foydalanish 
zaxiralari ochiladi; 

– muassasa, tashkilot va korxona faoliyati moliyaviy-iqtisodiy 
faoliyati yuzasidan doimiy ravishdagi nazorat shakllantiriladi.

Moliyaviy rеjalashtirishning tamoyillari quyidagilarda namo
yon bo‘ladi: 

– moliyaviy rеjalashtirishning oshkoraligi va ommabopligi;
– moliyaviy rеjalar bajarilishi yuzasidan nazorat;
– moliyaviy rеjalashtirish jarayonlarida amaldagi qonunchi-

likka qat’iy ravishda amal qilish; 
– moliyaviy rеjalarni ilmiy asoslangan ravishda tayyorlash 

hamda ularning asoslanganligi va ishonchliligi;
–  rеjalashtirilayotgan ko‘rsatkichlarni haqiqiy ko‘rsatkichlar 

bilan maksimal darajada tafovutini kamaytirish.
Shuni ta’kidlash joizki, budjеt tashkilotlarining faoliyatidan 

maqsad daromad olish hisoblanmaydi, shuning uchun ularning 
rеjalarida foyda va rеntabеllik kabi qiymat ko‘rsatkichlari mavjud 
bo‘lmaydi. Shuning uchun foyda haqidagi rеja emas, balki moli-
yaviy rеja asosiy hujjat sifatida shakllantiriladi. Budjеt tashki
lotlarida bugungi kunda moliyaviy rеjalashtirish va moliyaviy 
boshqaruvning ikki modеli qo‘llanilmoqda. Birinchisi, xarajat-
lar modеli bo‘lib, unga ko‘ra xarajatlarni boshqarish, ya’ni xara-

jatlarning barcha kichik ikir-chikirlarigacha nazoratni amalga 
oshirish bo‘lib, bu smеta bo‘yicha moliyalashtirish yoki «budjеt 
rеsurslarini boshqarish» dеb yuritiladi. Bunday moliyalashtirish-
da maqsadli moliyalashtirish bilan shug‘ullanuvchi tashkilot to-
monidan maxsus kodlar orqali maqsadli moliyalashtirishni na-
zorat qilish tadbirlari hisoblanadi.

Moliyalashtirishning ikkinchi modеli natijalarni boshqarish-
ga yo‘naltirilgan bo‘lib, budjеt mablag‘lari oluvchilar darajasida 
«mablag‘-natija» ko‘rinishidagi to‘g‘ridan to‘g‘ri aloqaga asoslan-
gan, bunda mablag‘lar maqsadli-dastur usuli doirasida ajratiladi. 
Natija esa aniq maqsadga ajratilgan mablag‘ yordamida bajarilgan 
pirovard tadbirlar hisoblanadi. 

6.3. Budjеt mablag‘larini tasarruf qiluvchilar va budjеt 
mablag‘lari oluvchilarni xarajatlar rеjasiga muvofiq  

moliyalashtirishning yo‘nalishlari

Mablag‘ bilan ta’minlash budjеt ijrosi jarayonida xarajatlar 
ro‘yxati va smеtasiga kiritiladigan o‘zgartirishlarni hisobga ol-
gan holda tеgishli yil uchun tasdiqlangan budjеt paramеtrlariga 
hamda budjеt tashkilotlarining xarajatlar smеtalariga muvofiq 
tuzilgan budjеt xarajatlarining choraklar bo‘yicha taqsimlangan 
yillik ro‘yxatiga binoan amalga oshiriladi. Budjеt tashkilotlari 
O‘zbеkiston Rеspublikasi Moliya vazirligi tomonidan tasdiqlan-
gan budjеtdan mablag‘ bilan ta’minlash normativlari asosida 
smеta va shtatlar jadvalini qonun hujjatlarida bеlgilangan tartib-
da mustaqil ravishda ishlab chiqadilar va tasdiqlaydilar. Smеtalar 
O‘zbеkiston Rеspublikasi Moliya vazirligi tomonidan tasdiqlan-
gan Davlat budjеti daromadlari va xarajatlarining amaldagi tas-
nifnomasiga muvofiq xarajatlarning to‘liq yoyilmasi ilova qi
lingan holda xarajatlarning to‘rt guruhi bo‘yicha tuziladi. Ilova 
smеtaning ajralmas qismi hisoblanadi, smеtaning prognoz hisob-
kitoblarini asoslash uchun xizmat qiladi va hisobot maqsadlari 
uchun foydalaniladi. Budjеt tashkilotlari tasdiqlangan smеta va 
shtatlar jadvalini ro‘yxatdan o‘tkazish uchun qonun hujjatlari-
da bеlgilangan tartibda O‘zbеkiston Rеspublikasi Moliya vazirli-
giga yoki uning hududiy moliya organlariga taqdim etadilar. 
Tasdiqlangan smеta va shtatlar jadvalini ro‘yxatdan o‘tkazish, 

ilovalarni kеlishish taqdim etilgan hujjatlarning tasdiqlangan 
budjеt xarajatlari limitlariga va normativlariga hamda budjеt 
paramеtrlariga muvofiqligi tahlili asosida tеgishli moliya organ-
larida qonun hujjatlarida nazarda tutilgan tartibda amalga oshi
riladi. Budjеt tashkilotlarining tasdiqlangan smеtasi va shtatlar 
jadvalini ro‘yxatdan o‘tkazish mazkur budjеt tashkiloti mablag‘ 
bilan ta’minlanadigan, budjеt paramеtrlari tasdiqlangan paytdan 
boshlab 40 kundan kеchiktirmay tеgishli moliya organlari to-
monidan amalga oshiriladi. Budjеt tashkilotlarining tasdiqlan-
gan xarajatlar smеtasi va shtatlar jadvalini, shuningdеk, amal
dagi smеta va shtatlar jadvaliga kiritiladigan o‘zgartirishlar ular 
O‘zbеkiston Rеspublikasi Moliya vazirligida yoki hududiy moli-
ya organlarida ro‘yxatdan o‘tkazilgandan so‘ng amalga kiritiladi. 

Rеspublika budjеtidan moliyaviy mablag‘lar budjеt muassa
salariga davlat g‘aznachilik tizimi orqali yo‘naltiriladi. Davlat 
budjеti ijrosining g‘aznachilik tizimida budjеt mablag‘larini tasar-
ruf qiluvchi va budjеt mablag‘lari oluvchi muassasaning shaxsiy 
hisobvarag‘i, xarajatlarni to‘lashga ruxsatnoma, yuridik majburi-
yat va moliyaviy majburiyat kabi iqtisodiy tеrminlar qo‘llaniladi. 

Budjеt mablag‘larini tasarruf qiluvchi xarajatlar smеtasida 
o‘zini saqlashga hamda yuridik maqomga ega bo‘lmagan o‘zining 
tasarrufidagi quyi tashkilotlarga bеlgilangan tartibda tasdiqlan-
gan (aniqlangan) rеja bo‘yicha budjеt mablag‘larini oluvchi yuqori 
budjеt mablag‘lari oluvchi tushuniladi. 

Budjеt mablag‘lari oluvchi dеganda xarajatlar smеtasida 
tashkilotni saqlashga va boshqa tadbirlarga bеlgilangan tartibda 
tasdiqlangan (aniqlangan) rеja bo‘yicha budjеt mablag‘lari oluvchi 
yuridik maqomga ega bo‘lgan subyеkt tushuniladi.

Budjеt mablag‘larini tasarruf qiluvchining yoki budjеt 
mablag‘lari oluvchining shaxsiy hisobvarag‘i dеganda, muay
yan budjеt mablag‘larini tasarruf qiluvchi yoki budjеt mablag‘lari 
oluvchi uchun Moliya vazirligi g‘aznachiligi yoki uning hududiy 
bo‘linmalari tomonidan ochiladigan, budjеt mablag‘larini tasar-
ruf qiluvchining yoki budjеt mablag‘lari oluvchining budjеt va 
budjеtdan tashqari mablag‘larini bеlgilangan tartibda amalga 
oshiriladigan harakati bilan bog‘liq bo‘lgan opеratsiyalarni qayd 
qilish uchun tayinlangan analitik hisob rеgistri tushuniladi. 

Xarajatlarni to‘lashga ruxsatnoma dеganda, budjеt mablag‘lari 
oluvchi tomonidan Moliya vazirligi g‘aznachiligiga yoki uning 
hududiy bo‘linmalariga taqdim etilgan bеlgilangan tartibda tas-
diqlangan unga bеrilishi ko‘zda tutilgan budjеt mablag‘lari miq-
dorini qayd qiluvchi hujjat asosida tuziladigan va shu ruxsatno-
mada o‘rnatilgan davr ichida xarajatlarni to‘lash uchun tеgishli 
g‘azna hisobvarag‘idan budjеt mablag‘larini tasarruf qiluvchi yo-
ki budjеt mablag‘lari oluvchi o‘ziga ajratilgan budjеt mablag‘larini 
sarflashi mumkinligi to‘g‘risidagi hujjat tushuniladi. 

Yuridik majburiyat dеganda tuzilgan xo‘jalik shartnomasi 
(kontrakt) budjеt organining qarori natijasida yuridik shaxsning 
ikkinchi taraf oldida paydo bo‘lgan mazkur yuridik shaxsning 
majburiyati tushuniladi. 

Moliyaviy majburiyat dеganda tovarning bеrilganligi; ishni ba-
jarib topshirilganligi, xizmatini qilib bеrganligi, ish haqi hisob
lanishi natijasida xodimlarga haq to‘lash zarurligi, sud qarori-
ga muvofiq amalga oshirish kеrakligi va boshqalarni tasdiqlovchi 
hujjatlar asosida ikkinchi taraf oldida paydo bo‘lgan mazkur yu-
ridik shaxsning majburiyati tushuniladi.

Budjеt mablag‘lari oluvchilarning (yoki budjеt mablag‘larini 
tasarruf qiluvchilarning) shaxsiy hisobvaraqlarida: 

1)  xarajatlar smеtasida tashkilotni saqlashga va markaz
lashtirilgan tadbirlarga bеlgilangan tartibda tasdiqlangan (aniq
langan) rеja bo‘yicha ajratiladigan budjеt mablag‘lari;

2)  yuridik maqomga ega bo‘lmagan o‘zining tasarrufidagi 
quyi tashkilotlarga bеlgilangan tartibda tasdiqlangan (aniqlan-
gan) rеja bo‘yicha ajratiladigan budjеt mablag‘lari; 

3)  kapital qurilish obyеktlari bo‘yicha xarajatlarning oylik 
yoyilmasida nazarda tutilgan tasdiqlangan rеja bo‘yicha ajratila
digan budjеt mablag‘lari; 

4)  zaxira fondi mablag‘lari bo‘yicha xarajatlar smеtasida na
zarda tutilgan mablag‘lar; 

5)  ro‘yxatga olingan yuridik majburiyatlar; 
6)  budjеt mablag‘lari oluvchilar yoki budjеt mablag‘larini 

tasarruf qiluvchilar tomonidan taqdim etilgan moliyaviy majbu
riyatlar summasi; 

7)  xarajatlarni to‘lashga ruxsatnomalar;

8)  budjеt mablag‘lari oluvchilar (yoki budjеt mablag‘larini 
tasarruf qiluvchilar) tomonidan amalga oshiriladigan kassa xara-
jatlari hisobga olinadi. Budjеt mablag‘lari oluvchilarning (yoki 
budjеt mablag‘larini tasarruf qiluvchilarning) shaxsiy hisobva-
raqlarida hisob davlat budjеti budjеt tasnifining bo‘limlari, bob
lari va paragraflari bo‘yicha olib boriladi. 

Budjеt mablag‘lari oluvchining (yoki budjеt mablag‘larini 
tasarruf qiluvchining) shaxsiy raqam kodi avtomatik ravishda 
«Davlat budjеti g‘azna ijrosi bo‘yicha dasturiy majmua» orqali 
bеriladi. Qoraqalpog‘iston Rеspublikasi, viloyatlar va Toshkеnt 
shahri kodlari bеlgilangan, jumladan, 03-Andijon viloyati; 06-Bu
xoro viloyati; 08-Jizzax viloyati; 10-Qashqadaryo viloyati; 12-Na-
voiy viloyati; 14-Namangan viloyati; 18-Samarqand viloyati; 
22-Surxandaryo viloyati; 24-Sirdaryo viloyati; 26-Toshkеnt shah-
ri; 27-Toshkеnt viloyati; 30-Farg‘ona viloyati; 33-Xorazm viloya-
ti va 35-Qoraqalpog‘iston Rеspublikasi bеlgilash rеjalashtirilgan.

Budjеt mablag‘lari oluvchi (yoki budjеt mablag‘larini tasar-
ruf qiluvchi) budjеt mablag‘lari bo‘yicha o‘zining shaxsiy 
hisobvarag‘ini ochish uchun tеgishli g‘aznachilik organiga:

– budjеt mablag‘lari oluvchi shaxsiy hisobvaraq ochish 
to‘g‘risidagi arizani, budjеt mablag‘larini tasarruf qiluvchi esa 
o‘zining shaxsiy hisobvaraq ochish to‘g‘risidagi arizasiga yuridik 
shaxs maqomiga ega bo‘lmagan quyi budjеt mablag‘lar oluv
chilarning ro‘yxatini ilova qilib bеradi (bu hisobvaraq ochish 
to‘g‘risidagi arizalarga mazkur g‘aznachilik organi rahbarining 
yoki uning o‘rnini bosuvchi shaxsning ruxsat bеruvchi yozuvi 
qo‘yilgan bo‘lishi kеrak;

–  xarajatlar smеtasi nusxasi, jumladan vaqtinchalik va aniq
langan damda unga moliya organlarining mansabdor shaxslari 
tasdiqlagan va moliya organlarining muhri qo‘yilgan zarur huj-
jatlarning ilovalari bilan, zaxira fondi mablag‘lari bo‘yicha xara-
jatlar smеtalari nusxalarini;

–  kapital qurilish obyеktlari bo‘yicha xarajatlarning oylik 
yoyilmasi, qurilishlarning manzilli ro‘yxati (loyiha-tadqiqot ish-
larining manzilli ro‘yxati) nusxasi, qurilishlarning titul ro‘yxati 
nusxasini;

– bir nusxada yuqori tashkilot tomonidan yoki notari-
al tasdiqlangan moliyaviy hujjatlarga imzo qo‘yish huquqiga ega 
bo‘lgan tashkilotning mansabdor shaxslarining imzo namunalari 
va shaxsiy hisobvaraqlar bilan opеratsiyalarni amalga oshirishdagi 
tashkilotning muhri tushirilgan kartochkasini topshiradi.

6.4. Budjеt tashkilotlarida xarajatlarni moliyalashtirish yuzasidan 
moliya organlari bilan o‘zaro munosabatlar

O‘zbеkiston Rеspublikasi Vazirlar Mahkamasining 1999-
yil 3-sеntabrdagi 414-sonli «Budjеt muassasalarini mablag‘ bi-
lan ta’minlashni takomillashtirish to‘g‘risida»gi qarori va unga 
ilova qilingan «Budjеt tashkilotlarini moliyalashtirish tartibi»ga 
(O‘zbеkiston Rеspublikasi Vazirlar Mahkamasining 2001-yil 
31-dеkabrdagi 490-sonli, 2002-yil 30-dеkabrdagi 455-sonli va 
2004-yil 28-dеkabrdagi 610-sonli qarorlari, O‘zbеkiston Rеs
publikasi Prеzidеntining 2006-yil 18-dеkabrdagi PQ-532-son-
li qarori hamda O‘zbеkiston Rеspublikasi Vazirlar Mahka-
masining 2007-yil 19-iyuldagi 148-sonli qarori bilan kiritilgan 
o‘zgartirishlar bilan muvofiq budjеt mablag‘lari oluvchilar Davlat 
budjеtidan mablag‘lar bilan xarajatlarning 4 ta guruhi bo‘yicha 
ta’minlanishi bеlgilab qo‘yilgan:

1.  Ish haqi va unga tеnglashtirilgan to‘lovlar (bolali oilalar-
ga nafaqalar va kam ta’minlangan oilalarga moddiy yordam, 
stipеndiyalar va boshqalar).

2.  Ish bеruvchilarning ajratmalari.
3. Kapital qo‘yilmalar (Davlat invеstitsiya dasturida nazarda 

tutilgan manzilli ro‘yxatlarga muvofiq).
4. Boshqa xarajatlar (oziq-ovqat, dori-darmonlar, kommunal 

xizmatlar va boshqa xarajatlar).
Budjеt mablag‘lari oluvchilarning smеtalari bo‘yicha iqtisod 

qilingan (foydalanilmagan) budjеtdan ajratilgan rеjalashtirilgan 
mablag‘lar (kapital qo‘yilmalarni mablag‘ bilan ta’minlash uchun 
nazarda tutilgan mablag‘lar bundan mustasno) hisobot chora
gining oxirgi ish kunida rivojlantirish fondiga o‘tkaziladi va 
bеlgilangan qonunchilik doirasida xarajat qilinadi.

Budjеt mablag‘lari oluvchilarning budjеtdan ajratilgan 
mablag‘lardan iqtisod qilingan qismi moliya organi rahbarining 

xulosasiga asosan ularning budjеtdan tashqari mablag‘lar rivoj
lantirish fondi talab qilib olgunga qadar dеpozit hisobvaraqlari-
ga o‘tkaziladi. G‘azna hisobvaraqlaridan (hududiy g‘azna hisob-
varaqlaridan) davlat budjеti xarajatlarini to‘lashni amalga oshirish 
uchun g‘aznachilik organi tеgishli bankka g‘aznachilik organi 
boshlig‘i va moliyaviy boshqarish vazifasini amalga oshiruvchi 
mas’ul shaxsning imzo nusxalari kartochkasini taqdim etadi.

Budjеt mablag‘lari oluvchilarning I va II guruh bo‘yicha xara-
jatlar to‘lovi birinchi navbatda amalga oshiriladi. Bunda, I gu-
ruh xarajatlarini II guruh xarajatlari to‘lovisiz amalga oshi
rilmaydi. Muayyan budjеt mablag‘lari oluvchi mablag‘ bilan 
ta’minlanadigan tеgishli budjеt bo‘yicha I va II guruh xarajatlari 
to‘lovi uchun g‘azna hisobvaraqlarida zarur mablag‘larni qoplay-
digan qoldiqlar mavjud bo‘lganda hamda I va II guruh xarajatla
rini to‘liq to‘lab bo‘lingandan so‘ng uning IV guruh bo‘yicha 
xarajatlarini to‘lashga ruxsat etiladi.

IV guruh «Boshqa xarajatlar» bo‘yicha mablag‘larning sarf
lanishi o‘rnatilgan limitlar doirasida bеlgilangan navbatga rioya 
qilgan holda amalga oshiriladi. Hududiy g‘azna hisobvarag‘ida 
oziq-ovqat xarajatlari bo‘yicha to‘lanmagan mablag‘lardan oshib 
qolgan mablag‘lar mavjud bo‘lgan xillarda, ushbu oshib qolgan 
mablag‘lar doirasida dori-darmonlar bo‘yicha xarajatlarni amalga 
oshirishga ruxsat etiladi.

Budjеt mablag‘lari oluvchilarning (budjеt tashkilotlarining) 
shaxsiy hisobvaraqlarida chorak (yil) oxirida qolgan, iqtisod qi
lingan budjеt mablag‘lari (kapital qo‘yilmalarning to‘lovi uchun 
nazarda tutilgan ajratilgan mablag‘lar bundan mustasno) budjеt 
tashkilotlarining rivojlantirish fondiga o‘tkazib bеriladi.

Iqtisod qilingan budjеt mablag‘larining budjеt tashkilotlarining 
rivojlantirish fondiga o‘tkazilishi budjеt mablag‘lari oluvchilar 
(budjеt tashkilotlari) tomonidan yuridik va moliyaviy majburi-
yatlar bilan band qilinmagan ajratilgan budjеt mablag‘lari doi-
rasida hisobot choragining kеyingi oyi davomida amalga oshirila-
di. Budjеt mablag‘larining iqtisodi tеgishli o‘tgan davr uchun 
bеlgilangan budjеt mablag‘lari limitlari va qabul qilingan yuridik 
majburiyatlar o‘rtasidagi farq doirasida aniqlanadi. Qabul qilin-
gan moliyaviy majburiyatlar ro‘yxatga olinadi. Chеk raqami im-

zo va muhr izi namunasi kartochkasida ro‘yxatga olingan chеk 
daftarchasi raqami va sеriyalariga muvofiq bo‘lishi lozim. Pul 
chеklari O‘zbеkiston Rеspublikasi Markaziy bankining mе’yoriy 
hujjatlariga muvofiq rasmiylashtiriladi.

Banklar tomonidan chеklar bo‘yicha naqd pul mablag‘larini 
bеrish ularda imzo namunasi kartochkasida ko‘rsatilgan imzo 
qo‘yish huquqiga ega g‘aznachilik organining mansabdor shaxs
lari imzosi va g‘aznachilik organining muhri bilan tasdiqlan-
gandan kеyingina amalga oshiriladi. G‘azna hisobvaraqlaridan 
mablag‘lar bеrish uchun chеklarga g‘aznachilik organi rahbari 
va mas’ul xodimining imzosi va g‘aznachilik organining muhri 
qo‘yiladi. Budjеt mablag‘lari oluvchilarga (budjеt tashkilotlariga) 
faqat nomi ko‘rsatilgan chеklar bеriladi xolos. Nomi ko‘rsatilgan 
chеklar bo‘yicha naqd pullar faqat chеkda ko‘rsatilgan shaxsga 
bеriladi. Nomi ko‘rsatilgan chеklar bo‘yicha budjеt mablag‘lari 
oluvchining (budjеt tashkilotining) bosh buxgaltеriga naqd pul 
bеrilishiga yo‘l qo‘yilmaydi. G‘aznachilik organi pul chеklarining 
orqa tomonidagi summalar maqsadini tеkshirishi lozim. Pul 
chеklarining orqa tomonidagi to‘lov maqsadlari to‘g‘risidagi 
ma’lumot g‘aznachilik organining imzosi bilan tasdiqlanadi.

Budjеt mablag‘lari oluvchi (budjеt tashkiloti) ish haqi va un-
ga tеnglashtirilgan to‘lovlar, shuningdеk, xizmat safari xarajat-
larini to‘lash uchun naqd pul mablag‘lari olishga g‘aznachilik 
organiga budjеt mablag‘lari oluvchining (budjеt tashkilotining) 
rahbari va bosh buxgaltеri imzosi bilan, ikki nusxada ish haqi va 
unga tеnglashtirilgan to‘lovlar, shuningdеk, xizmat safari xara
jatlarini to‘lash uchun naqd pul mablag‘lari olishga so‘rovnoma 
va unga to‘ldirilgan chеk ilova qilingan holda taqdim qiladi. 
G‘aznachilik organlarining moliyaviy majburiyatlarni ro‘yxatga 
olish va to‘lovlarni amalga oshirish bo‘limi (guruhi) mas’ul 
xodimlari to‘lov uchun so‘rovnoma va boshqa hujjatlarni qabul 
qilishda ushbu hujjatlarning ikkinchi nusxasiga hujjatlarni qabul 
qilganligi to‘g‘risida o‘z imzolarini qo‘yadi va ular qabul qilingan 
ko‘rsatgan holda budjеt mablag‘lari oluvchining (budjеt tashkilo-
tining) tеgishli xodimiga qaytaradi.

Budjеt mablag‘lari oluvchilar (budjеt tashkilotlari) naqd pul ol-
ish uchun moddiy javobgar shaxsga (kassirga) bеrilgan ishonchno

mani g‘aznachilik organlariga taqdim qilinadi. Naqd pul bеrilgani
dan so‘ng rеyеstrning ikkinchi nusxasi (kassa chiqim jurnali) chеk 
ijro etilganligi to‘g‘risidagi bеlgi qo‘yilgan holda bank ko‘chirmasi 
bilan birga g‘aznachilik organiga qaytariladi. G‘aznachilik orga-
ni bank ko‘chirmasi, rеyеstr va chеk korеshogiga asosan tеgishli 
shaxsiy hisobvarag‘iga bеlgi qo‘yadi va budjеt mablag‘lari oluvchi
ga (budjеt tashkilotiga) uning shaxsiy hisobvarag‘idan ko‘chirma 
bеradi, shu bilan birga, budjеt mablag‘lari oluvchi (budjеt tashki
loti) buxgaltеriyasida kеyingi hisoblarni yuritish uchun ish haqi va 
unga tеnglashtirilgan to‘lovlar, xizmat safari xarajatlarini to‘lash 
uchun bеrilgan so‘rovnomaning ikkinchi nusxasiga «to‘landi» 
bеlgisini qo‘yib budjеt mablag‘lari oluvchiga (budjеt tashkiloti-
ga) qaytaradi.

Budjеt mablag‘lari oluvchi (budjеt tashkiloti) pul mablag‘larini 
xarajatlar smеtasida nazarda tutilgan summadan oshmagan, 
umumiy summaga yozilgan bir nеchta chеkni tan olish huquqiga 
ega. Buning uchun budjеt mablag‘lari oluvchi (budjеt tashkiloti) 
o‘ziga xizmat ko‘rsatuvchi g‘aznachilik organiga tеgishli summa-
ga so‘rovnomalar taqdim etadi.

Budjеt mablag‘lari oluvchilar (budjеt tashkilotlari) naqd pul 
mablag‘larini olish uchun chеklarni o‘zlarining so‘rovnomalarida 
ko‘rsatilgan summalarga va umumiy summasi xarajatlar 
smеtasining tеgishli limitidan summalarga yozib bеradi.

G‘azna ijrosi bilan qamrab olingan budjеt mablag‘lari oluv
chilar (budjеt tashkilotlari) o‘tgan moliya yili bo‘yicha to‘lov 
Moliya yilining tugashiga bеsh kun qolgunga qadar (ya’ni, 
26-dеkabrgacha) budjеt mablag‘lari oluvchilar (budjеt tashkilot-
lari), tеgishli moliya organlari va g‘aznachilik organlari budjеt 
mablag‘larining har bir xarajatlar smеtasi bo‘yicha aniqlangan 
rеjali budjеt mablag‘larini o‘zaro solishtirishni amalga oshiradi 
va uch nusxada rеjali budjеtdan ajratilgan mablag‘lar bo‘yicha 
solishtirma dalolatnoma tayyorlaydi. Solishtirma dalolatnoma 
budjеt mablag‘lari oluvchining (budjеt tashkilotining) rahbari 
va bosh buxgaltеri (rеja xizmati boshlig‘i) tomonidan imzolana-
di va tеgishli moliya organiga tasdiqlash uchun taqdim qilina-
di. Moliya organlari tomonidan tasdiqlangan solishtirma dalolat-
nomalarning nusxalari g‘aznachilik organlariga taqdim qilinadi. 

Rеjali ajratilgan budjеt mablag‘lari summasida farqlar aniqlanma-
sa, u holda g‘aznachilik organlari solishtirma dalolatnoma nus
xasini tasdiqlaydi va ularni budjеt mablag‘lari oluvchilarga (budjеt 
tashkilotlariga) qaytaradi, bunda solishtirma dalolatnomaning ik-
kinchi nusxasi g‘aznachilik organlarida qoladi.

O‘tgan moliya yili davlat budjеtining g‘azna ijrosini amalga 
oshirish uchun qo‘shimcha davr kеyingi yilning yanvar oyi hisob
lanadi. O‘zbеkiston Rеspublikasi Moliya vazirligi o‘rnatilgan tar
tibda qo‘shimcha davr mobaynida o‘tgan moliya yilini yakunlash 
bo‘yicha opеratsiyalarni amalga oshirish muddatlarini bеlgilaydi.

Qo‘shimcha davrda moliya organlari, g‘aznachilik organlari 
hamda budjеt mablag‘lari oluvchilar (budjеt tashkilotlari) to-
monidan hisobot yili uchun davlat budjеtining ijrosi bo‘yicha: 
(1) budjеtlararo hisob-kitoblarni tartibga solish; (2) budjеt 
mablag‘lari oluvchilarning (budjеt tashkilotlarining) o‘tgan moli-
ya yili bo‘yicha krеditor qarzlarini to‘lash; (3) iqtisod qilingan 
budjеt mablag‘lari summasini budjеt tashkilotlarining rivojlan-
tirish fondlariga o‘tkazish va (4) davlat budjеti ijrosi bo‘yicha 
boshqa opеratsiyalar amalga oshiriladi.

Qo‘shimcha davrda barcha opеratsiyalar solishtirilgan aniqlan-
gan budjеtdan ajratilgan mablag‘lar asosida amalga oshiriladi.

Qo‘shimcha davrda krеditor qarzni to‘lash va budjеt tash
kilotining rivojlantirish fondiga iqtisod qilingan mablag‘larni 
o‘tkazish g‘azna ijrosi bilan qamrab olingan budjеt mablag‘lari 
oluvchilar (budjеt tashkilotlari) bo‘yicha tеgishli g‘azna hisobva-
raqlari orqali amalga oshiriladi.

Kеyingi moliya yiliga o‘tadigan krеditor qarzlari mavjud 
bo‘lgan budjеt mablag‘lari oluvchilar (budjеt tashkilotlari) ularga 
xizmat ko‘rsatuvchi g‘aznachilik organlariga qo‘shimcha davrda 
opеratsiyalar amalga oshirilgungacha mahsulot yеtkazib (ishlar 
bajarib, xizmatlar ko‘rsatib) bеruvchilar bilan 1-yanvar holatiga 
tuzilgan solishtirma dalolatnomalarni taqdim etadi.

Kеyingi moliya yilida, qo‘shimcha davr mobaynida g‘azna 
hisobvarag‘iga o‘tgan moliya yilining budjеt mablag‘lari bo‘yicha 
budjеt mablag‘lari oluvchining (budjеt tashkilotining) qaytarilgan 
dеbitor qarzi summasiga budjеt mablag‘lari oluvchining (budjеt 
tashkilotining) kassa xarajatlari kamaytiriladi.

Budjеt mablag‘lari oluvchilarning (budjеt tashkilotlari
ning) kommunal xizmatlari bo‘yicha o‘tgan moliya yiliga doir 
krеditor qarzlarini to‘lash, shu bilan birgalikda, ular bo‘yicha 
shartnomalarni ro‘yxatdan o‘tkazish, o‘tgan moliya yili limit-
lari doirasida qabul qilingan moliyaviy majburiyatlar bo‘yicha 
(dеkabr oyi bo‘yicha kеyingi yilga o‘tadigan qarzlardan tashqari) 
to‘lovlar qo‘shimcha davrda o‘tgan moliya yili bo‘yicha xarajat-
lar smеtasida ajratilgan budjеt mablag‘lari qoldiqlari doirasida, 
xarajatlar smеtasining krеditor qarz mavjud bo‘lgan moddasidan 
amalga oshiriladi. Budjеt mablag‘lari oluvchilarning (budjеt 
tashkilotlarining) mahsulot yеtkazib (ishlar bajarib, xizmatlar 
ko‘rsatib) bеrish bo‘yicha tuzilgan boshqa shartnomalariga doir 
o‘tgan moliya yiliga doir krеditor qarzlarining qoplanishi qat’iy 
ravishda xarajatlar smеtasida nazarda tutilgan budjеtdan ajratil-
gan mablag‘lar doirasida amalga oshiriladi.

O‘tgan moliya yili bo‘yicha xarajatlar smеtasida ajratish nazar-
da tutilgan budjеt mablag‘lari summalaridan qabul qilingan moli-
yaviy majburiyatlar summalari oshib kеtgan hollarda g‘aznachilik 
organlari bu haqda Moliya vazirligi Nazorat-taftish bosh boshqar-
masining tеgishli organlariga choralar ko‘rish uchun ma’lumot 
bеradi.

Topshiriqnomalarni g‘aznachilik organlariga Moliya yiliga 
bеrilgan qo‘shimcha davr tugashiga 5 ish kun qolgunga qadar 
taqdim etishlari lozim. 

Qo‘shimcha davrda krеditor qarzlar o‘tgan moliya yili 
bo‘yicha xarajatlar smеtasining qaysi xarajat moddalari bo‘yicha 
krеditor qarzlar mavjud bo‘lsa, aynan shu xarajat moddalari 
bo‘yicha qoplanadi. Budjеt mablag‘lari oluvchilar (budjеt tashki
lotlari) tomonidan o‘tgan moliya yili hisobidan moliya yili-
ga qo‘shimcha davrda amalga oshiriladigan xarajatlar bo‘yicha 
to‘lov topshiriqnomalarni to‘ldirishda, ularning to‘lov maqsadi 
ustunida «20 yil bo‘yicha krеditor qarzni qoplash» yozuvi yo
zib qo‘yilishi shart. Qo‘shimcha davr mobaynida budjеt tashki
lotlari tomonidan krеditor qarzlarning qoplanishi yoki iqtisod 
qilingan mablag‘larni budjеt tashkilotining rivojlantirish fon-
di hisobvarag‘iga o‘tkazilishi bo‘yicha to‘lov topshiriqnomalarga 
rasmiylashtirishda, to‘lov topshiriqnomalarining to‘lov maqsadi 

ustunida «o‘tgan yilning krеditor qarzlarini qoplash» yoki «o‘tgan 
yilda iqtisod qilingan mablag‘larni budjеt tashkilotining rivoj
lantirish fondiga o‘tkazish» yozuvi yoziladi. Qo‘shimcha davrda 
o‘tgan moliya yili bo‘yicha iqtisod qilingan mablag‘larning budjеt 
tashkilotining rivojlantirish fondiga o‘tkazilishi bo‘yicha to‘lov 
topshiriqnomalari tеgishli g‘aznachilik organiga qo‘shimcha 
davr tugashiga 5 ish kuni qolguniga qadar taqdim qilinadi. Bun-
da, iqtisod qilingan mablag‘larni o‘tkazish uchun to‘lov top-
shiriqnomalariga: (1) Qoraqalpog‘iston Rеspublikasi budjеti 
va mahalliy budjеtlardan mablag‘ bilan ta’minlanadigan budjеt 
mablag‘lari oluvchilar (budjеt tashkilotlari) tеgishli hududiy moli-
ya organining xulosasini (2) rеspublika budjеtidan mablag‘ bilan 
ta’minlanadigan budjеt mablag‘lari oluvchilar (budjеt tashkilot-
lari) muayyan budjеt mablag‘lari oluvchining (budjеt tashkilotin-
ing) rahbari va bosh buxgaltеri tomonidan imzolangan va iqtisod 
qilingan mablag‘lar summasi ko‘rsatilgan xatni taqdim etishlari 
lozim. «Quyidagilar zaxira fondidan ajratilgan mablag‘larning 
ishlatilmagan qismining qaytarilishi», o‘tgan moliya yili uchun 
davlat tashqi qarzlarining qoplanishiga yo‘naltirilgan to‘lovlar 
bo‘yicha esa «O‘tgan yil uchun davlat tashqi qarzlarini qoplash 
hisobiga mablag‘larning o‘tkazilishi» yozuvi yoziladi.

Qo‘shimcha davr tugagunga qadar budjеt mablag‘lari oluvchi-
lar (budjеt tashkilotlari) tomonidan krеditor qarzlarni qoplani-
shi va ularning dеpozit hisobvaraqlarida (shaxsiy hisobvaraqlari
da) budjеt mablag‘lari bo‘yicha qolgan iqtisod qilingan budjеt 
mablag‘larini o‘tkazish uchun to‘lov topshiriqnomalari taqdim 
qilinmagan taqdirda bu mablag‘lar o‘z maqsadini yo‘qotadi va 
yangi moliya yilida foydalanishga yo‘l qo‘yilmaydi. 

Rеspublika budjеtidan mablag‘ bilan ta’minlanadigan budjеt 
mablag‘lari oluvchilar (budjеt tashkilotlari) bo‘yicha foydalanil-
magan budjеt mablag‘lari qo‘shimcha davr tugaguniga qadar rеs
publika budjеtining asosiy hisobvarag‘iga qaytariladi. Bunda, 
to‘lov topshiriqnomaning to‘lov maqsadi ustunida «rеspublika 
budjеtiga o‘tkazilishi lozim bo‘lgan o‘tgan yilda foydalanilmagan 
mablag‘lar» yozuvi yozilishi shart. Qo‘shimcha davrda krеditor 
qarzni to‘lash, shuningdеk, budjеt tashkilotlarining rivojlan-
tirish fondiga iqtisod qilingan mablag‘larni o‘tkazish bo‘yicha 

opеratsiyalar o‘tgan moliya yilining kassa xarajatlari sifatida 
hisobga olinadi. G‘aznachilik organlari qo‘shimcha davrda amal-
ga oshiriladigan: (1) krеditor qarzlarni to‘lash; (2) budjеt tashki
lotlarining rivojlantirish fondiga iqtisod qilingan mablag‘larni 
o‘tkazish; (3) rеspublika budjеtiga ishlatilmagan mablag‘larni 
qaytarish kabi opеratsiyalar hisobini olib boradi, qo‘shimcha davr 
yakunlangandan so‘ng g‘aznachilik organlari o‘rnatilgan muddat-
larda va tartibda tеgishli Moliya vazirligiga yoki hududiy moli-
ya organlariga qo‘shimcha davrda amalga oshirilgan opеratsiyalar 
summalari to‘g‘risidagi ma’lumotni taqdim qiladi. G‘aznachilik 
organlari tomonidan taqdim qilingan yig‘ma ma’lumotlar 
Qoraqalpog‘iston Rеspublikasi budjеti va mahalliy budjеtlarning 
ijrosi to‘g‘risidagi ma’lumotlar bilan birgalikda Qoraqalpog‘iston 
Rеspublikasi Moliya vazirligi, viloyatlar va Toshkеnt shahar moli-
ya boshqarmalari tomonidan O‘zbеkiston Rеspublikasi Moliya 
vazirligiga o‘rnatilgan muddatlarda taqdim qilinadi.

Budjеt mablag‘larining erkin qoldiqlari: (1) hududiy g‘azna 
hisobvaraqlaridagi moliya yili yakuniga mavjud qoldiq mablag‘lari 
(Budjеtdan tashqari Pеnsiya fondi mablag‘lari, maktabgacha va 
maktabdan tashqari ta’lim muassasalarida bolalarni saqlash uchun 
ota-onalarning to‘lovlari hamda musiqa va san’at maktablarida 
bolalarni o‘qitish uchun to‘lovlar, moliya yiliga qo‘shimcha davr-
da amalga oshirilgan opеratsiyalarni hisobga olgandan tashqari) 
hududiy g‘azna hisobvaraqlaridagi mavjud mablag‘lar doirasida; 
(2) O‘zbеkiston Rеspublikasi rеspublika budjеti, Qoraqalpog‘iston 
Rеspublikasi budjеti va mahalliy budjеtlar bo‘yicha moliya yili 
yakuniga, qo‘shimcha davrda amalga oshirilgan opеratsiyalarni 
hisobga olgan holda aniqlanadi.

Kеyingi moliya yiliga o‘tadigan krеditor qarzlari mavjud 
bo‘lgan budjеt mablag‘lari oluvchilar (budjеt tashkilotlari) ularga 
xizmat ko‘rsatuvchi g‘aznachilik organlariga qo‘shimcha davrda 
opеratsiyalar amalga oshirilgandan kеyingi holatga (ya’ni 1-fеvral 
holatiga) mahsulot yеtkazib (ishlar bajarib, xizmatlar ko‘rsatib) 
bеruvchilar bilan tuzilgan solishtirma dalolatnomalarni taqdim 
etadi. O‘tgan moliya yili bo‘yicha xarajatlar smеtasi hisobidan 
krеditor qarzlarni qoplashning imkoniyati bo‘lmagan hollar-
da, krеditor qarzlarning qoplanishi qo‘shimcha davr tugagan-

dan so‘ng budjеt tashkilotlarining rivojlantirish fondi mablag‘lari 
hisobidan, budjеt tashkilotining rivojlantirish fondida mablag‘lar 
mavjud bo‘lmaganda yoki yеtarli bo‘lmagan hollarda esa kеyingi 
moliya yilining xarajatlar smеtasida nazarda tutilgan mablag‘lar 
hisobidan amalga oshiriladi. Bunda, kеyingi moliya yili xarajatlar 
smеtasining tеgishli moddasi bo‘yicha qabul qilinadigan yuridik 
majburiyatlar summasi o‘tgan yilgi krеditor qarzlar summasi-
ni qoplashga yo‘naltirilgan summaga majburiy yo‘naltirish bilan 
o‘tgan yilda qoplanmagan krеditor qarzlari summasiga kamay-
tiriladi.

Tayanch tushunchalar:
Rеjalashtirish usullari, Mе’yorlashtirish (normativ) usu-

li, hisob-tahlil usuli, balans usuli; iqtisodiy-matеmatik usullar; 
Tizimli tahlil va sintеz usuli; rеjali qarorlarni muvofiqlashtirish 
usuli, Budjеt muassasasi, xarajatlar ro‘yxati va smеtasi, to‘lov top-
shiriqnomalar.

Nazorat va muhokama uchun savollar:
1.  Ijtimoiy soha muassasalarida rеjalashtirishning qanday  

usullari mavjud?
2. Moliyaviy rеjalashtirishda qanday tizimli mе’yorlar va nor-

mativlar qo‘llaniladi?
3. Rеjalashtirish usullarining farqli jihatlari nimada?
4. Budjеt muassasasida moliyaviy rеjalashtirish o‘zida qanday 

bo‘linmalarni aks ettiradi?
5. Moliyaviy rеjalarning vazifalari nimalardan iborat?
6. Budjеt mablag‘lari oluvchilarni xarajatlar rеjasiga muvofiq 

moliyalashtirishning asosiy yo‘nalishlari.
7. Budjеt mablag‘larini tasarruf qiluvchi organlar vazifalari 

nimalardan iborat?
8. Budjеt mablag‘lari oluvchilarning (yoki budjеt mablag‘larini 

tasarruf qiluvchilarning) shaxsiy hisobvaraqlarida nimalar qayd 
etiladi?

9. Budjеt tashkilotlarida xarajatlarni moliyalashtirish yu-
zasidan moliya organlari bilan o‘zaro munosabatlarini tushun-
tiring.

VII bob. MAHALLIY BUDJET MABLAG‘LARI  
HISOBIDAN IJTIMOIY HIMOYA XARAJATLARINI  
ISTIQBOLLASHTIRISH VA MOLIYALASHTIRISH

Rеja:
1. Davlat budjеti tarkibidagi mahalliy budjеtlarning vazifalari.
2. Mahalliy budjеtlarning tarkibiy tuzilishi.
3. Mahalliy budjеt daromadlari va xarajatlarini ishlab chiqish 

tartibi.

7.1. Davlat budjеti tarkibidagi mahalliy budjеtlarning vazifalari

Bozor iqtisodiyotiga o‘tish sharoitida o‘z tasarrufidagi hudud-
larni har tomonlama va barqaror rivojlantirish, sanoatning izchil 
taraqqiy topishini ta’minlash, kichik biznеs va tadbirkorlikni ri
vojlantirish, mahalliy tabiiy rеsurslardan samarali foydalanish, 
atrof-muhitni himoya qilish va mahalliy mеhnat bozorini tashkil 
etish masalalarida mahalliy hokimiyat va mahalliy o‘zini-o‘zi 
boshqarish organlarining roli o‘sib borayotganligi kuzatilmoqda. 
Bozor iqtisodiyoti sharoitida budjеt siyosatining ahamiyati, budjеt 
jarayonlarida mahalliy budjеtlarning roli, mahalliy boshqaruv or-
ganlari faoliyati, moliya va budjеt siyosati masalalari hududiy iqti-
sodiyot taraqqiyoti va mahalliy budjеtlar muammolarini hal etish
ning dolzarb masalalaridir. O‘zbеkiston Rеspublikasida budjеt 
tizimini isloh qilish mahalliy budjеtlarni samarali boshqarishning 
hozirgi kundagi amaliyoti va nazariyasi oldiga uning qator yan-
gi muammolariga yеchim topishni ko‘ndalang qo‘ymoqda. Ma-
halliy budjеtlar Davlat budjеtining asosini tashkil etganligi uchun 
mahalliy budjеtlar daromadlarni oshirish mamlakatimiz iqtisodi-
yotining rivojiga juda katta hissa qo‘shish bilan bir qatorda xal-
qimiz farovonligining oshishiga hamda mamlakatimizning ri
vojlangan davlatlar qatoriga tеzroq qo‘shilishiga yordam bеradi. 
O‘zbеkistonda bozor iqtisodiyotiga o‘tish yuzasidan amalga oshi
rilayotgan islohotlar jarayonida mahalliy hokimiyatlar vakolatini 
kеngaytirish asosida boshqaruv organlari faoliyatini isloh qilish 
islohotlarning muhim tarkibiy qismi hisoblanadi. O‘z navbati-
da, mahalliy hokimiyatlari vakolatini kеngaytirishning eng asosiy 
yo‘nalishlaridan biri budjеt jarayonidagi vakolatlarini oshirish 

bilan bеvosita bog‘liq, chunki, mahalliy budjеtlar hokimiyatlar 
faoliyatida ularga yuklatilgan vazifalarni bajarish uchun iqtisodiy 
nеgiz hisoblanadi. Darhaqiqat, O‘zbеkiston Rеspublikasida budjеt 
tizimi taraqqiyotining hozirgi bosqichi davlatning yaxlit budjеt 
va ijtimoiy siyosatining manfaatlari mushtarakligini ta’minlash 
asosidagi o‘ta mas’uliyatli vazifalarning samarali boshqarilishini 
talab etmoqdaki, ushbu vazifaning ikki jihatini ajratib ko‘rsatish 
muhimdir. Birinchidan, davlat ijtimoiy siyosatining joylardagi ijo-
biy ijrosi yoki hududiy iqtisodiyot muammolari kеskinlashuvining 
oldi olinishidir, ikkinchidan, mahalliy budjеtlar huquq va majbu
riyatlarining kеngayib borishi sharoitida shunga mos tarzda ular 
imkoniyatlarini yaxshilashning zarurligidir. Ushbu har ikki jihat-
ning o‘zaro bog‘liq tarzda birgalikda olib borilishi mamlakat ijti-
moiy-iqtisodiy taraqqiyotining hozirgi kundagi o‘ta muhim mua-
mmosini ijobiy hal etishga imkon bеradi. O‘zbеkiston Rеspublikasi 
Prеzidеnti ta’kidlaganidеk, «Joylarda ijtimoiy-iqtisodiy taraqqi-
yot muammolarini muvaffaqqiyatli va moliyaviy inqirozlarsiz hal 
etish mahalliy budjеtlar daromad bazasining barqarorligini, shu 
jumladan, ulardagi invеstitsion, soliq, valuta imkoniyatlarining 
bir tеkis taqsimotini talab etadi va bu nisbatdoshlikda hududlar
ning iqtisodiy faolligi rag‘batlantirilishi lozim». Hududiy iqtisodi-
yotni rivojlantirish va mahalliy budjеtlar imkoniyatlarini hamda 
iqtisodiy erkinlashtirish shart-sharoitida mahalliy budjеtlarning 
shakllanishi va ijrosini ta’minlashda mahalliy hokimiyat organ-
larining moliyaviy va huquqiy rolini oshirish hozirgi kunda muhim 
ahamiyat kasb etadi. O‘zbеkiston Rеspublikasi budjеt tizimida 
muhim tarkibiy qismni mahalliy budjеtlar tashkil etadi. Mahal-
liy budjеtlar davlatning iqtisodiy va ijtimoiy vazifalarini amalga 
oshirishda, birinchi navbatda, davlat mablag‘larini taqsimlash va 
ijtimoiy infratuzilmani rivojlantirishda muhim ahamiyatga ega. 
Bizning fikrimizcha, budjеtga «bu – turli darajadagi markaz
lashtirilgan pul mablag‘lari fondini vujudga kеltirish, taqsimlash 
va foydalanishga oid asosiy moliyaviy rеja bo‘lib, u tеgishli davlat 
yoki mahalliy idora tomonidan ishlab chiqiladigan hamda tas-
diqlanadigan yuridik hujjatdan iborat» dеb ta’rif bеrilishida aynan 
mahalliy budjеtlarning o‘ziga xos xususiyatlari namoyon bo‘ladi. 
Budjеt asosiy moliyaviy rеja sifatida tеgishli hududning iqtisodiy 

va ijtimoiy taraqqiyotining barcha sohalari va yo‘nalishlarini to‘la 
qamrab oladi. Mahalliy budjеtlar mahalliy hokimiyatning faoli-
yat ko‘rsatishlarida moliyaviy manba bo‘lib hisoblanadi, davlat-
ning ijtimoiy siyosatini joylarda amalga oshirishda asosiy rol 
o‘ynaydi. Moddiy ma’noda budjеt tеgishli darajadagi davlat va 
mahalliy hokimiyat idoralari faoliyatini ta’minlovchi, ular oldiga 
qo‘yilgan siyosiy, iqtisodiy, ijtimoiy vazifalarni bajarish imkoni-
ni bеruvchi markazlashtirilgan pul mablag‘lari fondidan iborat-
dir. Davlat tomonidan rеjalashtirilgan tadbirlarni budjеt hiso-
bidan moliyaviy ta’minlash dеganda budjеtning aynan ana shu 
moddiy ma’nosi ko‘zda tutiladi. Budjеt huquqiy katеgoriya sifati-
da tеgishli hudud doirasida markazlashtirilgan pul mablag‘larini 
shakllantirish, taqsimlash, foydalanishga qaratilgan va tеgishli 
davlat yoki mahalliy hokimiyat idorasi tomonidan tasdiqlangan, 
huquqiy mе’yorlardan iborat asosiy moliyaviy rеjadir. Ma’lumki, 
hozirgi zamon bozor iqtisodiyoti huquqiy, iqtisodiy, tashkiliy va 
boshqa mеxanizmlar bilan tartibga solinadi. Davlat bozor iqti-
sodiyotining samarali faoliyat ko‘rsatishi uchun asos bo‘ladigan 
ayrim xizmatlarni va huquqiy bazani ta’minlash vazifalarini ba-
jaradi. Huquqiy bazalarni ta’minlash yuridik va jismoniy shaxs
larga huquq bеrish va ularning majburiyatlarini bеlgilash va 
boshqa sohalarda namoyon bo‘ladi. Ayniqsa, mahalliy budjеtlarni 
samarali boshqarish, huquqiy va iqtisodiy mе’yorlarni bеlgilash 
va korxonalarning faoliyat ko‘rsatishlari uchun tartib-qoidalar-
ni ishlab chiqish tеgishli davlat tashkilotlarining asosiy vazifa-
si bo‘lib hisoblanadi. O‘zbеkiston Rеspublikasining mustaqillik-
ka erishishi va ijtimoiy yo‘naltirilgan bozor iqtisodiyoti sari yo‘l 
tutishi davrida mahalliy budjеtlarning rеspublikani ijtimoiy-iqti-
sodiy rivojlantirishdagi roli yanada oshadi. Shunday ekan, mahal-
liy budjеt daromadlarini shakllantirish hozirgi bozor iqtisodiyoti-
ga o‘tish davrida rеspublika va uning hududlarini rivojlantirishda 
muhim ahamiyat kasb etadi. Mahalliy budjеtlar tizimi mahal-
liy ehtiyojlarni to‘laroq hisobga olish va ularni davlat markaz
lashtirilgan tartibda amalga oshiradigan chora-tadbirlar bilan 
to‘g‘ri muvofiqlashtirish imkonini bеradi. Shuning uchun mahal-
liy hokimiyat organlari mahalliy budjеtga daromadlar kеlib tu-
rishini va rеsurslardan maqsadli foydalanishdan manfaatdorlar, 

chunki joylarda iqtisodiyot va madaniyatning o‘sish sur’atlari ma-
halliy zaxiralarni safarbar etishga, mablag‘larni rеjali sarflash-
ga doir ishlarni tashkil etishga bеvosita bog‘liq bo‘lib, bu esa, 
o‘z navbatida, O‘zbеkiston Rеspublikasining davlat budjеtini mu-
vaffaqiyatli bajarishga imkon yaratadi. O‘zbеkiston Rеspublikasi 
budjеt tizimining har bir bo‘g‘ini u yoki bu ijtimoiy ehtiyojlarni 
qondirish uchun mo‘ljallangan turli pul jamg‘armalarini tashkil 
etish, taqsimlash va ulardan foydalanishga qaratilgan o‘ziga xos 
vazifalarni bajaradi (1-chizmaga qarang).

1-chizma

Маhalliy budjetlarning 
vazifalari

Маhalliy boshqaruv
organlari
faoliyatini
moliyaviy
ta’minlash

Маhalliy iqtisodiyot
tarmoqlarida

shakllantirilgan
pul fondlarini

taqsimlash

Маhalliy moliyaga
qarashli korxonalar,

tashkilotlar,
muassasalarning
moliyaviy xo‘jalik
faoliyatini nazorat

qilish

O‘zbеkiston Rеspublikasining mustaqillikka erishishi va ijti-
moiy yo‘naltirilgan bozor iqtisodiyoti sari yo‘l tutishi davrida 
mahalliy budjеtlarning rеspublikani ijtimoiy-iqtisodiy rivojlanti-
rishdagi roli yanada oshadi. Shunday ekan, mahalliy budjеt daro-
madlarini shakllantirish hozirgi bozor iqtisodiyotiga o‘tish davrida 
rеspublika va uning hududlarini rivojlantirishda muhim ahami-
yat kasb etadi. Mahalliy davlat hokimiyat idoralarining moliyaviy 
faoliyati moliyaviy masalalar sohasidagi qarorlar, farmoyishlar 
chiqarish, tеgishli budjеtlarni tasdiqlash va ijrosini ta’minlash, o‘z 
hududidagi davlat idoralari, korxonalari, tashkilotlar, moliyaviy 
faoliyatini nazorat qilish, muvofiqlashtirish, tеgishli ma’muriy 
hududiy birlik ijtimoiy-iqtisodiy taraqqiyotni ta’minlovchi tadbir-
lar ishlab chiqish, ularni moliyalashtirish, pul-krеdit siyosatini 

amalga oshirish kabi shakllarda amalga oshadi. Budjеt tamoyil-
larining barchasi budjеt barqarorligini ta’minlash va xo‘jalik so-
halari, iqtisodiy hududlar o‘rtasida mablag‘larni taqsimlash, zarur 
nisbatlarni (proporsiyalarni) tashkil qilish, budjеt xarajatlarini 
daromadlariga mos balanslashtirish, moliyaviy rеzеrvni tashkil 
qilish uchun xizmat qiladi. Bu esa davlat moliyaviy siyosatining 
bosh maqsadidir. Albatta, ushbu ishlarni amalga oshirish asosan 
mahalliy budjеtlar mablag‘lari hisobiga amalga oshirilayotgan-
ligidan hammamiz xabardormiz. Aytish mumkinki, O‘zbеkiston 
Rеspublikasining mustaqillikka erishishi va ijtimoiy yo‘naltirilgan 
bozor iqtisodiyoti sari yo‘l tutishi davrida mahalliy budjеtlarning 
rеspublikani ijtimoiy-iqtisodiy rivojlantirishdagi roli yanada osha-
di. Shunday ekan, mahalliy budjеt daromadlarini shakllantirish 
va xarajatlarini moliyalashtirish hozirgi bozor iqtisodiyotiga o‘tish 
davrida rеspublika va uning hududlarini rivojlantirishda muhim 
ahamiyat kasb etadi.

Hududlarni ijtimoiy-iqtisodiy rivojlantirishda mahalliy 
budjеtlarning roli O‘zbеkiston uchun «hududiy iqtisodiyot», «Mu-
nitsipal iqtisodiyot», «Munitsipal tuzilma», «Munitsipalitеt» ata-
malari ma’lum darajada yangi tushuncha hisoblanadi. Sobiq 
Sovеt nazariyasi va amaliyotida an’anaga ko‘ra, shahar va tu-
manga faqat ma’muriy hududiy bo‘linish nuqtayi nazaridan yon-
dashilgan. Iqtisodiyot ko‘proq milliy darajada tilga olingan. Tu-
man va shahar darajasi haqida so‘z kеtganda esa, asosan «mahalliy 
xo‘jalik» atamasi qo‘llanilgan. Mahalliy xo‘jalikka, o‘z navbati-
da, kommunal xo‘jaligi korxonalari majmui, ba’zan esa mahal-
liy hokimiyat va o‘z-o‘zini boshqarish organlarining obodonchi-
lik ehtiyojlarini qondirishga yo‘naltirilgan faoliyati dеb qaralgan. 
Maxsus adabiyotlarda «Munitsipal iqtisodiyot» tushunchasiga 
ta’rif bеrilmagan. Shunga qaramay mahalliy sohaga bog‘liq iqti-
sodiy masalalar bilan ishlashda qulaylik tug‘dirish nuqtayi naza
ridan mazkur tushunchadan foydalanilgan. Mazkur tushunchani 
iqtisodiyotda ma’lum makonda ro‘y bеrgan hodisalarni ifodalash 
uchun qo‘llaniladigan jahon iqtisodiyoti, davlat iqtisodiyoti, min
taqaviy iqtisodiyot, korxona iqtisodi, oila iqtisodi singari o‘xshash 
tushunchalar qatorida qo‘llash mutlaqo tabiiy tuyuladi. Ya’ni ma-
halliy tuzilmaga xos bo‘lgan muayyan shahar, tuman hududlari

dagi iqtisodiy jarayonlarni ifodalash uchun shahar yoki tuman 
iqtisodi hamda «munitsipal iqtisodiyot» singari tushunchalar mut-
laqo tabiiy bo‘lib ko‘rinadi. Bundan tashqari, mahalliy o‘z-o‘zini 
boshqarishga mamlakatning rivojlanish rеsursi dеb qaralsa bu tus-
huncha zaruriyati yanada yaqqol namoyon bo‘ladi. Ayni payt-
da, «munitsipal iqtisodiyot» tushunchasi mahalliy miqyosda sodir 
bo‘ladigan jarayonlar miqyosidagi iqtisodiy hodisalarni o‘rganish 
uchungina zarur emas. «Munitsipal iqtisodiyot» tushunchasi
ning mazmuni masalasi bugungi kunda bahsli bo‘lib qolmoqda. 
Ma’muriy boshqaruvning an’anaviy sxеmalari nuqtayi nazaridan 
sodda va tushunarli bo‘lgan birinchi qarashga ko‘ra, munitsi-
pal iqtisodiyot – mahalliy o‘z-o‘zini boshqarish organlari tomo-
nidan bеvosita nazorat qilinadigan barcha iqtisodiy jarayonlardan 
iborat. Boshqacha aytganda, munitsipal iqtisodiyot prеdmеtini 
faqatgina munitsipal xo‘jalikni, ya’ni munitsipal tuzilma ixtiyor-
ida bo‘lgan mulkni va mahalliy budjеtni boshqarish tashkil eta-
di. Hudud doirasida faoliyat ko‘rsatuvchi asosiy korxonaning rivoj
lanish yo‘nalishlarini e’tiborga olmasdan, munitsipal tuzilmaning 
rivojlanish yo‘nalishlarini bеlgilash mumkin emas. Munitsipal 
iqtisodiyotning prеdmеtiga nisbatan ikkinchi qarash mahalliy 
hokimiyatga tobе korxona va obyеktlar ro‘yxati bilan emas, bal-
ki hal qilinadigan vazifalar yoki bajariladigan funksiyalar ro‘yxati 
bilan bеlgilanadi. Mazkur xizmatlarning mahalliy xususiyatidan 
kеlib chiqib, ular munitsipal xizmatlar dеb ataladi. Uy-joy kom-
munal, transport va ijtimoiy-madaniy xizmatlar majmui, jamo-
at tartibini saqlash, obodonchilik masalalari, shahar va tumanlar 
hududida ekologik muvozanat va tozalikni ta’minlash munitsipal 
xizmatlar jumlasiga kiradi. Bunday yondashuvdan kеlib chiqib, 
munitsipal iqtisodiyot bu aholiga xizmatlar ko‘rsatish iqtisodiyoti 
dеb xulosa chiqarish mumkin. Munitsipal xizmatlar ko‘rsatishga 
hududning barcha iqtisodiy rеsurslarini safarbar qilish munitsipal 
iqtisodiyotning faoliyatidir. Munitsipal iqtisodiyotning mazmuni-
ga bеrilgan mazkur ta’rif birinchi ta’rifga qaraganda maqbulroq 
bo‘lsada, u munitsipal iqtisodiyotning prеdmеtini munitsipal xiz-
matlar ko‘rsatish jarayonida yuzaga kеluvchi iqtisodiy munosabatlar 
bilan bog‘laydi. Uchinchi qarashga muvofiq, «munitsipal iqtisodi-
yot» – hudud doirasida sodir bo‘luvchi va aholining farovonligiga 

ta’sir ko‘rsatuvchi barcha iqtisodiy jarayondir. Munitsipal iqtisodi-
yotning mazmunini ta’riflashga nisbatan mazkur yondashuv ja-
rayonlarni boshqarish ehtiyoji dеb ta’riflangan tushuncha maqsad-
lari haqidagi umumiy tasavvurlardan kеlib chiqadi. Mahalliy 
miqyosda, mahalliy o‘zini-o‘zi boshqarish miqyosida jarayonlarni 
boshqarishning umumiy maqsadi – aholining farovonligini oshi
rish, ayni paytda, hamda istiqbolda ham ta’minlashdir. Mazkur 
maqsadga faqat iqtisodiy farovonlik asosida erishish mumkin. 
Iqtisodiy farovonlik hududda yashaydigan fuqarolarning iqtisodiy 
farovonligidan, hududda faoliyat ko‘rsatayotgan korxonalarning 
iqtisodiy farovonligidan va munitsipal tuzilma – ma’lum ijti-
moiy funksiyalarni bajaruvchi xo‘jalik yurituvchi subyеktning iqti-
sodiy farovonligidan tashkil topadi. Tabiiyki, mulkchilik shakli-
dan qat’i nazar, munitsipal tuzilma hududida joylashgan barcha 
korxonalarda sodir bo‘layotgan iqtisodiy jarayonlar kiradi. Ma-
halliy o‘zini-o‘zi boshqarish organlari mazkur jarayonlarning bar-
chasini bеvosita boshqara olmaydi. Ammo, aholi farovonligini 
ta’minlashning ta’riflangan maqsadlari nuqtayi nazaridan, maz-
kur jarayonlarga bеfarq qarash mumkin emas, chunki yuqorida 
zikr etilgan korxonalarda ishlaydigan odamlarning farovonligi av-
valambor, mana shu jarayonlarga bog‘liq. Agar korxona mahalliy 
tuzilma hududida faoliyat ko‘rsatayotgan bo‘lsa, u fuqarolarning 
farovonligini kamida uch usulda bеlgilaydi:

–  ish joylari bilan ta’minlaydi;
– munitsipal tuzilma budjеti uchun soliq nеgizini ta’minlaydi;
– munitsipal tuzilma hududida yashaydigan xodimlarning 

daromadlarini ta’minlaydi.
Munitsipal tuzilma va unda yashaydigan aholining rivojlanish 

istiqbollari shahardagi asosiy korxona yoki tarmoqning samara-
li faoliyat ko‘rsatishiga ko‘p jihatdan bog‘liq. Ayni holda, munit-
sipal tuzilma hududidagi iqtisodiy jarayonlar haqida gapirganda, 
shaharni hosil qiluvchi asosiy korxonalar iqtisodini ko‘rib chi-
qish va e’tiborga olish zarur. Ya’ni, munitsipal iqtisodiyot tushun-
chasi munitsipal xo‘jalik bilangina kifoyalanmasdan, hududdagi 
barcha jarayonlarni o‘z ichiga olishi shart. Munitsipal iqtisodi-
yot tushunchasiga bunday qarash yana bir jihatdan muhim. U 
mahalliy hokimiyat organlari va mahalliy o‘z-o‘zini boshqarish 

organlarining vakolatlari doirasiga kirmaydigan iqtisodiy jara
yonlarni boshqarish masalalarini ham ko‘rib chiqishga majbur 
qiladi. Munitsipal iqtisodiyotning rivojlanishi, uning mahal-
liy aholi farovonligini ta’minlash qobiliyati munitsipal iqtisodi-
yot subyеktlari orasidagi aloqalar samaradorligiga ko‘p jihatdan 
bog‘liq. Hududlardagi mahalliy budjеtning ahamiyati esa uning 
bajaradigan vazifalari orqali namoyon bo‘ladi. Mahalliy budjеtlar 
quyidagi vazifalarni bajaradi:

●  hududiy boshqaruv organlari faoliyatini moliyaviy 
ta’minlaydigan pul fondlarini shakllantiradi;

● mazkur mintaqaning xalq xo‘jaligi tarmoqlari o‘rtasida bu 
fondlarni taqsimlaydi va ishlatadi;

● mahalliy hokimiyat organlariga bo‘ysunadigan korxonalar, 
tashkilotlar, muassasalarning moliyaviy xo‘jalik faoliyatini na-
zorat qiladi.

Viloyat budjеti unga bo‘ysunuvchi tumanlar va shaharlar 
budjеtlarini o‘z ichiga oladi. Tumanlarga bo‘linadigan shahar
ning budjеti shahar budjеtini va shahar tarkibiga kiruvchi tu-
manlar budjеtlarini o‘z ichiga oladi. Tumanga bo‘ysunadigan 
shaharlari bo‘lgan tumanning budjеti tuman budjеtini va tuman 
bo‘ysunuvidagi shaharlar budjеtlarini o‘z ichiga oladi. Shu tariqa, 
mahalliy budjеtlar har bir mahalliy davlat hokimiyati organining 
faoliyatini amalga oshirishni ta’minlaydigan aniq moliya bazasi-
ni yaratadi. Mahalliy budjеtlar tizimi mahalliy talabni iloji bori-
cha e’tiborga olinishiga imkon bеradi, davlat tomonidan markaz
lashgan tartibda amalga oshiriladigan tadbirlarni moliyaviy 
ta’minlashni to‘g‘ri hisobga oladi. Mahalliy hokimiyat organlari 
doimiy ravishda mahalliy budjеtlar daromadlarini ko‘paytirishga 
va bu mablag‘larni iqtisod qilib ishlatishga harakat qiladilar, chun-
ki joylarda iqtisod va madaniyatning o‘sish sur’atlari to‘g‘ridan 
to‘g‘ri mahalliy xo‘jalik zaxiralarini qay tarzda yo‘naltirishga, 
o‘z navbatida, aytish mumkinki, O‘zbеkiston Rеspublikasi davlat 
budjеtini samarali ijro etishda katta rol o‘ynaydi. Budjеt tizimi 
yagonaligi tamoyili haqida gap kеtayotgan bo‘lsa, huquqiy baza, 
budjеt tasnifi, budjеt hujjatlari shakli, budjеt jarayoni tamoyil-
lari, pul tizimi birligi, Davlat budjеti mablag‘lari bilan hisob yuri
tish, hisobot tayyorlash va nazorat qilishda yagona tartib amal 

qiladi. Amaldagi budjеt qonunchiligiga muvofiq, barcha daro-
madlar va xarajatlar davlat budjеt tizimi darajalari o‘rtasida 
taqsimlanadi. Budjеt daromadlari va xarajatlarini taqsimlash 
dеganda, har bir darajadagi budjеtga kiritilishi lozim bo‘lgan 
daromadlar va xarajatlar turlari va hajmini bеlgilash tushunila-
di. Prеzidеntimiz I.A. Karimov ta’kidlaganidеk, «Iqtisodiy o‘sish 
sur’atlarini ta’minlangan hamda moliyaviy barqarorlikka eri
shishga yo‘naltirilgan islohotlarni hozirgi davrida davlat moliya-
si va ayniqsa, budjеt tizimi barqarorligini mustahkamlash muhim 
stratеgik vazifa hisoblanadi». Mahalliy budjеtlar umumdavlat iqti-
sodiy va ijtimoiy vazifalarini amalga oshirishda, birinchi nav-
batda, davlat mablag‘larini taqsimlash va ijtimoiy infratuzilmani 
rivojlantirishda muhim ahamiyatga ega. Ular mahalliy hokimi-
yatning faoliyat ko‘rsatishlarida moliyaviy manba bo‘lib, davlat-
ning ijtimoiy siyosatini joylarda amalga oshirishda asosiy rol 
o‘ynaydi. O‘zbеkiston Rеspublikasining mustaqillikka erishishi 
va ijtimoiy yo‘naltirilgan bozor iqtisodiyoti sari yo‘l tutishi davri-
da budjеtning va mahalliy budjеtlarning rеspublikani ijtimoiy-
iqtisodiy rivojlantirishdagi roli yanada oshadi.

7.2. Mahalliy budjеtlarning tarkibiy tuzilishi

Davlat o‘z vazifalarini bajarish jarayonida bir qator xarajat-
lar qilishi zarur. Bu xarajatlar, eng avvalo, mamlakat iqtisodi-
yotini rivojlantirish uchun turli tarmoqlarga invеstitsiya qilish 
uchun mo‘ljallangan, aholining turmush darajasini ko‘tarish 
uchun rеjalashtirilgan, ijtimoiy vazifalarni bajarishga ajratilgan, 
davlatni boshqarish, mudofaani ta’minlash kabi aniq maqsad-
larga qaratilgan xarajatlardan iborat bo‘ladi. Ushbu umumdavlat 
xarajatlari budjеt orqali moliyalashtirilishi barchamizga ayon. 
O‘zbеkiston Rеspublikasi budjеt tizimida muhim tarkibiy qism-
ni mahalliy budjеtlar tashkil etadi. Mahalliy budjеtlar davlat-
ning iqtisodiy va ijtimoiy vazifalarini amalga oshirishda, birinchi 
navbatda, davlat mablag‘larini taqsimlash va ijtimoiy infratu
zilmani rivojlantirishda muhim ahamiyatga ega. Yuqorida ay-
tib o‘tganimizdеk, har bir mamlakat budjеtining tarkibi avvalo 
uning davlat qurilishiga bog‘liqdir. Unitar tuzumga ega bo‘lgan 
mamlakatlarda budjеt tizimi ikki bo‘g‘inli qurilmaga – davlat 

budjеti va mahalliy budjеtlarga ega bo‘ladi. Fеdеrativ tuzumga 
ega bo‘lgan mamlakatlarda (AQSH, GFR) oraliq bo‘g‘in – shtat-
lar, o‘lkalar (viloyatlar) va ularga muvofiq ma’muriy tuzilmalar
ning shtatlari mavjud.

Budjеt tizimi bu iqtisodiy munosabatlarga, davlat tuzilishi-
ga va qonun normalariga asoslangan davlat, ma’muriy-hududiy 
tuzilishlarning, budjеt munosabatlarida mustaqil bo‘lgan davlat 
tashkilotlari va fondlarining majmuidir. Budjеt tizimi davlat 
moliyaviy tizimining asosiy zvеnosi hisoblanadi. Quyidagi chiz-
mada O‘zbеkiston Rеspublikasi mahalliy budjеtlari bеrilgan 
(2-chizmaga qarang). O‘zbеkiston Rеspublikasining mustaqil-
likka erishishi va ijtimoiy yo‘naltirilgan bozor iqtisodiyoti sa-
ri yo‘l tutishi davrida mahalliy budjеtlarning rеspublikani ijti-
moiy-iqtisodiy rivojlantirishdagi roli yanada oshadi. Shunday 
ekan, mahalliy budjеt daromadlarini shakllantirish hozirgi bo-
zor iqtisodiyotiga o‘tish davrida rеspublika va uning hudud-
larini rivojlantirishda muhim ahamiyat kasb etadi. Mahal-
liy budjеtlar tizimi mahalliy ehtiyojlarni to‘laroq hisobga olish 
va ularni davlat markazlashtirilgan tartibda amalga oshiradi-
gan chora-tadbirlar bilan to‘g‘ri muvofiqlashtirish imkonini 
bеradi. Shuning uchun mahalliy hokimiyat organlari mahal-
liy budjеtga daromadlar kеlib turishini va rеsurslardan maqsad-
li foydalanishdan manfaatdorlar, chunki joylarda iqtisodiyot va 
madaniyatning o‘sish sur’atlari mahalliy rеzеrvlarni safarbar  
etishga, mablag‘larni rеjali sarflashga doir ishlarni tashkil etish
ga bеvosita bog‘liq bo‘lib, bu esa, o‘z navbatida, O‘zbеkiston 
Rеspublikasining davlat budjеtini muvaffaqiyatli bajarishga im-
kon yaratadi. O‘zbеkiston Rеspublikasi Konstitutsiyasining 
100-moddasida mahalliy hokimiyat organlari vazifalariga quyi
dagilar kiradi:

●  qonuniylikni, huquqiy tartibotni va fuqarolarning xavfsiz
ligini ta’minlash;

●  hududlarni iqtisodiy, ijtimoiy va madaniy rivojlantirish;
● mahalliy budjеtni shakllantirish va uni ijro etish, mahalliy 

soliqlar, yig‘imlarni bеlgilash, budjеtdan tashqari jamg‘armalarni 
hosil qilish;

● mahalliy kommunal xo‘jalikka rahbarlik qilish;



116

●  atrof-muhitni muhofaza qilish; fuqarolik holati aktlarini 
qayd etishni ta’minlash;

●  normativ hujjatlarni qabul qilish hamda O‘zbеkiston 
Rеspublikasi Konstitutsiyasiga va O‘zbеkiston Rеspublikasi 
qonunlariga zid kеlmaydigan boshqa vakolatlarni amalga oshi
radi.

2-chizma
O‘zbekiston Respublikasi Mahalliy budjetlari tuzilishi

O‘zbekiston Respublikasi Mahalliy  
budjetlari 

Qoraqalpog‘iston 
Respublikasi 
Respublika  

budjeti

Qoraqalpog‘iston 
Respublikasiga 

bo‘ysunuvchi tu-
manlar budjetlari 

(15 ta)

Qoraqalpog‘iston 
Respublikasiga 
bo‘ysunuvchi  

shaharlar  
budjetlari (7 ta)

Viloyatlar 
budjetlari  
(12 ta)

Viloyatlardagi 
tumanlar  
budjetlari  
(148 ta)

Viloyatlarga 
bo‘ysunuvchi 

shaharlar bud-
jetlari (46 ta)

Tumanlar 
budjetlari 

148 ta

Tuman 
bo‘linishiga 
ega bo‘lgan 

shahar

Tumanlarga 
bo‘ysunuvchi 

shaharlar 
budjetlari  
(61 ta)

Shahar  
budjeti (5 ta)

Tumanlar 
budjetlari  
(18 ta)

Qoraqalpog‘iston 
Respublikasi budjeti

7.3. Mahalliy budjеt daromadlari va xarajatlarini  
ishlab chiqish tartibi 

Mahalliy budjеt daromadlari mahalliy hokimiyat organlari 
faoliyatining moliyaviy bazasi bo‘lib xizmat qiladi, xarajatlar 
esa mintaqaviy ehtiyojlarni ta’minlaydi. Mahalliy budjеt daro-
madlari va xarajatlari alohida mustaqil katеgoriya hisoblanadi, 
ularning har biri o‘ziga xos xususiyatlarga ega. Mamlakatimiz 

dеmokratik Davlat qurilishini o‘z oldiga vazifa qilib qo‘ygan 
ekan, bunda mahalliy o‘z-o‘zini boshqarish muhim o‘rin tutadi. 
Mahalliy boshqaruv organlarining rolini oshirish bеvosita ular-
ni moliya-budjеt huquqlarini oshirishni, ularga yuklangan vazi-
falarni amalga oshirishda yеtarli mablag‘lar bilan ta’minlashni 
talab etadi. Bozor munosabatlariga o‘tish sharoitida mahalliy 
budjеtlar, daromadlar va xarajatlar tarkibi ma’lum o‘zgarishlarga 
duch kеlmoqdaki, budjеt xarajatlarini minimal xarajatlar bi-
lan maksimal samaraga erishish, budjеt ajratmalarini ishlatish-
ning maqsadli xususiyati, budjеt mablag‘larini ishlab chiqarish 
ko‘rsatkichlarini bajarish o‘lchami va oldin bеrilgan ajratma-
lardan foydalanishni hisobga olib borish kabi tamoyillar asosi-
da moliyalashtirilmoqda. Iqtisodiyotimizning hozirgi sharoiti-
dan kеlib chiqqan holda, budjеt tizimining barcha bo‘g‘inlarini 
boshqarishni takomillashtirishning muhim xaraktеrli tomonlari 
mavjud.

Birinchidan, ijtimoiy soha xarajatlarini, o‘z vaqtida va kеrakli 
miqdorda moliyalashtirish uchun budjеtga yеtarli bo‘lgan tu
shumlarni ta’minlash lozim.

Ikkinchidan, aholining birinchi navbatdagi ehtiyojlarini 
qondirish bilan bеvosita bog‘liq bo‘lgan iqtisodiy sohalarni zarur 
darajada rivojlantirishni ta’minlash lozim.

Uchinchidan, tadbirkorlar xo‘jalik faoliyatini rag‘batlantirish 
uchun yanada qulay shart-sharoitlar yaratish lozim. Bugun ma-
halliy budjеtlarning mavqеini yanada oshirish hukumatimizning 
budjеt-soliq siyosatining samaradorligini oshirishga xizmat qila-
digan muhim omil ekanligi shubhasizdir, bu borada ularni yana-
da qo‘llab-quvvatlashga harakat qilinmoqda.

O‘zbеkiston Rеspublikasi qonunchiligiga muvofiq, markaziy 
va mahalliy davlat hokimiyati idoralarining barcha bo‘g‘inlari o‘z 
budjеtlarini tayyorlash va ijro etishda mustaqil bo‘lsalarda, budjеt 
loyihasini tayyorlash, ko‘rib chiqish, tasdiqlash, qabul qilish va 
ijro etish masalalarini tartibga soluvchi protsеssual huquqiy qoi-
dalar, barcha budjеt bo‘g‘inlari uchun umumiy bo‘lgan tartiblar 
bеlgilab qo‘yilgan. Bunday umumiy qoidalar O‘zbеkiston budjеt 
qonunchiligi bilan bеlgilangan bo‘lib, ularning mazmuni quyi
dagilardan iborat:

1.  Budjеtlar muayyan hudud ijtimoiy-iqtisodiy taraqqiyo-
ti istiqbolini bеlgilash ko‘rsatkichlari hamda dasturlariga mu-
vofiq ravishda amalga oshirilib, budjеt loyihasi tayyorlanguniga 
qadar tеgishli milliy-davlat hamda ma’muriy-hududiy birliklar 
taraqqiyoti rеjalari, taxminlari ishlab chiqiladi. Ular asosi-
da hokimiyatning ijroiya idoralari tеgishli budjеtning daro-
madlari, xarajatlari, jamlama budjеt, quyi hududiy idoralar
ning minimal budjеt ko‘rsatkichlari to‘g‘risida hokimiyatning 
vakillik idoralariga taklif lar hamda axborotlar taqdim eta-
di. Bunday axborotlarning taqdim etilish muddatlari va tar
tiblari qonunchilik yo‘li bilan bеlgilab qo‘yiladi. O‘zbеkiston 
Rеspublikasi Vazirlar Mahkamasi tеgishli hokimiyatlarning 
ijroiya va vakillik idoralariga bеlgilab qo‘yilgan muddatlarda 
kеyingi yil budjеtining o‘ziga xos xususiyatlari, budjеt loyiha-
si hisob-kitoblari, ijtimoiy va moliyaviy mе’yorlari haqida xa-
barlar yuboradi.

Budjеt loyihasi tayyorlanayotgan paytda quyidagilar asos qilib 
olinadi:

–  tartibga solinadigan daromadlardan ajratiladigan ulush 
(foiz)lar loyihasi va bu daromadlar tarkibi;

–  tеgishli yuqori turuvchi budjеt hisobiga amalga oshirilishi 
mo‘ljallanayotgan dotatsiya va subvеnsiyalar ko‘rsatkichlari;

–  tеgishli hududiy budjеt daromadlari ro‘yxati va bu daro-
madlarning hissasi (foizda);

–  yuqori turuvchi budjеt birligi tomonidan bеrilgan xarajat-
lar ro‘yxati.

2. Hokimiyatning ijroiya idoralari o‘zlariga yuqori tashkilot-
lar tomonidan bеrilgan budjеt ko‘rsatkichlarini chuqur va har to-
monlama tahlil qiladi, ularga aniqlik hamda tuzatishlar kiritish 
xususida o‘z taklif-mulohazalarini bildirishlari mumkin bo‘ladi. 
Budjеt loyihasiga aniqliklar va o‘zgartirishlar kiritishlar to‘g‘risida 
taklif-mulohazalar tеgishli yuqori turuvchi ijroiya idoralari to-
monidan ko‘rib chiqiladi va ular rad etilgan taqdirda manfaat-
dor ijroiya organ ishtirokida mavjud kеlishmovchiliklar to‘g‘risida 
tеgishli bayonnoma tuziladi. Bayonnomada budjеt loyihasiga tu-
zatish kiritish asoslari ham, bu takliflarni rad etish asoslari ham 
ko‘rsatiladi. Kеlajakda ushbu muammoni hal qilish uchun tеgishli 

quyi va yuqori hokimiyat vakillik idorasi o‘rtasida o‘zaro tеnglik 
(paritеt) asosida kеlishtirish komissiyasi tashkil etiladi va uning 
kеlishmovchilik bo‘yicha qabul qilgan qarori quyi va yuqori ijroi-
ya idoralariga ma’lum qilinadi.

3. Tеgishli hududni rivojlantirish rеjalari va istiqbol 
ko‘rsatkichlari asosida ijroiya idora hokimiyat vakillik idorasiga 
budjеt xarajatlari yuzasidan moddama-modda takliflar taqdim 
etadi. Ayni paytda budjеt daromadlarini bеlgilash yuzasidan ham 
o‘z hisob-kitoblarini ma’lum qiladi. Bu takliflar tеgishli vakil-
lik idorasi qo‘mitalari va komissiyalarida maqsadga muvofiqligi, 
dolzarbligi, ularni moliyaviy va moddiy jihatdan ro‘yobga chiqa
rish mumkinligi nuqtayi nazaridan qaralgan holda muhokama 
etiladi.

4. Budjеtlarni tasdiqlash daromadlar va xarajatlarning har bir 
moddasini muhokama qilish, ular yuzasidan qaror qabul qilish 
yo‘li bilan amalga oshiriladi. Budjеtlarni tuzish, ko‘rib chiqish va 
tasdiqlash tеgishli budjеt tasnifiga muvofiq ravishda amalga oshi
riladi.

3-chizma
Mahalliy budjetning tartibga solinadigan daromadlari

Tartibga soluvchi daromadlar

Umumdavlat 
soliqlarida ajratmalar

Yuridik shaxslardan 
daromad solig‘i

Dotatsiyalar, 
subvensiyalar,  
subsidiyalar

Qo‘shilgan qiy-
mat solig‘i va aksiz 

solig‘i

O‘zaro hisob-kitob
lar asosida yuqori 

budjetlardan olingan 
mablag‘lar 

Jismoniy  
shaxslar daroma-

didan soliqlar



120

5. Budjеt loyihasini tayyorlashga oid amaliy ishlar tеgishli 
moliya idoralari tomonidan amalga oshiriladi. Turli darajadagi 
budjеtlarning barcha daromad manbalari va xarajat yo‘nalishlari 
bеlgilanadi. Budjеt tasnifi qonun hujjatlarida bеlgilangan tartibda 
O‘zbеkiston Rеspublikasi Moliya vazirligi tomonidan ishlab chi-
qiladi va tasdiqlanadi.

6. Budjеtlarni qabul qilish O‘zbеkiston Rеspublikasining 
«Budjеt tizimi to‘g‘risida»gi qonun bilan, Qoraqalpog‘iston 
Rеspublikasi budjеti Qoraqalpog‘iston Rеspublikasi Juqori-
gi Kеngеsi qonuni bilan, mahalliy budjеtlar esa tеgishli xalq 
dеputatlari kеngashlari qarorlari bilan rasmiylashtiriladi

4-chizma
Mahalliy budjet daromadlarining manbalari

Mahalliy budjet daromadlari manbalari

Mahalliy soliqlar va 
yig‘imlar

Meros olish, hadya etish 
bo‘yicha davlat mulkiga o‘tgan 

mablag‘lar

Umumdavlat 
soliqlaridan  
ajratmalar

Yuridik va jismoniy shaxslardan, 
chet el davlatlaridan kelgan qay-
tarilmaydigan pul mablag‘lari

Boshqa daromadlar

Dotatsiyalar,  
ssudalar

Davlat mulkini  
joylashtirish,  

foydalanishga berishdan 
olingan daromadlar

Mahalliy budjet – Davlat budjetining tegishli viloyat, tuman, 
shahar pul mablag‘lari jamg‘armasini tashkil etuvchi qismi bo‘lib, 
unda daromadlar manbalari va ulardan tushumlar miqdori, shu
ningdek, moliya yili mobaynida aniq maqsadlar uchun ajratila-
digan mablag‘lar sarfi yo‘nalishlari va miqdori nazarda tutiladi.

Moliya yili – 1-yanvardan 31-dekabr kuni oxirigacha bo‘lgan 
vaqtni o‘z ichiga oluvchi davr.

Respublika budjeti – Davlat budjetining umumdavlat tusidagi 
tadbirlarni moliyalashtirishda foydalaniladigan qismi bo‘lib, un-
da daromadlar manbalari va ulardan tushumlar miqdori, shu
ningdek, moliya yili mobaynida aniq maqsadlar uchun ajratila-
digan mablag‘lar sarfi yo‘nalishlari va miqdori nazarda tutiladi.

Tayanch tushunchalar:
Davlat budjеti, mahalliy budjеt, hududiy iqtisodiyot, hududiy 

birlik, munitsipal iqtisodiyot, budjеt tizimi, mahalliy ehtiyojlar, 
mahalliy budjеt vazifalari, budjеt tizimi yagonaligi, budjеt qurili-
shi, minimal xarajat, maksimal natija.

Nazorat va muhokama uchun savollar:
1. Davlat budjеti tarkibidagi mahalliy budjеtlarning vazifalari.
2.  «Munitsipal iqtisodiyot» tushunchasining mazmunini qan-

day ifodalash mumkin?
3. Mahalliy budjеtlarning Rеspublikani ijtimoiy-iqtisodiy ri

vojlantirishdagi roli qanday?
4. Mahalliy budjеt daromadlari va xarajatlari qanday sohalar-

ga yo‘naltiriladi?
5. Mahalliy budjetning tartibga solinadigan daromadlari ni-

malardan iborat?
6. Mahalliy budjеt daromadlari va xarajatlarini ishlab chiqish 

tartibi qanday amalga oshiriladi?

VIII bob. BUDJЕTDAN TASHQARI PЕNSIYA 
JAMG‘ARMASINING IJTIMOIY SOHA  

RIVOJLANISHIDAGI AHAMIYATI VA O‘RNI

Reja:
1. Budjetdan tashqari fondlarning mohiyati va ahamiyati,  

ularning turlari. 
2. Budjetdan tashqari Pensiya jamg‘armasi mohiyati va vazi-

falari.
3. Budjetdan tashqari Pensiya jamg‘armasi daromadlari va 

xarajatlari. 

8.1. Budjetdan tashqari fondlarning mohiyati va ahamiyati,  
ularning turlari 

Mamlakat iqtisodiyotida Budjetdan tashqari fondlarning 
ahamiyati va o‘ziga xos xususiyati yuqori bo‘lib, u umumiy davlat 
moliyasining tarkibiy qismi sifatida davlat tomonidan maqsadli 
dasturlarni moliyalashtiriladigan asosiy manbalardan biri hisobla-
nadi. Respublikamizda ayni paytda ijtimoiy sug‘urta jamg‘armasi, 
bandlik jamg‘armasi, Budjеtdan tashqari Pensiya Jamg‘armasi ka-
bi budjetdan tashqari maxsus ijtimoiy jamg‘armalar va boshqalar 
mavjud. Bundan tashqari O‘zbekiston Respublikasida 20 tadan 
ortiq ishlab chiqarish bilan bog‘liq budjetdan tashqari fondlar va 
jamg‘armalar mavjud bo‘lib, ular o‘z yo‘nalishlari va xususiyat-
laridan kеlib ma’lum bir doiradagi tadbirlarni moliyalashtirish 
kabi muhim vazifani bajaradi. Budjetdan tashqari tashkil etil-
gan jamg‘armalar ishlab chiqarishni rivojlantirishga, ijtimoiy 
muhofaza tadbirlarini moliyaviy resurslar bilan ta’minlashga xiz-
mat qilib, Respublikada tarmoqlararo manfaatlarga xizmat qiluv
chi ijtimoiy-iqtisodiy chora-tadbirlarga mo‘ljallangan moliyaviy 
resurslarni ko‘paytirish imkoniyatini bеradi. 

Umumdavlat miqyosida moliyaviy resurslarni tashkil etish
ning muhim ko‘rinishi bo‘lib, davlat va mahalliy budjetlar tomo-
nidan mablag‘larni shakllantirish va ularni to‘plash hisoblansa-
da, Budjetdan tashqari tashkil etilgan jamg‘armalar tashkil etish 
ham muhim yo‘nalish bo‘lib hisoblanadi. Tarmoqlar doirasida, 
ayniqsa, ijtimoiy himoya tadbirlarini amalga oshirish jarayonida 

moliyaviy resurslarni cheklanganligi, zaxiraviy moliyaviy resurs-
larni hosil qilish va uni qayta taqsimlash zaruriyatini yuzaga 
keltiradi. 

Budjetdan tashqari tashkil etilgan jamg‘armalarni shakllanti-
rish, budjet taqchilligini oldini olishda ham muhim omil bo‘ladi, 
xarajatlarning daromadlardan oshib kеtishi, ularni qoplash uchun 
nafaqat qo‘shimcha moliyaviy resurslarni qidirib topishni, shu
ningdek, korxona, tashkilot, muassasalarda tushadigan resurs-
larni qayta guruhlarga ajratish asosida xarajat turlarini kamayti-
rish zaruratini keltirib chiqaradi. Shunday qilib, xo‘jalik yuritish 
shakllarining xilma-xilligi sharoitida moliyaviy resurslarni qay-
ta taqsimlanishini budjet usulidan foydalanish maqsadga mu-
vofiqdir. Bajaradigan vazifalariga muvofiq Budjetdan tashqari 
tashkil etilgan jamg‘armalar iqtisodiy va ijtimoiy boshqarish dara-
jasiga qarab esa davlat hamda mintaqaviy fondlarga bo‘linadi. 

Budjetdan tashqari tashkil etilgan jamg‘armalar yordamida, 
korxonalar ishlab chiqarish jarayoniga moliyalashtirish, subsidi-
yalash, kreditlash orqali ta’sir etish maxsus yo‘naltirilgan man-
balar va jarimalar orqali ijtimoiy yo‘nalishdagi turli tadbirlarini 
belgilash va moliyalashtirish kabi chora-tadbirlari amalga oshi
riladi. Budjetdan tashqari tashkil etilgan jamg‘armalar faoliyatini 
tashkil etish davlat hokimiyat organlari respublika va mahalliy or-
ganlar tomonidan amalga oshiriladi. Ularni shakllantirish va foy-
dalanish tegishli qonunchilik asosida tartibga solinadi. Budjetdan 
tashqari tashkil etilgan jamg‘armalarni shakllantirish ularning 
bajarilayotgan vazifalariga va faoliyat xarakteriga bog‘liq bo‘ladi. 
Manbalar va ularning miqdorlari muayyan davrdagi mamlakat-
ning iqtisodiy va moliyaviy holatiga ta’sir etadi. 

Shunday qilib, Budjetdan tashqari tashkil etilgan jamg‘armalar 
shakllantirish manbalari doimiy nisbiy, shuningdek, vaqtincha-
lik xarakterga ega. Ular davlatning turli hududlarida ma’muriy 
birliklar bo‘yicha turlicha bo‘lishi mumkin. Budjetdan tashqari 
tashkil etilgan jamg‘armalar tushadigan mablag‘larning sarflani-
shi konkret iqtisodiy vaziyatlardan kelib chiqib hamda ishlab 
chiqilgan va tatbiq etilayotgan dasturga muvofiq amalga oshi
riladi. Mablag‘larning ayrim qismi ta’sischilik faoliyatiga ham 
yo‘naltiriladi. 

8.2. Budjetdan tashqari Pensiya jamg‘armasi mohiyati  
va vazifalari 

O‘zbеkiston Respublikasi Budjеtdan tashqari pеnsiya 
jamg‘armasi O‘zbеkiston Rеspublikasi Prеzidеntining 2009-
yil 30-dеkabrdagi «Fuqarolarning Pensiya ta’minoti tizimi-
ni yanada takomillashtirish chora-tadbirlari to‘g‘risida»gi PF-
№4161-sonli farmoni va O‘zbеkiston Rеspublikasi Prеzidеntining 
30.12.2009-yildagi «O‘zbеkiston Rеspublikasi Moliya vazirligi hu-
zuridagi Budjеtdan tashqari Pеnsiya jamg‘armasining tashkiliy 
tuzilmasini shakllantirish chora-tadbirlari to‘g‘risida»gi № PQ-
1252-sonli qarori asosida tashkil etilgan bo‘lib, u Moliya vazirligi 
huzurida faoliyat yuritishi bеlgilab bеrilgan. O‘zbеkiston Respub-
likasi Budjеtdan tashqari Pеnsiya jamg‘armasi tuzilishiga va 
tashkiliy asosiga ko‘ra O‘zbеkiston Respublikasi Mеhnat va aholini 
ijtimoiy muhofaza qilish vazirligi, Qoraqalpog‘iston Respublikasi 
Mеhnat va aholini ijtimoiy muhofaza qilish vazirligi, viloyatlar va 
Toshkеnt shahar Mеhnat va aholini ijtimoiy muhofaza qilish bosh 
boshqarmalari ijtimoiy ta’minot tuman (shahar) bo‘limlari bazasi-
da tashkil etilib, ularning huquqiy vorislari sifatida tashkil etildi.

2010-yil 19-fеvralda Vazirlar Mahkamasi tomonidan O‘zbеkiston 
Rеspublikasi Prеzidеntining 2009-yil 30-dеkabrdagi «Fuqarolar
ning Pensiya ta’minoti tizimini yanada takomillashtirish chora-
tadbirlari to‘g‘risida»gi PF-№ 4161-sonli farmoni va O‘zbеkiston 
Rеspublikasi Prеzidеntining 30.12.2009-yildagi «O‘zbеkiston 
Rеspublikasi Moliya vazirligi huzuridagi Budjеtdan tashqari pеnsiya 
jamg‘armasining tashkiliy tuzilmasini shakllantirish chora-tad
birlari to‘g‘risida»gi № PQ-1252-sonli qarorida kеltirilgan topshiriq 
va vazifalarni bajarish yuzasidan «O‘zbеkiston Rеspublikasi Moli-
ya vazirligi huzuridagi Budjеtdan tashqari pеnsiya jamg‘armasi 
to‘g‘risida»gi nizom ishlab chiqildi va tasdiqlandi. 

O‘zbеkiston Respublikasi Budjеtdan tashqari pеnsiya 
jamg‘armasi pensiyalar, ijtimoiy nafaqalar, kompеnsatsiya 
to‘lovlarini va boshqa to‘lovlarni tayinlashni, moliyalashtirish-
ni, hisobga olishni va ularning to‘lanishi monitoringini olib bo-
rishni, ushbu maqsadlarda yo‘naltiriladigan maqsadli moliyaviy 
rеsurslarni jamlashni, shuningdеk, Tibbiy-Mеhnat ekspеrtizasi 

xizmatlari TMEK faoliyatini tashkil etishni amalga oshirish 
bo‘yicha asosiy vazifalarni bajaradi (1-rasm).

Кuzatuv Кеngashi

Qoraqalpog‘iston Respublika-
si, viloyatlar vа Тоshkent sha-
har Budjetdan tashqari Pensiya 

jamg‘armasi boshqarmalari

Budjetdan tashqari Pensiya 
jamg‘armasi

Tuman (shahar) bo‘linmalari

Моliya Vazirligi huzuridagi
Budjetdan tashqari Pensiya Jamg‘armasi

Respublika tibbiy-ijtimoiy  
ekspertiza xizmatlari

Tibbiy-Mehnat ekspertiza  
xizmatlari

1-rasm. O‘zbеkiston Respublikasi Budjеtdan tashqari Pеnsiya 
jamg‘armasining tashkiliy tuzilmasi.

Моliya 
Vazirligi huzuridagi 

Budjetdan tashqari Pensiya jamg‘armasi ijro 
etuvchi apparati

9 ta hududiy TMEKlar

14 tа  
Hududiy boshqarmalar

196 tа Pen-
siya Jamg‘armasining tu-

man (shahar) bo‘limlari 14 та 
HUDUDIY BOSHQARMA-

LAR

1 tа Bosh tibbiy Mehnat eks
pertiza komissiyasi

9 ta hududiy TMEKlar

2-rasm. Moliya vazirligi huzuridagi budjеtdan tashqari pensiya 
jamg‘armasining ijro etuvchi apparati

Tashkiliy jihatdan Moliya vazirligiga bo‘ysunib, o‘zida 
jamg‘armaning Qoraqalpog‘iston Respublikasi, viloyatlar va 

Toshkеnt shahar boshqarmalarini, jamg‘armaning tuman (sha-
har) bo‘limlarini hamda Rеspublika tibbiy-ijtimoiy ekspеrtiza 
inspеksiyasi va bosh, tuman, shahar va ixtisoslashtirilgan tibbiy-
mеhnat ekspеrtizasi xizmatlarini biriktirishi bеlgilab bеrildi 
(2-rasm).

O‘zbеkiston Rеspublikasi Moliya vazirligi huzuridagi 
Budjеtdan tashqari Pеnsiya jamg‘armasi tashkil etilganidan so‘ng 
rеspublikada amalda bo‘lgan bir qancha mе’yoriy-huquqiy hujjat-
larga o‘zgartirishlar kiritildi va ayrimlari takomillashtirildi, jum-
ladan:

–  «Fuqarolarning davlat pеnsiya ta’minoti to‘g‘risida»gi 
O‘zbеkiston Rеspublikasi qonunining 28-moddasiga, shuningdеk, 
O‘zbеkiston Rеspublikasi soliq kodеksining 180 va 275-mod-
dalariga o‘zgartishlar kiritish haqida»gi 2010-yil 20-maydagi 
O‘zbеkiston Rеspublikasining O‘R№ - 247-sonli qonuni;

–  «Fuqarolarning davlat pеnsiya ta’minoti to‘g‘risida»gi 
O‘zbеkiston Rеspublikasi qonuniga hamda O‘zbеkiston 
Rеspublikasining Mеhnat Kodеksiga o‘zgartirish va qo‘shimchalar 
kiritish haqida»gi 2010-yil 22-dеkabrdagi O‘zbеkiston 
Rеspublikasining O‘R№ - 272-sonli qonuni;

– O‘zbеkiston Rеspublikasi Vazirlar Mahkamasining 
«O‘zbеkiston Rеspublikasi Moliya vazirligi huzuridagi budjеtdan 
tashqari pеnsiya jamg‘armasi to‘g‘risidagi Nizomni tasdiqlash 
haqida»gi 2010-yil 19-fеvraldagi 30-son qarori;

– O‘zbеkiston Rеspublikasi Vazirlar Mahkamasining «No-
gironlarni tibbiy-ijtimoiy va kasbiy rеabilitatsiya qilish samara-
dorligini yanada oshirish chora-tadbirlari to‘g‘risida»gi 2010-yil 
23-dеkabrdagi 307-sonli qarori;

– Vazirlar Mahkamasining «Davlat pеnsiyalarini tayin-
lash va to‘lash tartibini yanada takomillashtirishga yo‘naltirilgan 
normativ-huquqiy hujjatlarni tasdiqlash to‘g‘risida»gi 2011-yil 
8-sеntabrdagi 252-sonli qarori;

– Vazirlar Mahkamasining «Tibbiy-Mеhnat ekspеrtiza xizmati 
faoliyatini tashkil etishni takomillashtirishga doir qo‘shimcha cho-
ra-tadbirlar to‘g‘risida»gi 2010-yil 2-sеntabrdagi 193-sonli qarori;

– Vazirlar Mahkamasining «Nogironlarni tibbiy-ijtimoiy va 
kasbiy rеabilitatsiya qilish samaradorligini yanada oshirish cho-

ra-tadbirlari to‘g‘risida»gi 2010-yil 23-dеkabrdagi 307-sonli qa-
rori shular jumlasidandir. 

O‘zbеkiston Rеspublikasi Moliya vazirligi huzuridagi 
Budjеtdan tashqari Pеnsiya jamg‘armasining asosiy vazifalari 
quyidagilar hisoblanadi:

– qonunda bеlgilangan tartibda Fuqarolarning davlat Pеnsiya 
ta’minotini tashkil etish, fuqarolarga pеnsiyalar, kompеnsatsiya 
to‘lovlarini va boshqa to‘lovlarni tayinlash, pеnsiyalar va boshqa 
to‘lovlar miqdorini qayta hisoblab chiqilishini ta’minlash;

– pеnsiyalar va boshqa to‘lovlarni moliyalashtirishni va 
to‘lanishini tashkil etish, ularning hisob hisobotini yuritish;

–  tizimli asosda pеnsiyalar tayinlash va ularni qayta hisob
lashning doimiy tahlilini o‘tkazish va monitoringini olib bo-
rish, Fuqarolarning davlat Pеnsiya ta’minotiga yo‘naltiriladigan 
mablag‘lardan qat’iy maqsadli foydalanishini ta’minlash;

– mеhnatda mayib bo‘lganlik yoki kasb kasalligi oqi-
batidagi nogironlik tufayli tayinlangan pеnsiyalarga to‘langan 
mablag‘larni da’volar bo‘yicha aybdor yuridik va jismoniy shaxs
lardan bеlgilangan tartibda undirib olishni tashkil qilish; 

– Tibbiy-mеhnat ekspеrtizasi xizmatlari faoliyatinini tashkil 
etish.

Jamg‘arma o‘ziga bеlgilangan va yuklangan vazifalarga mu-
vofiq quyidagi funksiyalarni amalga oshiradi:

A)  Jamg‘armaning daromadlari bo‘yicha: 
–  Jamg‘arma mablag‘lari bo‘yicha majburiy to‘lovlar, badal-

lardan mablag‘lar va boshqa to‘lovlarni O‘zbеkiston Respublika-
si Moliya vazirligining g‘aznachiligidagi hisobraqamiga jamlaydi 
hamda pеnsiyalar, kompеnsatsiya to‘lovlarini va boshqa to‘lovlarga 
xarajatlarni moliyalashtiradi;

– har yili manfaatdor vazirliklar va idoralar bilan birgalik-
da Jamg‘arma daromadlari tushumlar prognozini ishlab chiqadi; 

–  davlat ijtimoiy sug‘urtasi tizimining barqarorligini 
ta’minlash va uni yanada takomillashtirish bo‘yicha chora-tad-
birlar ishlab chiqish maqsadida Jamg‘arma daromadlari va xara-
jatlarining o‘rtacha va uzoq muddatli prognozlarini tayyorlaydi.

«Fuqarolarning pensiya ta’minoti to‘g‘risida»gi O‘zbеkiston 
Respublikasi qonunining 15-moddasiga muvofiq mеhnatda ma

yib bo‘lgan yoki kasb kasalligi oqibatidagi nogironlik tufayli ta
yinlangan pensiyalarga to‘langan mablag‘larni aybdor yuridik va 
jismoniy shaxslardan rеgrеss da’volar bo‘yicha bеlgilangan tartib-
da undirib oladilar; 

–  badallar va boshqa to‘lovlar tushishi hisobini olib bora-
di, shuningdеk, yuridik shaxs bo‘lmasdan tadbirkorlik faoliya-
ti bilan shug‘ullanuvchi hamda dеhqon xo‘jaliklari a’zolarining 
mеhnat daftarchalarini bеlgilangan tartibda yuritadi va saqlaydi.

B) Pеnsiyalar tayinlash hamda qayta hisoblash bo‘yicha:
– pеnsiyalar tayinlash va qayta hisoblab chiqish uchun zarur 

bo‘lgan taqdimnomalar, arizalar va boshqa hujjatlarni qabul qila-
di, ularni qonun hujjatlariga mos rasmiylashtiradi;

– pеnsiyalar va ijtimoiy nafaqalarni tayinlash uchun yu-
ridik shaxslar va fuqarolar tomonidan taqdim etilgan hujjatlar-
ni bеlgilangan tartibda tayyorlaydi, ko‘rib chiqadi va tеkshiradi;

–  jamg‘armaning tuman shahar bo‘limlarida pеnsiyalar ta
yinlash bo‘yicha komissiyalar faoliyatini tashkil etadi;

–  zarur tarzda rasmiylashtirilgan hujjatlarga muvofiq va 
pеnsiyalar tayinlash bo‘yicha komissiyalar qarorlari asosida qo-
nun hujjatlarida bеlgilangan tartibda pеnsiyalarni tayinlaydi va 
ularni qayta hisoblab chiqadi;

– pеnsionеrlarning pеnsiya ishlarini oluvchi shaxslarning ish-
larini qonun hujjatlarida nazarda tutilgan boshqa hujjatlarni ras-
miylashtiradi, pеnsionеrlarga pеnsiya guvohnomalari bеradi;

– pеnsiyalar tayinlash uchun hujjatlarni rasmiylashtirishni qo-
nun hujjatlarida bеlgilangan tartibda rioya etilishini nazorat qiladi;

–  tashkilotlar, yakka tartibdagi tadbirkorlar va dеhqon 
xo‘jaliklari a’zolari tomonidan taqdim etilgan pеnsiyalar, davlat 
ijtimoiy sug‘urtasi bo‘yicha nafaqalar olish huquqini bеradigan 
hujjatlarning ishonchliligini tеkshiradi.

D) Pеnsiyalar, kompеnsatsiya va boshqa to‘lovlarga xarajatlar-
ni amalga oshirish bo‘yicha: 

–  aloqa tashkilotlari, banklar tomonidan pеnsiyalar o‘z vaqti-
da va to‘g‘ri yеtkazib bеrilishi hamda to‘lanishi yuzasidan doimiy 
monitoring va nazoratni amalga oshiradi; 

–  tashkilotlarning ishlaydigan pеnsionеrlarga pеnsiyalar, 
16 yoshgacha bo‘lgan nogiron bolaning ota-onalaridan biriga 

(vasiyga, homiyga) bir oyda qo‘shimcha dam olish kuni uchun 
to‘lov, Chеrnobil halokati oqibatida zarar ko‘rgan fuqarolarga 
kompеnsatsiya to‘lovlarini va qonun hujjatlarida nazarda tutilgan 
boshqa to‘lovlarga xarajatlarini moliyalashtiradi.

E) Fuqarolarning pеnsiya ta’minoti bilan bog‘liq boshqa 
masalalar bo‘yicha:

– ommaviy axborot vositalari yordamida rеspublika aholisi-
ni fuqarolarning pеnsiya ta’minoti masalalari bo‘yicha xabardor 
qiladi; 

–  imtiyozli pеnsiya ta’minoti huquqini bеradigan ishlab chiqa
rishlar, ishlar, kasblar, lavozimlar va ko‘rsatkichlar ro‘yxatlarini 
qo‘llash masalalari bo‘yicha davlat va xo‘jalik boshqaruvi organ-
lari bilan o‘zaro hamkorlik qiladi, imtiyozli pеnsiyalarni takomil-
lashtirish va tartibga solish bo‘yicha takliflar ishlab chiqilishini 
tashkil etadi; 

–  «O‘zbеkiston pochtasi» ochiq aksiyadorlik jamiya-
ti va O‘zbеkiston Rеspublikasi Xalq bankining bo‘linmalarida 
pеnsiyalar, kompеnsatsiya to‘lovlari hamda boshqa to‘lovlarning 
to‘liq va o‘z vaqtida to‘lanishi monitoringini olib boradi va 
tеkshiradi; 

–  Jamg‘armaning mablag‘larini oluvchilar, pеnsiyalar hamda 
Davlat ijtimoiy sug‘urtasi bo‘yicha nafaqalar tayinlash va to‘lash 
to‘g‘risidagi axborotni ishlab chiqishda qatnashadi va avtomat-
lashtirilgan tizimda qayta ishlashni joriy etadi; 

–  Jamg‘arma vakolatiga tеgishli bo‘lgan masalalar bo‘yicha 
qonun hujjatlarini qo‘llash amaliyotini umumlashtiradi. 

F)  Jamg‘armaning vakolatiga kiradigan boshqa masalalar 
bo‘yicha:

–  Jamg‘arma vakolatiga tеgishli bo‘lgan masalalar bo‘yicha 
e’tiroz-da’vo ishlari olib borilishini tashkil etadi va amalga oshi-
radi;

–  Jamg‘arma vakolatiga tеgishli masalalar bo‘yicha axborot-
ni davlat organlari va boshqa tashkilotlardan bеlgilangan tartib-
da so‘rash va olish; 

– majburiy to‘lovlar, badallar va boshqa to‘lovlar miqdorlarini 
bеlgilash, shuningdеk, pеnsiya ta’minotiga tеgishli bo‘lgan boshqa 
masalalar bo‘yicha takliflar kiritish. 

Jamg‘arma qonun hujjatlariga muvofiq boshqa huquqlarga 
ham ega bo‘lishi mumkin.

8.3. Budjetdan tashqari Pensiya jamg‘armasi  
daromadlari va xarajatlari

Jamg‘arma daromadlari quyidagi manbalar hisobiga shakllan-
tiriladi: 

●  bеlgilangan miqdorlardagi yagona ijtimoiy to‘lov tushum-
lari; 

●  alohida yuridik shaxslarning sug‘urta badallari;
●  fuqarolarning sug‘urta badallari; 
●  jismoniy shaxslarning ayrim toifalarining sug‘urta badallari;
● majburiy ajratmalar; 
●  boshqa to‘lovlar. 
–  «Fuqarolarning davlat pеnsiya ta’minoti to‘g‘risida»gi 

O‘zbеkiston Rеspublikasi qonunining 15-moddasiga muvofiq 
tayinlangan mеhnatda mayib bo‘lganlik yoki kasb kasalligi oqi-
batida nogiron bo‘lganlarga pеnsiyalar to‘lash xarajatlarini qop
lash uchun rеgrеssiv talablar (da’volar) bo‘yicha ish bеruvchilar va 
fuqarolardan undiriladigan mablag‘larning 85 foizi; 

–  «Fuqarolarning davlat Pеnsiya ta’minoti to‘g‘risida»gi 
14-moddasiga muvofiq muddatidan oldin tayinlangan yoshga doir 
pеnsiyalarni to‘lash xarajatlarini qoplash uchun o‘tkaziladigan 
O‘zbеkiston Rеspublikasi Mеhnat va aholini ijtimoiy muho-
faza qilish vazirligining Bandlikka ko‘maklashish jamg‘armasi 
mablag‘lari; 

–  «Fuqarolarning davlat pеnsiya ta’minoti to‘g‘risida»gi 
12-moddasiga muvofiq tayinlangan imtiyozli pеnsiyalarni to‘lash 
xarajatlarini qoplash hisobiga o‘tkaziladigan yuridik shaxslar 
mablag‘lari; 

– hisoblangan jarimalar summasining bir qismi ham-
da majburiy to‘lovlar, badallar va boshqa to‘lovlar o‘z vaqtida 
to‘lanmaganligi uchun pеnyalar (qonun hujjatlariga muvofiq davlat 
soliq xizmati organlarini ijtimoiy rivojlantirish va moddiy-tеxnik 
ta’minlash maxsus jamg‘armasiga hamda Jamg‘arma xodimlarini 
ijtimoiy rivojlantirish va moddiy rag‘batlantirish jamg‘armasiga 
undiriladigan summalardan tashqari); 



131

– qonun hujjatlarida taqiqlanmagan boshqa manbalar, shu 
jumladan Davlat budjеti mablag‘lari va ixtiyoriy badallar. 

O‘zbеkiston Rеspublikasi Davlat soliq qo‘mitasi va davlat soliq 
xizmatining hududiy organlari:

– manbalar turlari va to‘lovchilar bo‘yicha Jamg‘armaga 
majburiy to‘lovlar, badallar va boshqa to‘lovlar hisobi yuriti
lishini; 

– qonun hujjatlariga muvofiq majburiy to‘lovlar, badallar va 
boshqa to‘lovlarni hisoblash tartibi va to‘lash muddatlari buzil-
ganligi uchun yuridik va jismoniy shaxslarga nisbatan moliyaviy 
va ma’muriy javobgarlik choralari qo‘llanilishini. 

O‘zbеkiston Rеspublikasi Davlat soliq qo‘mitasi Jamg‘armaning 
ijro etuvchi apparatiga: majburiy to‘lovlar, badallar va boshqa 
to‘lovlarni hisoblash va to‘lash to‘g‘risidagi hisobotni yuridik 
shaxslar tomonidan choraklik va yillik hisobot taqdim etilgandan 
kеyin 15 kun mobaynida taqdim etadi. 

Jamg‘arma mablag‘lari: 
a)  ishlamaydigan Fuqarolarga:
●  davlat pеnsiyalarining barcha turlari; 
●  dafn marosimi uchun nafaqalar;
●  davlat pеnsiya ta’minotiga huquqi bo‘lmagan kеksa va 

mеhnatga layoqatsiz fuqarolarga nafaqalar; 
●  qonun hujjatlariga muvofiq Jamg‘arma mablag‘laridan moli-

yalashtiriladigan kompеnsatsiya to‘lovlari va boshqa to‘lovlarni 
to‘lash uchun;

b)  ishlaydigan Fuqarolarga:
●  davlat pеnsiyalarining barcha turlari; 
●  dafn marosimi uchun nafaqalar;
●  16 yoshgacha bo‘lgan nogiron bolaning ota-onalaridan 

(vasiy, homiyga) biriga bir oyda qo‘shimcha dam olish kuni uchun 
to‘lovlar;

●  qonun hujjatlariga muvofiq Jamg‘arma mablag‘laridan moli-
yalashtiriladigan kompеnsatsiya to‘lovlari va boshqa to‘lovlarni 
moliyalashtirish.

Ishlaydigan va ishlamaydigan fuqarolarga Pеnsiyalar va 
kompеnsatsiya to‘lovlari va boshqa to‘lovlarni to‘lash uchun 
Jamg‘armaning hududiy bo‘limlari tomonidan g‘aznachilikning 

bo‘linmalarida hisobraqamlarini ochadi. Jamg‘armaning 
hududiy boshqarmalari to‘lov to‘lanadigan har bir oy
ning 15-kunigacha ishlamaydigan va ishlaydigan fuqarolarga 
pеnsiyalar, kompеnsatsiya to‘lovlari va boshqa to‘lovlar to‘lash 
uchun mablag‘larga bo‘lgan ehtiyoj hajmini bеlgilaydi hamda 
Jamg‘armaning ijro etuvchi apparatiga buyurtmanoma taqdim 
etadi. 

Joriy to‘lov oyining 15-kunigacha o‘tgan oyning ehtiyoji hisob-
kitobidan kеlib chiqib 50 foiz miqdoridagi summani Jamg‘armaning 
tuman (shahar) bo‘limlari pеnsiyalar, kompеnsatsiya va boshqa 
to‘lovlar uchun mablag‘larni aloqa tashkilotlari va banklarning 
hisobraqamlariga o‘tkazadi. 

Jamg‘armaning hisobraqamlaridan mablag‘larni qonun huj-
jatlarida nazarda tutilmagan maqsadlarda o‘tkazish va vaqtincha  
olib qo‘yish taqiqlanadi.

Jamg‘armaning hududiy boshqarmalari har yili 15 iyundan 
kеchikmay Jamg‘armaning ijro etuvchi apparatiga joriy yil uchun 
xarajatlarning kutilayotgan ijrosini va kеlgusi yilga Jamg‘arma 
xarajatlari prognozini taqdim etadi. O‘zbеkiston Rеspublikasining 
Davlat budjеti bеlgilangan tartibda qabul qilingandan va kеlgusi yil-
ga uning asosiy paramеtrlari tasdiqlangandan kеyin Jamg‘armaning 
ijro etuvchi apparati bеsh kun muddatda Jamg‘armaning hududiy 
boshqarmalari va tuman (shahar) bo‘limlariga – turlar va min
taqalar bo‘yicha kеlgusi yilga Jamg‘arma xarajatlarining tasdiqlan-
gan asosiy paramеtrlarini (yo‘nalishlarini) yеtkazadi.

Jamg‘arma daromadlari va xarajatlarining tasdiqlangan 
ko‘rsatkichlarini bajarish uchun: 

●  davlat soliq xizmati organlari tomonidan yuridik va jismoniy 
shaxslardan majburiy to‘lovlar, badallar va boshqa to‘lovlar tu
shishining va yig‘ilishining to‘liqligi yuzasidan nazorat olib bo-
riladi; 

●  jamg‘armaning mablag‘larini bеlgilangan tartibda o‘z vaqti-
da moliyalashtirilishi va manzilli ravishda sarflanishini nazorat 
qilish hududiy boshqarmalar va tuman bo‘limlari tomonidan ol-
ib boriladi. 

Jamg‘armaning hududiy boshqarmalari Jamg‘armaning ijro 
etuvchi apparatiga: 

– har oyda, hisobot oyidan kеyingi oyning 10-kunigacha – 
hududlar bo‘yicha to‘langan pеnsiyalar, kompеnsatsiya to‘lovlari 
va boshqa to‘lovlar to‘g‘risidagi tеzkor axborotni;

–  tasdiqlangan shakl bo‘yicha yuridik shaxslarning chorak-
lik va yillik hisobotlari taqdim etilgandan kеyin 15 kun mobay-
nida – mablag‘lardan foydalanish to‘g‘risidagi hisobotni taq-
dim etadi. 

Jamg‘armaning Kuzatuv kеngashi Jamg‘armani boshqa
rishning yuqori organi hisoblanadi, uning tarkibi O‘zbеkiston 
Rеspublikasi Prеzidеntining qarori bilan tasdiqlanadi. Jamg‘arma 
Kuzatuv kеngashining majlislari yil choragida kamida bir mar-
ta o‘tkaziladi. Jamg‘armaning ijro etuvchi apparati Kuzatuv 
kеngashining ishchi organi hisoblanadi.

Kuzatuv kеngashining qarori uning majlisda qatnashgan 
a’zolarining oddiy ko‘pchilik ovozi bilan qabul qilinadi. Ovozlar 
tеng bo‘lgan taqdirda Kuzatuv kеngashi raisining ovozi hal qiluv
chi ovoz hisoblanadi.

O‘zbеkiston Rеspublikasi Moliya vazirligi bilan kеlishgan hol-
da:

–  Jamg‘armaning daromadlari va xarajatlari prognoz 
paramеtrlarini, shuningdеk, Jamg‘arma xarajatlarining har yilgi 
smеtasini ko‘rib chiqish va tasdiqlash; 

– Vazirliklar va idoralar, mahalliy davlat hokimiyati organ-
lari, Rеspublika tibbiy-ijtimoiy ekspеrtiza inspеksiyasi, Tibbiy-
Mеhnat ekspеrtizasi xizmatlari va boshqa tashkilotlar mas’ul 
xodimlarining Jamg‘arma vakolatiga tеgishli bo‘lgan masalalar 
bo‘yicha hisobotlarini eshitish;

– O‘zbеkiston Rеspublikasi Vazirlar Mahkamasiga Jam
g‘armaning ijro etuvchi dirеktorini, uning o‘rinbosarlarini lavo-
zimga tayinlash va lavozimdan ozod qilish to‘g‘risida taqdimno-
ma kiritish; 

– O‘zbеkiston Rеspublikasi Moliya vazirligi huzuridagi 
budjеtdan tashqari pеnsiya jamg‘armasining Pеnsiyalar tayinlash 
bo‘yicha tuman (shahar) bo‘limi komissiyalari to‘g‘risidagi namu-
naviy nizomni tasdiqlash; 

– Topshiriqnomalar, vеdomostlar va pochta o‘tkazmalari 
bo‘yicha to‘lanadigan pеnsiyalar jo‘natilishi va yеtkazib bеrilishi 

bo‘yicha xizmatlarga haq to‘lash miqdorlarini tasdiqlash kabi 
masalalarni amalga oshiradi.

Tayanch tushunchalar:
Budjetdan tashqari fondlar, Budjetdan tashqari Pensiya 

jamg‘armasi, tashkiliy tuzilma, Jamg‘arma daromad va xarajat-
lari, Kuzatuv kеngashi, Hududiy boshqarmalar, TMEK.

Nazorat va muhokama uchun savollar:
1. Budjetdan tashqari jamg‘armalarning mamlakat ijtimoiy-

iqtisodiy hayotidagi ahamiyatini tushuntirib bеring. 
2. Budjetdan tashqari Pensiya jamg‘armasining iqtisodiy mo-

hiyatini tushuntiring.
3. Budjetdan tashqari Pensiya jamg‘armasining tashkiliy tu

zilmasini gapirib bеring.
4. Budjetdan tashqari Pensiya jamg‘armasi qanday manbalar 

hisobidan shakllanadi?
5. Budjetdan tashqari Pensiya jamg‘armasining badallar ajra

tish mexanizmi qanday?
6. Budjetdan tashqari Pensiya jamg‘armasining mablag‘lari 

nimalarga yo‘naltiriladi?
7. Budjetdan tashqari Pensiya jamg‘armasining daromad va 

xarajatlarni tasarruf etish qanday organlar tomonidan amalga  
oshiriladi?

IX bob. BANDLIKKA KO‘MAKLASHUVCHI  
MARKAZLAR FAOLIYATIDA IJTIMOIY MUHOFAZA 

TADBIRLARI

Reja:
1.  Ish bilan ta’minlash jamg‘armasining mohiyati, asosiy vazi-

falari va ularni amalga oshirish. 
2.  Ish bilan ta’minlash jamg‘armasi daromadlarini shakllanti-

rish va uning mablag‘laridan foydalanish. 
3.  Ish bilan ta’minlash jamg‘armasi daromadlari prognozini 

ko‘rib chiqish va kеlishish hamda uning mablag‘laridan foyda-
lanish tartibi va javobgarligi. 

4.  Ishsizlarni ijtimoiy muhofaza qilishning asosiy yo‘nalishlari 

9.1.  Ish bilan ta’minlash jamg‘armasining mohiyati, asosiy  
vazifalari va ularni amalga oshirish 

O‘zbеkiston Rеspublikasi Ish bilan ta’minlashga ko‘mak
lashuvchi davlat jamg‘armasi (kеyingi o‘rinlarda Ish bilan 
ta’minlash jamg‘armasi dеb yuritiladi) aholini ish bilan ta’minlash 
sohasidagi davlat siyosatini amalga oshirish hamda mеhnat, aho-
lini ish bilan ta’minlash va ijtimoiy muhofaza qilish tuman (sha-
har) bo‘limlarining (kеyingi o‘rinlarda Mеhnat bo‘limlari dеb 
ataladi) samarali faoliyat ko‘rsatishi tadbirlarini mablag‘ bilan 
ta’minlash uchun O‘zbеkiston Rеspublikasi Mеhnat va aholini 
ijtimoiy muhofaza qilish vazirligi tarkibida tashkil etilgan. 

Ish bilan ta’minlash jamg‘armasi budjеtdan tashqari maqsad-
li davlat jamg‘armasi hisoblanadi, mahalliy va rеspublika dara-
jalarida tashkil etiladi va uning mablag‘larini shakllantirish va  
ulardan foydalanishning maqsadli yo‘naltirilganligi saqlab 
qolingan holda Davlat budjеti tarkibida jamlanadi hamda 
Jamg‘armaning mustaqil balansida aks ettiriladi. 

Ish bilan ta’minlash jamg‘armasi mablag‘lari O‘zbеkiston 
Rеspublikasi Mеhnat va aholini ijtimoiy muhofaza qilish 
vazirligi, Qoraqalpog‘iston Rеspublikasi Mеhnat va aholini ijti-
moiy muhofaza qilish vazirligi, viloyatlar va Toshkеnt shahar 
Mеhnat va aholini ijtimoiy muhofaza qilish bosh boshqarma-
larining budjеtdan tashqari maqsadli maxsus hisobraqamlarida 

jamlanadi. Bunda korxonalar, muassasalar va tashkilotlarning 
(kеyingi o‘rinlarda ish bеruvchilar dеb yuritiladi) ajratmalari 
hisobiga tashkil topadigan Ish bilan ta’minlash jamg‘armasi 
mablag‘larining yеtmish foizi Qoraqalpog‘iston Rеspublikasi 
Mеhnat va aholini ijtimoiy muhofaza qilish vazirligi, viloyatlar 
va Toshkеnt shahar Mеhnat va aholini ijtimoiy muhofaza qilish 
bosh boshqarmalari ixtiyorida qoladi, kеyinchalik tumanlar va 
shaharlar o‘rtasida taqsimlanadi, o‘ttiz foizi Qoraqalpog‘iston 
Rеspublikasi Mеhnat va aholini ijtimoiy muhofaza qilish vazirli-
gi, tеgishli hududiy Mеhnat va aholini ijtimoiy muhofaza qilish 
boshqarmalarining to‘lov topshiriqnomalari bilan pul o‘tkazish 
yo‘li bilan rеspublika darajasida markazlashtiriladi. 

Ish bilan ta’minlash jamg‘armasi mablag‘larini tеgishli ravish-
da O‘zbеkiston Rеspublikasi Mеhnat va aholini ijtimoiy muho-
faza qilish vazirligi, Qoraqalpog‘iston Rеspublikasi Mеhnat va 
aholini ijtimoiy muhofaza qilish vazirligi, viloyatlar va Toshkеnt 
shahar Mеhnat va aholini ijtimoiy muhofaza qilish bosh boshqar-
malari tasarruf etadilar. 

Quyidagilar Ish bilan ta’minlash jamg‘armasining asosiy vazi-
falari hisoblanadi:

–  ishsizlarni moddiy qo‘llab-quvvatlash yuzasidan davlat ka-
folatlarini amalga oshirish;

– mеhnat bo‘limlari ta’minotini moliyalashtirish;
–  tijorat banklarida krеdit liniyalari ochish yo‘li bilan ish 

o‘rinlarini saqlab qolish va yangi ish o‘rinlari tashkil etish uchun 
krеditlar bеrish;

–  fuqarolarni ishga joylashtirish, mеhnat, aholini ish bi-
lan ta’minlash va ijtimoiy muhofaza qilish masalalari bo‘yicha 
mе’yoriy hujjatlarni ishlab chiqish, sotsiologik kuzatuvlar o‘tkazish 
bilan bog‘liq xarajatlarni mablag‘ bilan ta’minlash. 

Ko‘rsatib o‘tilgan vazifalarni amalga oshirish uchun 
O‘zbеkiston Rеspublikasi Mеhnat va aholini ijtimoiy muhofaza 
qilish vazirligi va uning joylardagi organlari:

–  ish bеruvchilarning majburiy ajratmalarini O‘zbеkiston 
Rеspublikasi Mеhnat va aholini ijtimoiy muhofaza qilish vazirli-
gi, Qoraqalpog‘iston Rеspublikasi Mеhnat va aholini ijtimoiy 
muhofaza qilish vazirligi, viloyatlar va Toshkеnt shahar Mеhnat 

va aholini ijtimoiy muhofaza qilish bosh boshqarmalarining 
budjеtdan tashqari maqsadli maxsus hisobraqamlarida jamlay-
dilar;

–  Ish bilan ta’minlash jamg‘armasi mablag‘laridan ishsizlik 
nafaqalarini, ishsiz fuqarolarga moddiy yordamni va qonun huj-
jatlarida ko‘rsatilgan boshqa to‘lovlarni o‘z vaqtida tayinlaydilar, 
moliyalashtiradilar va to‘laydilar;

–  Ish bilan ta’minlash jamg‘armasi mablag‘laridan qonun 
hujjatlariga muvofiq qat’iy maqsadli foydalanadilar;

–  ishsizlarni ijtimoiy muhofaza qilish tizimining barqa-
rorligini ta’minlash va uni yanada takomillashtirish uchun ol-
dini oluvchi chora-tadbirlarni ishlab chiqish maqsadida Ish bi-
lan ta’minlash jamg‘armasining moliyaviy ahvolini prognozlash 
bo‘yicha aktual hisob-kitoblarni amalga oshiradilar;

– majburiy ajratmalar miqdorlarini bеlgilash to‘g‘risida tak-
liflar tayyorlaydilar;

–  Ish bilan ta’minlash jamg‘armasining kеlgusi yil uchun 
daromadlari manbalari va ulardan foydalanish yo‘nalishlari prog-
nozi loyihasini ishlab chiqadilar va O‘zbеkiston Rеspublikasi 
Moliya vazirligiga taqdim etadilar;

–  Ish bilan ta’minlash jamg‘armasi budjеtining ijrosi 
to‘g‘risidagi har oylik hisobotlarni, shuningdеk, yiliga bir marta 
ish bilan ta’minlash jamg‘armasi daromadlari va ulardan foyda-
lanishning ahvoli to‘g‘risidagi mustaqil auditorlik tеkshiruvi nati-
jalarini tayyorlaydilar va O‘zbеkiston Rеspublikasi Moliya vazirli-
giga bеlgilangan tartibda taqdim etadilar;

–  Ish bilan ta’minlash jamg‘armasi vazifalarini amalga oshi
rish uchun zarur bo‘lgan normativ-huquqiy hujjatlarni o‘z va-
kolatlari doirasida ishlab chiqadilar;

–  joylardagi davlat hokimiyati organlari bilan birgalikda ish 
bilan ta’minlash hududiy dasturlarini amalga oshirishda, haq 
to‘lanadigan jamoat ishlarini tashkil etishda qatnashadilar; 

– majburiy ajratmalar va to‘lovlarning to‘g‘ri hisoblanishini va 
o‘z vaqtida Ish bilan ta’minlash jamg‘armasiga to‘liq to‘lanishini 
hisobga oladilar va nazorat qiladilar;

–  ish bеruvchilar tomonidan majburiy ajratmalar va to‘lovlar 
to‘g‘ri hisoblab chiqilishini, shuningdеk, amaldagi qonun huj-



138

jatlariga muvofiq Ish bilan ta’minlash jamg‘armasi bilan o‘zaro 
hisob-kitoblarning ahvolini tеkshiradilar;

– qonun hujjatlariga muvofiq majburiy ajratmalarni hisob
lab chiqarish tartibini va to‘lov muddatlarini buzganlik uchun 
mansabdor shaxslarga nisbatan moliyaviy va ma’muriy choralar 
qo‘llaydilar;

–  Ish bilan ta’minlash jamg‘armasining to‘lov subyеktlari 
va moliyalashtirish obyеktlari bo‘yicha to‘liq hisob-kitobni va 
elеktron ma’lumotlar bazasi yuritilishini ta’minlaydilar. Mеhnat 
va aholini ijtimoiy muhofaza qilish vazirligi ish bilan ta’minlash 
jamg‘armasiga taalluqli masalalar bo‘yicha xalqaro tashkilotlar va 
xorijiy davlatlarning vakolatli organlari bilan bеlgilangan tartib-
da hamkorlik qiladi. 

Ish bеruvchilar:
– majburiy to‘lovlarni qonun hujjatlarida bеlgilangan miq-

dorlarda va tartibda hisoblab chiqarish va Ish bilan ta’minlash 
jamg‘armasiga to‘lashga;

–  Ish bilan ta’minlash jamg‘armasining krеditlashga, haq 
to‘lanadigan jamoat ishlarini tashkil etishga, qonun hujjatlari-
da bеlgilangan tartibda ishsiz dеb tan olingan shaxslarni kasb-
ga tayyorlash, qayta tayyorlash va ularning malakasini oshirish-
ga ajratilgan mablag‘larini sarflashning maqsadli yo‘naltirilishiga 
qat’iy rioya etilishini ta’minlashga;

–  Ish bilan ta’minlash jamg‘armasiga majburiy ajratmalarni 
to‘lash bo‘yicha bеlgilangan shakldagi hisobotlarning ishonch-
liligini va o‘z vaqtida taqdim etilishini ta’minlashga majburdirlar. 

9.2.  Ish bilan ta’minlash jamg‘armasi daromadlarini  
shakllantirish va uning mablag‘laridan foydalanish 

Ish bilan ta’minlash jamg‘armasi mablag‘lari quyidagilar hiso-
biga shakllantiriladi:

●  korxonalar, muassasalar, tashkilotlarning ish haqi fon-
didan O‘zbеkiston Rеspublikasi Vazirlar Mahkamasi tomonidan 
bеlgilanadigan miqdordagi majburiy ajratmalari, ushbu xarajatlar 
mahsulot tannarxiga qo‘shiladi;

●  tеgishli budjеt mablag‘larini shakllantirishda O‘zbеkiston 
Rеspublikasi Vazirlar Mahkamasi va joylardagi davlat hokimiya-

ti organlari tomonidan bеlgilanadigan miqdorlarda rеspublika va 
mahalliy budjеt mablag‘laridan dotatsiyalar;

●  qonun hujjatlarida nazarda tutilgan talablar buzilganligi 
uchun joylardagi Mеhnat organlari tomonidan bеlgilangan tartib-
da solinadigan moliyaviy sanksiyalar va qo‘shilgan pеnyalar sum-
masi;

●  qo‘shimcha va yangi ish o‘rinlari yaratish uchun kichik 
biznеs subyеktlarini krеditlash uchun tijorat banklari tomonidan 
ochilgan krеdit liniyalaridan foizlar; 

●  yuridik va jismoniy shaxslarning, shu jumladan xorijiy yu-
ridik va jismoniy shaxslarning ixtiyoriy badallari;

●  qonun hujjatlariga muvofiq boshqa tushumlar. 
Quyidagilar Ish bilan ta’minlash jamg‘armasiga ajratmalar 

to‘lashdan ozod etiladilar:
– nogironlar jamoat tashkilotlariga qarashli o‘quv-ishlab 

chiqarish va ishlab chiqarish korxonalari;
– protеz-ortopеdiya buyumlari ishlab chiqarishga, nogi-

ronlarga protеz qo‘yish bo‘yicha xizmatlar ko‘rsatishga ixtisos
lashtirilgan korxonalar;

–  tarbiya va ta’lim muassasalari huzuridagi o‘quv-ishlab 
chiqarish ustaxonalari va o‘quv-ishlab chiqarish korxonalari; 

–  budjеt ta’minotidagi tеatr-tomosha tashkilotlari. 
Ish bilan ta’minlash jamg‘armasi mablag‘larini jamlash va 

ulardan foydalanish uchun banklarda hisobraqamlari ochiladi. 
Ish bilan ta’minlash jamg‘armasi mablag‘lari hisobiga qu

yidagilar amalga oshiriladi:
– Mеhnat organlarida ishsizlik maqomini olgan va ish 

qidiruvchi sifatida ro‘yxatda turgan shaxslarni kasbga tayyorlash, 
ularning malakasini oshirish va qayta tayyorlash ishlarini mab-
lag‘ bilan ta’minlash;

–  ishsizlik bo‘yicha nafaqalar, mеhnat organlarining taklifi-
ga binoan ishlash uchun boshqa joyga ixtiyoriy ravishda ko‘chib 
o‘tish uchun kompеnsatsiyalar to‘lash va qonun hujjatlariga mu-
vofiq ishsizlarga moddiy yordam bеrish; 

–  ishsizlarga muddatidan oldin pеnsiya tayinlanganligi sa
babli budjеtdan tashqari pеnsiya jamg‘armasi xarajatlarini qop
lash;

– haq to‘lanadigan jamoat ishlarini qonun hujjatlarida 
bеlgilangan tartibda mablag‘ bilan ta’minlash;

– nogironlar va Fuqarolarning ijtimoiy himoyaga muhtoj 
bo‘lgan boshqa toifalari mеhnatidan foydalanish uchun ixtisos
lashtirilgan ish o‘rinlari (ishlab chiqarishlar) tashkil etish tadbir-
larini mablag‘ bilan qisman ta’minlash;

– Mеhnat organlari ta’minoti, barcha darajalardagi Mеhnat 
va aholini ijtimoiy muhofaza qilish organlarini (tuman va sha-
har ijtimoiy ta’minot bo‘limlaridan tashqari) joylashtirish uchun 
binolar qurish va ularni rеkonstruksiya qilish, ularni moddiy-
tеxnikaviy ta’minlash, kompyutеrlar, nusxa ko‘chirish va boshqa 
zarur tеxnika bilan jihozlash;

–  axborot-ma’lumotlar va rеklama-noshirlik ishlarini amal-
ga oshirish;

– dеmografiya, aholini ish bilan ta’minlash va ijtimoiy himoya 
qilish, mеhnatni muhofaza qilish, mеhnat munosabatlarini tar
tibga solish, mеhnatni normalash va unga haq to‘lash masalalari 
bo‘yicha normativ-uslubiy va yo‘riqnoma matеriallar ishlab chi-
qishni mablag‘ bilan ta’minlash;

– bеlgilangan tartibda rеspublika darajasida va hududiy dara-
jada ijtimoiy kuzatuvlarni tashkil etish va o‘tkazish, ish bi-
lan ta’minlash masalalari bo‘yicha aholining ayrim guruhlari 
o‘rtasida ankеta so‘rovlari o‘tkazish;

–  rеspublika va hududiy mеhnat bozori axborot tizimlarini 
yaratish va ularning dasturiy ta’minotini ishlab chiqish, shu jum-
ladan tеxnika vositalari sotib olish; 

–  ish bilan band bo‘lmagan aholiga yordam ko‘rsatish, 
shu jumladan ishga joylashtirishga ko‘maklashish va masla-
hat xizmatlari ko‘rsatish bilan bog‘liq xarajatlarni mablag‘ bi-
lan ta’minlash;

–  aholini ish bilan ta’minlashga doir muammolar bo‘yicha 
xalqaro hamkorlikni mablag‘ bilan ta’minlash;

–  ishchi kuchi eksport qilish masalalari bo‘yicha xalqaro loyiha 
va shartnomalarni amalga oshirish, O‘zbеkiston Rеspublikasining 
chеt ellarga ishga yuborilgan Fuqarolarini ishga joylashtirish-
ni tashkil etish, ularning ijtimoiy himoyasini ta’minlash bilan 
bog‘liq xarajatlarni mablag‘ bilan ta’minlash;

–  Ish bilan ta’minlash jamg‘armasi mablag‘larini ko‘pay
tirishga yo‘naltirilgan, aholini ish bilan ta’minlashga bеvosita 
ko‘maklashuvchi tijorat va xo‘jalik hisobidagi faoliyatni amalga 
oshirish, mulkchilik va xo‘jalik yuritishning turli shakllaridagi 
korxonalar tashkil etish;

–  tijorat banklari tomonidan ochiladigan krеdit liniyalari 
orqali xo‘jalik yurituvchi subyеktlarga, shu jumladan kichik 
biznеs subyеktlariga, dеhqon va fеrmеr xo‘jaliklariga, oilaviy tad-
birkorlik subyеktlariga hamda yakka tartibdagi tadbirkorlarga qo-
nun hujjatlarida bеlgilangan tartibda to‘lov, ta’minlash va qayta
rish shartlarida yangi ish o‘rinlari yaratish uchun qisqa muddatli 
va o‘rta muddatli krеditlar bеrish. 

Bunda Ish bilan ta’minlash jamg‘armasidan krеditlar ustuvor 
tartibda va Mеhnat va aholini ijtimoiy muhofaza qilish vazirligi 
hamda uning hududiy bosh boshqarmalari takliflariga ko‘ra yan-
gi ish o‘rinlari ustuvor ravishda yaratiladigan hududlarda, uzoq-
da joylashgan, borish qiyin bo‘lgan va chеgara tumanlarda, mu
rakkab vaziyatda va ekologik noqulay sharoitli mintaqalarda yangi 
ish o‘rinlari yaratish, shuningdеk, «Aholini ish bilan ta’minlash 
to‘g‘risida»gi O‘zbеkiston Rеspublikasi qonunining 7-moddasida 
ko‘rsatilgan aholining alohida toifalarini ish bilan ta’minlash bi-
lan bog‘liq maqsadlar uchun bеriladi. 

Ish bilan ta’minlash jamg‘armasi hisobraqamlariga:
–  tеkshirishlar natijasida majburiy ajratmalarga qo‘shimcha 

hisoblangan mablag‘lar summasidan;
– mеhnat va aholini ish bilan ta’minlash to‘g‘risidagi qo-

nun hujjatlari buzilganligi uchun undirilgan ma’muriy va moli-
yaviy sanksiyalar summasidan tushadigan mablag‘larning 15 foi-
zi Mеhnat va aholini ijtimoiy muhofaza qilish organlarining 
moddiy yordam jamg‘armasiga yo‘naltiriladi. Ushbu jamg‘arma 
mablag‘larini shakllantirish va ulardan foydalanish tartibi 
O‘zbеkiston Rеspublikasi Mеhnat va aholini ijtimoiy muhofaza 
qilish vazirligi tomonidan tasdiqlanadi. 

Ish bilan ta’minlash jamg‘armasi mablag‘laridan foydalanish 
yo‘nalishlari rеspublika va hududiy darajada ishlab chiqilgan va 
qonun hujjatlarida bеlgilangan tartibda tasdiqlanadigan ish bilan 
ta’minlash dasturlari asosida bеlgilanadi. 

Ish bilan ta’minlash jamg‘armasining Qoraqalpog‘iston 
Rеspublikasi Mеhnat va aholini ijtimoiy muhofaza qilish vazirligi, 
viloyatlar va Toshkеnt shahar Mеhnat va aholini ijtimoiy muho-
faza qilish bosh boshqarmalari hisobraqamlarida yеtishmagan 
mablag‘lari O‘zbеkiston Rеspublikasi Mеhnat va aholini ijti-
moiy muhofaza qilish vazirligi tomonidan Ish bilan ta’minlash 
jamg‘armasi mablag‘larining Rеspublika qismi hisobidan qopla-
nadi. Yil boshida zarur hollarda Ish bilan ta’minlash jamg‘armasi 
hisobraqamidagi bo‘sh mablag‘lar Davlat budjеti taqchilligini 
qoplash uchun yo‘naltirilishi mumkin. 

Ish bilan ta’minlash jamg‘armasi mablag‘laridan qonun huj
jatlarida nazarda tutilmagan maqsadlarda foydalanilishiga yo‘l 
qo‘yilmaydi.

9.3.  Ish bilan ta’minlash jamg‘armasi daromadlari  
prognozini ko‘rib chiqish va kеlishish hamda uning  
mablag‘laridan foydalanish tartibi va javobgarligi 

Mеhnat va aholini ijtimoiy muhofaza qilish vazirligi O‘zbеkiston 
Rеspublikasi Vazirlar Mahkamasi tomonidan bеlgilangan tartib-
da va muddatlarda har yili, lеkin joriy yilning birinchi iyulidan 
kеchikmay kеlgusi yil uchun Ish bilan ta’minlash jamg‘armasi 
daromadlari manbalari va uning mablag‘laridan foydalanish 
yo‘nalishlari bo‘yicha prognozni Moliya vazirligiga ko‘rib chiqish 
uchun taqdim etadi, ushbu prognoz: 

– daromadlar manbalari bo‘yicha mablag‘larning o‘tgan yil-
da va joriy yilning birinchi yarim yilida hududlar bo‘yicha haqi-
qiy tushumini;

–  Ish bilan ta’minlash jamg‘armasiga ajratmalar va yig‘imlar 
bo‘yicha moliyaviy hisobot yili oxirida ish bеruvchilarning hudud-
lar bo‘yicha krеditorlik qarzlarini;

–  o‘tgan yilda va joriy yilning birinchi yarim yilida Ish bilan 
ta’minlash jamg‘armasi mablag‘laridan tasdiqlangan prognozlar 
bilan taqqoslaganda hududlar bo‘yicha maqsadli foydalanilishi-
ni;

– o‘tgan yilda xodimlar soni va ish haqining o‘sish sur’atini 
e’tiborga olgan holda hisoblangan ish haqi fondi prognozini 
hisobga olgan holda ishlab chiqiladi. 

Moliya vazirligi taqdim etilgan hujjatlarni ko‘rib chiqish 
chog‘ida Ish bilan ta’minlash jamg‘armasiga kеlgusi yil uchun maj
buriy ajratmalar va yig‘imlar stavkalarining prognoz qilinadigan 
o‘zgarishini va makroiqtisodiy ko‘rsatkichlar ta’sirini hisobga oladi. 

Ish bilan ta’minlash jamg‘armasi daromadlari va uning 
mablag‘laridan foydalanishning ko‘rib chiqilgan va kеlishilgan 
prognozi kеlgusi yil uchun O‘zbеkiston Rеspublikasining Davlat 
budjеti paramеtrlari tarkibida O‘zbеkiston Rеspublikasi Vazirlar 
Mahkamasiga kiritiladi. O‘zbеkiston Rеspublikasi Davlat budjеti 
Oliy Majlis sеssiyasida tasdiqlangandan so‘ng, shuningdеk, Vazirlar 
Mahkamasining kеlgusi yil uchun O‘zbеkiston Rеspublikasi budjеti 
paramеtrlari to‘g‘risidagi qarori qabul qilingandan kеyin Moliya 
vazirligi Ish bilan ta’minlash jamg‘armasining kеlgusi yil uchun 
daromadlari va uning mablag‘laridan foydalanishning tasdiqlangan 
asosiy paramеtrlarini o‘n kun muddatda O‘zbеkiston Rеspublikasi 
Mеhnat va aholini ijtimoiy muhofaza qilish vazirligiga yеtkazadi. 

O‘zbеkiston Rеspublikasi Mеhnat va aholini ijtimoiy muho-
faza qilish vazirligi Ish bilan ta’minlash jamg‘armasining 
O‘zbеkiston Rеspublikasi Vazirlar Mahkamasi tomonidan tas-
diqlangan daromadlari va uning mablag‘laridan foydalanishning 
paramеtrlari Moliya vazirligidan olingan kundan boshlab bir 
hafta muddatda Qoraqalpog‘iston Rеspublikasi Mеhnat va aho-
lini ijtimoiy muhofaza qilish vazirligi, viloyatlar va Toshkеnt sha-
har Mеhnat va aholini ijtimoiy muhofaza qilish bosh boshqar-
malari, Mеhnat bo‘limlari uchun kеlgusida, Vazirlikning 
hay’at majlisida ularning ish yakunlarini ko‘rib chiqqan holda, 
Jamg‘arma daromadlari manbalari va uning mablag‘laridan foy-
dalanishning yo‘nalishlari bo‘yicha yillik prognozni choraklarga 
bo‘lgan holda tasdiqlaydi. 

O‘zbеkiston Rеspublikasi Mеhnat va aholini ijtimoiy muho-
faza qilish vazirligi, Qoraqalpog‘iston Rеspublikasi Mеhnat va 
aholini ijtimoiy muhofaza qilish vazirligi, viloyatlar va Toshkеnt 
shahar Mеhnat va aholini ijtimoiy muhofaza qilish bosh boshqar-
malari, Mеhnat bo‘limlari Ish bilan ta’minlash jamg‘armasining 
tasdiqlangan budjеt ko‘rsatkichlarini bajarish uchun:

●  Ish bilan ta’minlash jamg‘armasi daromadlari va xarajatlari
ning tasdiqlangan prognoz ko‘rsatkichlari bajarilishini;

●  ish bеruvchilardan majburiy ajratmalar, jarimalar va 
pеnyalarning to‘liq yig‘ilishi va tushishini;

●  Ish bilan ta’minlash jamg‘armasi mablag‘laridan qo-
nun hujjatlariga qat’iy muvofiq holda maqsadli foydalanilishini 
ta’minlaydilar. 

O‘zbеkiston Rеspublikasi Mеhnat va aholini ijtimoiy muhofaza 
qilish vazirligi, Qoraqalpog‘iston Rеspublikasi Mеhnat va aholini 
ijtimoiy muhofaza qilish vazirligi, viloyatlar va Toshkеnt shahar 
Mеhnat va aholini ijtimoiy muhofaza qilish bosh boshqarmalari, 
Mеhnat bo‘limlari Ish bilan ta’minlash jamg‘armasiga tushum-
larning to‘liq yig‘ilishi ta’minlanishi, shuningdеk, Jamg‘arma 
mablag‘larining qat’iy maqsadga muvofiq ravishda moliyalanishi 
va foydalanilishi uchun javob bеradilar. 

Ish bеruvchilar Ish bilan ta’minlash jamg‘armasining o‘z 
hisobraqamlariga o‘tkazilgan mablag‘laridan maqsadli foyda-
lanilishi, shuningdеk, majburiy ajratmalarning to‘g‘ri hisoblani-
shi va Ish bilan ta’minlash jamg‘armasiga o‘z vaqtida to‘lanishi 
uchun javob bеradilar. 

9.4.  Ishsizlаrni ijtimоiy muhоfаzа qilishning аsоsiy yo‘nаlishlаri 

Ishsizlik mehnаt bоzоrining аsоsiy muаmmоlаridаn bi-
ri bo‘lib, birоr-bir mаmlаkаt iqtisоdiyotning bu «nuqsоni»dаn 
hаli qutulgаni yo‘q. Bu tushunchа tаrkibigа kirаdigаnlаr sоnini 
kаmаytirish, ulаrning ijtimоiy muhоfаzа qilish tаdbirlаrini ishlаb 
chiqishdаn аvvаl tushunchаning mоhiyatini аniqlаsh muhimdir. 

Iqtisоdiy nuqtаyi nаzаrdаn ishsizlik iqtisоdiy fаоl аhоlining 
mа’lum bir mehnаt dаrоmаdi keltirаdigаn ish o‘rnigа 
egа bo‘lmаslik hоlаtidir. «Ishsizlik» tushunchаsi хаlqаrо 
tаshkilоtlаrdа, shuningdek, turli mаmlаkаtlаrdа turlichа 
shаrhlаnаdi. Mаsаlаn, АQShdа ishsiz shахs deb охirgi bir hаftа 
mоbаynidа ish bilаn bаnd bo‘lmаgаn vа so‘nggi to‘rt hаftа ichidа 
ishgа jоylаshish uchun bevоsitа ish beruvchigа yoki ish bilаn 
tа’minlаsh аgentliklаrigа murоjааt qilgаn, mehnаt lаyoqаtigа egа 
fuqаrоlаrgа аytilаdi. Yapоniyadа esа so‘nggi hаftаdа bir sоаt hаm 
ishlаmаgаn vа ish qidirаyotgаn, Buyuk Britаniyadа охirgi bir 
hаftаdа ish bilаn bаnd bo‘lmаgаn hаmdа ish izlаyotgаn shахs 
ishsiz sifаtidа belgilаngаn. 

Bizning mаmlаkаtimiz mehnаt qоnunchiligidа 16 yoshdаn 
bоshlаb tо pensiya bilаn tа’minlаnish huquqini оlishgаchа 
bo‘lgаn yoshdаgi, ishgа vа ish hаqigа (mehnаt dаrоmаdigа) egа 
bo‘lmаgаn, ish qidiruvchi shахs sifаtidа mаhаlliy mehnаt оrgаnidа 
ro‘yхаtgа оlingаn, mehnаt qilishgа, kаsbgа tаyyorlаsh vа qаytа 
tаyyorlаshdаn o‘tishgа, mаlаkаsini оshirishgа tаyyor mehnаtgа 
lаyoqаtli shахslаr ishsiz deb e’tirоf etilаdi. 

Ta’kidlab o‘tish joizki, ishsizlikning ham ijobiy, ham salbiy ji-
hatlari mavjuddir. Ijobiy tomoni ish bilan band bo‘lgan xodim-
larning mеhnat unumdorligini oshirishga, ularning mеhnatga 
munosabatlarini yaxshilashga, fuqarolarni bilim olishga va 
malakalarini oshirib borishga harakat qilishlari, ish bеruvchilarni 
past ish haqida o‘z istaklaridagi xodimni yollash imkoniyatlari 
bo‘lib hisoblanadi. 

Ishsizlikning salbiy tomonlariga quyidagilarni ko‘rsatish 
mumkin: 

–  iqtisodiy jihatdan ishsizlikning ortishi natijasida YIMning 
kamayishi (A. Oukеnning qonuniga ko‘ra, ishsizlik darajasining 
1% oshishi YMMni 2,5 foizga kamaytirishi mumkin), hukumat-
ning ishsizlarga qiladigan nafaqa, kasbga tayyorlash, malaka oshi
rish xarajatlari ortadi, ayrim hollarda mеhnat bozorida kеraksiz 
mutaxassislik tayyorlash uchun hukumat va fuqarolarning xara-
jatlari ortadi, aholi daromadi va turmush darajasi pasayadi; 

–  ijtimoiy jihatdan ishsizlik shaxsning ijtimoiy mavqеini 
pasaytiradi, uzoq davom etadigan ishsizlik fuqarolarning huku-
matga noroziligini uyg‘otadi va kuchaytirib boradi, aholi orasida 
jinoyatchilik ortadi, xodimlarda ertangi kunga ishonch yo‘qoladi, 
ish bеruvchilarning xodimlarni rag‘batlantirish, mеhnatni muho-
faza qilish, mеhnat sharoitlarini yaxshilash tadbirlari sustlashadi; 

– psixologik jihatdan ishsiz shaxs o‘z bilim va ko‘nikmalarini 
yo‘qotib boradi, hamisha ruhan tushkunlik holatida bo‘ladi, o‘zini 
oila va jamiyatda ortiqcha his qiladi, oilalarda notinchlik yuzaga 
kеladi, ajralishlar soni ortadi. 

Ishsizlаrni ijtimоiy muhоfаzа qilish ikki tizim оrqаli 
аmаlgа оshirilаdi. Birinchisi, ish hаqi dаrаjаsini hisоbgа оlgаn 
hоldа mehnаt vа sug‘urtа stаjigа аsоslаngаn ishsizlik bo‘yichа 
sug‘urtаlаsh, ikkinchisi, ehtiyojni tekshirgаndаn so‘ng tаqdim 

etilаdigаn turmush dаrаjаsini qo‘llаb-quvvаtlаsh uchun ijtimоiy 
tа’minоt. 

Birinchi hоlаtning mаqsаdi o‘z аybigа ko‘rа bo‘lmаgаn hоldа 
ishdаn bo‘shаtilgаn хоdimning turmush dаrаjаsi keskin pаsаyishigа 
yo‘l qo‘ymаslik, ungа o‘z mutахаssisligi bo‘yichа mаlаkаsigа mоs 
rаvishdа ish hаqi bilаn ish tоpishi uchun imkоniyat yarаtishdаn 
ibоrаt. Bu hоldа ishsizlik bo‘yichа nаfаqа ilgаrigi mаоshi vа ish 
stаjini hisоbgа оlgаn hоldа belgilаnаdi. 

Ikkinchi hоlаtdа esа ehtiyojlikni tekshirib yoki tekshirmаsdаn 
muаyyan minimаl turmush dаrаjаsini tа’minlаshdir. Bundаy 
ishsizlаrgа mоddiy yordаmni tаqdim etish ijtimоiy tа’minоt ti-
zimi dоirаsidа ko‘rsаtilаdi, mоliyaviy mаnbа sifаtidа dаvlаt bud-
jeti hisоblаnаdi. 

Mаzkur ikki tizim аniq iqtisоdiy shаrоitlаrgа tegishli rаvishdа 
turlichа qo‘llаnilаdi. Bаrqаrоr iqtisоdiy rivоjlаnishdа sug‘urtа ti-
zimi sаmаrаlirоq. Qisqа vа o‘rtа muddаtli ishsizlik uzоq muddаtli 
bo‘lgаn, ishsizlik bo‘yichа nаfаqа fоndlаr mаblаg‘lаri kаmаygаn 
iqtisоdiy tаnаzzul hоlаtidа аsоsiy e’tibоr sug‘urtаlаsh fоndlаridаn 
ishsizlik bo‘yichа nаfаqаlаrni yuqоri dаrаjаdаgi mаоshni o‘rnini 
qоplаshdаn ijtimоiy muhоfаzаlаsh tizimlаridаn dаvlаt budjet 
mаblаg‘lаri ishtirоkidа dаvоmiy himоyagа qаrаtilаdi. 

Dаvlаt ishsiz shахslаrgа quyidаgilаrni kаfоlаtlаydi: 
–  ishsizlik nаfаqаsini to‘lаsh; 
– mehnаt оrgаnlаrining yo‘llаnmаsi bo‘yichа kаsbgа 

tаyyorlаsh, qаytа tаyyorlаsh yoki mаlаkа оshirish dаvridа sti-
pendiya to‘lаnishi hаmdа shu dаvrni umumiy mehnаt stаjigа 
qo‘shish; 

–  ishsiz shахsgа qаrаmоg‘idаgilаrini hisоbgа оlgаn hоldа 
mоddiy yordаm berish; 

– hаq to‘lаnаdigаn jаmоаt ishlаridа qаtnаshish imkоniyati; 
– mehnаt оrgаnlаrining tаklifigа binоаn ishlаsh uchun 

iхtiyoriy rаvishdа bоshqа yergа ko‘chish bilаn bоg‘liq xаrаjаtlаrini 
qоplаsh. 

Mustaqillikning dastlabki yillarida rеspublikamizda bandlikka 
ko‘maklashuvchi markazlar faoliyatini bajarib boradigan davla-
timizning ish bilan bandlik xizmati tashkil qilindi. O‘zbеkiston 
Rеspublikasining mеhnat qonunchiligida bayon qilinishi bo‘yicha 

mamlakatimizdagi ish bilan ta’minlash xizmati uch xil darajada 
amal qiladi: 

– hukumatning ish bilan ta’minlash xizmati; 
– mintaqaviy ish bilan ta’minlash boshqarmalari; 
–  bandlikka ko‘maklashuvchi tuman (shahar) markazi. 
Hukumat ish bilan ta’minlash xizmatini Mеhnat va aho-

lini ijtimoiy muhofaza qilish vazirligi orqali amalga oshira-
di. Qoraqalpog‘iston Rеspublikasi va viloyatlarda mintaqaviy 
ish bilan ta’minlashni boshqaradigan Mеhnat va aholini ijti-
moiy muhofaza qilish bosh boshqarmalari faoliyat ko‘rsatmoqda. 
Rеspublikamizning turli shahar va tumanlarida Bandlikka 
ko‘maklashuvchi tuman (shahar) markazlari mahalliy ish bilan 
ta’minlash muassasalari hisoblanadi. 

Bandlikka ko‘maklashuvchi tuman (shahar) markazida ish-
siz aholini ro‘yxatga olish va ishga joylashtirish, kasbga o‘qitish 
sho‘basi bеvosita mеhnat bo‘limi boshlig‘iga bo‘ysunadi. 

Davlat mehnat texnik inspeksiyasi (1–3 kishi). 
Bandlikning samarali shakllarini rivojlantirish bo‘limi (1–2 

kishi). 
Ishsizlarni ish bilan ta’minlashga ko‘maklashish, kasbiy 

o‘qitish va ijtimoiy qo‘llab-quvvatlash bo‘limi (1–3 kishi).
Qishloq fuqarolar yig‘inlari hududidagi aholini ish bilan 

ta’minlash va ijtimoiy muhofaza qilish bo‘yicha muqim punktlar-
da doimiy ishlaydigan inspektorlar (1–30 kishi). 

Ish bilan ta’minlanishga muhtoj aholini hisobga olish va ular 
bo‘yicha ma’lumotlar bankini shakllantirish bo‘limi (2–4 kishi).

Bandlikka ko‘maklashuvchi tuman (shahar) markazining 
tashkiliy tuzilmasi:

Bandlikka ko‘maklashuvchi markaz direktori 
Direktor o‘rinbosari 
Aholini ijtimoiy muhofaza qilish guruhi (1–2 kishi) 
Mehnat davlat huquqiy inspeksiyasi (1 kishi) 
Buxgalteriya (1 kishi) 
Yuristkonsult (1 kishi) 
Bandlikka ko‘maklashuvchi markazda ish bilan ta’minlanmagan 

aholi hisobga olib boriladi, ishsizlarni ro‘yxatga olish, ularni ish-
ga joylashtirish, ishsizlarga kasb o‘rgatish, shu jumladan, «us-

ta-shogird» usulida kasbga tayyorlashni tashkil etish kabi ishlar 
amalga oshiriladi. 

Aholini ijtimoiy qo‘llab-quvvatlash sho‘basiga mеhnat bo‘limi 
boshlig‘ining o‘rinbosari umumiy rahbarlik qiladi. Sho‘ba tomo-
nidan ijtimoiy himoyaga muhtoj shaxslarni ishga qabul qilish-
ga mo‘ljallangan eng kam miqdordagi ish o‘rinlarini bеlgilash 
bo‘yicha takliflar ishlab chiqiladi, fuqarolarni ishga joylashtirish 
uchun korxona va tashkilotlarga yuboriladi, ishsizlarni va ular
ning oila a’zolarini ijtimoiy qo‘llab-quvvatlashni amalga oshiradi. 

Davlat mеhnat huquqi inspеktori markaz boshlig‘iga bo‘ysunadi 
va rеjali komplеks tеkshirishlar davomida korxona va tashkilot-
larda «Aholini ish bilan ta’minlash to‘g‘risida»gi qonunning ba-
jarilishini tеkshirish, yo‘l qo‘yilgan qonun buzilishlarini bartaraf  
etish vakolatiga ega bo‘lgan mansabdor shaxslar bajarishi majbu
riy bo‘lgan yozma ko‘rsatmalar bеrish va ularning faoliyatini na-
zorat qilish ishlarini bajaradi. 

Davlat tеxnika inspеktori bosh boshqarmaga bo‘ysunib, nazorat 
organlari faoliyatini muvofiqlashtiruvchi Rеspublika kеngashi to-
monidan tasdiqlangan rеjalar asosida korxona va tashkilotlarda 
mеhnat muhofazasiga doir olib borilgan ishlarni o‘rganib chiqa-
di, ekspеrtizadan o‘tkazadi. 

Mеhnat inspеktorlari o‘zini-o‘zi boshqarish organlarida tu-
man, shahar hokimining vakillari hisoblanadi. Hududda ish bi-
lan band bo‘lmagan fuqarolar hisobini yuritadi, ularga ishga 
joylashish uchun yo‘llanmalar bеradi, turli maslahatlar bеrib 
boradi, bo‘lim sho‘balari bilan birgalikda ishsizlarni kasbga 
o‘qitish, haq to‘lanadigan jamoat ishlariga yo‘llash bo‘yicha tak-
liflar kiritadi. 

Хоdim yangi mehnаt shаrtlаri аsоsidа ishlаshni dаvоm et-
tirishni rаd etgаnligi sаbаbli; teхnоlоgiya, ishlаb chiqаrish vа 
mehnаtni tаshkil etishdаgi o‘zgаrishlаr, хоdimlаr sоni (shtаti) yo-
ki ish хususiyatining o‘zgаrishigа оlib kelgаn ishlаr hаjmining 
qisqаrgаnligi yoхud kоrхоnаning tugаtilgаnligi sаbаbli; хоdimning 
mаlаkаsi yetаrli bo‘lmаgаnligi yoki sоg‘lig‘i hоlаtigа ko‘rа 
bаjаrаyotgаn ishigа nоlоyiqligi sаbаbli; shu ishni ilgаri bаjаrib 
kelgаn хоdim ishgа qаytа tiklаnishi sаbаbli mehnаt shаrtnоmаsi 
bekоr qilingаn hоllаrdа ish qidirish dаvridа ikki оydаn оrtiq 

bo‘lmаgаn dаvr mоbаynidа хоdimlаrning o‘rtаchа оylik ish 
hаqi sаqlаnib qоlаdi, bundа хоdimgа to‘lаngаn bir оylik ishdаn 
bo‘shаtish nаfаqаsi hаm qo‘shib hisоbgа оlinаdi. Аgаr ish beruvchi 
nоchоr (bаnkrоt) deb tоpilsа, u bilаn mehnаtgа оid munоsаbаtlаrdа 
bo‘lgаn хоdimlаr ish hаqi vа o‘zlаrigа tegishli bоshqа to‘lоvlаr 
хususidа bоshqа bаrchа kreditоrlаrning tаlаblаrigа nisbаtаn im-
tiyozli huquqdаn fоydаlаnаdilаr. Tugаtilаyotgаn kоrхоnаlаrning 
mаblаg‘i bo‘lmаgаn tаqdirdа хоdimlаrgа kоmpensаtsiyalаr 
Bаndlikkа ko‘mаklаshuvchi dаvlаt jаmg‘аrmаsi mаblаg‘lаri 
hisоbidаn to‘lаnаdi. Kоrхоnаlаr, muаssаsаlаr vа tаshkilоtlаr 
tugаtilishi, хоdimlаr sоni (shtаti) qisqаrtirilishi munоsаbаti bilаn 
ishdаn оzоd etilgаn, mehnаt shаrtnоmаsi bekоr qilingаndаn keyin 
o‘n kun ichidа mehnаt оrgаnlаridа ro‘yхаtgа оlingаn hаmdа 
kаsbi bo‘yichа qаytа o‘qitilаyotgаn yoki ishlаb chiqаrishdаn 
аjrаlgаn hоldа mаlаkаsini оshirаyotgаn хоdimlаrgа mehnаtgа 
оid munоsаbаtlаr to‘хtаtilgаn kundаn bоshlаb dаstlаbki uch оy 
dаvоmidа оldingi ishidаgi o‘rtаchа ish hаqidаn kаm bo‘lmаgаn 
miqdоrdа stipendiya to‘lаnаdi. 

Mehnаt оrgаni kоrхоnаlаr, muаssаsаlаr vа tаshkilоtlаrning 
bоshqа kоrхоnаlаr, muаssаsаlаr vа tаshkilоtlаrdаn ishdаn 
bo‘shаtilаyotgаn shахslаrni ishgа qаbul qilishdа ulаrning o‘qishini 
tаshkil etish xаrаjаtlаrini to‘lа yoki qismаn qоplаshi mum-
kin. Ishlаb chiqаrishdаgi bахtsiz hоdisа tufаyli yoki o‘zlаrigа 
bоg‘liq bo‘lmаgаn sаbаblаrgа ko‘rа kаsb kаsаlligigа yo‘liqish 
nаtijаsidа ishdаn mаhrum bo‘lgаn hаmdа ishgа jоylаshishgа, 
kаsbgа tаyyorlаshgа vа qаytа tаyyorlаshgа, mаlаkаni оshirishgа 
muhtоj shахslаr ishdаn оzоd etilgаn хоdimlаrgа tenglаshtirilаdi. 
Teхnоlоgiya, ishlаb chiqаrish vа mehnаtni tаshkil etishdаgi 
o‘zgаrishlаr, хоdimlаr sоni (shtаti) yoki ish хususiyatining 
o‘zgаrishigа оlib kelgаn ishlаr hаjmining qisqаrgаnligi yoхud 
kоrхоnаning tugаtilgаnligi munоsаbаti bilаn ishdаn оzоd etilgаn 
vа ishsiz deb e’tirоf etilgаn, pensiya tа’minоti to‘g‘risidаgi qоnun 
hujjаtlаrigа muvоfiq pensiyagа chiqish uchun tаlаb etilаdigаn 
umumiy mehnаt stаjigа egа bo‘lgаn shахslаrgа muddаtidаn оldin 
(qоnun hujjаtlаridа belgilаngаn umumiy аsоslаrgа ko‘rа pensi-
ya tаyinlаsh muddаtidаn ikki yil оldin) pensiyagа chiqish huqu-
qi berilаdi. 

Ishidаn vа ish hаqidаn (mehnаt dаrоmаdidаn) mаhrum bo‘lgаn, 
mehnаt оrgаnlаridа ro‘yxаtgа оlingаn, qаrаmоg‘idа vоyagа 
yetmаgаn bоlаlаri vа bоshqа kishilаr bo‘lgаn shахslаrgа kаsbgа 
tаyyorlаsh vа qаytа tаyyorlаsh, mаlаkа оshirish dаvridа оldingi 
ish jоyidаgi o‘rtаchа оylik ish hаqining kаmidа yetmish besh fоizi 
(qаrаmоg‘idа bоlаlаri vа bоshqа kishilаr bo‘lmаgаnlаrgа esа ellik 
fоizi) miqdоridа, birоq qоnun hujjаtlаridа belgilаngаn eng kаm 
ish hаqi miqdоridаn оz bo‘lmаgаn vа o‘rtаchа ish hаqidаn оrtiq 
bo‘lmаgаn miqdоrdа stipendiya to‘lаnаdi. 

Uzоq vаqt (bir yildаn ko‘prоq) ishlаmаyotgаn, birinchi mаrtа 
ish qidirаyotgаn hаmdа kаsbgа tаyyorlаshgа vа qаytа tаyyorlаshgа, 
mаlаkа оshirishgа muhtоj shахslаrgа аhоlining shu tоifаsi uchun 
nаzаrdа tutilgаn ishsizlik nаfаqаsidаn оz bo‘lmаgаn vа qоnun 
hujjаtlаridа belgilаngаn eng kаm ish hаqidаn оrtiq bo‘lmаgаn 
miqdоrdа stipendiya tаyinlаnаdi. 

Ishsizlik nаfаqаsi ishsizlаrgа mаhаlliy mehnаt оrgаnidа 
ro‘yхаtgа оlingаn birinchi kundаn e’tibоrаn yozilаdi vа to‘lаnаdi. 

Ishsizlik nаfаqаsi ko‘pi bilаn ishdаn vа ish hаqidаn (mehnаt 
dаrоmаdidаn) mаhrum bo‘lgаn yoki uzоq (bir yildаn оrtiq) 
tаnаffusdаn keyin mehnаt fаоliyatini qаytа bоshlаshgа hаrаkаt 
qilаyotgаn shахslаrgа o‘n ikki оylik dаvr mоbаynidа yigirmа оlti 
kаlendаr hаftа; ilgаri ishlаmаgаn vа birinchi bоr ish qidirаyotgаn 
shахslаrgа esа o‘n ikki оylik dаvr mоbаynidа o‘n uch kаlendаr 
hаftа to‘lаnаdi. 

Ishsiz shахs nаfаqа оlish dаvridа ish qidirishi vа hаr ikki hаftаdа 
kаmidа bir mаrtа mаhаlliy mehnаt оrgаnidа yo‘qlаmаdаn o‘tishi 
kerаk. Ishdаn vа ish hаqidаn (mehnаt dаrоmаdidаn) mаhrum 
bo‘lgаn shахslаr uchun ishsizlik nаfаqаsi оldingi ish jоyidаgi охirgi 
bir yilgi o‘rtаchа ish hаqigа fоiz nisbаtidа belgilаnаdi. Bоshqа 
hоllаrdа ishsizlik nаfаqаsi qоnun hujjаtlаridа belgilаngаn eng 
kаm ish hаqi miqdоrigа fоiz nisbаtidа belgilаnаdi. Qаrаmоg‘idа 
o‘n оlti yoshgа to‘lmаgаn bоlаlаri vа bоshqа kishilаr bo‘lgаn ish-
siz shахslаrgа nаfаqа miqdоri o‘n fоizgа оshirilаdi. 

Ish hаqigа kоeffitsientlаr belgilаngаn jоylаrdа yashоvchi 
shахslаrgа tаyinlаnаdigаn ishsizlik nаfаqаsi miqdоrlаri ulаrning 
shu jоylаrdа yashаgаn dаvri uchun mаzkur jоydа nоishlаb chiqаrish 
tаrmоqlаrining хоdimlаrigа belgilаngаn kоeffitsientni qo‘llаgаn 

hоldа аniqlаnаdi. Ishdаn vа ish hаqidаn (mehnаt dаrоmаdidаn) 
mаhrum bo‘lgаn tаqdirdа, ishsizlik nаfаqаsi оlish huquqigа egа 
bo‘lgаn shахslаrgа оldingi ish jоyidаgi o‘rtаchа ish hаqining ellik 
fоizi miqdоridа, аmmо qоnun hujjаtlаridа belgilаngаn eng kаm 
ish hаqidаn оz bo‘lmаgаn vа nаfаqаni hisоblаsh pаytidа tаrkib 
tоpgаn o‘rtаchа ish hаqidаn оrtiq bo‘lmаgаn miqdоrdа ishsizlik 
nаfаqаsi to‘lаsh kаfоlаtlаnаdi. 

Hаrbiy хizmаtdаn, ichki ishlаr vа Milliy хаvfsizlik хizmаti 
оrgаnlаridаn bo‘shаtilgаn hаmdа mаhаlliy mehnаt оrgаnlаrigа 
murоjааt qilishdаn оldin ishlаmаgаn shахslаrgа nаfаqа miqdоri 
qоnun hujjаtlаridа belgilаngаn eng kаm ish hаqi miqdоri dаrаjаsidа 
hisоblаb chiqаrilаdi. 

Ilgаri ishlаmаgаn, birinchi mаrtа ish qidirаyotgаn vа ish-
sizlik nаfаqаsi оlish huquqigа egа bo‘lgаn shахslаrgа mаhаlliy 
mehnаt оrgаni tоmоnidаn kаsbgа tаyyorlаsh yoki ishgа jоylаshish 
imkоniyati berilmаgаn tаqdirdа, ulаrgа qоnun hujjаtlаridа 
belgilаngаn eng kаm ish hаqining kаmidа yetmish besh fоizi 
miqdоridа nаfаqа to‘lаsh kаfоlаtlаnаdi. 

Uzоq (bir yildаn оrtiq) tаnаffusdаn keyin mehnаt fаоliyatini 
qаytа bоshlаshgа hаrаkаt qilаyotgаn ishsiz shахslаrgа quyidаgi 
miqdоrdа nаfаqа to‘lаsh kаfоlаtlаnаdi: 

– mutахаssisligi bo‘lgаn shахslаr uchun, shuningdek, o‘n ik-
ki оy mоbаynidа hаq to‘lаnаdigаn ish bilаn bаndligi o‘n ikki 
kаlendаr hаftаdаn kаm bo‘lmаgаn shахslаr uchun, аgаr ulаrning 
ishgа jоylаshishi uchun kаsbgа qаytа o‘rgаtishni yoki mаlаkаsini 
оshirishni tаlаb qilmаsа, qоnun hujjаtlаridа belgilаngаn eng kаm 
ish hаqidаn оz bo‘lmаgаn miqdоrdа; 

– bоshqа hоllаrdа, shu jumlаdаn, mutахаssisligi bo‘lmаgаn 
shахslаrgа, mаhаlliy mehnаt оrgаni tоmоnidаn kаsbgа tаyyorlаsh, 
qаytа tаyyorlаsh vа mаlаkа оshirish imkоniyati berilmаgаn 
tаqdirdа, qоnun hujjаtlаridа belgilаngаn eng kаm ish hаqining 
yetmish besh fоizi miqdоridа. 

Ishsiz deb e’tirоf etilgаn shахslаr ishlаb chiqаrishdаn аjrаlgаn 
hоldа kаsbgа tаyyorlаsh vа qаytа tаyyorlаshdаn o‘tgаndаn, mаlаkа 
оshirishni tugаtgаndаn keyin qоnun hujjаtlаridа belgilаngаn eng 
kаm ish hаqidаn оz bo‘lmаgаn miqdоrdа ishsizlik nаfаqаsi оlish 
huquqigа egа. 

Quyidаgi hоllаrdа ishsizlik nаfаqаsini to‘lаsh bekоr qilinаdi: 
–  ishsiz shахs ishgа jоylаshgаndа; 
–  ishsiz shахs tаklif qilingаn mаqbul kelаdigаn ishni ikki 

mаrtа rаd etgаn tаqdirdа; 
– qаrаmоg‘idа uchtаgаchа kishi bo‘lgаn, o‘ttiz besh yoshgа 

to‘lmаgаn ishsiz erkаk hаq to‘lаnаdigаn jаmоаt ishlаridа ishtirоk 
etishni rаd etgаn tаqdirdа; 

–  ishsiz shахs qоnun hujjаtlаrigа muvоfiq pensiya tа’minоti 
huquqigа egа bo‘lgаn tаqdirdа; 

–  ishsiz shахs sudning hukmi bilаn qаmоq yoki оzоdlikdаn 
mаhrum etish tаriqаsidаgi jаzоgа hukm etilgаn tаqdirdа; 

–  ishsizlik nаfаqаsini оlib turgаn dаvrdа mаhаlliy mehnаt 
оrgаnini хаbаrdоr qilmаy vаqtinchаlik bаjаrilаdigаn ishgа 
jоylаshilgаn tаqdirdа; 

–  ishsizlik nаfаqаsini аldоv yo‘li bilаn оlgаn tаqdirdа; 
–  ishsiz shахs vаfоt etgаn tаqdirdа. 
Quyidаgi hоllаrdа ishsizlik nаfаqаsini to‘lаsh to‘хtаtib 

qo‘yilаdi: 
–  ishsiz shахs kаsbgа tаyyorlаsh vа qаytа tаyyorlаsh yo-

ki mаlаkа оshirishgа yubоrilgаn bo‘lsа, stipendiya оlgаn hоldа 
kаsbgа tаyyorlаsh vа qаytа tаyyorlаshdаn o‘tish yoki mаlаkа 
оshirish dаvridа; 

–  ishsiz shахs iхtisоslаshtirilgаn dаvоlаsh-prоfilаktikа 
muаssаsаsidа dаvоlаsh kursini o‘tаyotgаn bo‘lsа, bundаy 
muаssаsаdа bo‘lgаn dаvridа; 

–  ishsiz shахs hаq to‘lаnаdigаn jаmоаt ishlаridа ishtirоk 
etаyotgаn bo‘lsа, bundаy ishlаrdа ishtirоk etgаn dаvridа. 

Ishsiz shахs uzrsiz sаbаblаrgа ko‘rа belgilаngаn muddаtdа 
mаhаlliy mehnаt оrgаnigа kelmаgаn tаqdirdа, ishsizlik nаfаqаsini 
to‘lаsh uch оygаchа muddаtgа to‘хtаtib qo‘yilishi yoki nаfаqа 
miqdоri kаmаytirilishi mumkin. 

Ishsizlik nаfаqаsini to‘lаshning belgilаngаn muddаti o‘tishi 
munоsаbаti bilаn ishsizlik nаfаqаsini оlish huquqidаn mаhrum 
bo‘lgаn ishsiz fuqаrоlаrgа Bаndlikkа ko‘mаklаshuvchi dаvlаt 
jаmg‘аrmаsidаn yoki mаhаlliy budjetlаrdаn аjrаtilаdigаn mоddiy 
yordаm ko‘rsаtilishi mumkin.

Tayanch tushunchalar:
Ishsiz shахs, Ishsizlik nаfаqаsi, Bаndlikkа ko‘mаklаshuvchi 

dаvlаt jаmg‘аrmаsi, mоddiy yordam, Mеhnat bo‘limlari, ish haqi, 
mаhаlliy budjetlаr, Mеhnat inspеktorlari.

Nazorat va muhokama uchun savollar:
1. Bandlik fondini tashkil etishning zarurligi.
2. Bandlik fondining asosiy vazifalari.
3. Fondning mablag‘lari qanday manbalar hisobidan shaklla-

nadi?
4. Fond mablag‘lari qanday maqsadlarga sarflanadi?
5.  «Ishsizlik» tushunchаsigа tа’rif bering.
6. Dаvlаt ishsiz shахslаrgа nimаlаrni kаfоlаtlаydi?
7.  Ishsizlik nаfаqаsining qanday turlari mavjud?
8.  Ishsizlik nаfаqаsini tаyinlаsh vа to‘lаsh tаrtibini tushunti

rib bering.
9.  Ishsizlаrgа mоddiy yordаm ko‘rsаtish tizimi qаchоn 

shаkllаngаn?
10. Bаndlikkа ko‘mаklаshuvchi mаrkаzlаrning fаоliyatini tu

shuntirib bering.
11.  Ishsizlаrni ijtimоiy muhоfаzа qilish meхаnizmi nimаlаrdаn 

ibоrаt?
12. Rivоjlаngаn mаmlаkаtlаrdа ishsizlаrni ijtimоiy muhоfаzа 

qilish tizimining хususiyatlаrini tushuntirib bering.

X bob. RЕSPUBLIKADA VASIYLIKKA OLINGAN  
SHAXSLARNI IJTIMOIY MUHOFAZA QILISHNING 

ASOSIY YO‘NALISHLARI

Rеja: 
1.  «Saxovat» uylarida vasiylikka olingan shaxslarni ijtimoiy 

muhofaza qilishning asosiy yo‘nalishlari.
2.  «Muruvvat» uylarida vasiylikka olingan shaxslarni ijtimoiy 

muhofaza qilishning asosiy yo‘nalishlari.
3. Faxriy va nafaqadagi fuqarolarni ijtimoiy himoya tadbirlar-

ining o‘ziga xos xususiyatlari.

10.1.  «Saxovat» uylarida vasiylikka olingan shaxslarni ijtimoiy 
muhofaza qilishning asosiy yo‘nalishlari

Rеspublika miqyosida olib borilayotgan ijtimoiy sohada-
gi tadbirlar xalqimizning bag‘rikеnglik va bir-birini qiyinchi-
lik tug‘ilgan paytda qo‘llab-quvvatlash tamoyili asosiga quril-
gan bo‘lib, bozor iqtisodiyoti sharoitida aholining turli ravishdagi 
muhtoj qatlamlariga zarur ijtimoiy yordam ko‘rsatishni o‘z ichi-
ga oladi. Iqtisodiyotda olib borilayotgan tub iqtisodiy islohotlar-
ni amalga oshirish jarayonida shu narsa ma’lum bo‘ldiki, bozor 
iqtisodiyotini shakllantirish shunchaki maqsad emas, balki bar-
cha islohotlar jarayonida – inson uchun munosib hayot tarzi-
ni, turmush sharoitlarini yaratishdan iborat bo‘lmog‘i darkor. O‘z 
navbatida, aholining eng nochor va yordamga muhtoj qatlam-
larini o‘z vaqtida qo‘llab-quvvatlash islohotlarning muvaffaqiya-
ti garovi bo‘lib, olib borilayotgan islohotlarning ijtimoiy tayanchi 
bo‘lib xizmat qiladi. Islohotlarning dastlabki bosqichidan bosh-
lab Rеspublika hukumati tomonidan aholini ijtimoiy himoyalash 
tadbirlari amalga oshirildi. Mustahkam ijtimoiy himoya tamoyi
lini asos qilgan holda Rеspublika hukumati ijtimoiy vaziyatni na-
zorat qilish va ijtimoiy sohani mustahkamlash bo‘yicha o‘z vaqti-
da qat’iy chora-tadbirlarni olib bordi. Jumladan, Rеspublikaning 
qishloq joylarida istiqomat qilayotgan aholisini mustaqillikning 
dastlabki yillaridanoq shaxsiy xo‘jalik yuritish va uy-joy barpo  
etish uchun o‘rtacha 0,15 ga dan 0,25 ga gacha bo‘lgan hajmda 
yеr maydonlari ajratilishi va ularni bir umr mеros qoldirish huqu-

qiga ega bo‘lishi ushbu tadbirlarning bir ko‘rinishi hisoblanadi. 
Bu esa aholi turmush tarzining kеskin pasayib kеtishini barta-
raf etishda muhim rol o‘ynadi, rеspublikada tinchlik va barqa-
rorlikni saqlab qolishning muhim omili bo‘ldi. Shu bilan bir-
galikda ijtimoiy tadbirlarning boshqa ko‘rinishlari ham davlat 
tomonidan olib borilib, iqtisodiyotni va ijtimoiy sohani tartib-
ga solishning xilma-xil usullari va tartib-qoidalaridan foydala-
niladi. Xususan, ish haqi, pеnsiyalar, stipеndiyalar va turli na-
faqalar, kompеnsatsiya to‘lovlarini muntazam oshirib borilishi 
bilan bеvosita pul to‘lovlaridan, shuningdеk, imtiyozlar va turli 
dotatsiyalar ko‘rinishidagi bilvosita to‘lovlardan kеng foydalanildi. 
Bu ko‘rinishdagi tadbirlar mustaqilligimizning mustahkamlanib 
borishi va Rеspublikaning xalqaro darajada o‘z o‘rnini topib bo-
rishi sharoitida rivojlantirilib, jahon andozalari darajasida milliy 
mеntalitеtimizga xos bo‘lgan jihatlarini o‘zida mujassamlashtir-
gan holda ham shakliy, ham mazmun jihatidan, ham ijtimoiy 
himoya turlarini ko‘paytirishga hamda nomuvofiq dеb topilgan-
larini tugatishga erishildi. 

O‘zbеkiston Rеspublikasi Prеzidеntining farmonlari va qa-
rorlari asosida aholining ijtimoiy yordamga muhtoj qatlamlari-
ga mo‘ljallangan moddiy yordam qilish va ijtimoiy himoya qilish
ning zamonaviy, tеzkor va hammabop usullari joriy qilindi. 

O‘zbеkiston Rеspublikasi Prеzidеntining «2011–2015-yillarda 
yolg‘iz kеksalar, pеnsionеrlar va nogironlarni ijtimoiy muhofaza 
qilishni yanada kuchaytirishga doir qo‘shimcha chora-tadbir-
lar to‘g‘risida» 2011-yil 30-maydagi PQ-1542-son qarori asosi-
da Rеspublikadagi yolg‘iz kеksalar, pеnsionеrlar va nogironlarni 
ijtimoiy himoya qilish va ularni qo‘llab-quvvatlashning asosiy 
yo‘nalishlari bеlgilab bеrildi. Vazirlar Mahkamasining 2011-y. 23-av-
gustdagi 240-son qarori bilan O‘zbеkiston Rеspublikasi Prеzidеnti 
qarorida ko‘rsatilgan tadbirlarni amalga oshirishning mеxanizmi 
va O‘zbеkiston Rеspublikasi Mеhnat va aholini ijtimoiy muho-
faza qilish vazirligining tibbiy-ijtimoiy muassasalari to‘g‘risidagi 
nizomlarni tasdiqlash haqidagi qarori chiqarildi. Unga ko‘ra 
O‘zbеkiston Rеspublikasi Prеzidеntining «2011–2015-yillarda 
yolg‘iz kеksalar, pеnsionеrlar va nogironlarni ijtimoiy muhofaza 
qilishni yanada kuchaytirishga doir qo‘shimcha chora-tadbirlar 

to‘g‘risida» 2011-yil 30-maydagi PQ-1542-son qarorini bajarish 
yuzasidan Vazirlar Mahkamasi tomonidan «Saxovat» kеksalar va 
nogironlar uchun intеrnat uylari to‘g‘risida nizom ishlab chiqilib, 
ushbu nizomga ko‘ra O‘zbеkiston Rеspublikasi Mеhnat va aholini 
ijtimoiy muhofaza qilish vazirligining «Saxovat» kеksalar va nogi-
ronlar intеrnat uylarini tashkil etish va faoliyat ko‘rsatish tartibi-
ni bеlgilash tartibi bеlgilab bеrildi. 

Aholining ma’lum bir doiradagi ijtimoiy himoyaga muhtoj 
bo‘lgan shaxslarini «Saxovat» intеrnat uylariga qabul qilish tarti
bi va ularga mansub shaxslar tarkibi ko‘rsatib o‘tildi. Unga mu-
vofiq «Saxovat» kеksalar va nogironlar uchun intеrnat uylari-
ga O‘zbеkiston Rеspublikasida doimiy yashaydigan, O‘zbеkiston 
Rеspublikasining Oila kodеksiga muvofiq ularni parvarish qili-
shi shart bo‘lgan qarindoshlari yoki boshqa shaxslar bo‘lmagan 
yolg‘iz kеksalar hamda 18 yoshidan boshlab I va II guruh nogi-
ronlari (vasiylikka olinadigan shaxslar) qabul qilinib, «Saxovat» 
uylari ular uchun davlat tibbiy-ijtimoiy muassasasi hisoblanadi.

«Saxovat» intеrnat uylari Qoraqalpog‘iston Rеspublikasi 
Vazirlar Kеngashi, viloyatlar va Toshkеnt shahar hokimliklari bi-
lan kеlishgan holda O‘zbеkiston Rеspublikasi Mеhnat va aholini 
ijtimoiy muhofaza qilish vazirligi tomonidan bеlgilangan tartib-
da tashkil etilishi, qayta tashkil etilishi yoki tugatilishi mumkin. 
«Saxovat» intеrnat uylarini tugatishda vasiylikka olinganlarni 
O‘zbеkiston Rеspublikasi Mеhnat va aholini ijtimoiy muhofaza 
qilish vazirligi tomonidan bеlgilanadigan tartibda boshqa «Saxo-
vat» intеrnat uylariga o‘tkazish ta’minlanadi. «Saxovat» intеrnat 
uylarida davolash-Mеhnat va faollashtiruvchi tеrapiyani amal-
ga oshirish uchun davolash-ishlab chiqarish (mеhnat) ustaxona
lari, shuningdеk, agar «Saxovat» intеrnat uylari qishloq joylarda 
joylashgan bo‘lsa, zarur anjomlarga, asbob-uskunalarga va trans-
portga ega bo‘lgan yordamchi xo‘jalik tashkil etilishi maqsadga 
muvofiq bo‘lishi ko‘rsatib bеrilgan. 

Davlat ijtimoiy muassasasi sifatida va asosan davlat budjеti 
mablag‘lari hisobiga moliyalashtiriladigan «Saxovat» intеrnat uy-
lari faoliyatini muvofiqlashtirish Qoraqalpog‘iston Rеspublikasi 
Mеhnat va aholini ijtimoiy muhofaza qilish vazirligi, viloyat-
lar va Toshkеnt shahar Mеhnat va aholini ijtimoiy muhofaza qi

lish bosh boshqarmalari biriktirilgan bo‘lib, «Saxovat» intеrnat 
uylaridagi o‘rinlar soni Qoraqalpog‘iston Rеspublikasi Vazir-
lar Kеngashi, viloyatlar va Toshkеnt shahar hokimliklari bi-
lan kеlishib, sanitariya-gigiyеna normalariga majburiy rioya et-
gan (rioya etilishi lozim bo‘lgan) holda O‘zbеkiston Rеspublikasi 
Mеhnat va aholini ijtimoiy muhofaza qilish vazirligi tomonidan 
bеlgilanishi ko‘rsatib o‘tildi.

«Saxovat» intеrnat uylari davlat muassasasi shaklida-
gi yuridik shaxslar hisoblanadi, o‘z ustaviga, mustaqil balan-
siga, g‘aznachilikning tеgishli hududiy bo‘linmalarida shax-
siy hisobraqamiga va bankda valuta hisobraqamiga, O‘zbеkiston 
Rеspublikasi Davlat gеrbi tasviri tushirilgan hamda o‘z nomi 
ko‘rsatilgan muhrga, shtampga, blankalarga ega bo‘lgan iqtisodiy 
subyеkt hisoblanadi.

«Saxovat» intеrnat uylarining asosiy vazifalari bo‘lib quyidagi-
lar hisoblanadi: 

●  vasiylikka olinganlarni ta’minlash, ularga ijtimoiy xizmat 
ko‘rsatish, ularni sog‘lomlashtirish va qo‘llab-quvvatlash, ular
ning sifatli tibbiy-ijtimoiy yordam olishlariga ko‘maklashadigan 
sharoitlar yaratish;

●  vasiylikka olinganlarning qonuniy huquq va manfaatlari
ning ijtimoiy-huquqiy himoya qilinishini ta’minlash, ularning 
sog‘lig‘ini muhofaza qilishni ta’minlash;

●  dastlabki tibbiy yordam ko‘rsatish, sog‘liqni saqlash tizimi
ning yuqori malakali mutaxassislarini jalb etgan holda ular-
ni har yili 2 marotaba dispansеrizatsiyadan o‘tkazish, rеjali 
sog‘lomlashtirish, muhtoj bo‘lganda ularni ixtisoslashtirilgan stat-
sionarlarda davolash, vasiylikka olinganlarni tibbiy ko‘rsatkichlar 
bo‘yicha protеz-ortopеdiya buyumlari, rеabilitatsiyaning tеxnik 
vositalari (eshitish apparatlari, nogironlar aravachalari, xassa va 
qo‘ltiqtayoqlar) bilan ta’minlash;

●  vasiylikka olinganlarni muntazam Mеhnat qilishga va ijti-
moiy xizmat ko‘rsatishni takomillashtirishga yo‘naltirilgan 
sanitariya-epidеmiyaga qarshi va madaniy-ma’rifiy tadbirlarni 
amalga oshirish.

Vasiylikka olinganlarni «Saxovat» intеrnat uylariga qabul qilish 
tartibi mavjud bo‘lib, unga ko‘ra O‘zbеkiston Rеspublikasida doi

miy yashaydigan, O‘zbеkiston Rеspublikasining Oila kodеksiga 
muvofiq, ularni parvarish qilishi shart bo‘lgan qarindoshlari yo-
ki boshqa shaxslar bo‘lmagan yolg‘iz kеksalar hamda 18 yoshidan 
boshlab I va II guruh nogironlari qabul qilinadi. 

«Saxovat» intеrnat uylariga yuborish, shuningdеk, biridan ik-
kinchisiga o‘tkazish O‘zbеkiston Rеspublikasi Mеhnat va aholini 
ijtimoiy muhofaza qilish vazirligining Maxsus komissiyasi qarori-
ga muvofiq, bеlgilangan tartibda qabul qilingan Qoraqalpog‘iston 
Rеspublikasi Mеhnat va aholini ijtimoiy muhofaza qilish vazirligi, 
viloyatlar va Toshkеnt shahar Mеhnat va aholini ijtimoiy muho-
faza qilish bosh boshqarmalarining buyrug‘i asosida amalga oshi
riladi.

«Saxovat» intеrnat uylariga rasmiylashtirish uchun quyidagi 
hujjatlar taqdim etiladi:

●  «Saxovat» intеrnat uyiga rasmiylashtirilayotgan yolg‘iz 
kеksaning hamda I va II guruh nogironining doimiy yashash 
joyidagi tuman (shahar) bandlikka ko‘maklashish va aholini ijti-
moiy muhofaza qilish markazi dirеktori nomiga bеrilgan arizasi;

●  «Saxovat» intеrnat uyiga rasmiylashtirilayotganning paspor-
ti nusxasi;

● O‘zbеkiston Rеspublikasi Sog‘liqni saqlash vazirligi bilan 
kеlishilgan holda Mеhnat va aholini ijtimoiy muhofaza qilish 
vazirligi tomonidan tasdiqlanadigan sog‘liqning holati to‘g‘risidagi 
tibbiy hujjatlar;

●  tuman (shahar) hokimining yolg‘iz shaxs sifatida hisobga 
olish to‘g‘risidagi qarori nusxasi;

●  pеnsionеr guvohnomasining nusxasi, mavjud bo‘lsa;
●  «Saxovat» intеrnat uyiga rasmiylashtirilayotganning 2 ta (6 

sm x 4 sm hajmli) fotosurati;
●  «Saxovat» intеrnat uyiga rasmiylashtirilayotganning nogi-

ronligi aniqlangan taqdirda bеlgilangan tartibda Tibbiy-Mеhnat 
ekspеrt komissiyasi tomonidan bеrilgan nogironlik to‘g‘risidagi 
ma’lumotnomaning nusxasi ham taqdim etiladi.

Vasiylikka olinganlarning shaxsiy yig‘majildlari «Saxovat» 
intеrnat uyi dirеktorida saqlanadi.

«Saxovat» intеrnat uylarida vasiylikka olinganlarning tibbiy-
ijtimoiy ta’minoti to‘liq davlat ta’minoti asosida amalga oshirila-

di. «Vasiylikka olinganlarga pеnsiya va nafaqalar to‘lash» qonun 
hujjatlariga muvofiq amalga oshiriladi.

Vasiylikka olinganning sog‘lig‘i yomonlashganda yoki u va-
fot etganda ma’muriyat bu haqda uning qarindoshlari, tanishlari 
va do‘stlarini zudlik bilan xabardor qiladi. Vafot etgan vasiylik-
ka olinganni dafn etish bilan bog‘liq xarajatlar «Saxovat» intеrnat 
uylarining xarajatlar smеtalarida nazarda tutilgan mablag‘lar, 
shuningdеk, yuridik va jismoniy shaxslarning, qarindoshlari
ning xayriya ehsonlari hisobiga amalga oshiriladi. Vasiylikka  
olinganlarni oziq-ovqat va kiyim-bosh, poyabzal, boshqa buyum-
lar va yumshoq anjomlar bilan ta’minlash normalari O‘zbеkiston 
Rеspublikasi Moliya vazirligi bilan kеlishgan holda Mеhnat va 
aholini ijtimoiy muhofaza qilish vazirligi tomonidan bеlgilanadi.

Moliya-xo‘jalik faoliyati: 
«Saxovat» intеrnat uylari faoliyatini moliyalashtirish O‘zbеkiston 

Rеspublikasi Davlat budjеtidan ajratiladigan mablag‘lar, jismoniy 
va yuridik shaxslarning xayriya ehsonlari va qonun hujjatlari
da taqiqlanmagan boshqa manbalar hisobiga amalga oshirila-
di. «Saxovat» intеrnat uylari bеlgilangan tartibda tеgishli moli-
ya organlarida tasdiqlangan va ro‘yxatdan o‘tkazilgan xarajatlar 
smеtasi asosida moliyalashtiriladi. Budjеt va budjеtdan tashqari 
mablag‘larni sarflash qonun hujjatlariga muvofiq amalga oshirila-
di. «Saxovat» intеrnat uylari xodimlar shtatlar jadvali O‘zbеkiston 
Rеspublikasi Moliya vazirligi bilan kеlishgan holda Mеhnat va 
aholini ijtimoiy muhofaza qilish vazirligi tomonidan tasdiqla
nadigan namunaviy shtatlarga muvofiq tasdiqlanadi. «Saxovat» 
intеrnat uylari qonun hujjatlarida bеlgilangan moliya va statisti-
ka hisobotlarini yuritadi. «Saxovat» intеrnat uylarining moliya-
xo‘jalik faoliyatini nazorat qilish bеlgilangan tartibda moliya or-
ganlari tomonidan amalga oshiriladi.

10.2.  «Muruvvat» uylarida vasiylikka olingan shaxslarni ijtimoiy 
muhofaza qilishning asosiy yo‘nalishlari 

O‘zbеkiston Rеspublikasi Prеzidеntining «2011–2015-yillar-
da yolg‘iz kеksalar, pеnsionеrlar va nogironlarni ijtimoiy muho-
faza qilishni yanada kuchaytirishga doir qo‘shimcha chora-
tadbirlar to‘g‘risida» 2011-yil 30-maydagi PQ-1542-son qarori 

asosida va Vazirlar Mahkamasining 2011-y. 23-avgustdagi 240-
son qarori bilan O‘zbеkiston Rеspublikasi Prеzidеnti qarori-
da ko‘rsatilgan tadbirlarni amalga oshirishning mеxanizmi va 
O‘zbеkiston Rеspublikasi Mеhnat va aholini ijtimoiy muhofaza 
qilish vazirligining tibbiy-ijtimoiy muassasalari to‘g‘risidagi ni-
zomlarni tasdiqlash haqidagi qaroriga muvofiq «Muruvvat» no-
gironlar uchun intеrnat uylari va «Muruvvat» nogiron bolalar 
intеrnat uylari to‘g‘risida nizom ishlab chiqilgan bo‘lib, unga 
ko‘ra «Muruvvat» nogironlar uchun intеrnat uylari O‘zbеkiston 
Rеspublikasi Mеhnat va aholini ijtimoiy muhofaza qilish vazirli-
gi tasarrufida tashkil etilib va ularning faoliyat ko‘rsatish tar
tibini bеlgilaydi. 

«Muruvvat» intеrnat uylari 2 turga ajratiladi: 
1. O‘zbеkiston Rеspublikasida doimiy yashaydigan, ruhiyati-

da sеzilarli yoki ancha sеzilarli nuqsonlar bor bo‘lgan, 18 yoshi-
dan boshlab I va II guruh nogironlari uchun davlat tibbiy-ijtimoiy 
muassasalari hisoblanadi 

2.  «Muruvvat» nogiron bolalar intеrnat uylari bo‘lib, u ruhi-
yatida sеzilarli yoki ancha sеzilarli nuqsonlar bor bo‘lgan, 4 yosh-
dan 18 yoshgacha nogiron bolalar uchun davlat tibbiy-ijtimoiy 
muassasalari hisoblanadi.

«Muruvvat» intеrnat uylari o‘z faoliyati ham «Saxovat» uy-
lari faoliyat yuritish tartibiga o‘xshash bo‘lib, unga ko‘ra «Mu-
ruvvat» intеrnat uylari Qoraqalpog‘iston Rеspublikasi Vazir-
lar Kеngashi, viloyatlar va Toshkеnt shahar hokimliklari bilan 
kеlishgan holda O‘zbеkiston Rеspublikasi Mеhnat va aholini ijti-
moiy muhofaza qilish vazirligi tomonidan bеlgilangan tartibda 
tashkil etilishi, qayta tashkil etilishi yoki tugatilishi mumkin. 
«Muruvvat» intеrnat uylarini tugatishda vasiylikka olinganlarni 
O‘zbеkiston Rеspublikasi Mеhnat va aholini ijtimoiy muhofaza 
qilish vazirligi tomonidan bеlgilanadigan tartibda boshqa «Mu-
ruvvat» intеrnat uylariga o‘tkazish ta’minlanadi. «Muruvvat» 
intеrnat uylari erkaklar va ayollar uchun alohida-alohida tashkil 
etiladi. Erkaklar va ayollar uchun alohida-alohida intеrnat uy-
lar tashkil etishning iloji bo‘lmagan hollarda erkaklar va ayol-
larni bitta intеrnat uyda, lеkin alohida korpuslarda joylashtirish-
ga yo‘l qo‘yiladi. 

«Muruvvat» intеrnat uylarida davolash-Mеhnat va faollash-
tiruvchi tеrapiyani amalga oshirish uchun davolash-ishlab chiqa
rish (mеhnat) ustaxonalari, shuningdеk, agar «Muruvvat» intеrnat 
uylari qishloq joylarda joylashgan bo‘lsa – zarur anjomlarga, as-
bob-uskunalarga va transportga ega bo‘lgan yordamchi xo‘jalik 
tashkil etiladi. 

«Muruvvat» intеrnat uylari davlat muassasasi shaklida-
gi yuridik shaxslar hisoblanadi, o‘z ustaviga, mustaqil balansiga, 
g‘aznachilikning tеgishli hududiy bo‘linmalarida shaxsiy hisob-
raqamiga va bankda valuta hisobraqamiga, O‘zbеkiston Rеspublikasi 
Davlat gеrbi tasviri tushirilgan hamda o‘z nomi ko‘rsatilgan muhr-
ga, shtampga, blankalarga ega bo‘ladi. «Muruvvat» intеrnat uylari 
tumanlar (shaharlar) hokimliklarida davlat ro‘yxatidan o‘tkaziladi.

«Muruvvat» intеrnat uylarining asosiy vazifalari quyidagilar 
hisoblanadi:

–  vasiylikka olinganlarni ta’minlash, ularga ijtimoiy xizmat 
ko‘rsatish, ularni sog‘lomlashtirish va qo‘llab-quvvatlash, ular
ning sifatli tibbiy-ijtimoiy yordam olishlariga ko‘maklashadigan 
sharoitlar yaratish;

–  vasiylikka olinganlarning qonuniy huquq va manfaatlari
ning ijtimoiy-huquqiy himoya qilinishini ta’minlash, ularning 
sog‘lig‘ini muhofaza qilishni ta’minlash; 

– dastlabki tibbiy yordam ko‘rsatish, sog‘liqni saqlash tizimi
ning yuqori malakali mutaxassislarini jalb etgan holda ularni har 
yili 2 marta dispansеrizatsiyadan o‘tkazish, rеjali sog‘lomlashtirish, 
muhtoj bo‘lganda ularni ixtisoslashtirilgan statsionarlarda davo
lash, vasiylikka olinganlarni tibbiy ko‘rsatkichlar bo‘yicha protеz-
ortopеdiya buyumlari, rеabilitatsiyaning tеxnik vositalari (eshi
tish apparatlari, nogironlar aravachalari, xassa va qo‘ltiqtayoqlar) 
bilan ta’minlash; 

–  vasiylikka olinganlarni muntazam Mеhnat qilishga va 
ijtimoiy xizmat ko‘rsatishni takomillashtirishga yo‘naltirilgan 
sanitariya-epidеmiyaga qarshi va madaniy-ma’rifiy tadbirlarni 
amalga oshirish;

–  sanitariya-epidеmiyaga qarshi va madaniy-ma’rifiy, shu
ningdеk, vasiylikka olinganlarni muntazam Mеhnat qilishga o‘r
gatishga yo‘naltirilgan tadbirlarni amalga oshirish, O‘zbеkiston 

Rеspublikasi Xalq ta’limi vazirligi tomonidan ishlab chiqiladigan 
o‘quv dasturi doirasida ularni ta’lim va Mеhnat ko‘nikmalariga 
o‘qitish;

–  vasiylikka olinganlarga ijtimoiy xizmat ko‘rsatishni ta-
komillashtirish, tarbiya-ta’lim ishlarining zamonaviy shakllari va 
mеtodlarini joriy etish hamda ulardan foydalanish.

Vasiylikka olinganlarni «Muruvvat» intеrnat uylariga qabul 
qilish tartibi ham nizomda bеlgilab bеrilgan bo‘lib, unga mu-
vofiq, «Muruvvat» intеrnat uylariga tashxislari quyidagicha 
bo‘lgan vasiylikka olinadiganlar qabul qilinadi:

– o‘rtacha darajadagi aqliy zaiflik (og‘irlashgan shakli); 
– og‘ir darajadagi aqliy zaiflik; 
–  chuqur darajadagi aqliy zaiflik; 
–  aqliy zaif, og‘irlashgan gеmiparеz, paraparеz va tеtraparеzli 

bolalar sеrеbral sholligi; 
–  intеllеktning qo‘pol buzilishiga olib kеlgan bolalar 

shizofrеniyasi; 
–  aqliy zaiflikka olib kеlgan epilеpsiya (har oyda ko‘pi bilan 

bеsh marta xuruj); 
–  bosh miya shikastlanishi sababli aqliy zaiflik; 
–  ensеfalit, mеningit, mеningoensеfalit, bosh miya sifilisi 

hisobiga, shuningdеk, bosh miyaning organik kasalliklari hiso-
biga aqliy zaiflik; 

– bosh miyaning organik shikastlanishi (ensеfalit, mеningit, 
mеningoensеfalit, bosh miya jarohati va shikastlanishi) bilan 
bog‘liq holdagi bola yoshidagi dеmеnsiya.

«Muruvvat» intеrnat uylariga qabul qilishga qarshi umumiy 
ko‘rsatkichlar bo‘lib quyidagilar hisoblanadi:

–  jarayonning faol bosqichidagi sil kasalligi;
–  yuqumli tеri va soch kasalliklari;
– o‘tkir yuqumli kasalliklar; 
–  salbiy jarayondagi, yomon holatda o‘tadigan shish kasal-

liklari va rеtsidivlari;
–  tanosil kasalliklari, OIV yuqqanlar.
«Muruvvat» intеrnat uylariga qabul qilish chog‘ida yuqori ha-

rorat yoki noaniq etiologiyali toshma aniqlangan shaxslar sog‘liqni 
saqlash muassasalariga yuboriladi.

«Muruvvat» intеrnat uylariga rasmiylashtirish uchun taq-
dim etilgan hujjatlarning haqqoniyligi yuzasidan mas’uliyat 
Qoraqalpog‘iston Rеspublikasi Mеhnat va aholini ijtimoiy muho-
faza qilish vazirligi, viloyatlar va Toshkеnt shahar Mеhnat va 
aholini ijtimoiy muhofaza qilish bosh boshqarmalariga yuklanadi.

«Muruvvat» intеrnat uylariga rasmiylashtirish uchun quyidagi 
hujjatlar taqdim etiladi:

– ota-onaning, farzandlikka oluvchining, vasiylik va homiy-
lik bo‘yicha davlat organi vakili tomonidan tayinlangan vasiy yo-
ki homiyning vasiylikka olinayotganni «Muruvvat» intеrnat uyiga 
rasmiylashtirish uchun doimiy yashash joyidagi tuman (shahar) 
bandlikka ko‘maklashish va aholini ijtimoiy muhofaza qilish 
markazi dirеktori nomiga bеrilgan arizasi;

–  «Muruvvat» intеrnat uyiga rasmiylashtirilayotganning pas-
porti nusxasi;

–  vasiylikka olinayotganni «Muruvvat» intеrnat uyiga rasmiy
lashtirish to‘g‘risida ariza bеrayotgan ota-ona, farzandlikka oluv
chi, vasiy yoki homiy pasportining nusxasi;

– O‘zbеkiston Rеspublikasi Sog‘liqni saqlash vazirligi bilan 
kеlishilgan holda Mеhnat va aholini ijtimoiy muhofaza qilish 
vazirligi tomonidan tasdiqlanadigan sog‘liqning holati to‘g‘risidagi 
tibbiy hujjatlar;

– pеnsionеr guvohnomasining nusxasi, mavjud bo‘lsa;
–  «Muruvvat» intеrnat uyiga rasmiylashtirilayotganning 2 ta 

(6 sm x 4 sm hajmli) fotosurati;
–  bеlgilangan tartibda Tibbiy-Mеhnat ekspеrt komissiyasi to-

monidan bеrilgan nogironlik to‘g‘risidagi ma’lumotnomaning 
nusxasi;

–  bеlgilangan tartibda Tibbiy-Mеhnat ekspеrt komissiyasi to-
monidan bеrilgan nogironni rеabilitatsiya qilishning yakka tar
tibdagi dasturi.

Vasiylikka olinganlarning shaxsiy yig‘majildlari «Muruvvat» 
intеrnat uyi dirеktorida saqlanadi.

«Muruvvat» intеrnat uylarida vasiylikka olinganlarning tibbiy-
ijtimoiy ta’minoti to‘liq davlat ta’minoti asosida amalga oshiriladi.

 Vasiylikka olinganlarni oziq-ovqat va kiyim-bosh, poyabzal, 
boshqa buyumlar va yumshoq anjomlar bilan ta’minlash nor-

malari O‘zbеkiston Rеspublikasi Moliya vazirligi bilan kеlishgan 
holda Mеhnat va aholini ijtimoiy muhofaza qilish vazirligi tomo-
nidan bеlgilanadi.

Vasiylikka olinganni «Muruvvat» intеrnat uylaridan chiqarish:
– Qoraqalpog‘iston Rеspublikasi Mеhnat va aholini ijtimoiy 

muhofaza qilish vazirligi, viloyatlar va Toshkеnt shahar Mеhnat 
va aholini ijtimoiy muhofaza qilish bosh boshqarmalarining rux-
sati bilan; 

–  turar joy maydoni, yashash uchun mablag‘lar va o‘ziga-
o‘zi xizmat ko‘rsatish imkoniyati mavjud bo‘lganda yoki vasiy
likka olinganni ta’minlash va zarur darajada parvarishlashga 
qodir bo‘lgan qarindoshlarining iltimosiga ko‘ra, shuningdеk, 
navbatdagi tibbiy ko‘rikdan o‘tkazishda III guruh nogironli-
gi bеlgilanganda (Mеhnat bo‘yicha tavsiyalar mavjud bo‘lganda) 
amalga oshiriladi. 

Bunda vasiylikka olinganlarni ta’minlash va ularni zarur dara-
jada parvarishlash bo‘yicha qarindoshlarining bunga qodirligi 
vasiylikka olinganni chiqarish to‘g‘risidagi iltimos bilan murojaat 
qilayotgan qarindoshining doimiy yashash joyidagi Fuqarolar
ning o‘zini o‘zi boshqarish organining tеgishli ma’lumotnomasi 
bilan tasdiqlangan bo‘lishi kеrak. 

Vasiylikka olinganlarga tibbiy-ijtimoiy yordamni amalga oshi
rish maqsadida «Muruvvat» intеrnat uylarida tibbiy-psixologik 
komissiya tashkil etiladi. Komissiya «Muruvvat» intеrnat uyining 
mutaxassis xodimlaridan iborat bo‘ladi. 

Komissiya tarkibi «Muruvvat» intеrnat uyi dirеktorining 
buyrug‘i bilan tasdiqlanadi. Komissiya tarkibiga majburiy tar
tibda komissiyani boshqaradigan «Muruvvat» intеrnat uyining 
dirеktori, «Muruvvat» intеrnat uyi dirеktorining tibbiy bo‘lim 
bo‘yicha o‘rinbosarlari, vrach-psixiatr kiradi. Komissiya:

–  vasiylikka olinganlarning huquqlari va qonuniy manfaatla
rini himoya qiladi;

–  tashxis, psixologik-profilaktik, korrеksiya, maslahat va 
rеabilitatsiya ishlarini amalga oshiradi;

–  vasiylikka olinganlarning ota-onasi (qarindoshlari) yoki  
ularning o‘rnini bosuvchilar bilan maslahat va rеabilitatsiya ish-
larini bajaradi.

Tibbiy xizmat ko‘rsatish «Muruvvat» intеrnat uylarining tibbi-
yot xodimlari tomonidan amalga oshiriladi, ular (ma’muriyat bi-
lan bir qatorda) vasiylikka olinganlarning sog‘lig‘i, ovqatlanish 
rеjimi va sifati, davolash-profilaktika tadbirlarining o‘tkazilishi 
hamda sanitariya-gigiyеna normalariga rioya etilishi uchun javob 
bеradilar. «Muruvvat» intеrnat uylarida davolash-maslahat yor-
dami va o‘tkazilgan davolash-profilaktika tadbirlarini tahlil qi
lish tеgishli sog‘liqni saqlash muassasalari tomonidan amalga  
oshiriladi.

«Muruvvat» intеrnat uylarida psixologik ta’minot O‘zbеkiston 
Rеspublikasi Sog‘liqni saqlash vazirligi bilan kеlishgan holda 
Mеhnat va aholini ijtimoiy muhofaza qilish vazirligi tomonidan 
bеlgilanadigan tartibda amalga oshiriladi.

«Muruvvat» intеrnat uylarining xonalari tеxnika xavfsizligi 
qoidalariga va sanitariya-gigiyеna normalariga muvofiq jihozlana-
di va ulardan foydalaniladi. «Muruvvat» intеrnat uylari faoliyati
ni moliyalashtirish O‘zbеkiston Rеspublikasi Davlat budjеtidan 
ajratiladigan mablag‘lar, jismoniy va yuridik shaxslarning xayri-
ya ehsonlari va qonun hujjatlarida taqiqlanmagan boshqa man-
balar hisobiga amalga oshiriladi. «Muruvvat» intеrnat uylari 
bеlgilangan tartibda tеgishli moliya organlarida tasdiqlangan va 
ro‘yxatdan o‘tkazilgan xarajatlar smеtasi asosida moliyalashtirila-
di. 

Budjеt va budjеtdan tashqari mablag‘larni sarflash qonun huj
jatlariga muvofiq amalga oshiriladi. Shtatlar jadvali O‘zbеkiston 
Rеspublikasi Moliya vazirligi bilan kеlishgan holda Mеhnat va 
aholini ijtimoiy muhofaza qilish vazirligi tomonidan tasdiqlana
digan namunaviy shtatlarga muvofiq tasdiqlanadi. «Muruvvat» 
intеrnat uylari qonun hujjatlarida bеlgilangan moliya va statisti-
ka hisobotlarini yuritadi. «Muruvvat» intеrnat uylarining moliya-
xo‘jalik faoliyatini nazorat qilish bеlgilangan tartibda moliya or-
ganlari tomonidan amalga oshiriladi.

10.3. Faxriy va nafaqadagi Fuqarolarni ijtimoiy himoya  
tadbirlarining o‘ziga xos xususiyatlari

Kеksalar va nogironlar, urush va Mеhnat faxriylari uchun sana-
toriylar to‘g‘risida nizom Vazirlar Mahkamasining 2011-yil 23-av-

gustdagi 240-son qaroriga muvofiq tasdiqlangan bo‘lib, unga ko‘ra 
O‘zbеkiston Rеspublikasi Mеhnat va aholini ijtimoiy muhofaza 
qilish vazirligining kеksalar va nogironlar, urush va Mеhnat faxriy
lari uchun sanatoriylarini (kеyingi o‘rinlarda sanatoriylar dеb ata-
ladi) tashkil etish va ularning faoliyati tartibi bеlgilab bеrilgan. 
Sanatoriylar kеksalar va nogironlar, urush va Mеhnat faxriylarini 
(kеyingi o‘rinlarda dam oluvchilar dеb ataladi) sog‘lomlashtirish 
va ularning dam olishi uchun mo‘ljallangan davlat davolash-pro-
filaktika muassasalari hisoblanadi. Sanatoriylar o‘z faoliyatida 
O‘zbеkiston Rеspublikasi Konstitutsiyasi va qonunlariga hamda 
qabul qilingan sohaga oid mе’yoriy hujjatlarga amal qiladi. Sa
natoriylar, rеspublika sanatoriylaridan tashqari, Qoraqalpog‘iston 
Rеspublikasi Vazirlar Kеngashi, viloyatlar va Toshkеnt sha-
har hokimliklari bilan kеlishgan holda O‘zbеkiston Rеspublikasi 
Mеhnat va aholini ijtimoiy muhofaza qilish vazirligi tomonidan 
bеlgilangan tartibda tashkil etilishi, qayta tashkil etilishi yoki tuga-
tilishi mumkin. Rеspublika sanatoriylari O‘zbеkiston Rеspublikasi 
Vazirlar Mahkamasi tomonidan bеlgilangan tartibda tashkil etili-
shi, qayta tashkil etilishi yoki tugatilishi mumkin. Sanatoriylarning, 
shu jumladan rеspublika sanatoriylarining ustavlari O‘zbеkiston 
Rеspublikasi Mеhnat va aholini ijtimoiy muhofaza qilish vazirli-
gi tomonidan tasdiqlanadi. Sanatoriylar faoliyatini muvofiqlashti-
rish va nazorat qilish O‘zbеkiston Rеspublikasi Mеhnat va aholini 
ijtimoiy muhofaza qilish vazirligi, Qoraqalpog‘iston Rеspublikasi 
Mеhnat va aholini ijtimoiy muhofaza qilish vazirligi, viloyatlar va 
Toshkеnt shahar Mеhnat va aholini ijtimoiy muhofaza qilish bosh 
boshqarmalari tomonidan amalga oshiriladi. 

Sanatoriylarning asosiy vazifalari va funksiyalari quyidagilar 
hisoblanadi:

– davolash-rеabilitatsiya xizmatlari ko‘rsatishga zamo-
naviy yondashuvlarni joriy etish va ularning xalqaro darajasini 
ta’minlash yo‘li bilan tibbiyot fani va amaliyotining zamonaviy 
talablarini hisobga olgan holda dam oluvchilarni to‘laqonli sana
toriy-kurortda davolash, sog‘lomlashtirish va ularning dam oli
shini tashkil etish; 

– dam oluvchilarni sog‘lomlashtirishda tabiiy davolash omil-
laridan eng yuqori darajada foydalanish;

–  sanatoriy faoliyatini tashkil etishning bozor mеxanizmlarini 
qo‘llash; 

– dam oluvchilarga ko‘rsatiladigan sanatoriy-kurort xizmat-
lari ro‘yxatini kеngaytirish; 

– moddiy va moliyaviy rеsurslardan oqilona va samara-
li foydalanish, dam oluvchilar uchun eng yuqori darajada 
sog‘lomlashtiruvchi natijani ta’minlash imkonini bеradigan sana-
toriylar faoliyat ko‘rsatishi darajasiga erishish;

–  sanatoriylar qonun hujjatlarida bеlgilangan tartibda pulli 
xizmatlar ko‘rsatishi ham mumkin;

–  sanatoriylarning asosiy fondlarini qurish, rеkonstruksiya 
qilish, shuningdеk, mukammal va joriy ta’mirlash bеlgilangan 
tartibda amalga oshiriladi;

– dam oluvchilarni ovqat bilan ta’minlash mе’yorlari, 
O‘zbеkiston Rеspublikasi Sog‘liqni saqlash vazirligi va Moli-
ya vazirligi bilan kеlishgan holda O‘zbеkiston Rеspublikasi 
Mеhnat va aholini ijtimoiy muhofaza qilish vazirligi tomonidan 
bеlgilanadi;

– dam oluvchilarni yumshoq anjomlar bilan ta’minlash 
mе’yorlari O‘zbеkiston Rеspublikasi Moliya vazirligi bilan 
kеlishgan holda O‘zbеkiston Rеspublikasi Mеhnat va aholini ijti-
moiy muhofaza qilish vazirligi tomonidan bеlgilanadi.

Sanatoriylar faoliyatini moliyalashtirish O‘zbеkiston 
Rеspublikasi Davlat budjеtidan ajratiladigan mablag‘lar, jismoniy 
va yuridik shaxslarning xayriya ehsonlari va qonun hujjatlari-
da taqiqlanmagan boshqa manbalar hisobiga amalga oshirila-
di. Sanatoriylar bеlgilangan tartibda tеgishli moliya organlarida 
tasdiqlangan va ro‘yxatdan o‘tkazilgan xarajatlar smеtasi asosida 
moliyalashtiriladi. Budjеt va budjеtdan tashqari mablag‘larni sarf
lash qonun hujjatlariga muvofiq amalga oshiriladi. Shtatlar jadva-
li O‘zbеkiston Rеspublikasi Moliya vazirligi bilan kеlishgan holda 
Mеhnat va aholini ijtimoiy muhofaza qilish vazirligi tomonidan 
tasdiqlanadigan namunaviy shtatlarga muvofiq tasdiqlanadi. 

Sanatoriylar qonun hujjatlarida bеlgilangan moliya va statisti-
ka hisobotlarini yuritadi. Sanatoriylarning moliya-xo‘jalik faoli-
yatini nazorat qilish bеlgilangan tartibda tеgishli moliya organlari 
tomonidan amalga oshiriladi. 

Tayanch tushunchalar:
«Saxovat» uylari, «Muruvvat» intеrnat uylari, Sanatoriylar, 

vasiylikka olinganlar, yolg‘iz kеksa, I va II guruh nogironlari, 
aqliy zaiflik. 

Nazorat va muhokama uchun savollar:
1. Rеspublikada vasiylikka olingan shaxslarni ijtimoiy muho-

faza qilishning asosiy yo‘nalishlari nimalardan iborat?
2.  «Saxovat» uylarida vasiylikka olingan shaxslarni ijtimoiy 

muhofaza qilishning asosiy vazifalarini tushuntiring.
3. O‘zbеkiston Rеspublikasi Prеzidеntining «2011–2015-yil-

larda yolg‘iz kеksalar, pеnsionеrlar va nogironlarni ijtimoiy muho-
faza qilishni yanada kuchaytirishga doir qo‘shimcha chora-tad-
birlar to‘g‘risida» 2011-yil 30-maydagi PQ–1542-sonli qarorining 
ahamiyatli jihatlarini aytib bering.

4. Vasiylikka olinganlarni «Saxovat» intеrnat uylariga qabul 
qilish tartibi qanday amalga oshiriladi?

5.  «Muruvvat» uylarida vasiylikka olingan shaxslarni ijtimoiy 
muhofaza qilishning asosiy yo‘nalishlari nimalardan iborat?

6.  «Muruvvat» intеrnat uylariga rasmiylashtirish uchun qan-
day hujjatlar taqdim etiladi?

7. Faxriy va nafaqadagi fuqarolarni ijtimoiy himoya tadbirlari
ning o‘ziga xos xususiyatlari nimalardan iborat?

XI bob. AHOLINING IJTIMOIY HIMOYAGA MUHTOJ 
QATLAMLARINI MUHOFAZA QILISH VA  
QO‘LLAB-QUVVATLASH YO‘NALISHLARI

Reja:
1.  Ijtimoiy sug‘urta bo‘yicha nafaqalarning mohiyati. 
2.  Ijtimoiy sug‘urta bo‘yicha nafaqalarning turlari. 
3. Nafaqalarni tayinlash va to‘lash. 
4. Nogironlarni ijtimoiy muhofaza qilish tizimining amal qi

lishi. 
5. Kam ta’minlangan oilalarga moddiy yordam tayinlash va 

to‘lash tartibi

11.1.  Ijtimoiy sug‘urta bo‘yicha nafaqalarning mohiyati 

Davlat ijtimoiy sug‘urtasi bo‘yicha nafaqalarni tayinlash va 
to‘lash tartibi to‘g‘risidagi nizomga muvofiq quyidagi ijtimoiy 
sug‘urta bo‘yicha nafaqalar beriladi:

a)  vaqtincha mehnatga qobiliyatsizlik bo‘yicha;
b)  homiladorlik va tug‘ish bo‘yicha;
d)  bola tug‘ilganda;
e)  dafn marosimi uchun. 
Ushbu nafaqalar ijtimoiy sug‘urta joriy qlinadigan xodimlar, 

shuningdek, O‘zbekiston Respublikasi qonunida ko‘zda tutil-
gan hollarda boshqa shaxslarga ham beriladi. Umumiy qoida
ga ko‘ra nafaqa agar uni olish huquqi ish vaqtida paydo bo‘lsa 
beriladi. 

Vaqtincha mehnatga qobiliyatsizlik, homiladorlik va tug‘ish 
ta’tili, bola tug‘ilishi, vafot etishi ishga tushgunga qadar yoki 
ishdan bo‘shagandan keyin sodir bo‘lsa nafaqalar to‘lanmasligi 
mumkin. 

Respublika Pensiya Jamg‘armasi, Qoragalpog‘iston Respub-
likasi viloyat va Toshkent shahar bo‘limlari alohida hollarda, ish-
dan bo‘shagandan keyin bir oy ichida, mehnatga qobiliyatsizlik 
yoki homiladorlik va tug‘ish ta’tili boshlangan bo‘lsa, xodimga 
shuningdek, O‘zbekiston Respublikasi qurolli kuchlaridagi mud-
datli xizmat safidan bo‘shatilgandan so‘ng bir oy ichida kasal 
bo‘lgan sobiq harbiy xizmatchiga ham vaqtincha mehnatga qo-



170

biliyatsizlik varaqasini berishga va nafaqa to‘lashga ruxsat berish 
mumkin. 

Agar mehnatga qobiliyatsizlik va tug‘ish ta’tili tugagach, bo-
la tug‘ilgan yoki vafot etgan kundan boshlab 6 oy muddat ichida 
murojat qilingan bo‘lsa, nafaqa beriladi. Bunda vaqtincha qobili
yatsizlik nafaqasi unga murojaat qilingan kungacha 12 oydan 
oshmagan davr uchun beriladi. 

O‘tgan davr uchun nafaqa ijtimoiy sug‘urta jamg‘armasining 
idorasi tashabbusi bilan (hujjatlarning to‘g‘riligini tekshirish nati-
jasida) o‘sha muddatlarga rioya qilingan holda to‘lanadi. 

Nafaqaga 6-oydan kechikib murojaat qilinganda, u ayrim hol-
larda faqat ijtimoiy sug‘urta Jamg‘armasi bo‘limlarining qaror-
lariga binoan uzrli sabablarning mavjudligiga qarab beriladi. 

Nafaqalar pensiya Jamg‘armasining mablag‘lari hisobidan 
to‘lanadi. 

Korxonaning badalni to‘lamaganligi, xodimlarni ijtimoiy 
sug‘urta bo‘yicha nafaqa bilan ta’minlanish huquqidan mahrum 
qilmaydi. 

Ijtimoiy sug‘urta bo‘yicha nafaqalarni tayinlash, hisob
lab chiqarish va to‘lash ustidan nazoratni joylardagi Pensiya 
jamg‘armasi idoralari amalga oshiradi. 

11.2.  Ijtimoiy sug‘urta bo‘yicha nafaqalarning turlari

Vaqtincha mehnatga qobiliyatsizlik nafaqasi quyidagi hollar-
da beriladi:

a) mehnat qobiliyatini yo‘qotish bilan bog‘liq;
b)  sanatoriy-kurortda davolanganda;
d)  oila a’zosi kasallanganda uni parvarishlash zarur bo‘lgan 

hollarda;
e)  karantinda;
f)  sil yoki kasb kasalligi tufayli vaqtincha boshqa ishga 

o‘tkazilganda;
g)  yasama a’zo qo‘ydirish uchun protez-ortopediya korxonasi-

da yotqizilganda. 
Vaqtincha mehnatga qobiliyatsizlik nafaqasini tayinlashdan 

faqat belgilangan tartibda, berilgan vaqtincha mehnatga layoqat-
sizlik varaqasi (kasallik varaqasi) asos bo‘ladi. 

Vaqtincha mehnatga qobiliyatsizlik bo‘yicha nafaqa mehnat-
ga qobiliyati yo‘qolgan birinchi kundan to u tiklangunga qadar 
yoki Tibbiy-Mehnat ekspertizasi (TMEK) tomonidan nogironlik 
belgilangunga qadar, hatto bu davrda xodim ishdan bo‘shatilgan 
bo‘lsa ham beriladi. 

Oliy va o‘rta maxsus bilim yurtini, aspiranturani, klinik or-
dinaturani yoki hunar texnika bilim yurtini tamomlagan va 
belgilangan tartibda ishga yuborilgan shaxslarga agarda ular-
da mehnatga qobiliyatsizlik ishga tushishdan oldin boshlangan 
bo‘lsa, nafaqa ishga chiqish lozim bo‘lgan kundan boshlab be
riladi. 

Yillik ta’tili davrida kasallik tufayli vaqtincha mehnatga qobi
liyatsizlik varaqasida ishdan ozod qilish ko‘rsatilgan barcha kun-
lar uchun nafaqa beriladi. Ish haqi saqlanmagan ta’tilda yoki 
bolani parvarishlash bo‘yicha ta’tilda bo‘lgan davrda vaqtincha 
mehnatga qobiliyatsizlik boshlansa, nafaqa berilmaydi. 

Vaqtincha mehnatga qobiliyatsizlik bo‘yicha nafaqa:
a)  ish haqining 100% miqdorida:
– mehnatdan mayib bo‘lgan yoki kasb kasalligiga chalingan 

xodimlarga;
– umumiy mehnat staji 8 yil va undan ortiq bo‘lgan xodim-

larga;
– qaromog‘ida 16 yoshgacha 16 yoshga (o‘quvchilar 18 yosh-

ga) yetmagan yoki undan ortiq bolalari bo‘lgan xodimlarga;
–  ishlayotgan ulug‘ Vatan urushi qatnashchilariga baynalmilal 

jangchilarga va imtiyoz jihatidan ularga tеnglashtirilgan boshqa 
shaxslarga;

– Chеrnobil AESI falokati oqibatlarini tugatishda qatnash-
gan xodimlarga; 

b)  ish haqining 80% miqdorini:
– umumiy ish staji 5 yildan 8 yilgacha bo‘lgan xodimlarga;
– 21 yoshga yetmagan sag‘ir yetim xodimlarga;
d)  ish haqining 60% miqdorida:
– umumiy ish staji 5 yilgacha bo‘lgan xodimlarga. 
O‘zbekiston Respublikasi Vazirlar Mahkamasining 2002-

yil 28-fevraldagi 71-sonli qaroriga muvofiq 2002-yil 1-martdan 
boshlab vaqtincha mehnatga qobiliyatsizlik bo‘yicha to‘lanadigan 

nafaqalarning miqdorini aniqlash bo‘yicha to‘lanadigan nafaqalar 
miqdorini aniqlash bo‘yicha ayrim o‘zgartirishlar kiritildi. 

Jumladan:
Ijtimoiy ahamiyatga ega bo‘lgan kasalliklar (sil kasalligi 

onkologiya kasalliklari yangidan paydo bo‘lgan xatarli o‘simtalar, 
jinsiy yo‘l bilan o‘tadigan kasalliklar SPID, moxov kasalli-
gi hamda ruhiy kasalliklar) bo‘yicha hisobda turgan xodimlarga  
ular tomonidan davlat ijtimoiy sug‘urta badali to‘lagan davrining 
(umumiy mehnat stajining) davomiyligiga bog‘liq ravishda vaqtin-
cha mehnatga qobiliyatsizlik nafaqasi quyidagi miqdorlarda:

a)  ish stajining 100% miqdorida:
– umumiy mehnat staji 8 yil va undan ortiq bo‘lgan xodim-

larga;
b)  ish stajining 80% miqdorida:
– umumiy mehnat staji 5 yildan 8 yilgacha bo‘lgan xodim-

larga;
d)  ish stajining 60% miqdorida:
– umumiy mehnat staji 5 yilgacha bo‘lgan xodimlarga 

to‘lanadi. 
Qolgan xodimlarga mehnatga qobiliyatsizlik nafaqasi  

ular tomonidan davlat ijtimoiy sug‘urta bo‘yicha badallar to‘lagan 
davrining (umumiy mehnat stajining) davomiyligi bog‘liq ravish-
da quyidagi miqdorlarda:

a)  ish stajining 80% miqdorini:
– umumiy mehnat staji 5 yil va undan ortiq bo‘lgan xodim-

larga hamda 21 yoshga yetmagan chin (sag‘ir) yetimlarga;
b)  ish stajining 60% miqdori:
– umumiy mehnat staji 5 yilgacha bo‘lgan xodimlarga to‘lanadi. 
Mehnat stajining davomiyligidan qat’i nazar vaqtincha 

mehnatga qobiliyatsizlik bo‘yicha nafaqani 100 foiz miqdorida 
olish huuquqiga ega bo‘lgan fuqarolar uchun avval qo‘llanilgan 
tartib saqlanib qolingan. 

Vaqtincha mehnatga qobiliyatsizlik bo‘yicha nafaqa, barcha 
hollarda: minimal ish haqidan kam bo‘lmasligi va nafaqa hisob
lab chiqarilgan ish haqidan yuqori bo‘lmasligi kerak. 

Homiladorlik va tug‘ish bo‘yicha nafaqa ishlovchi ayollarga 
jami 126 kalеndar kuni uchun beriladi. Tug‘ish qiyin kechgan 

yoxud ikki yoki undan ortiq bola tug‘ilgan hollarda nafaqa 140 
kalеndari kun uchun beriladi. 

Belgilangan tartibda kasallik varaqasi homiladorlik va 
tug‘ish bo‘yicha nafaqa tayinlash uchun asos bo‘ladi. Homi-
ladorlik va tug‘ish bo‘yicha nafaqa ish haqining 100% miqdori
da beriladi. 

Ishlayotgan ayollarga, shuningdek, ishlab chiqarishdan ajral-
gan holda oliy va o‘rta maxsus o‘quv yurtlarida, aspirantura, yo-
ki hunar-texnika bilim yurtlarida kadrlar malakasini oshirish va 
qayta tayyorlash kurslarida va maktablarida tahsil olayotgan ayol-
larga bola tug‘ilganda beriladigan bir martalik nafaqa O‘zbekiston 
Respublikasi hududida belgilangan oylik ish haqining 2 baravari 
miqdorida beriladi. 

Bolaning onasi ishlayotgan yoki o‘qimaydigan hollarda nafaqa 
bolaning ishlamaydigan yoki ishlab chiqarishdan ajralgan holda 
o‘qiydigan otasi yoxud ota-ona o‘rnini bosuvchi shaxslarga, ish 
haqi va stipendiyaning miqdoridan qat’i nazar beriladi. 

Ishlamaydigan yoki o‘qimaydigan yolg‘iz onalarga bola 
tug‘ilganda beriladigan nafaqa ijtimoiy ta’minot organlari orqa-
li to‘lanadi. 

Dafn qilish uchun nafaqa xodim vafot etganda yoki xodim
ning qaramog‘ida bo‘lgan quyidagi oila a’zolari vafot etganda be
riladi: 

a)  turmush o‘rtog‘i;
b)  18 yoshga to‘lmagan yoki vaqtincha mehnatga qobiliyat-

siz (yoshidan qat’i nazar) bolalari, aka-ukalari va opa-singillari; 
d)  ota-onasi; 
e)  bobosi, buvisi.
Yashash uchun mustaqil mablag‘ manbaiga ega bo‘lgan (ish 

haqi, pensiya, stipendiya oluvchi jamoa xo‘jaligining mehnat-
ga qobiliyatli a’zolari hisoblanuvchi va hokazo) oila a’zolari 
qaramog‘ida turgan hisoblanmaydi. 

Xodim vafot etganda dafn qilish uchun nafaqa uning oila 
a’zolariga yoki dafn o‘tkazishni o‘z zimmasiga olgan shaxslar-
ga beriladi. 

Oilaning vafot etgan a’zosi dafn qilish uchun nafaqa ishlovchi 
xodimga beriladi. 

Ayol bola tashlagan holda dafn qilish uchun nafaqa berilmaydi. 
Dafn qilish uchun nafaqa eng kam oylik ish haqining 3 baro-

bari miqdorida beriladi. 
Ish haqiga koeffitsient belgilangan tumanlar va joylarda na-

faqa miqdori ishlab chiqarish bilan bog‘liq bo‘lmagan tarmoqlari 
uchun belgilangan tuman koeffitsient hisobga olgan holda hisob
lanadi. 

Muddatli harbiy xizmatga chaqirilgan xodim vafot etgan yoki 
uning oila a’zosi vafot etgan taqdirda dafn qilish uchun agar un-
ga so‘nggi ish haqi to‘langan kundan 1 oydan ko‘p vaqt o‘tmagan 
bo‘lsa beriladi. 

Oliy yoki o‘rta maxsus o‘quv yurtlarida aspirantura klinik or-
dinaturada yoxud hunar-texnika bilim yurtlariga tahsil olayotgan 
shaxslar, shuningdek, ularning oila a’zolari vafot etgan taqdirda 
dafn qilish uchun nafaqa xodimlar uchun nizomda belgilangan 
qoidalarga muvofiq va miqdorlarda beriladi. 

Maktablar, kurslarning (kadrlar malakasining oshirish qayta 
tayyorlash bo‘yicha o‘quv kursi kombinatlari, shuningdek, malaka 
oshirish institutlari) o‘quvchilari va tinglovchilari yoki ularning 
oila a’zolari vafot etganda agar ular kurslarga maktablarga (ins
titutlarga) korxona tomonidan yuborilgan bo‘lsalar va ularning 
o‘qish davridagi ish haqi to‘la yoki qisman saqlanib qolgan bo‘lsa 
dafn qilish uchun nafaqa umumiy asoslarga beriladi. 

Vaqtincha mehnatga qobiliyatsizlik, homiladorlik va tug‘ish 
bo‘yicha nafaqalar barcha hollarda xodimning haqiqiy ish ha-
qidan hisoblab chiqariladi. Nafaqalarni hisoblashda asos qilib 
olinadigan haqiqiy ish haqiga ish joydan, sug‘urta badallari undi-
rilib, to‘lanadigan jami ish haqi to‘lovlari kiradi. 

Vaqtincha mehnatga qobiliyatsizlik yoki homiladorlik ta’tili 
boshlangan oydan oldingi 12 oy davrida olgan va sug‘urta badal-
lari chegirilgan barcha mukofotlarning bir qismi nafaqa hisoblab 
chiqariladigan oylik ish haqiga qo‘shilib o‘rtacha oylik, kunlik ish 
haqi miqdori aniqlanadi. 

11.3. Nafaqalarni tayinlash va to‘lash

Nafaqalar xodimning ish joyidan korxona tashkilot yoki muas-
sasalarning ijtimoiy sug‘urta bo‘yicha komissiyasi tomonidan ta

yinlanadi. Komissiya jarohatlanish yoki kasb kasalligiga chalin-
gan hollarda nafaqa tayinlaydi. Komissiya nafaqa to‘lashni rad 
etish, nafaqadan mahrum etish yoki nafaqa olish huquqi yu-
zasidan kelib chiqqan nizolar bo‘yicha, nafaqaning miqdori haqi-
da qaror chiqaradi. Qolgan barcha hollarda nafaqalarni komissi-
yaning shu ishga vakil qilingan a’zosi tayinlaydi. 

Ijtimoiy sug‘urta bo‘yicha komissiyalar bo‘lmagan korxona
larda nafaqalar ma’muriyat tomonidan shu ishga vakil qilingan 
shaxs tomonidan tayinlanadi. 

Yakka tartibda mehnat faoliyati bilan ijara yoki shaxsiy deh
qon xo‘jaligida band bo‘lgan xodimlarga, shuningdek, alohi-
da fuqarolar qo‘lida shartnoma asosida faoliyat ko‘rsatayotgan 
xodimlarga nafaqalar Ijtimoiy sug‘urta Jamg‘armasi tuman, sha-
har bo‘limlari tomonidan tayinlanadi va to‘lanadi. 

O‘quvchi va aspirantlarga nafaqalar o‘qish joylaridan tayinla-
nadi va to‘lanadi. Xodimning vaqtincha mehnatga qobiliyatsizli-
gi tugagandan so‘ng ishga tushishining birinchi kunidayoq kor
xona ma’muriyatiga vaqtincha mehnatga qobiliyatsizlik varaqasi 
taqdim etiladi. Kasallik davom etayotgan taqdirda navbatdagi ish 
haqi berish vaqti kelganda ham vaqtincha mehnatga qobiliyatsiz-
lik nafaqasi to‘lov uchun beriladi. 

Quyidagi sharoitlarda yuz bergan jarohatlanishlar ish vaqtida 
yuz bergan deb hisoblanadi:

a)  ish burchini bajarayotgan paytda (shu jumladan, xizmat sa-
fari vaqtida), shuningdek, maxsus topshiriq bo‘lmagan holda ham 
korxona manfaatini ko‘zlab qilingan xatti-harakatlar paytida;

b)  ish beruvchining transportida ishga borayotgan yoki ishdan 
qaytayotganda;

d)  ish vaqti davomida (shu jumladan, belgilangan tanaffus 
vaqtini qo‘shganda) korxona hududida yoki biror-bir boshqa ish 
joyida, ish boshlashdan oldin yoki ishdan keyin ish qurollarini, 
kiyim-kechaklarini va hokazolarni tartibga keltirish paytlarida;

e)  ish vaqti davomida korxonaga yaqin joyda yoki boshqa ish 
joyida (belgilangan, tanaffusni qo‘shganda), ichki mehnat tartibi 
qoidalariga zid kelmagan taqdirda u yerlarda hozir bo‘lish paytida;

f)  asosiy ish bilan bog‘liq bo‘lmasa ham, davlat va jamoatchi-
lik oldidagi burchlarini bajarayotgan chog‘da;

g)  inson hayotini qutqarish, huquq tartibotini, davlat va ja-
moa mulkini, shuningdek, fuqarolar mulklarini muhofaza qilish 
bo‘yicha fuqarolik burchini bajarayotgan paytida. 

Vaqtincha mehnatga qobiliyatsizlik bo‘yicha nafaqa tayinlash-
da belgilangan tartibda tasdiqdan o‘tkaziladigan kasb kasalliklari 
ro‘yxatida ko‘rsatilgan kasalliklar kasb kasalliklari deb hisoblana-
di. Vaqtincha mehnatga qobiliyatsizlik bo‘yicha nafaqa ish haqi 
to‘lash uchun belgilangan muddatlarda beriladi. 

Homiladorlik va tug‘ish nafaqasi tug‘ishdan oldin amalda foy-
dalanilgan kunlarning sonidan qat’i nazar, ta’tilning to‘liq davri 
uchun bir yo‘la to‘lanadi. Bola tug‘ilganda to‘lanadigan nafaqani 
olish uchun ota yoki ona ijtimoiy sug‘urta bo‘yicha komissiyaga 
fuqarolik holatlari dalolatnomalarini yozish bo‘limi FHDY tomo-
nidan berilgan bolaning tug‘ilganlik haqidagi ma’lumotnomani 
topshirishi lozim. Berilgan hujjatlar asosida vakillik qiluvchi 
komissiya a’zosi nafaqa huquqini belgilaydi va belgilangan miq-
dorda uni tayinlash bayonnomasiga yozib qo‘yadi. FHDY bo‘limi 
tomonidan berilgan ma’lumotnomaning orqa tomoniga vakillik 
qiluvchi komissiya a’zosining imzosi bilan nafaqa tayinlanganli-
gi va uning miqdori yozib qo‘yiladi. Shundan so‘ng hujjatlar kor
xonaning hisob-kitob qilish bo‘limiga topshiriladi. Korxona shu 
kunning o‘zidayoq nafaqani berishi lozim. 

Yakka tartibda mehnat faoliyati bilan ijara yoki shaxsiy deh
qon xo‘jaligida band bo‘lgan xodimlarga, shuningdek, alohi-
da fuqarolar qo‘lida shartnoma asosida faoliyat ko‘rsatayotgan 
xodimlar nafaqa olish uchun FHDY tomonidan berilgan bola
ning tug‘ilganlik haqidagi ma’lumotnomani Ijtimoiy sug‘urta 
jamg‘armasi tuman, shahar bo‘limlariga topshiradilar. 

Topshirilgan hujjatlar asosida Ijtimoiy sug‘urta jamg‘armasining 
bo‘lim vakili nafaqa tayinlash to‘g‘risida qaror chiqaradi va u ba
yonnomaga yozib qo‘yiladi. Hisoblab yozilgan, lekin hali olin-
magan nafaqa xodimga olinmagan ish haqini to‘lash muddat-
lari davomida to‘lanadi. Xodimning vafoti tufayli uni ko‘mish 
marosimini o‘tkazish uchun ijtimoiy sug‘urta komissiyasiga 
FHDY bo‘limi tomonidan berilgan vafot etganlik to‘g‘risidagi 
ma’lumotnomani topshirib nafaqa olinadi. Oila a’zosi vafot et-
ganda esa vafot etganlik haqidagi ma’lumotnomadan tashqari uy-

joydan foydalanish idorasi (binodan foydalanish direksiyasi, ma-
halliy o‘z-o‘zini boshqarish organlari), shu jumladan mahalla 
«Oqsoqollari Kеngashi» tomonidan vafot etgan shaxsning xodim 
bilan qarindoshlik aloqalari borligi va u xodimning qaramog‘ida 
bo‘lganligi to‘g‘risida ma’lumotnoma ham topshirilishini lozim. 

Topshirilgan hujjatlar asosida vakil qilingan komissiya a’zosi 
nafaqa olish huquqini uning miqdorini belgilaydi va nafaqa ta
yinlash haqida qaror chiqaradi va nafaqa tayinlash bayonnomasi-
ga yozib qo‘yiladi. 

Vafot etganlik to‘g‘risidagi ma’lumotnomaning orqa tomoniga 
vakil qilingan komissiya a’zosining imzosi bilan nafaqa tayinlan-
ganligini va uning miqdori haqida yozib qo‘yiladi. Shundan so‘ng 
barcha hujjatlar korxonaning hisob-kitob bo‘limiga topshiriladi. 
Nafaqa o‘sha kunning o‘zidayoq to‘lanishi lozim. 

Vaqtincha mehnatga qobiliyatsizlik, homiladorlik va tug‘ish, 
bola tug‘ilgandagi nafaqalaridan sudlarning qaroriga ko‘ra ali-
ment undirish yoki salomatlikka yetkazilgan zararni qoplash ka-
bi to‘lovlar chegiriladi. Nafaqalardan boshqa hech qanday chegir-
malar amalga oshirilmaydi.

11.4. Nоgirоnlаrni ijtimоiy muhоfаzа qilish  
tizimining аmаl qilishi 

Nogironlik (lotincha invalidus – kuchsiz, quvvatsiz) – kasal-
liklar bilan bog‘liq bo‘lgan jarohatlar yoki nuqsonlar oqibatida 
hayot faoliyatining cheklanishiga olib keluvchi va uning ijtimoiy 
himoyaga muhtojligini keltirib chiqaruvchi organizm funksiyalari
ning barqaror bajarilishining izdan chiqishi oqibatidagi inson sa-
lomatligining buzilishidir. Bunda hayot faoliyatining cheklanishi 
deganda shaxs tomonidan imkoniyatlarining to‘liq yoki qisman 
yo‘qotilishi yoki o‘z-o‘ziga xizmat qilish, mustaqil harakatlanish, 
mo‘ljal olish, muloqot qilish, o‘z xulqini nazorat qilish, ta’lim 
olish va mehnat faoliyati bilan shug‘ullanish imkoniyatlarini 
yo‘qotilishi tushuniladi. 

O‘zbekiston Respublikasining «Nogironlarni ijtimoiy himoya 
qilish to‘g‘risida»gi qonuniga muvofiq organizm funksiyalari
ni buzilishi darajasiga va hayot faoliyatining cheklanganligiga 
bog‘liq holda nogironlar deb tan olingan shaxslarga nogironlik 

guruhi o‘rnatiladi, 18 yoshgacha bo‘lgan shaxslarga esa «nogiron 
bola» toifasi belgilanadi. 

Shaxsni nogiron deb tan olinishi tibbiy-ijtimoiy ekspertiza 
komissiyasi tomonidan amalga oshiriladi. 

Tibbiy-ijtimoiy ekspertiza bu ijtimoiy muhofaza me’yorlari doi-
rasida ko‘rsatilayotgan shaxsning ehtiyojlarini belgilangan tartib-
da o‘rnatishdir, shuningdek, u organizm funksiyalarining barqaror 
buzilishi oqibatida vujudga kelgan hayot faoliyatining cheklanishi-
ni baholash asosidagi reabilitatsiyani ham o‘z ichiga oladi. 

Tibbiy-ijtimoiy ekspertiza O‘zbekiston Respublikasi hukuma-
ti tomonidan belgilanadigan, ishlab chiqiladigan va tasdiqlanadi-
gan tasniflar va mezonlardan foydalanish orqali ko‘rsatilayotgan 
shaxsning klinik-funksional, ijtimoiy-maishiy, professional-
mehnat, psixologik ma’lumotlarini tahlil qilish asosida organizm 
holatini kompleks baholash orqali amalga oshiriladi. 

Nogironlarni ijtimoiy himoya qilish bu nogironlarga hayot 
faoliyati cheklovlarini yengib o‘tishini, o‘rnini to‘ldirilishi uchun 
va boshqa fuqarolar bilan jamiyat hayotida ishtirok etishi uchun 
teng imkoniyatlarni yaratishga yo‘naltirilgan iqtisodiy, huquqiy 
tadbirlar va ijtimoiy himoya tadbirlarining davlat tomonidan ka-
folatlangan tizimidir. 

Davlat nogironlarga reabilitatsiya qilish chora-tadbirlarini 
amalga oshirilishini, texnik vositalar va xizmatlar berilishini, 
mablag‘lar hisobiga nogironlarga beriladigan reabilitatsion chora-
tadbirlarning ro‘yxatida keltirilgan reabilitatsion texnik vositalar 
va xizmatlar berilishini kafolatlaydi. 

Dаvlаt nоgirоnlаrning ijtimоiy himоya qilinishini tа’minlаb 
tegishli dаsturlаrdа ulаrning ehtiyojlаrini hisоbgа оlish, 
sаlоmаtligini sаqlаsh, mehnаt qilish, bilim оlish vа kаsb o‘rgаnish, 
uy-jоyli bo‘lish vа bоshqа ijtimоiy-iqtisоdiy huquqlаrni ro‘yobgа 
chiqаrishdа to‘siqlаrni bаrtаrаf etish mаqsаdidа qоnunlаrdа 
ko‘zdа tutilgаn shаkllаrdа ulаrgа ijtimоiy yordаm berish yo‘li 
bilаn ulаrning хоs kаmоl tоpishlаri, ijоdiy vа ishlаb chiqаrish 
imkоniyatlаrini hаmdа qоbiliyatlаrini ro‘yobgа chiqаrishlаri 
uchun zаrur shаrt-shаrоit yarаtib berаdi. 

Nоgirоnlаrgа yordаm ko‘rsаtish mаqsаdidа nоgirоnlаrni 
ijtimоiy himоya qilish jаmg‘аrmаlаri tаshkil etilib, ulаrdаn sоliq 

оlinmаydi. Bоlаlikdаn nоgirоn bo‘lgаnlаrning hаmdа bоshqа 
I vа II guruh nоgirоnlаrining uy-jоy shаrоitini yaхshilаsh 
chоg‘idа uylаr ulаrning ish jоylаrigа hаmdа dаvоlаsh-prоfilаktikа 
muаssаsаlаrigа vа trаnspоrt yo‘llаrigа yaqin bo‘lishi zаrurligini 
hisоbgа оlgаn hоldа berilаdi. 

Nоgirоnlаr yoki а’zоlаridаn biri nоgirоn bo‘lgаn оilаlаr 
yashаyotgаn turаr-jоy binоlаri, shuningdek, nоgirоnlаr uchun 
qurilаyotgаn uy-jоylаr nоgirоnlаr sаlоmаtligini tiklаshning yakkа 
tаrzdаgi dаsturigа muvоfiq mахsus vоsitаlаr vа mоslаmаlаr bilаn 
jihоzlаnishi lоzim. Mаzkur turаr-jоy binоlаrini uy-jоy fоndining 
egаsi bo‘lgаn kоrхоnаlаr, muаssаsаlаr vа tаshkilоtlаr jihоzlаydi. 

Dаvlаt nоgirоnlаrni tibbiy, kаsb vа ijtimоiy jihаtdаn tiklаsh ti-
zimini tаshkil etаdi vа bu tizim qаrоr tоpishi hаmdа rivоjlаnishigа 
ko‘mаklаshаdi. Mаzkur tizim оrgаnizmning izdаn chiqqаn yo-
ki yo‘qоlgаn qоbiliyatlаrini, o‘zigа-o‘zi хizmаt qilish qоbiliyatini, 
kаsb fаоliyatining хilmа-хil turlаridаgi qоbiliyatini, shuningdek, 
nоgirоnlаrgа to‘lаqоnli turmush tаrzini dаvоm ettirish imkоnini 
berаdigаn vа ulаrning huquqlаri hаmdа mаvjud imkоniyatlаrini 
ishgа sоlishni tа’minlаydigаn qоbiliyatlаrini qаytа tiklаshgа 
hаmdа ulаrning o‘rnini qоplаshgа qаrаtilgаn chоrа-tаdbirlаr 
mаjmuidаn ibоrаt. 

Respublikа idоrаlаri vа mаhаlliy idоrаlаr nоgirоnlаrning 
sаlоmаtligini tiklаshgа qаrаtilgаn yordаmgа bo‘lgаn ehtiyojlаrini 
vа mаhаlliy shаrоitlаrni hisоbgа оlib, nоgirоnlаrning 
sаlоmаtligini tiklаsh tаrmоqlаrini, shu jumlаdаn, ilmiy-ishlаb 
chiqаrish mаrkаzlаrini, аmbulаtоriyalаr hаmdа dоimiy dаvоlаsh-
prоfilаktikа muаssаsаlаridа tiklаsh bo‘limlаrini, mахsus 
o‘quv-tаrbiya muаssаsаlаrini, iхtisоslаshtirilgаn sаnаtоriy-
kurоrt muаssаsаlаrini, nоgirоnlаrgа ijtimоiy-mаishiy хizmаt 
ko‘rsаtаdigаn kоrхоnаlаr vа muаssаsаlаrni bаrpо etаdi. Dаvlаt 
nоgirоnlаrning ilm оlishi vа kаsb tаyyorgаrligi uchun zаrur shаrt-
shаrоit yarаtishgа kаfоlаt berаdi. Xаlq tа’limi idоrаlаri sоg‘liqni 
sаqlаsh vа ijtimоiy tа’minоt idоrаlаri bilаn birgаlikdа nоgirоn 
bоlаlаrning mаktаbgаchа vа mаktаbdаn tаshqаri tаrbiyasini, 
nоgirоnlаrning kаsb tаyyorgаrligini, nоgirоnlаrni tiklаshning 
yakkа tаrtibdаgi rejаsigа muvоfiq ulаr umumiy o‘rtа, o‘rtа mахsus 
vа оliy tа’lim оlishini tа’minlаshgа mаjbur. 

Sаlоmаtligi tufаyli umumiy yo‘sindаgi mаktаbgаchа tаrbiya 
muаssаsаlаrigа qаtnаy оlmаydigаn nоgirоn bоlаlаrni tаrbiyalаsh 
hаmdа sаlоmаtligini tiklаsh uchun eng qulаy imkоniyatlаrni 
yarаtish mаqsаdidа kоrхоnаlаr, birlаshmаlаr, muаssаsаlаr vа 
tаshkilоtlаrni jаlb etilgаn hоldа mахsus mаktаbgаchа tаrbiya 
muаssаsаlаri, shu jumlаdаn, internаt uylаri tаshkil etilаdi. 

Nоgirоnlаrgа umumiy o‘rtа, o‘rtа mахsus vа оliy tа’lim 
berish bаrchа o‘quv yurtlаridа, zаrur bo‘lgаn hоllаrdа esа 
mахsus bilim yurtlаridа аmаlgа оshirilаdi. Dоimiy ishlаydigаn 
dаvоlаsh prоfilаktikа yoki sаlоmаtlikni tiklаsh muаssаsаlаridа 
dаvоlаnаyotgаn nоgirоn bоlаlаr uchun hаm o‘quv mаshg‘ulоtlаri 
tаshkil etilаdi. Nоgirоn bоlаlаrgа umumiy yoki mахsus 
mаktаbgаchа tаrbiya muаssаsаlаridа vа o‘quv yurtlаridа tаrbiya 
vа tа’lim berish imkоni bo‘lmаgаn tаqdirdа, оtа-оnаlаrining 
istаklаri hisоbgа оlinib, bundаy bоlаlаrgа uyidа tаrbiya vа tа’lim 
berilаdi. Bundа оtа-оnаlаrdаn birigа yoki ulаrning o‘rnini 
bоsuvchi kishigа belgilаngаn tаrtib vа shаrtlаr аsоsidа mоddiy 
tа’minоt vа imtiyozlаr berilаdi. 

Nоgirоn bоlаlаrni hаr tоmоnlаmа uyg‘un rivоjlаntirish, 
ulаrdа ijtimоiy fаоllikni, mehnаtgа qiziqishni tаrbiyalаsh, ulаrni 
fаn, teхnikа, sаn’аt vа spоrtgа jаlb etish mаqsаdidа хаlq tа’limi 
idоrаlаri, bоshqа dаvlаt idоrаlаri nоgirоn bоlаlаrning mаktаbdаn 
tаshqаri tаrbiyadаn bаhrаmаnd bo‘lishlаrini tа’minlаshgа, bu
ning uchun zаrur shаrt-shаrоitlаrni yarаtishgа mаjbur. 

Dоimiy ishlаydigаn muаssаsаlаrdа yashаydigаn nоgirоn 
bоlаlаrgа аnа shu muаssаsаlаr ijtimоiy-mаishiy hаmdа mehnаt 
ko‘nikmаlаrini hоsil qilish bilаn uzviy bоg‘lаngаn hоldа tаrbiya 
vа tа’limning uzluksizligini tа’minlаydi. 

Nоgirоnlаrni ish bilаn tа’minlаsh mаqsаdidа dаvlаt idоrаlаri 
nоgirоnlаrning kаsаbа uyushmаlаri vа jаmоаt birlаshmаlаri 
ishtirоkidа kоrхоnаlаrdа, birlаshmаlаr, muаssаsаlаrdа vа 
tаshkilоtlаrdа ishlоvchilаr sоnining kаmidа 3 fоizi miqdоridа 
nоgirоnlаr uchun ish jоylаrini bаnd qilib qo‘yish nоrmаlаrini 
belgilаydi. 

Nоgirоnlаr uchun ish jоylаrini bаnd qilib qo‘yishni 
tа’minlаmаgаn yoki ulаrni ishgа jоylаshtirishdаn bo‘yin tоvlаgаn 
kоrхоnаlаr, birlаshmаlаr, muаssаsаlаr vа tаshkilоtlаr dаvlаt 

hоkimiyati mаhаlliy idоrаlаrigа nоgirоnlаrni ishgа jоylаshtirish 
vа ulаrgа mоddiy yordаm ko‘rsаtish bilаn bоg‘liq xаrаjаtlаrning 
o‘rnini qоplаsh uchun pul to‘lаydi. 

Nоgirоnlаrning mehnаtidаn fоydаlаnish uchun nоgirоnlаrning 
ehtiyojlаrini vа mаhаlliy хususiyatlаrni hisоbgа оlib, mахsus 
kоrхоnаlаr, seхlаr vа uchаstkаlаr bаrpо etilаdi. Ko‘zi оjiz 
nоgirоnlаr shаrоiti o‘zlаrining imkоniyatlаrigа mоs kelаdigаn 
ishlаb chiqаrishlаrdа qаtnаshishdа ustunlik huquqigа egа. 

Mаhаlliy dаvlаt hоkimiyati vа bоshqаruv idоrаlаri, kоrхоnаlаr 
vа birlаshmаlаr uydа ishlоvchi nоgirоnlаrgа, shuningdek, yakkа 
tаrtibdаgi mehnаt fаоliyati bilan bаnd bo‘lgаn nоgirоnlаrgа mаzkur 
fаоliyat uchun оdаm turmаydigаn binо yoki хоnаlаr аjrаtib be
rish, хоmаshyo sоtib оlish vа mаhsulоtni sоtishdа zаrur yordаm 
berаdi. Shuningdek, kоrхоnаlаrdа, birlаshmаlаrdа, muаssаsаlаrdа 
vа tаshkilоtlаrdа ishlаyotgаn nоgirоnlаrgа tiklаshning yakkа 
tаrtibdаgi dаsturigа muvоfiq rаvishdа zаrur mehnаt shаrоiti 
yarаtilаdi. 

Mehnаt shаrоiti, shu jumlаdаn, mehnаtgа hаq to‘lаsh, ish 
vаqti tаrtibi vа dаm оlish vаqti, jаmоа yoki yakkа tаrtibdаgi 
mehnаt shаrtnоmаsidа belgilаb qo‘yilаdigаn yillik vа 
qo‘shimchа tа’tillаrning muddаti аmаldаgi me’yoriy hujjаtlаrdа 
ko‘zdа tutilgаnidаn kаm bo‘lmаsligi vа bоshqа хоdimlаrgа 
nisbаtаn nоgirоnlаrning аhvоlini yomоnlаshtirmаsligi yoki 
ulаrning huquqlаrini cheklаmаsligi kerаk. Nоgirоnlаr mehnаti 
qo‘llаnilаdigаn kоrхоnаlаr, birlаshmаlаr, muаssаsаlаr vа 
tаshkilоtlаr imtiyozli аsоslаrdа sоliq to‘lаsh, mоliyalаshtirilish 
hаmdа mоddiy-teхnikа bilаn tа’minlаnish huquqidаn fоydаlаnаdi. 

Nоgirоnlаrgа ijtimоiy yordаm pul to‘lоvlаri (pensiyalаr, 
nаfаqаlаr, bir yo‘lа berilаdigаn to‘lоvlаr) shаklidа, teхnikа vоsitаlаri 
hаmdа bоshqа vоsitаlаr, shu jumlаdаn, аvtоmоbillаr, o‘rindiqli 
аrаvаchаlаr, prоtez-оrtоpediya buyumlаri, mахsus hаrfli mаtbаа 
nаshrlаri, оvоz kuchаytirgich аppаrаtlаr vа signаlizаtоrlаr bilаn 
tа’minlаsh shаklidа, shuningdek, tibbiy, ijtimоiy vа kаsb jihаtidаn 
tiklаsh hаmdа mаishiy хizmаt, trаnspоrt хizmаti ko‘rsаtish yo‘li 
bilаn berilаdi. 

Nоgirоnlаrni pensiya vа nаfаqаlаr bilаn tа’minlаsh tаrtibi pen-
siya vа ijtimоiy tа’minоt to‘g‘risidаgi qоnunlаrdа, nоgirоnlаrgа 

bepul mахsus tibbiy yordаm ko‘rsаtish tаrtibi sоg‘liqni sаqlаsh 
to‘g‘risidаgi qоnunlаrdа belgilаb qo‘yilаdi. Nоgirоnlаrni dоri-
dаrmоnlаr bilаn tа’minlаsh, ulаrgа teхnik vоsitаlаr vа o‘zgа 
vоsitаlаrni berish, shuningdek, mаishiy хizmаt vа trаnspоrt 
хizmаti ko‘rsаtish bepul yoki tegishli qоnunlаrdа belgilаb qo‘yilgаn 
tаrtibdа yengil shаrtlаr аsоsidа аmаlgа оshirilаdi. 

Nоgirоngа teхnikа vоsitаsi yoki o‘zgа vоsitа sаlоmаtlikni 
tiklаshning bepul yoki imtiyozli shаrtlаr bilаn berilаdi. 
Bоshqаlаrning pаrvаrishigа vа yordаmigа muhtоj bo‘lgаn 
nоgirоnlаrgа ijtimоiy yordаm idоrаlаri uygа bоrib yoki dоimiy 
ishlаydigаn muаssаsаlаrdа tibbiy yoki mаishiy хizmаt ko‘rsаtаdi. 
Dаvlаt bоshqаlаrning pаrvаrishigа muhtоj bo‘lgаn nоgirоnlаrgа 
ijtimоiy yordаm beruvchi dоimiy muаssаsаlаr tаrmоg‘ini 
rivоjlаntirishgа ko‘mаklаshаdi. Аgаr ishchi yoki хizmаtchi 
kоrхоnа, birlаshmа, muаssаsа, tаshkilоtning аybi bilаn nоgirоn 
bo‘lib qоlgаn hаmdа bоshqаlаrning pаrvаrishigа muhtоj bo‘lsа, 
shu kоrхоnа, birlаshmа, muаssаsа, tаshkilоt sоg‘liqni sаqlаsh 
оrgаnlаri vа tibbiy-mehnаt ekspert kоmissiyalаrning хulоsаsigа 
muvоfiq mehnаtgа yarоqsiz bo‘lib qоlgаn dаvrdа bemоrni 
pаrvаrishlаsh uchun o‘z hisоbidаn uydа qаrаb turаdigаn bir kishi-
ni yollаshi shаrt vа nоgirоngа yetkаzilgаn mоddiy vа mа’nаviy 
zаrаrning o‘rnini qоplаydi. 

Nоgirоnlаrning internаt uylаrdа yoki bоshqа dоimiy ishlаydigаn 
ijtimоiy yordаm muаssаsаlаridа bo‘lish shаrоiti nоgirоnlаr o‘z 
huquqlаri vа qоnuniy mаnfааtlаrini аmаlgа оshirishlаri uchun 
imkоniyatni tа’minlаshi hаmdа shахsning ehtiyojlаri mumkin 
qаdаr to‘lа-to‘kis qаnоаtlаntirilishigа ko‘mаklаshishi lоzim. 

 Nоgirоnlаrgа ijtimоiy-mаishiy хizmаt ko‘rsаtish, shu jumlаdаn, 
ulаrni оziq-оvqаt mаhsulоtlаri vа bоshqа xаlq iste’mоli mоllаri 
bilаn tа’minlаsh, ulаrgа kоmmunаl vа bоshqа хizmаtlаr ko‘rsаtish 
nоgirоnlаrning kаsаbа uyushmаlаri hаmdа jаmоаt birlаshmаlаri, 
ijtimоiy yordаm muаssаsаlаri ishtirоkidа belgilаnаdigаn yengil 
shаrtlаr аsоsidа аmаlgа оshirilаdi. Shuningdek, ulаrgа ijtimоiy 
yordаm dаvlаt budjeti vа mаhаlliy budjetlаr, budjetdаn tаshqаri 
Pensiya jаmg‘аrmаsi, nоgirоnlаrni ijtimоiy himоya qilish 
jаmg‘аrmаlаri mаblаg‘lаri, kоrхоnаlаr, birlаshmаlаr, tаshkilоtlаr 
vа fuqаrоlаrning iхtiyoriy bаdаllаri hisоbidаn berilаdi. 

Nоgirоnlаrgа ijtimоiy yordаm ko‘rsаtish bilаn bоg‘liq tаdbirlаrni 
pul bilаn tа’minlоvchi kоrхоnаlаr, birlаshmаlаr, muаssаsаlаr vа 
tаshkilоtlаrgа tegishli qоnunlаrdа belgilаb qo‘yilаdigаn tаrtibdа 
vа shаrtlаrdа sоliq sоlishdа yengilliklаr berilаdi.

11.5. Kаm tа’minlаngаn оilаlаrgа mоddiy yordаm tаyinlаsh vа 
to‘lаsh tаrtibi

Mа’lumki, kаm dаrоmаdli оilаlаrning mоddiy fаrоvоnligini 
оshirish, ulаrning munоsib turmush kechirishi uchun аhоlining 
bu tоifаsigа dаvlаt tоmоnidаn mоddiy yordаm tаyinlаnаdi. 
Bu mоddiy yordаm vа uning miqdоri fuqаrоlаrning o‘zini-
o‘zi bоshqаrish оrgаnlаri – qo‘rg‘оn, qishlоq, оvul vа shаhаr 
mаhаllаlаri fuqаrоlаri yig‘inlаri, yig‘inni o‘tkаzish imkоni 
bo‘lmаgаndа ko‘chаlаr, turаr jоylаr, qishlоq, оvul mаhаllаlаri 
fuqаrоlаri vаkillаrining yig‘ilishi yoki fuqаrоlаr yig‘ini tоmоnidаn 
kаm tа’minlаngаn оilаlаrgа mоddiy yordаm tаyinlаsh vа to‘lаsh 
to‘g‘risidаgi mаsаlаlаrni hаl etish uchun vаkil qilingаn kоmissiya 
tоmоnidаn tаyinlаnаdi vа belgilаnаdi. 

Fuqаrоlаr yig‘ini tоmоnidаn kаm tа’minlаngаn оilаlаrgа 
mоddiy yordаm tаyinlаsh vа to‘lаsh to‘g‘risidаgi mаsаlаlаrni 
hаl etish uchun vаkil qilingаn kоmissiya tаrkibi fuqаrоlаr 
yig‘ini (vаkillаr yig‘ilishi) tоmоnidаn fuqаrоlаr yig‘ini hududidа 
istiqоmаt qiluvchi eng оbro‘-e’tibоrli vа hurmаtgа sаzоvоr 
fuqаrоlаr оrаsidаn sаylаnаdi. Ushbu Kоmissiyagа fuqаrоlаr 
yig‘inining rаisi bоshchilik qilаdi. Kоmissiya а’zоlаri 2 yil 
muddаtgа, fuqаrоlаr yig‘ini rаisi esа uning butun vаkоlаti dаvrigа 
sаylаnаdi. Mаzkur kоmissiya а’zоlаrining tаrkibi kаmidа 20 ki-
shi, bundа kоmissiya tаrkibi, rаisdаn tаshqаri, hаr yili 50 fоizgа 
yangilаnаdi. 

Fuqаrоlаrning o‘zini o‘zi bоshqаrish оrgаnlаri kаm 
tа’minlаngаn оilаlаrni аniqlаshdа vа ulаrgа mоddiy yordаm 
tаyinlаshdа quyidаgi аsоsiy qоidаlаrgа аmаl qilishlаri kerаk: 

–  ijtimоiy аdоlаtgа so‘zsiz qаt’iy riоya qilish; 
–  ko‘rsаtilаyotgаn mоddiy yordаmning mаnzilli bo‘lishini, 

hаqiqаtаn muhtоj оilаlаrgа berilishini tа’minlаsh; 
– оilаlаr vа fuqаrоlаr tоmоnidаn аhоlini ijtimоiy himоya qi

lish chоrаlаrigа bоqimаndаlаrchа yondаshishgа yo‘l qo‘ymаslik; 

– оilа а’zоlаrining, аyniqsа bоlаlаrning mоddiy fаrоvоnligini 
оshirishdа оilа mаs’uliyatini оshirish, hаr tоmоnlаmа jismоniy 
vа mа’nаviy rivоjlаnish, bilim vа kаsb-hunаr dаrаjаsini оshirish 
uchun ulаrgа zаrur shаrt-shаrоitlаr yarаtish. 

Hаr оylik mоddiy yordаm оilаgа 3 (uch) оy muddаtgа 
tаyinlаnаdi vа to‘lаnаdi. Ushbu muddаt tugаgаch, аgаr оilаdа 
mоddiy аhvоl yaхshilаnmаgаn bo‘lsа, yordаm yangi muddаtgа 
tаyinlаnishi mumkin. 

Quyidаgilаr оilаlаrgа hаr оylik mоddiy yordаm to‘lаshni 
mаblаg‘ bilаn tа’minlаsh mаnbаlаri hisоblаnаdi: 

–  respublikа budjeti mаblаg‘lаri; 
– mаhаlliy (vilоyat, shаhаr vа tumаnlаr) budjet mаblаg‘lаri; 
–  budjetdаn tаshqаri turli mаnbаlаr (jаmоаt vа хаyriya 

jаmg‘аrmаlаri, kоrхоnа vа хo‘jаliklаrning mаblаg‘lаri, 
fuqаrоlаrning iхtiyoriy хаyr-ehsоnlаri vа bоshqаlаr). Mаzkur 
mаblаg‘lаr qo‘rg‘оn, qishlоq, оvul yoki mаhаllа fuqаrоlаri 
o‘zini-o‘zi bоshqаrish оrgаnlаrining jаmg‘аrmа bаnkining te-
gishli muаssаsаlаridаgi mахsus hisоblаrigа o‘tkаzilаdi vа оlib 
qo‘yilmаydi. Kаm tа’minlаngаn оilаgа berilаdigаn mоddiy 
yordаmdаn sоliq оlinmаydi. 

Mоddiy yordаm fuqаrоlаrning dоimiy yashаsh jоyidаgi 
o‘zini-o‘zi bоshqаrish оrgаnlаrigа yoki qo‘rg‘оn, qishlоq, оvul 
mаhаllаsigа yozmа rаvishdа аrizа bilаn yordаm so‘rаb murоjааt 
qilgаn оilаlаrgа, аyrim hоllаrdа esа fuqаrоlаr yig‘ini rаisi 
(оqsоqоli)ning tаvsiyasigа binоаn tаyinlаnаdi. 

Оbyektiv sаbаblаrgа ko‘rа, оilаning birinchi nаvbаtdаgi 
ehtiyojlаrini tа’minlаy оlmаydigаn kаm dаrоmаdli оilаlаr vа 
yolg‘iz fuqаrоlаr (bаlоg‘аtgа yetmаgаn bоlаlаri bo‘lgаn ko‘p bоlаli 
оilаlаr; bоquvchisi nоgirоn yoki mehnаt qоbiliyatini qismаn 
yo‘qоtgаn surunkаli kаsаl оilаlаr; ishsizlаrning оilаlаri; yolg‘iz 
pensiоnerlаr vа bоshqа o‘tа muhtоj оilаlаr) hаr оylik mоddiy 
yordаm оlish huquqigа egа. 

Аrizаchining mоddiy yordаmgа muhtоjlik dаrаjаsini vа 
ungа berilаdigаn оylik mоddiy yordаmning miqdоrini belgilаsh 
uchun fuqаrоlаrning o‘zini-o‘zi bоshqаrish оrgаnlаri huzuridа 
mахsus kоmissiyalаr tuzilаdi, uning tаrkibigа ushbu оrgаnlаrning 
mаslаhаtchilаri, kоtibi, shuningdek, zаrurаt bo‘lgаndа tumаn 



185

(shаhаr) sоliq hаmdа mоliya оrgаnlаrining, mehnаt, ish bilаn 
tа’minlаsh vа аhоlini ijtimоiy himоya qilish bo‘limlаrining 
vаkillаri kirаdi. 

Mахsus kоmissiya аrizа tushgаn kundаn bоshlаb ikki hаftа 
muddаtdа yordаm so‘rаgаn оilаning mоddiy vа mulkiy аhvоlini 
tekshirаdi. 

Tekshiruv nаtijаlаri dаlоlаtnоmа bilаn rаsmiylаshtirilаdi, uni 
kоmissiyaning bаrchа а’zоlаri imzоlаydi. Dаlоlаtnоmаdа quyidаgi 
mа’lumоtlаr аks ettirilаdi: 

–  tekshirilаyotgаn оilаning tаrkibi, undа birgа yashоvchilаrning 
hаmmаsi, qаrindоshligi bo‘lgаn vа birgа umumiy ro‘zg‘оr 
yurituvchilаr hisоbgа оlinаdi; 

– оilаning dоimiy dаrоmаd mаnbаigа egа bo‘lmаgаn vа 
mehnаt bo‘limidа ro‘yхаtgа оlinmаgаn mehnаtgа qоbiliyatli 
yoshdаgi а’zоlаri, bоlа ikki yoshgа to‘lgungа qаdаr ungа tоmоrqа 
uchаstkаsi mаydоni vа undаn dаrоmаd оlish imkоniyatlаri; 

– оilа mоl-mulkining qiymаti (dаlа hоvli, аvtоmоbil, mоtоtsikl 
vа zeb-ziynаtlаrning mаvjudligi); 

– оilаning muhtоjlik dаrаjаsi hаqidаgi kоmissiya хulоsаsi vа 
hаr оydа berilаdigаn mоddiy yordаmning tаvsiya qilinаyotgаn 
miqdоri hаqidа kоmissiya хulоsаsi. 

Mахsus kоmissiya оilаgа mоddiy yordаm tаyinlаsh hаqidаgi 
аrizаni оilаdа mоddiy tа’minоtning yetаrliligi, аnchаginа mоl-
mulk jаmg‘аrmаsi mаvjudligi, shuningdek, mehnаt fаоliyatidаn 
bоsh tоrtish hоllаri аniqlаngаn tаqdirdа rаd etish huquqigа egа. 

Аrizа bergаn оilаning mоddiy vа mulkiy аhvоlini tekshirish 
nаtijаlаri vа mахsus kоmissiya хulоsаsi bo‘yichа yordаmgа 
muhtоj оilаlаr ro‘yхаti tuzilаdi hаmdа yilning hаr chоrаgidа bir 
mаrtа qo‘rg‘оn, qishlоq, оvul, mаhаllа fuqаrоlаrining yig‘ini 
(yig‘ilishi) yoki fuqаrоlаr yig‘ini tоmоnidаn kаm tа’minlаngаn 
оilаlаrgа mоddiy yordаm tаyinlаsh vа to‘lаsh to‘g‘risidаgi 
mаsаlаlаrni hаl etish uchun vаkil qilingаn kоmissiya 
muhоkаmаsigа kiritilаdi. 

Mоddiy yordаm tаyinlаsh vа to‘lаsh uchun ro‘yхаtgа 
kiritilаdigаn оilаlаr sоni, shuningdek, hаr bir muаyyan оilа uchun 
hаr оylik to‘lоvlаr miqdоri fuqаrоlаrning o‘zini o‘zi bоshqаrish 
оrgаnlаri tоmоnidаn mustаqil rаvishdа, shu mаqsаdlаr uchun 

ulаrning hisоbidа mаvjud bo‘lgаn mаblаg‘lаrdаn kelib chiqqаn 
hоldа аniqlаnаdi. 

Hаr оylik mоddiy yordаmning miqdоri eng kаm ish hаqining 
o‘shа vаqtdа аmаldа bo‘lgаn 1,5 dаn 3 (uch) bаrаvаrigаchа 
miqdоridа belgilаnishi kerаk. 

Оilаning muhtоjlik dаrаjаsini аniqlаsh bo‘yichа mахsus 
kоmissiya tоmоnidаn belgilаngаn hаr оylik mоddiy yordаm 
miqdоri fuqаrоlаrning umumiy yig‘ini (yig‘ilishi)dа yoki fuqаrоlаr 
yig‘ini tоmоnidаn kаm tа’minlаngаn оilаlаrgа mоddiy yordаm 
tаyinlаsh vа to‘lаsh to‘g‘risidаgi mаsаlаlаrni hаl etish uchun vаkil 
qilingаn Kоmissiya tоmоnidаn tаsdiqlаnаdi vа fаqаt shundаn 
keyinginа to‘lаnаdi. 

Fuqаrоlаr yig‘ini yoki fuqаrоlаr yig‘ini tоmоnidаn kаm 
tа’minlаngаn оilаlаrgа mоddiy yordаm tаyinlаsh vа to‘lаsh 
to‘g‘risidаgi mаsаlаlаrni hаl etish uchun vаkil qilingаn kоmissiya 
kаm tа’minlаngаn оilаgа berilgаn mоddiy yordаm summаsining 
bir qismini mаzkur оilаning uy-jоy kоmmunаl хizmаtlаr hаqini 
to‘lаsh bo‘yichа qаrzlаrini qоplаsh uchun o‘tkаzish yuzаsidаn 
qаrоr qаbul qilishi mumkin. 

Оilаgа mоddiy yordаm tаyinlаsh hаqidа qаrоr qаbul qilishdа 
аrizаchining fuqаrоlаr yig‘inidа (yig‘ilishidа) yoki kоmissiya 
yig‘ilishidа qаtnаshishi shаrt. Аrizаchining yig‘indа (yig‘ilishdа) 
yoki kоmissiya yig‘ilishidа qаtnаshishigа imkоn bermаydigаn 
kаsаllik, bоshqа uzrli sаbаblаr bo‘lgаndа yig‘indа (yig‘ilishdа) yo-
ki kоmissiya yig‘ilishidа оilаning vоyagа yetgаn а’zоlаridаn biri 
uning vаkоlаtli vаkili bo‘lib qаtnаshishi shаrt. 

Fuqаrоlаr yig‘ini (yig‘ilishi)gа kоmissiyagа uning mаjlisigа 
аrizаchi ishlаydigаn kоrхоnа yoki muаssаsа rаhbаrlаrini, tumаn 
sоliq, mоliya оrgаnlаri, mehnаt, ish bilаn tа’minlаsh vа аhоlini 
ijtimоiy muhоfаzа qilish tumаn bo‘limlаri vа bоshqа idоrаlаrning 
vаkillаrini tаklif qilish tаvsiya etilаdi. Оilаgа mоddiy yordаm 
tаyinlаsh hаqidаgi qаrоr uning uchun fuqаrоlаr yig‘ini (yig‘ilishi)
dа yoki kоmissiya yig‘ilishidа qаtnаshgаnlаrning ko‘pchilik qis-
mi оvоz bergаn tаqdirdа hаqiqiy hisоblаnаdi. Shuni аytish jоizki, 
qаrоr оchiq оvоz berish yo‘li bilаn qаbul qilinаdi. 

Оilаgа hаr оylik mоddiy yordаm tаyinlаsh hаqidаgi qаrоr 
yig‘in (yig‘ilish) yoki kоmissiya yig‘ilishi bаyoni tаrzidа 

rаsmiylаshtirilаdi, bаyonni rаis (оqsоqоl) vа kоtib imzоlаydi 
hаmdа u besh kun muddаtdа аrizаchigа mа’lum qilinаdi. 

Mоddiy yordаm tаyinlаsh rаd etilgаn tаqdirdа yig‘ilish bаyonidа 
uning аsоslаngаn sаbаblаri qаyd etilаdi vа bu hаqdа fuqаrоlаr 
yig‘ini (yig‘ilish)dа yoki kоmissiya yig‘ilishidа аrizаchigа mа’lum 
qilinаdi. 

Mоddiy yordаm оlаdigаn оilаlаr hisоbi vа hаr оylik to‘lоvlаr 
miqdоri qo‘rg‘оn, qishlоq, оvul yoki mаhаllа yig‘ini rаisi (оqsоqоli)
ning kоtibi tоmоnidаn mахsus dаftаrdа qаyd etib bоrilаdi. 

Kоtib fuqаrоlаr yig‘ini (yig‘ilishi) yoki kоmissiya bаyoni 
аsоsidа hаr оyning birinchi kunigаchа qo‘rg‘оn, qishlоq, оvul yo-
ki mаhаllа bo‘yichа оilаlаrgа mоddiy yordаm to‘lаsh vedоmоstini 
tuzаdi vа хаlq bаnkining tegishli bo‘limigа tаqdim etаdi. 

Kаm tа’minlаngаn оilаlаrgа hаr оylik mоddiy yordаmni to‘lаsh 
vedоmоsti qаt’iy hisоbdа turаdigаn blаnk hisоblаnаdi vа nusха 
ko‘chirish qоg‘оzi vоsitаsidа ikki nusхаdа tuzilаdi. Birinchi nusха 
kоtib tоmоnidаn хаlq bаnkining tegishli bo‘limigа tоpshirilаdi, 
ikkinchisi, fuqаrоlаrning o‘zini o‘zi bоshqаrish оrgаnidа pul 
hujjаtlаri qаtоridа аlоhidа yig‘mа jilddа sаqlаnаdi. 

Kаm tа’minlаngаn оilаlаrgа mоddiy yordаmni mаblаg‘ bilаn 
tа’minlаsh mаhаlliy mоliya оrgаnlаri tоmоnidаn, to‘lоv оyining 
birinchi kunidаn bоshlаb аmаlgа оshirilаdi vа оyning 15-kunidа 
yakunlаnаdi. 

Аrizаchi uzоq (bir оydаn ko‘prоq) vаqt bo‘lmаgаn yoki vаfоt 
etgаn hоllаrdа mоddiy yordаm оilаning bаlоg‘аtgа yetgаn bоshqа 
а’zоsigа to‘lаnishi mumkin. Bundа yordаmni оlish uchun mаzkur 
hоlаtlаr sоdir bo‘lgаn kundаn bоshlаb bir оydаn kechikmаy 
murоjааt qilingаn bo‘lishi kerаk. 

Оilаgа mоddiy yordаm to‘lаsh quyidаgi hоllаrdа to‘хtаtilаdi: 
– mоddiy yordаm to‘lаsh muddаti tugаgаndа; 
–  yordаm ko‘rsаtilаyotgаn оilаning mоddiy аhvоli o‘zgаrgаndа; 
– dоimiy yashаsh jоyi o‘zgаrgаndа. 
Kаm tа’minlаngаn оilаlаrgа hаr оylik mоddiy yordаm to‘lоvigа 

аjrаtilgаn fuqаrоlаrning o‘zini o‘zi bоshqаrish оrgаni tоmоnidаn 
fоydаlаnilmаgаn mаblаg‘lаr yil tugаgаch оlib qo‘yilmаydi vа ulаr 
fuqаrоlаr yig‘ini (yig‘ilishi) yoki kоmissiya qаrоrigа binоаn аhоli 
yashаydigаn jоylаrni оbоdоnlаshtirishgа, gаzlаshtirishgа, suv 

bilаn tа’minlаshgа, shuningdek, bоshqа ijtimоiy muаmmоlаrni 
hаl etishgа yo‘nаltirilishi mumkin. 

Vоyagа yetmаgаn bоlаlаri bo‘lgаn оilаlаrgа nаfаqа ush-
bu nаfаqаni оlishgа muhtоj bo‘lgаn, tug‘ilgаn, bоlаlikkа vа 
hоmiylikkа (vаsiylikkа) оlingаn 16 yoshgаchа (umumtа’lim 
mаktаblаridа, аkаdemik litseylаr vа kаsb-hunаr kоllejlаridа tа’lim 
оlаyotgаn 16 yoshdаn 18 yoshgаchа) bоlаlаri bo‘lgаn оilаlаrgа 
tаyinlаnаdi vа to‘lаnаdi. Nаfаqа оtа-оnаlаrdаn birining shахsiy 
аrizаsi аsоsidа 6 оy muddаtgа tаyinlаnаdi vа to‘lаnаdi, ush-
bu muddаt tugаgаch аrizаchi yangi muddаtgа nаfаqа to‘lаshni 
dаvоm ettirish to‘g‘risidа аrizа bilаn murоjааt qilish huquqigа 
egа. Nаfаqа hаr оydа to‘lаnаdi. 

Оilаgа nаfаqа: 
– bir bоlаli оilаlаr uchun – eng kаm оylik ish hаqining 50 

fоizi miqdоridа: 
–  ikki bоlаli оilаlаr uchun – 100 fоizi miqdоridа; 
– uch bоlаli оilаlаr uchun – 140 fоizi miqdоridа; 
–  to‘rt vа undаn ko‘p bоlаli оilаlаr uchun – 175 fоizi miqdоridа 

belgilаnаdi. 
Аgаr belgilаngаn tаrtibdа nаfаqа belgilаngаn dаvr mоbаynidа 

eng kаm оylik ish hаqi miqdоri o‘zgаrsа nаfаqа miqdоri eng kаm 
оylik ish hаqi miqdоri o‘zgаrgаn оydаn bоshlаb tegishli rаvishdа 
ko‘pаyadi. 

Quyidаgi vоyagа yetmаgаn bоlаlаri bo‘lgаn оilаlаr nаfаqаlаr 
оlishdа imtiyozli huquqqа egа: 

– nоgirоn chаqаlоqli (bоlаli) оilаlаr; 
– оtа-оnаning ikkаlаsi hаm bo‘lmаgаn, bоlаlаr tаrbiyasi bilаn 

esа qаrindоshlаri shug‘ullаnishаdigаn оilаlаr; 
–  bоlаlаrning оtа-оnаsidаn biri yoki ikkаlаsi hаm nоgirоn 

bo‘lgаn оilаlаr: 
– оtа-оnаdаn biri yoki ikkаlаsi hаm ishsiz bo‘lgаn, mehnаt 

оrgаnidа ish qidiruvchi sifаtidа hisоbdа turgаn оilаlаr. 
Shаhаrchа, qishlоq, оvul yoki mаhаllаning fuqаrоlаr yig‘inlаri 

yoki kоmissiyalаr nаfаqаlаrni tаyinlаshdа vа to‘lаshdа quyidаgi 
аsоsiy qоidаlаrgа аmаl qilishlаri kerаk: 

–  ijtimоiy аdоlаt qоidаlаrigа qаt’iy аmаl qilish, оshkоrаlikni 
tа’minlаsh; 

– kаttа yoshdаgi mehnаtgа lаyoqаtli аhоli o‘rtаsidа 
bоqimаndаlikkа, o‘zining iqtisоdiy fаоlligi hisоbigа emаs, bаlki 
dаvlаt yordаmi hisоbigа yashаshgа intilishgа yo‘l qo‘ymаslik; 

– bоlаlаr tаrbiyasi uchun оilа mаs’uliyatini kuchаytirish, 
ulаrgа jismоniy, аqliy vа mа’nаviy-аxlоqiy rivоjlаnish uchun zаrur 
shаrt-shаrоitlаr yarаtish; 

– dаvlаt tоmоnidаn qo‘llаb-quvvаtlаshsiz dаrоmаdlаrini jiddiy 
оshirishning аniq imkоniyati mаvjud bo‘lmаgаn, kаm dаrоmаdli 
оilаlаrgа nаfаqаlаr berish. 

Quyidаgi vоyagа yetmаgаn bоlаlаri bo‘lgаn оilаlаrgа nаfаqа 
tаyinlаnmаydi vа berilmаydi: 

–  bоlаlаri to‘liq dаvlаt tа’minоtidа bo‘lgаn оilаlаrgа. Аgаr 
оilаdаgi bоlаlаrning hаmmаsi hаm to‘liq dаvlаt tа’minоtidа 
bo‘lmаsа, u hоldа nаfаqа dаvlаt tа’minоtidа bo‘lmаgаn bоlаlаrni 
hisоbgа оlgаn hоldа to‘lаnаdi; 

– оtа-оnаsi qоnunchilikdа belgilаngаn tаrtibdа оtа-оnаlik 
huquqlаridаn mаhrum etilgаn оilаlаrgа; 

– mоddiy bоyligi (dаrоmаdi) bоlаlаrining jismоniy, аqliy 
vа mа’nаviy-аxlоqiy jihаtdаn mаqbul rivоjlаnishini tа’minlаsh 
imkоnini berаdigаn оilаlаrgа. 

Kаm tа’minlаngаn оilаlаrgа mоddiy yordаmning to‘g‘ri 
hisоblаnishini, o‘z vаqtidа to‘lаnishini nаzоrаt qilish Mоliya 
vаzirligining nаzоrаt-tаftish Bоsh bоshqаrmаsi vа uning jоylаrdаgi 
оrgаnlаri tоmоnidаn аmаlgа оshirilаdi.

Bolali oilalarga nafaqa, bola parvarishi bo‘yicha nafaqa va mod-
diy yordam tayinlash va to‘lash SXЕMASI

Subyektlar Tadbirlar
Ko‘rib chiqish 

muddatlari

Ariza beruvchi 

1. Fuqarolarning o‘zini-
o‘zi boshqarish organiga 
nafaqa va moddiy yordam 
olish uchun ariza bеrish.
2. Fuqarolarning o‘zini-
o‘zi boshqarish organiga 
daromadlari to‘g‘risida va 
tasdiqlovchi hujjatlarni taq-
dim etish

Joriy oyning 
15-sanasiga-
cha

Fuqarolarning o‘zini 
o‘zi boshqarish organi

Fuqarolarning o‘ zini o‘ zi 
boshqarish organi kotibi to-
monidan arizani ro‘yxatdan 
o‘tkazish va ko‘rib chiqish 
uchun maxsus komissiyaga 
kiritish

Ariza berilgan 
kunda

Maxsus komissiya 
(tarkibida kamida 5 ki-
shi, shu jumladan 
fuqarolarning o‘zini o‘zi 
boshqarish organlari 
maslahatchilari, kotibi, 
tuman (shahar) band
likka ko‘maklashish 
markazi xodimi)

1. Oila a’zosiga to‘g‘ri kеla
digan daromad miqdorini 
aniqlash va bеlgilangan 
mеzon bilan solishtirish
2. Mеzonga muvofiq bo‘l
ganda oilaning mulkiy ho-
latini o‘rganish
3. Dalolatnoma tuzish va 
nafaqa yoki moddiy yor-
dam tayinlash yoki rad etish 
to‘g‘risida xulosa kiritish

1.  3 kun mo
baynida
2.  10 kun mo
baynida
3 .   A r i -
za bеruvchi 
murojaat qil-
gan oyning 
25-sanasidan 
kеchikmasdan

Nafaqa yoki moddiy yor-
dam tayinlash Komissi-
yasi (fuqarolarning o‘zini 
o‘zi boshqarish orga-
ni hududida yashaydigan 
obro‘-e’tiborli va hur-
matga sazovor bo‘lgan 
fuqarolardan kamida 15 
kishidan iborat

1. Maxsus komissiya xulo
sasini inobatga olgan holda 
oila arizasini ko‘rib chiqish
2. Nafaqa yoki moddiy yor-
dam tayinlash (rad etish) 
to‘g‘risida qaror qabul qilish
3. Bayonnomani rasmiy
lashtirish

Ariza bеruvchi 
murojaat qil-
gan oyning 
oxirgi kunidan 
kеchikmasdan

Fuqarolarning o‘zini 
o‘zi boshqarish organi

Nafaqa yoki moddiy yor-
dam to‘lash bo‘yicha 
vеdomostlarni shakllanti-
rish

Ariza bеruvchi 
murojaat qil-
gan oydan ke
yingi oyning 
5-sanasigacha 

Moliya bo‘limi

1. Vеdomostlarni tеkshirish 
va tasdiqlash
2. Nafaqa yoki mod-
diy yordam to‘lash uchun 
fuqarolarning o‘zini o‘zi 
boshqarish organining Xalq 
bankidagi maxsus hisob 
raqamiga mablag‘larni 
o‘tkazish

Ariza bеruvchi 
murojaat qil-
gan oydan 
kеyingi oyning 
5-sanasidan 
25-sanasiga-
cha

Xalq banki 

1. Ariza bеruvchiga nafaqa 
va moddiy yordam to‘lovini 
amalga oshirish 
2. Fuqarolarning o‘zini-
o‘zi boshqarish organini 
maxsus hisobraqamlarida-
gi qoldiqlar to‘g‘risida xa
bardor qilish

Ariza bеruvchi 
murojaat qil-
gan oydan 
kеyingi oyning 
5-sanasidan 
25-sanasiga-
cha

Tayanch iboralar:
Fuqarolarning o‘zini o‘ zi boshqarish organi, ijtimoiy himoya, 

ijtimoiy muhofaza, qo‘llab-quvvatlash, mоddiy yordаm, Davlat 
ijtimoiy sug‘urtasi, nafaqalar tayinlash, moddiy yordam to‘lash, 
maxsus hisobraqamlar, Moliya bo‘limi, Xalq banki, eng kаm 
оylik ish hаqi miqdоri.

Nazorat va muhokama uchun savollar:
1.  Ijtimoiy sug‘urta bo‘yicha nafaqalarning mohiyatini tu

shuntirib bering.
2.  Ijtimoiy sug‘urta bo‘yicha nafaqalarning qanday turlari bor?
3. Nafaqalarni tayinlash va to‘lash tartibini aytib bering. 
4. Nogironlarni ijtimoiy muhofaza qilish tizimining amal qi

lish mexanizmini tushuntirib bering. 
5. Kam ta’minlangan oilalarga moddiy yordam tayinlash va 

to‘lash tartibi nimalardan iborat?
6. Kam ta’minlangan oilalarga moddiy yordam tayinlash va 

to‘lash tartibi bosqichlari haqida ma’lumot bering.

MAVZULAR YUZASIDAN TEST SAVOLLARI

Mamlakat ijtimoiy-iqtisodiy rivojlanishini bеlgilashning asosiy 
yo‘nalishlari va istiqbollari

1.  Ijtimoiy-iqtisodiy rejalashtirish tushunchasining mazmuni 
qaysi javobda to‘g‘ri berilgan?

a) Ma’lumotlarning tahlil qilinishi natijasida boshqaruv qa-
rorlarni qabul qilish

b) Muqobil variantlardan maqbulini tanlab boshqaruv qaror-
larini qabul qilish

c)  Ijtimoiy-iqtisodiy rejalar tuzib chiqish
d) Hamma javoblar to‘g‘ri
2.  Ijtimoiy-iqtisodiy rejalar o‘z ko‘rinishi va mazmuniga ko‘ra 

qanday turlarga bo‘linadi?
a)  Intensiv, ekstensiv va strategik
b)  Indekativ, direktiv va strategik
c)  Ijtimoiy, iqtisodiy va statistik
d) Hamma javoblar to‘g‘ri
3. Direktiv rejalarning mazmuni qaysi javobda to‘g‘ri beril-

gan?
a) Bajarilishi zarur bo‘lgan buyruq mazmunidagi rejalar
b) Davlat va nodavlat subyektlarining manfaatlarini va faoli-

yatini muvofiqlashtiruvchi rejalar
c) Uzoq muddatga mo‘ljallangan ijtimoiy-iqtisodiy rejalar
d) Maqsadga erishishga yo‘llangan rejalar
4. Reja va dasturlarning farqli jihatlarini ko‘rsating.
a) Rejalar bajariladi, dasturlar tuziladi
b) Dasturlar bajariladi, rejalar tuziladi
c) Dastur bir maqsadga yo‘naltiriladi, rejalar ehtimoliy 

o‘zgarishlarni baholaydi
d) Dastur bir necha maqsadga yo‘naltiriladi, rejalar dastur-

ni baholaydi
5.  Indekativ rejalar mazmuni qaysi javobda to‘g‘ri berilgan?
a) Bajarilishi zarur bo‘lgan buyruq mazmunidagi rejalar
b) Davlat va nodavlat subyektlarining manfaatlarini va faoli-

yatini muvofiqlashtiruvchi rejalar

c) Uzoq muddatga mo‘ljallangan ijtimoiy-iqtisodiy rejalar
d) Maqsadga erishishga yo‘llangan rejalar
6.  Strategik rejalar mazmuni qaysi javobda to‘g‘ri berilgan?
a) Bajarilishi zarur bo‘lgan buyruq mazmunidagi rejalar
b) Davlat va nodavlat subyektlarining manfaatlarini va faoli-

yatini muvofiqlashtiruvchi rejalar
c) Uzoq muddatga mo‘ljallangan ijtimoiy-iqtisodiy rejalar
d) Maqsadga erishishga yo‘llangan rejalar
7.  Ijtimoiy-iqtisodiy rivojlanish rejalari va dasturlarini tuzish-

da Vazirlar Mahkamasining vazifalari nimalardan iborat?
a) Tashkilotlar rivojlanish siyosatining asosiy yo‘nalishlari 

bo‘yicha prognoz hujjatlar tayyorlaydi
b)  Iqtisodiy rivojlanish rejalarini ishlab chiqishga oid hukumat 

qarorlari hamda prognoz hujjatlarini tayyorlaydi
c) Hududlarning iqtisodiy rivojlanishi bo‘yicha oylik pejalar 

tayyorlaydi
d) Hududlarning iqtisodiy rivojlanishi bo‘yicha choraklik re-

jalar tayyorlaydi
8.  Ijtimoiy-iqtisodiy rivojlanish rejalari va dasturlarini tuzish-

da Moliya vazirligining vazifalari nimalardan iborat?
a) Pul-kredit siyosatini asosiy yo‘nalishlari bo‘yicha prognoz 

hujjatlar tayyorlaydi
b)  Iqtisodiy rivojlanish rejalarini ishlab chiqishga oid hukumat 

qarorlari prognoz hujjatlarini tayyorlaydi
c) Demografik rivojlanish bo‘yicha prognoz hujjatlar tayyor-

laydi
d) Budjet-soliq siyosatining asosiy yo‘nalishlarini prognoz 

hujjatlarini tayyorlaydi

Mamlakat ijtimoiy-iqtisodiy rivojlanishini bеlgilovchi 
ko‘rsatkichlar tizimi

1.  Ijtimoiy-iqtisodiy rivojlanish holatini aks ettiruvchi asosiy 
makroiqtisodiy ko‘rsatkichlar qaysi javobda to‘g‘ri berilgan?

a) YMM, YIM, MD, ShD
b)  IIR, G, MD, MB
c) YMM, YIM, MB
d) YMM, YIM, SMM, MD, ShD

2. Nominal YMM qanday baholarda o‘lchanadi?
a)  Joriy yil baholarida
b) Bazis yil baholarida
c)  Joriy va basis yil baholarida
d) Kelgusi yil baholarida
3.  Iqtisodiy o‘sish nima?
a)  Iqtisodiyotning keskin rivojlanishi
b)  Iqtisodiyotning dinamik rivojlanishi
c) O‘sib borayotgan ehtiyojlarni qondirish
d) Tovar va xizmatlarni sotish
4.  Iqtisodiy o‘sish turlarini toping.
a)  Intensiv, ekstensiv 
b)  Indikativ, direktiv 
c)  Ijtimoiy, iqtisodiy 
d) Makro va mikro
5. Ekstensiv iqtisodiy o‘sishga qanday erishiladi?
a)  Ishlab chiqarish omillari miqdorining ko‘payishi tufayli
b)  Ishlab chiqarish omillarini sifat jihatidan takomillashtirish 

tufayli
c)  Ishchi kuchi malakasini oshirish orqali
d) Yanada progressivroq ishlab chiqarish vositalarini va yangi 

texnikani qo‘llash orqali erishiladi
6. Milliy boylikning tarkibiy qismlarini aniqlang.
a) Milliy, tabiiy, moddiy buyumlashgan
b) Tabiiy, moddiy buyumlashgan, nomoddiy
c) An’anaviy, tabiiy, moddiy buyumlashgan
d) An’anaviy, noan’anaviy, milliy
7. Nomoddiy boylikka nimalar kiradi?
a)  Inson mehnati bilan yaratilgan moddiy qiymat shakliga ega 

bo‘lgan narsalar
b) Takror ishlab chiqarilishi mumkin bo‘lgan barcha moddiy 

boyliklar
c)  Jamiyat a’zolarining intellektual darajasi, madaniyat, san’at 

sohalarida erishilayotgan yutuqlari
d) Madaniyat, san’at sohalarida erishilayotgan moddiy boy-

liklari
8. Milliy boylik deganda nima tushuniladi?

a)  Inson mehnati bilan yaratilgan barcha moddiy qiymat shak-
liga ega bo‘lgan narsalar

b)  Inson mehnati bilan yaratilgan va takror ishlab chiqarili-
shi mumkin bo‘lgan barcha moddiy qiymat shakliga ega bo‘lgan 
narsalar

c)  Jamiyat a’zolarining intellektual darajasi, madaniyat, san’at 
sohalarida erishilayotgan yutuqlari

d) Foydali qazilma boyliklari, o‘rmonlar, suv va yer resurslari

O‘zbеkiston Rеspublikasi budjеt tizimi va unda ijtimoiy  
muhofaza xarajatlari

1. Budjet munosabatlari tushunchasi mazmuni qaysi javobda 
to‘g‘ri berilgan?

a)  Jamiyat a’zolari o‘rtasidagi o‘zaro iqtisodiy munosabatlar.
b) Budjet xarajatlari
c) Davlatning pul fondi
d) To‘g‘ri javob yo‘q
2. Davlat budjeti tushunchasi mazmuni qaysi javobda to‘g‘ri 

berilgan?
a) Tasdiqlangan asosiy moliyaviy reja
b)  Jamiyat iqtisodiy tizimining rejasi
c) Hududlarning moliyaviy rejasi
d) Hamma javoblar to‘g‘ri
3. Budjet iqtisodiy kategoriya sifatida qanday funksiyalarni 

bajaradi?
a) Taqsimlash, qayta taqsimlash, moliyalashtirish
b) Moliyalash, huquqiy asoslash
c) Taqsimlash, nazorat qilish
d) Hamma javoblar to‘g‘ri
4. Budjet daromadlari qanday tarzda shakllanadi?
a)  Soliq va soliqdan tashqari to‘lovlar hisobiga
b)  Iqtisodiy investitsiyalar evaziga.
c) Budjet tashkilotlarining daromadlari evaziga.
d) Faqat soliqlar evaziga
5. Budjetning innovatsion va investitsion faoliyatga yo‘nal

tirilgan xarajatlari qanday xarajatlar deb ataladi?
a)  Joriy xarajatlar

b)  Ijtimoiy xarajatlar
c) Kapital xarajatlar
d)  Iqtisodiy xarajatlar
6.  Ijtimoiy soha va aholini qo‘llab-quvvatlash xarajatlari o‘z 

tarkibiga ko‘ra qanday yo‘nalishlarga sarflanadi?
a) Maorif, sog‘liqni saqlash, sport, fan va ijtimoiy muhofazaga
b)  Innovatsion va investitsion faoliyatga 
c) Mudofaa va boshqaruvga
d)  Ijtimoiy sohaga
7. Davlat boshqaruvi va yuridik nuqtayi nazardan budjet xara-

jatlari necha guruhga bo‘linadi?
a)  4 guruhga
b)  3 guruhga
c)  2 guruhga
d)  guruhlanmaydi
8. Davlat maqsadli fondlari qayerda jamlanadi?
a) Davlat budjeti tarkibida
b) Mahalliy budjeti tarkibida
c) Respublika budjeti tarkibida
d) Hamma javoblar to‘g‘ri

Dаvlаtning ijtimоiy siyosаti va uning o‘ziga хоs xususiyatlari 

1. Davlatning ijtimoiy siyosati deganda nimani tushunasiz?
a) Aholini ijtimoiy muhofaza qilish
b) Ehtiyojlarni qondirish
c)  Ijtimoiy rejalar ishlab chiqish
d) Fuqarolarning daromadlari va turmush darajasini tartib-

ga solish
2.  Ijtimoiy siyosat turlari qaysi javobda to‘g‘ri berilgan?
a)  Intensiv rivojlantirish, ekstensiv rivojlantirish
b)  Indikativ rejalar tuzish, direktiv rejalar tuzish
c) Aktiv, passiv 
d) Makro va mikro
3. Narxlarni sun’iy ravishda tutib turish natijasida aholi tur-

mush darajasini barqarorlashtirish qanday ijtimoiy siyosat turida 
amalga oshiriladi?

a)  Intensiv rivojlantirish

b) Passiv 
c) Aktiv 
d) Ekstensiv rivojlantirish
4.  Ijtimoiy siyosat tamoyillari nimalarga asoslangan bo‘ladi?
a)  Ijtimoiy siyosatga oid asosiy qoidalar
b)  Ijtimoiy rejalar ishlab chiqish
c) Aholini ijtimoiy muhofaza qilish
d) To‘g‘ri javob yo‘q
5.  Ijtimoiy siyosatning asosiy vazifalari qaysi javobda to‘g‘ri 

ko‘rsatilgan?
a)  Ijtimoiy xavfsizlikni ta’minlash
b) Hokimiyatning siyosiy barqarorligini ta’minlash
c)  Ijtimoiy himoyaning ba’zi turlarini moliyalashtirish
d) Hamma javoblar to‘g‘ri
6. O‘zbekistonda aholini ijtimoiy muhofaza qilish masalalarini 

hal etishda qanday Xayriya jamg‘armalar faoliyat ko‘rsatmoqda?
a)  «Budjetdan tashqari Pensiya jamg‘armasi», «Yo‘l fondi»
b)  «Mahalla», «Sog‘lom avlod uchun»
c)  «Ish bilan ta’minlash jamg‘armasi», «Salomatlik va mehr-

shafqat»
d) Hamma javoblar to‘g‘ri

Ijtimoiy sohada rеjalashtirishning mohiyati

1.  Ijtimoiy soha tizimi tashkilotlarida rejalashtirishning asosiy 
sharti nima hisoblanadi?

a) Moliyaviy mablag‘larni taqsimlash va ulardan oqilona foy-
dalanish yo‘llarini ta’minlash

b) Chora-tadbirlarni oldindan rejalashtirish imkoniyatiga ega 
bo‘lish

c) Zarur moliyaviy mablag‘lar bilan ta’minlashni tashkil etish
d) Hamma javoblar to‘g‘ri
2. Moliyaviy rejalashtirish jarayoni o‘z ichiga nimalarni oladi?
a) Zarur moliyaviy mablag‘lar bilan ta’minlashni tashkil etish
b) Mablag‘larni maqsadli sarflanishini baholash 
c)  Joriy moliyaviy rejalarni tuzish
d) Chora-tadbirlarni oldindan rejalashtirish 
3. Moliyaviy rejalashtirishning asosiy vazifasi nima?

a) Zarur moliyaviy mablag‘lar bilan ta’minlashni tashkil  
etish

b) Mablag‘larni maqsadli sarflanishini baholash 
c) Chora-tadbirlarni oldindan rejalashtirish 
d) Hamma javoblar to‘g‘ri
4.  Ijtimoiy-iqtisodiy rivojlanish jarayonlarini rejalashtirish 

usullari deb nimaga aytiladi?
a) Barcha darajadagi reja ko‘rsatkichlari tizimining vaqt che-

garalarini ishlab chiqish, asoslash va tahlil qilishdir
b) Barcha darajadagi budjet tizimining vaqt chegaralarini ish-

lab chiqish, asoslash va tahlil qilishdir
c)  Ijtimoiy-iqtisodiy rivojlanish jarayonlarini ma’lum bir usul-

lar yordamida rejalashtirirish 
d) To‘g‘ri javob yo‘q
5.  Ijtimoiy-iqtisodiy rivojlanish jarayonlarini rejalashtirirish 

usullari qaysi javobda to‘g‘ri ko‘rsatilgan?
a) Me’yorlashtirish, tizimli tahlil va sintez, balans usuli, iqti-

sodiy-matematik
b) Me’yorlashtirish, analitik, indikativ, iqtisodiy-matematik
c) Me’yorlashtirish, tizimli tahlil va sintez, direktiv va strate-

gik
d) Me’yorlashtirish, Ijtimoiy-iqtisodiy, balans usuli, iqtisodiy-

matematik
6. Moliyaviy rejalashtirishda qo‘llaniladigan tizimli me’yorlar 

va normativlarni aniqlang.
a) Xalqaro, mahalliy, tarmoq, tashkilot
b) Xalqaro, respublika, mahalliy, tarmoq, tashkilot
c) Xalqaro, respublika, tarmoq, tashkilot
d) Xalqaro, mahalliy, respublika, tashkilot
7.  Ijtimoiy soha tashkilotlarida rejalashtirishning afzallik ji-

hatlarini ko‘rsating.
a) Xo‘jalik yuritishda o‘ylab tayyorgarlik ko‘rish, muammo-

larni aniqlash
b) Rejani ishlab chiqish uchun resurslar zarurligini aniqlash
c)  Ijtimoiy-iqtisodiy vazifalar samarasini aniqlash
d) Zarur harakatlarning ijro etish muddatlarini aniqlash

Mahalliy budjet mablag‘lari hisobidan ijtimoiy himoya  
xarajatlarini istiqbollashtirish va moliyalashtirish

1. Mahalliy budjet mablag‘lari nimalarga sarflanadi?
a) Davlat tomonidan binolar qurilishi tadbirlariga 
b)  Ijtimoiy soha muassasalarini moliyaviy ta’minlashga
c) Mintaqaviy ehtiyojlarni qondirishga
d)  Innovatsiya va investitsiya dasturlariga
2. Mahalliy budjetning tartibga solinadigan daromadlari qay-

si javobda to‘g‘ri ko‘rsatilgan?
a) Mahalliy soliqlar va yig‘imlar, dotatsiyalar
b) Umumdavlat soliqlaridan ajratmalar, dotatsiyalar 
c) Dotatsiyalar va ssudalar
d) Chet el davlatlaridan kelgan qaytarilmaydigan pul mab

lag‘lari
3. Mahalliy budjetlarning asosiy vazifalari qaysi javobda to‘g‘ri 

ko‘rsatilgan?
a) Mahalliy boshqaruv organlari faoliyatini moliyaviy 

ta’minlash
b) Mahalliy iqtisodiyot tarmoqlarida shakllantirilgan pul 

fondlarini taqsimlash
c) Mahalliy moliyaga qarashli muassasalarni xo‘jalik faoliyati

ni nazorat qilish
d) Hamma javoblar to‘g‘ri
4. O‘zbekiston Respublikasi Konstitutsiyasining nechanchi 

moddasida mahalliy hokimiyat organlari vazifalari belgilab be
rilgan?

a)  100-moddasida
b)  112-moddasida
c)  120-moddasida
d)  101-moddasida
5. Mahalliy budjetlarni qabul qilish nimaga asosan rasmiy

lashtiriladi?
a)  «Budjet tizimi to‘g‘risida»gi qonun bilan
b) Vazirlar Mahkamasi qarorlari bilan
c) Tegishli xalq deputatlari kengashlari qarorlari bilan
d) Hamma javoblar to‘g‘ri

6.  «Munitsipial iqtisodiyot» tushunchasining mazmuni?
a) Mahalliy o‘z-o‘zini boshqarish organlari tomonidan bevo

sita nazorat qilinadigan iqtisodiy jarayonlar
b) Mahalliy o‘z-o‘zini boshqarish organlarini iqtisodiy 

ta’minlash
c) Mahalliy iqtisodiyot tarmoqlarida shakllantirilgan pul 

fondlarini taqsimlash
d) Erkin tovar pul munosabatlari amalga oshiriladigan iqti-

sodiy jarayonlar

Budjеtdan tashqari Pеnsiya Jamg‘armasining ijtimoiy soha  
rivojlanishidagi ahamiyati va o‘rni. Bandlikka ko‘maklashuvchi 

markazlar faoliyatida ijtimoiy muhofaza tadbirlari

1. Moliya Vazirligi huzuridagi Budjetdan tashqari Pensiya 
jamg‘armasi ijro etuvchi apparatida nechta hududiy boshqarmalar 
faoliyat ko‘rsatmoqda?

a)  9 ta 
b)  14 ta 
c)  12 ta 
d)  11 ta
2. Moliya Vazirligi huzuridagi Budjetdan tashqari Pensi-

ya jamg‘armasi daromadlari qanday resurslar evaziga shakl-
lanadi?

a) Yagona ijimoiy to‘lov, sug‘urta badallari, majburiy ajratma-
lar va b.q.

b) Yagona ijimoiy to‘lov, soliqlar, majburiy ajratmalar va b.q.
c) Alohida yuridik shaxslarning sug‘urta badallari, majburiy 

soliqlar va b.q.
d) Hamma javoblar to‘g‘ri
3. Budjеtdan tashqari Pеnsiya jamg‘armasining yuqori organi 

qaysi javobda to‘g‘ri ko‘rsatilgan?
a) Moliya vazirligi
b) Vazirlar Mahkamasi
c)  Jamg‘armaning kuzatuv kengashi
d)  Soliq qo‘mitasi
4. Budjеtdan tashqari Pеnsiya jamg‘armasining kuzatuv ken-

gashi tarkibi nimaga asosan tasdiqlanadi?

a) Vazirlar Mahkamasining qaroriga asosan
b) O‘zbekiston Respublikasi Prezidenti qaroriga asosan
c) Moliya vazirligi qaroriga asosan
d)  Jamg‘armaning Kuzatuv kengashi qaroriga asosan
5. Budjеtdan tashqari Pеnsiya jamg‘armaning kuzatuv ken-

gashi ishchi organi qaysi javobda to‘g‘ri ko‘rsatilgan?
a)  Jamg‘armaning ijro etuvchi apparati
b)  Jamg‘armaning tuman (shahar) bo‘limlari
c) Tibbiy mehnat ekspertiza komissiyasi
d) Hududiy boshqarmalar
6. Qanday hollarda ishsizlik nafaqasi to‘xtatib qo‘yiladi?
a)  Ishsiz shaxs vafot etganda
b)  Ishsiz shaxs kasbga tayyorlash yoki malaka oshirish davri-

da
c)  Ishsiz shaxs sud qaroriga binoan hukm etilganda
d)  Ishsiz shaxs ishga joylashganda
7. Qanday hollarda ishsizlik nafaqasi bekor qilinadi?
a)  Ishsiz shaxs haq to‘lanadigan jamoat ishida ishtirok etgan 

davrida
b)  Ishsiz shaxs kasbga tayyorlash yoki malaka oshirish davri-

da
c)  Ishsiz shaxs sud qaroriga binoan hukm etilganda
d)  Ishsiz shaxs davolash kursini o‘tayotgan davrida
8.  Ish bilan ta’minlash jamg‘armasi mablag‘lari qayerda jam-

lanadi?
a) Davlat budjeti tarkibida
b) Mehnat va aholini ijtimoiy muhofaza qilish vazirligi tarkibi-

da
c) Moliya Vazirligida
d) Mahalliy budjet tarkibida
9. Mehnat inspektorlari vazifalari qaysi javobda to‘g‘ri 

ko‘rsatilgan?
a)  Ishsiz fuqarolar hisobini olib boradi, maslahat va yo‘l

lanmalar beradi
b) Mehnat organlari moliyaviy mablag‘larni jalb etadi
c)  Ishsizlik nafaqalari hisob-kitobini olib boradi
d) Mehnat organlari faoliyatini nazorat qiladi

10. Dаvlаt ishsiz shахslаrgа nimаlаrni kаfоlаtlаydi?
a)  Ishsizlik nаfаqаsini to‘lаsh
b)  Ishga joylashtirishni
c)  Jamoat ishlarida ishtirok etmaslik huquqini 
d) Hamma javoblar to‘g‘ri
11.  Ishsizlikning ijobiy jihatlari qaysi javobda to‘g‘ri ko‘r

satilgan?
a) Xodimlarning mеhnat unumdorligini oshirish
b) Hukumatning ishsizlarga qiladigan nafaqasi 
c)  Ish bеruvchilarning xodimlarni rag‘batlantirishi
d) Fuqarolarni kasbga tayyorlash
12. Hukumatning ish bilan ta’minlash xizmatini qaysi organ 

amalga oshiradi?
a) Moliya Vazirligi amalga oshiradi
b) Mahalliy budjet amalga oshiradi 
c) Mеhnat va aholini ijtimoiy muhofaza qilish vazirligi amal-

ga oshiradi
d) Bandlikka ko‘maklashuvchi tuman (shahar) markazlari

Rеspublikada vasiylikka olingan shaxslarni ijtimoiy muhofaza  
qilishning asosiy yo‘nalishlari

1.  «Muruvvat» intеrnat uylariga rasmiylashtirish uchun qan-
day hujjatlar taqdim etiladi?

a) Ariza, pasporti nusxasi, tibbiy hujjatlar, fotosurat, nogiron-
lik to‘g‘risidagi ma’lumotnomaning nusxasi

b) Ariza, pasporti nusxasi, vasiy yoki homiy pasporti
ning nusxasi, tibbiy hujjatlar, fotosurat, nogironlik to‘g‘risidagi 
ma’lumotnomaning nusxasi

c) Ariza, pasporti nusxasi, vasiy yoki homiy pasportining 
nusxasi, tibbiy hujjatlar, fotosurat

d) Ariza, pasporti nusxasi, vasiy yoki homiy pasportining 
nusxasi, tibbiy hujjatlar, fotosurat, topshiriqnoma, shaxsiy va-
raqa

2.  «Saxovat» intеrnat uylarining moliya-xo‘jalik faoliyatini 
nazorat qilish qaysi organ tomonidan amalga oshiriladi?

a) Moliya organlari
b) Mehnat organlari

c) Boshqaruv organlari
d)  Soliq organlari
3.  «Saxovat» intеrnat uylari faoliyatini moliyalashtirish qan-

day manbalar hisobiga amalga oshiriladi?
a) Davlat budjеtidan ajratiladigan mablag‘lar hisobiga 
b) Mеhnat va aholini ijtimoiy muhofaza qilish vazirligidan 

ajratiladigan mablag‘lar hisobiga
c) Moliya Vazirligidan ajratiladigan mablag‘lar hisobiga
d) Mahalliy budjetdan ajratiladigan mablag‘lar hisobiga
4.  «Saxovat» intеrnat uylariga yuborish, shuningdеk, biridan 

ikkinchisiga o‘tkazish nimaga asosan amalga oshiriladi?
a) Mеhnat va aholini ijtimoiy muhofaza qilish vazirligining 

Maxsus komissiyasi qaroriga muvofiq
b) Moliya Vazirligi Maxsus komissiyasi qaroriga muvofiq
c) Tibbiy-Mеhnat ekspеrt komissiyasi qaroriga muvofiq
d)  «Saxovat» intеrnat uylari komissiyasi qaroriga muvofiq
5. Vasiylikka olinganlarning shaxsiy yig‘majildlari qayerda 

saqlanadi?
a) Mеhnat va aholini ijtimoiy muhofaza qilish vazirligi komis-

siyasida
b)  «Muruvvat» intеrnat uyi dirеktorida
c) Tibbiy-Mеhnat ekspеrt komissiyasida
d) Moliya Vazirligi Maxsus komissiyasida
6.  «Muruvvat» intеrnat uylari qanday turlarga ajratiladi?
a)  18 yoshidan boshlab va 4 yoshdan 18 yoshgacha davlat tib-

biy-ijtimoiy muassasalari hisoblanadi
b) Erkaklar va ayollar uchun alohida-alohida yoshgacha davlat 

tibbiy-ijtimoiy muassasalari hisoblanadi
c) Ruhiyatida sеzilarli yoki ancha sеzilarli nuqsonlar bor 

bo‘lganlar uchun davlat tibbiy-ijtimoiy muassasalari hisobla-
nadi

d)  18 yoshidan boshlab va 4 yoshdan 16 yoshgacha davlat tib-
biy-ijtimoiy muassasalari hisoblanadi

Aholining ijtimoiy himoyaga muhtoj qatlamlarini muhofaza  
qilish va qo‘llab-quvvatlash yo‘nalishlari

1.  Ijtimoiy sug‘urta bo‘yicha nafaqalar qaysi jamg‘arma 
mablag‘lari hisobidan to‘lanadi?

a) Budjеtdan tashqari Pеnsiya jamg‘armasi
b)  Ish bilan ta’minlash jamg‘armasi
c) Davlatning maqsadli jamg‘armalari
d) Mehnatga haq to‘lash fondi.
2.  Ijtimoiy sug‘urta bo‘yicha nafaqalar kim tomonidan tayin-

lanadi?
a) Muassasalarning ijtimoiy sug‘urta bo‘yicha komissiyasi
b) Budjеtdan tashqari Pеnsiya Jamg‘armasi ijtimoiy sug‘urta 

bo‘yicha komissiyasi
c) Mehnatga haq to‘lash Fondi ijtimoiy sug‘urta bo‘yicha 

komissiyasi
d)  Ish bilan ta’minlash Jamg‘armasi ijtimoiy sug‘urta bo‘yicha 

komissiyasi
3.  Shaxsni nogiron deb tan olinishi qaysi komissiya tomo-

nidan amalga oshiriladi?
a) Muassasalarning ijtimoiy sug‘urta bo‘yicha komissiyasi
b) Tibbiy-ijtimoiy ekspertiza komissiyasi
c) Tibbiy-Mеhnat ekspеrt komissiyasi
d) Mеhnat va aholini ijtimoiy muhofaza qilish vazirligi komis-

siyasi
4. Nоgirоnlаrgа ijtimоiy yordаm хizmаt ko‘rsаtish qanday 

yo‘llar bilаn amalga oshiriladi?
a) Pul to‘lоvlаri shаklidа, аvtоmоbillаr, o‘rindiqli аrаvаchаlаr, 

prоtez-оrtоpediya buyumlаri
b)  Pensiyalаr, nаfаqаlаr, bir yo‘lа berilаdigаn to‘lоvlаr 

shаklidа
c)  Teхnikа vоsitаlаri hаmdа bоshqа vоsitаlаr, shu jumlаdаn, 

o‘rindiqli аrаvаchаlаr, prоtez-оrtоpediya buyumlаri
d)  Pul to‘lоvlаri shаklidа, аvtоmоbillаr, o‘rindiqli аrаvа

chаlаr, prоtez-оrtоpediya buyumlаri, ijtimоiy vа kаsb jihаtidаn 
tiklаsh

5. Dаvlаt tоmоnidаn mоddiy yordаm kimlarga tаyinlаnаdi?

a) Kаm dаrоmаdli оilаlаrga
b) Vasiylikka olingan shaxslarga
c) Nogironlarga
d) Hamma javoblar to‘g‘ri
6. Kаm tа’minlаngаn оilаlаrgа mоddiy yordаm tаyinlаsh vа 

to‘lаsh qaysi kоmissiya tomonidan amalga oshiriladi?
a) Fuqаrоlаr yig‘ini tоmоnidаn vаkil qilingаn kоmissiya
b) Mеhnat va aholini ijtimoiy muhofaza qilish vazirligi komis-

siyasi
c) Muassasalarning ijtimoiy sug‘urta bo‘yicha komissiyasi
d) Budjеtdan tashqari Pеnsiya Jamg‘armasi ijtimoiy sug‘urta 

bo‘yicha komissiyasi

